Монгол Улсын Их Хурлын 2007 оны хаврын ээлжит чуулганы 08 дугаар сарын 2-ны өдөр (Пүрэв гараг)-ийн нэгдсэн хуралдаан 10 цаг 40 минутад УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 48 гишүүн ирж, 63.1 хувийн ирцтэй байв. Үүнд:

Чөлөөтэй: Р.Амаржаргал, Д.Арвин, Р.Бадамдамдин, Б.Батбаатар, Э.Бат-Үүл, Б.Бат-Эрдэнэ, Ц.Баярсайхан, Н.Баяртсайхан, Ц.Дамиран, М.Зоригт, А.Мурат, Ж.Наранцацралт, Д.Одбаяр, С.Отгонбаяр, Р.Раш, Ц.Цэнгэл, М.Энхболд, Ө.Энхтүвшин, Б.Эрдэнэбат
Өвчтэй:   Р.Нямсүрэн, Л.Одончимэд, Р.Эрдэнэбүрэн
Тасалсан:  Ц.Батаа, Х.Баттулга, Д.Бат-Эрдэнэ, Л.Гүндалай, Б.Жаргалсайхан, Ч.Улаан.

Нэг. Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулиудын төсөл /анхны хэлэлцүүлэг/

Хэлэлцэж буй асуудалтай холбогдуулан Барилга, хот байгуулалтын дэд сайд Н.Дашдорж, мөн яамны Төрийн нарийн бичгийн дарга Ц.Ганхүү, газрын дарга Д.Мягмар, мэргэжилтэн Э.Хаш-Эрдэнэ, Ш.Бүтэд, Үл хөдлөх хөрөнгийн эрхийн бүртгэлийн газрын дарга Д.Долгормаа, Санхүүгийн зохицуулах хорооны гишүүн Д.Дүгэржав, Монголбанкны хуулийн газрын дарга Б.Болдбаатар, мэргэжилтэн н.Энхтөр, УИХ-ын Тамгын газрын зөвлөх Г.Цэрэндулам, Б.Одсүрэн, Эдийн засгийн байнгын хорооны референт Д.Отгон, Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав. 

Байнгын хорооны санал, дүгнэлттэй холбогдуулан УИХ-ын гишүүн Б.Эрдэнэсүрэнгийн асуусан асуултад Эдийн засгийн байнгын хорооны дарга Д.Ганхуяг,  УИХ-ын гишүүн З.Энхболд нар хариулж, тайлбар хийв.

Хууль зүйн болон Эдийн засгийн байнгын хорооны хамтарсан ажлын хэсгээс Үл хөдлөх эд хөрөнгө барьцаалах тухай хуулийн төслийн талаар гаргасан зарчмын зөрүүтэй саналын томъёоллоор санал хураалт явуулав.

Д.Лүндээжанцан: Нэг. Зарчмын бөгөөд хуулийн төсөлд зүйл, хэсэг, заалт нэмэх, 

                                                 түүнээс зүйл, хэсэг, заалт хасах саналууд
1.Төслийн 2 дугаар зүйлийн 2.1 дэх хэсгийг дараахь байдлаар өөрчлөх:

“2.1. Үл хөдлөх эд хөрөнгө барьцаалах тухай хууль тогтоомж нь Үндсэн хууль, Иргэний хууль, энэ хууль тэдгээртэй нийцүүлэн гаргасан бусад хууль тогтоомжоос бүрдэнэ. “ гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

32

Татгалзсан

7

Бүгд


39

82.1 хувийн саналаар дэмжигдлээ

2. Төслийн  2 дугаар зүйл, 8 дугаар зүйлийн 8.1.2-оос “үйлдвэрийн газар” гэснийг болон “Үйлдвэрийн газар, барилга байгууламжийг барьцаалах онцлог” гэсэн бүлгийг бүхэлд нь хасах гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
УИХ-ын гишүүн З.Энхболд саналаа татаж авав.

3. Төслөөс дараахь агуулгатай  2.2 дахь хэсгийг хасах:  

“2.2. Газар, үйлдвэрлэлийн газар, орон сууц болон бусад үл хөдлөх эд хөрөнгө, түүнтэй холбоотой эрхийг барьцаалахтай холбогдсон харилцааг энэ хуулиар зохицуулах бөгөөд түүнд заагаагүй үл хөдлөх эд хөрөнгө барьцаалах талаарх бусад харилцааг Иргэний хуулиар зохицуулна.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

30

Татгалзсан

12

Бүгд


42

71.4 хувийн саналаар дэмжигдлээ

4. Төслийн 3 дугаар зүйлд  “барьцаа”, ”улсын бүртгэл”, ” хараат бус үнэлгээч”  гэсэн нэр томъёо нэмэх: 

3.1.1. “барьцаа”-гэж үүрэг гүйцэтгүүлэгч өөрийн шаардлагыг бусад үүрэг гүйцэтгүүлэгчдээс тэргүүн ээлжинд хангуулахаар үл хөдлөх эд хөрөнгө, түүнтэй холбоотой эрх барьцаалахыг;

“3.1.8. “улсын бүртгэл” гэж  эд хөрөнгө өмчлөх эрх, түүнтэй холбоотой эрхийн улсын бүртгэлийн тухай хуульд заасан бүртгэлийг”;

“3.1.9.”хараат бус үнэлгээч" гэж барьцаалагчийн буюу түүний харьяа салбар, нэгжийн ажилтан бус, хуульд заасны дагуу хөрөнгийн үнэлгээний үйл ажиллагаа эрхлэх тусгай зөвшөөрөл бүхий мэргэжлийн үнэлгээчийг” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

30

Татгалзсан

13

Бүгд


43

69.8 хувийн саналаар дэмжигдлээ

5. Төслөөс  “9.6. Хууль буюу гэрээнд өөрөөр заагаагүй бол барьцаа нь тухайн үл хөдлөх бүх эд хөрөнгөд хамаарна.” гэсэн заалтыг хасах гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

12

Бүгд


43

72.1 хувийн саналаар дэмжигдлээ

6. Төслийн 12.1.4-ийн төгсгөлд дараахь зүйл нэмэх: 

 “тухайн эд хөрөнгө нь өөр гэрээгээр барьцаалагдаагүй буюу барьцаалагдсан тухай лавлагаа,” гэсэн УИХ-ын гишүүн Д.Одхүүгийн гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

27

Татгалзсан

16

Бүгд


43

62.8 хувийн саналаар дэмжигдлээ

7. Төслийн 17.1-д “Барьцаалбарыг барьцаалуулагч үйлдэнэ.” гэснийг “Барьцаалбарыг барьцаалуулагч Засгийн газрын баталсан загварын дагуу үйлдэнэ.”  гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

30

Татгалзсан

13

Бүгд


43

69.8 хувийн саналаар дэмжигдлээ

8. Төслийн 19.1 дэх хэсэгт  дараахь агуулгатай заалт нэмэх:

“19.1... барьцаагаар хангагдах үүргийг хугацаанаас нь өмнө гүйцэтгэж болох эсэх, тийнхүү гүйцэтгэх нөхцөл;

“19.1... барьцаалбарыг эзэмшигч нь бусдад шилжүүлж болохыг барьцаалуулагч зөвшөөрсөн тухай заалт; гэж нэмэх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

11

Бүгд


42

73.8 хувийн саналаар дэмжигдлээ

9. Төслөөс “19.1.9. барьцаалуулсан эд хөрөнгийн үнэлгээ, үл хөдлөх эд хөрөнгийн барьцаа нь хуулийн дагуу үүссэн бол үнэлгээний хөндлөнгийн байгууллагаас тогтоосон үнэлгээ;” гэсэн заалтыг хасах гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

11

Бүгд


42

73.8 хувийн саналаар дэмжигдлээ

10.Төслөөс 19.4, 19.5 дахь хэсгийг хасах: 


“19.4. Барьцаалбарт шинэ эзэмшигчийн тухай, барьцаагаар хангагдсан үүргийг хэсэгчлэн биелүүлсэн тухай, эсхүл уг барьцаалбарт тусгавал зохих бусад бичилт хийхэд зай нь хүрэлцэхгүй бол нэмэлт хуудас хавсаргана. Ингэхдээ уул бичвэр буюу мэдээллийн эхлэл нь барьцаалбар дээр, төгсгөл нь тийнхүү хавсаргасан хавсралт хуудсан дээр бичигдсэн байвал зохино. 

19.5. Барьцаалбарын бүх хуудсыг нэгтгэн үдэж дугаарлан хуудас бүрийг нотариатын тэмдгээр баталгаажуулна. Харин барьцаалбарын ийнхүү нэгтгэгдээгүй буюу тусдаа хуудсыг хэлцлийн зүйлд тооцохгүй.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

8

Бүгд


41

80.5 хувийн саналаар дэмжигдлээ

11. Төслөөс  20 дугаар зүйлийг хасах:


“20 дугаар зүйл. Барьцаалбарын  хавсралт


20.1. Барьцааны нөхцөлийг тодорхойлсон буюу барьцаалагч барьцаалбарын эрхээ хэрэгжүүлэхэд шаардлагатай бичиг баримтыг барьцаалбарт хавсаргаж болно. 


20.2. Хавсаргасан баримт бичиг дараахь шаардлагыг хангаагүй бол барьцаалбарыг худалдан авах, барьцаалах зэрэг бусад хэлбэрээр олж авсан этгээдийн уг барьцаалбарын эрх хүчин төгөлдөр бус байна:



20.2.1. барьцаалбарт хавсралтын холбогдох шинж байдлыг шаардлагатай хэмжээгээр хангалттай тодорхойлоогүй; 


20.2.2. хавсралт нь барьцаалбарын салшгүй хэсэг гэдгийг түүнд тусгайлан дурьдаагүй гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

9

Бүгд


42

78.6 хувийн саналаар дэмжигдлээ

12. Төслийн 30 дугаар зүйлийн 1 дэх хэсгийн дараа дараахь агуулгатай хэсэг нэмэх:

 “30.1. Барьцаалагч нь барьцаагаар хангагдах үүргийг бүрэн гүйцэтгэснээс хойш 30 хоногийн дотор барьцааны гэрээг  дуусгавар болгохыг зөвшөөрсөн бичгийг барьцаалуулагчид өгнө.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

9

Бүгд


42

78.6 хувийн саналаар дэмжигдлээ

13. Төслийн 36 дугаар зүйлийн 2 дахь хэсгийн дараа дараахь хэсэг нэмэх: 

“36.3. Барьцаалагч нь  өөрийн нэгдмэл сонирхол бүхий даатгалын компаниар даатгуулахыг барьцаалуулагчаас шаардаж болохгүй.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

11

Бүгд


43

74.4 хувийн саналаар дэмжигдлээ

14. Төслийн 40 дүгээр зүйлд дараахь агуулгатай 1 дэх хэсэг нэмэх, 40.1-ийг дараахь байдлаар өөрчлөн 40.2 болгох : 

“40.1. Барьцаалуулагч  энэ хуулийн 34-37, 39 дүгээр зүйлд заасан хууль гэрээгээр хүлээсэн үүргээ биелүүлээгүй, эсхүл зөрчсөн тохиолдолд барьцаалагч нь тухайн үүргийг тогтоосон хугацаанд биелүүлэхийг түүнээс бичгээр шаардах эрхтэй.


40.2. Барьцаалуулагч энэ хуулийн 40.1-д заасан шаардлагыг хугацаанд нь биелүүлээгүй бол барьцаалагч барьцаагаар хангагдах үүргийг хугацаанаас нь өмнө биелүүлэхийг шаардах эрхтэй.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

10

Бүгд


43

76.7 хувийн саналаар дэмжигдлээ

15. Төслийн 53 дугаар зүйлд дараахь агуулгатай 53.9 дэхь хэсэг нэмэх:

“53.9. Барьцаалбарыг шилжүүлж байгаа этгээд нь барьцаалбарыг ийнхүү шилжүүлсэн талаар, барьцаалбарын шинэ хууль ёсны өмчлөгчийн нэр, хаяг болон дараагийн төлбөрийг хийх хугацааны талаар барьцаалуулагч, үүрэг гүйцэтгэгчид бичгээр мэдэгдэнэ.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

10

Бүгд


43

76.7 хувийн саналаар дэмжигдлээ

16. Төслийн 54 дүгээр зүйлд дараахь агуулгатай 54.2 дахь хэсэг нэмэх: 

“54.2. Барьцаалбарыг барьцаалах бол түүн дээр энэ тухай тэмдэглэгээ хийнэ.“ гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

29

Татгалзсан

14

Бүгд


43

67.4 хувийн саналаар дэмжигдлээ

17. Төслөөс 55.3, 55.4 дэх хэсгийг хасах:

“55.3. Гэрээнд өөрөөр заагаагүй бол барьцаагаар хангагдсан мөнгөн төлбөрийг тогтмол төлөх үүргийн хувьд дараалсан 3 сарын турш, эсхүл 1 жилийн дотор 4-өөс дээш удаа хугацаа хэтрүүлсэн бол барьцаалагч нь тогтмол төлөх үүргийн гүйцэтгэлийг барьцаалуулсан хөрөнгөөс гаргуулан авахаар шаардах эрхтэй. 

55.4. Хууль болон барьцаагаар хангагдсан үүргийн нөхцөлийн дагуу үүрэг гүйцэтгэгч үүргээ биелүүлээгүй буюу зохих ёсоор биелүүлээгүйн хариуцлагаас чөлөөлөгдсөн бол барьцаалагчийн шаардлагаар барьцаалуулсан үл хөдлөх эд хөрөнгөөс шаардлагыг хангаж болохгүй.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

34

Татгалзсан

9

Бүгд


43

79.1 хувийн саналаар дэмжигдлээ

18. Төслийн  55 дугаар зүйлийн дараа дараахь агуулгатай зүйл нэмэх: 

“  551.1. дугаар зүйл .Үүргээ гүйцэтгэхгүй байгаа тухай

 мэдэгдэж  гүйцэтгэхийг шаардах

1. Мөнгөн төлбөрийн үүргээ гүйцэтгээгүй буюу зохих ёсоор гүйцэтгээгүй тохиолдолд барьцаалагч буюу үүрэг гүйцэтгүүлэгч үүргийг бүхэлд нь хугацаанаас нь өмнө төлөхийг шаардахаас өмнө барьцаалуулагчид дараахь агуулгатай мэдэгдлийг бичгээр өгнө:

1.1. барьцааны гэрээ, барьцааны зүйлийн онцлох шинж;

1.2. мөнгөн төлбөрийн үүргээ гүйцэтгэхгүй буюу зохих ёсоор гүйцэтгэхгүй байгаа талаархи тайлбар, төлбөрийн үүргээ гүйцэтгэхийн тулд үүрэг гүйцэтгэгч авбал зохих арга хэмжээ; 

1.3.  үүрэг гүйцэтгэгч үүргээ гүйцэтгэх талаар зохих арга хэмжээ аваагүй тохиолдолд үүргийг бүхэлд нь биелүүлэхийг шаардаж, барьцааны гэрээнд заасны дагуу  эд хөрөнгөөс гаргуулах тухай тайлбар;  

1.4. гүйцэтгээгүй буюу зохих ёсоор гүйцэтгээгүй үүргийг гүйцэтгэх эцсийн хугацаа;

1.5. нэмэлт мэдээлэл шаардлагатай бол холбоо барих этгээд буюу барьцаалагчийн төлөөлөгчийн нэр;

1.6. барьцаалагч шаардлагатай гэж үзсэн бусад мэдээлэл. 
2. Үүрэг гүйцэтгэгч нь энэ зүйлийн 1 дэх хэсэгт заасан мэдэгдлийг хүлээн авснаас хойш 30 хоногийн дотор барьцаалагчид хариу мэдэгдэх үүрэгтэй. 

3. Хэрэв үүрэг гүйцэтгэгч тогтоосон хугацаанд хариу өгөөгүй бол барьцаалагч энэ тухай улсын бүртгэлийн байгууллагад бүртгүүлж барьцаалуулагч болон тухайн эд хөрөнгөтэй холбоотой эрхээ бүртгүүлсэн  гуравдагч этгээдэд  барьцааны гэрээнд заасан эрхээ хэрэгжүүлэх тухай бичгээр мэдэгдэнэ. Энэхүү мэдэгдэлд энэ зүйлийн 1 дэх хэсэгт зааснаас гадна дараахь зүйлийг тусгана: 

3.1. үүргээ бүхэлд нь гүйцэтгэх шаардлага ;
3.2. төлбөл зохих үндсэн төлбөр, хүү, гэрээнд заасан бол нэмэгдүүлсэн хүү; 
3.3. энэ зүйлийн  3.2-т заасан мөнгийг төлөх эцсийн хугацаа; 

3.4. энэ зүйлийн 3.3-т заасан хугацаанд төлбөрийг бүрэн төлөхгүй бол барьцааны зүйлийн тухайд түүний эдлэх эрх дуусгавар болох тухай; 

3.5. барьцаалуулагч барьцааны зүйл болох эд хөрөнгийн хувьд өөрийн ашиг сонирхол, эрхээ хамгаалахын тулд авч болох бүх арга хэмжээ;

3.6. эд хөрөнгийг борлуулах  арга;

3.7. уулзалт зохион байгуулах буюу нэмэлт мэдээлэл шаардлагатай бол холбоо барих этгээд буюу барьцаалагчийн төлөөлөгчийн нэр;

3.8. барьцаалагч шаардлагатай гэж үзсэн бусад мэдээлэл. 
4. Энэ зүйлийн 3 дахь хэсэгт заасан  мэдэгдэлд 30 хоногийн хугацаанд барьцаалуулагч хариу өгөөгүй бол барьцаалагч барьцааны зүйлийг борлуулах ажиллагааг хэрэгжүүлж эхэлнэ.“ гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

32

Татгалзсан

11

Бүгд


43

74.4 хувийн саналаар дэмжигдлээ

19. Төслийн 55 дугаар зүйлийн дараа дараахь агуулгатай зүйл нэмэх: 

“/552 / дугаар зүйл Мэдэгдэл өгөх, авах 

1. Энэ хуульд заасан мэдэгдлийг барьцаалуулсан үл хөдлөх эд хөрөнгийн хаягаар, хэрэв барьцаалуулагч буюу үүрэг гүйцэтгэгчийн хаяг нь үл хөдлөх эд хөрөнгийн хаягаас өөр бол түүний хаягаар  баталгаат шуудангаар илгээснээр мэдэгдлийг хүлээн авсанд тооцно.  

2. Барьцаагаар хангагдах үүргийн гүйцэтгэгч болон барьцаалуулагч нь тусдаа этгээд бол барьцаалагч нь үүрэг гүйцэтгэгчид илгээсэн мэдэгдлийн хувийг үл хөдлөх эд хөрөнгийн барьцаалуулагчид нэгэн зэрэг илгээнэ.

3. Мэдэгдлийг гуравдагч этгээдэд, түүний улсын бүртгэлийн байгууллагад бүртгүүлсэн хаягаар баталгаат шуудангаар илгээсэн буюу ийм хаяг олдохгүй буюу мэдэгдэл нь илгээгдээгүй буцаж ирсэн тохиолдолд өдөр тутмын сонинд тогтоосон журмын дагуу нийтэлсэн  бол  хүлээн авсанд тооцно.  

4. Энэ зүйлд “гуравдагч этгээд” гэдэгт тухайн эд хөрөнгөтэй холбоотой эрхээ бүртгүүлсэн аливаа этгээдийг ойлгоно. гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

29

Татгалзсан

15

Бүгд


44

65.9 хувийн саналаар дэмжигдлээ

20. Төслийн 55 дугаар зүйлийн дараа дараахь агуулгатай зүйл нэмэх: 

“/553/дугаар зүйл .   Уулзалт зохион байгуулах эрх 

1. Үүрэг гүйцэтгэгч нь барьцаалуулсан эд хөрөнгийг борлуулахаас өмнө барьцаалагчийн төлөөлөгчтэй уулзахыг шаардах эрхтэй бөгөөд, барьцаалагч нь уулзалтыг ажлын цагаар, байрандаа зохион байгуулах үүрэгтэй.   

2. Энэхүү уулзалтад үүрэг гүйцэтгэгчийг төлөөлж гуравдагч этгээд оролцож болно. 

3. Уулзалтын үед үүрэг гүйцэтгэгчийн санал болгосон арга хэрэгслийг зөвшөөрөхөөс татгалзсан нь барьцаалагч барьцааны зүйлийг борлуулах эрхээ хэрэгжүүлэхэд саад болохгүй.“ гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

26

Татгалзсан

17

Бүгд


43

60.5 хувийн саналаар дэмжигдлээ

 
21. Төслийн  дор дурдсан агуулгатай 57 дугаар зүйлийг хасах: 



“57 дугаар зүйл. Барьцааны гэрээгээр барьцаалуулсан 




эд хөрөнгөөс гаргуулах маргааны харъяалал
57.1. Гэрээгээр барьцаалуулсан эд хөрөнгөөс шаардлага хангуулах тухай нэхэмжлэлийг Иргэний хэрэг шүүхэд хянан шийдвэрлэх тухай хуульд заасан харьяаллын дагуу гаргана.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

28

Татгалзсан

16

Бүгд


44

63.6 хувийн саналаар дэмжигдлээ

22. Төслийн дараахь агуулгатай 59.1 дахь хэсгийг хасах :


“59.1. Шүүх дор дурдсан үндэслэл байвал энэ хуулийн 55.3-т зааснаас бусад тохиолдолд барьцаалуулсан эд хөрөнгөөс гаргуулахаас татгалзаж болно: 



59.1.1. барьцаагаар хангагдсан үүргийг биелүүлэх талаар гүйцэтгэгчийн гаргасан зөрчил үзтэл ялимгүй;


59.1.2. энэ хуулийн 59.1.1-д заасан байдлын улмаас барьцаалуулсан эд хөрөнгийн үнэ барьцаалагчийн шаардлагын хэмжээнд илт тохирохгүй байгаа;” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

29

Татгалзсан

15

Бүгд


44

65.9 хувийн саналаар дэмжигдлээ

 
23.Төслийн 59.3- 59.7 дахь хэсгийг хасах: 

“59.3. Шүүх барьцаалуулсан эд хөрөнгөөс гаргуулах тухай шийдвэрлэхдээ дор дурдсан хүндэтгэх шалтгаан байвал барьцаалуулагчийн өргөдлөөр уг хөрөнгийг борлуулахыг 6 сар хүртэл хугацаагаар хойшлуулах эрхтэй: 

59.3.1. барьцаалуулагч нь ахуйн хэрэгцээгээ хангах зорилгоор эд хөрөнгө барьцаалуулсан иргэн  бол;

59.3.2.барьцааны зүйл нь хөдөө аж ахуйн зориулалттай газар бол.

59.4. Шүүх барьцаалуулсан үл хөдлөх эд хөрөнгийг борлуулахыг хойшлуулах хугацааг тодорхойлохдоо уг хугацаа дуусах үед гэрээгээр барьцаалуулсан хөрөнгийн үнээс барьцаалагчийн шаардлагыг хангах мөнгөн төлбөрийн хэмжээ илүүгүй байхаар харгалзан тогтооно. 

59.5. Барьцаалуулсан үл хөдлөх эд хөрөнгөөс борлуулах хугацааг хойшлуулсан нь барьцаагаар хангагдах үүргийн талуудын эрх, үүрэгт нөлөөлөхгүй. Хойшлогдсон хугацаанд үүрэг гүйцэтгүүлэгчид учирсан хохиролд ногдох хүү, анзыг нөхөн төлөх үүргээс үүрэг гүйцэтгэгч чөлөөлөгдөхгүй /74 рүү шилжүүлсэн/.

59.6. Хэрэв үүрэг гүйцэтгэгч нь хойшлогдсон хугацааны дотор үүрэг гүйцэтгүүлэгчийн барьцаагаар хангагдсан шаардлагыг бүрэн хангасан бол шүүх барьцаалуулагчийн өргөдлөөр барьцааны зүйлээс гаргуулах тухай шийдвэрээ хүчингүй болгоно.

59.7. Шүүх дараахь үндэслэл байвал барьцаалуулсан эд хөрөнгийг борлуулах хугацааг хойшлуулж болохгүй:

59.7.1. борлуулахыг хойшлуулах нь барьцаалагчийн санхүүгийн байдлыг ноцтой хүндрүүлэхээр байвал;

                     59.7.2. барьцаалагч, эсхүл барьцаалуулагчийг төлбөрийн чадваргүйд тооцуулахаар дампуурлын хэрэг үүсгэсэн бол.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

31

Татгалзсан

13

Бүгд


44

70.5 хувийн саналаар дэмжигдлээ

24. Төслийн 60 дугаар зүйлд дараахь агуулгатай 60.2 дахь хэсэг нэмэх: 


“60.2. Барьцааны зүйлийг шүүхийн бус журмаар худалдан борлуулахад барьцаалагч энэ хуулийн 63 дугаар зүйлд заасан дуудлага худалдаа буюу энэ хуулийн 62 дугаар зүйлд заасан худалдах-худалдан авах аргыг хэрэглэнэ” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье
Зөвшөөрсөн

28

Татгалзсан

16

Бүгд


44

63.6 хувийн саналаар дэмжигдлээ

25. Төслөөс 60.3.1, 60.3.2, 60.4, 60.5, 60.6, 60.6.1-ийг хасах:



“60.3.1. уг эд хөрөнгийг барьцаалахад өөр этгээд буюу байгууллагын зөвшөөрөл шаардлагатай байсан бол;



60.3.2. барьцааны зүйл нь энэ хуулийн арван хоёрдугаар бүлэгт заасан эд хөрөнгийн цогцолбор болох үйлдвэрийн газар бол;”

60.4. Энэ зүйлийн 60.3.1-60.3.4-т заасан тохиолдолд барьцаалуулсан эд хөрөнгөөс гаргуулах асуудлыг шүүх шийдвэрлэнэ  /60.3-тайгаа давхцсан/


60.5. Талууд нь энэ хуулийн 60.1-т заасны дагуу барьцаалагчийн шаардлагыг хангах тухай гэрээнд дараахь зүйлийг тусгана:


60.5.1. барьцаалагчийн шаардлагыг хангах гэрээгээр барьцаалуулсан хөрөнгийн нэр, үнэ;


60.5.2. барьцааны гэрээний болон барьцаагаар хангагдсан үүргийн үндсэн дээр үүрэг гүйцэтгэгчээс барьцаалагчид төлбөл зохих мөнгөний дүн"; гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

10

Бүгд


41

75.6 хувийн саналаар дэмжигдлээ

26. Төслийн 61.4-өөс “болон барьцаалуулагч” гэснийг хасах гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

10

Бүгд


41

75.6 хувийн саналаар дэмжигдлээ


27. Төслийн дараахь агуулгатай 61.5-ыг хасах:

“61.5. Барьцаалагчийн шаардлагыг энэ хуулийн 60.3-т заасан шүүхийн бус журмаар хангаж болохгүй бол барьцааны зүйлийг энэ хуулийн 64 дүгээр зүйлд зааснаар талуудын хэлэлцээрээр борлуулахыг хориглоно.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

30

Татгалзсан

12

Бүгд


42

71.4 хувийн саналаар дэмжигдлээ

28. Төслийн дор дурдсан 61.6-гийн сүүлчийн өгүүлбэрийг хасах:

“Харин эдгээр хуульд өөрөөр заагаагүй бол уул журмыг шүүхийн бус журмаар барьцаалагчийн шаардлагыг хангах тухай гэрээгээр тодорхойлно.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

25

Татгалзсан

17

Бүгд


42

59.5 хувийн саналаар дэмжигдлээ

29. Төслөөс 62 дугаар зүйлийг хасах: 


“62 дугаар зүйл. Шүүхийн шийдвэрээр албадан дуудлага





          худалдаа явуулах журам

62.1. Хуульд өөрөөр заагаагүй бол барьцаалуулсан эд хөрөнгийн нийтийн дуудлага худалдааг Иргэний хууль, Иргэний хэрэг шүүхэд хянан шийдвэрлэх тухай болон Шийдвэр гүйцэтгэлийн тухай хуульд заасан журмаар зохион байгуулж явуулна.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

10

Бүгд


42

76.2 хувийн саналаар дэмжигдлээ

 
30. Төсөлд  дараахь агуулгатай 62 дугаар зүйл нэмэх: 

“62 дугаар зүйл.  Хэлэлцэн тохиролцож худалдах  

62.1. Барьцаалагч нь барьцаалуулсан үл хөдлөх эд хөрөнгийг холбогдох этгээдээс бусад этгээдэд тухайн зах зээлийн нөхцөлд нийцүүлэн зах зээлийн үнээр тохиролцон худалдаж болно.    

62.2. Барьцаалуулагч нь үндсэн үүргийн холбогдох төлбөр энэ хуулийн дагуу төлбөл зохих бүх төлбөрийг төлсний дараа барьцаалагч  буюу дараагийн барьцаалагчийн өмнө хүлээсэн үүргийг тэдгээрийн давуу эрхийн дарааллаар гүйцэтгэх үүрэгтэй. 

62.3. Барьцаалагч барьцааны зүйлийг 62.1-д заасан буюу зах зээлийн үнээс доогуур борлуулсан бол барьцаалуулагч өөрт учирсан  хохирлыг түүнээс шаардах эрхтэй. 

62.4. Худалдааг зар сурталчилгаагаар буюу эсхүл үл хөдлөх эд хөрөнгийн худалдаа эрхлэх зөвшөөрөл бүхий этгээдийн жагсаалтаар явуулж болно. 

62.5. Худалдааг үл хөдлөх эд хөрөнгийн худалдаа эрхлэх зөвшөөрөл бүхий этгээдээр дамжуулан явуулсан бол худалдан борлуулах үйл ажиллагааны хураамж ердийн хураамжаас ихгүй хэмжээгээр худалдах ажиллагааны зардалд орсон байна.  

62.6. Худалдааг үл хөдлөх эд хөрөнгийн худалдаа эрхлэх зөвшөөрөл бүхий этгээдээр дамжуулан явуулсан бол зуучлалын үйл ажиллагааны хураамжийг зах зээлийн дундажаас ихгүй хэмжээгээр борлуулах ажиллагааны зардалд тооцно.

62.7. Барьцаалагч нь худалдааг зохион байгуулахаас 30-аас доошгүй хоногийн өмнө барьцаалуулагчид буюу тухайн эд хөрөнгөтэй холбоотой эрхээ улсын бүртгэлд бүртгүүлсэн гуравдагч этгээдэд барьцаалагчийн нэхэмжлэлийн хэмжээ, тухайн эд хөрөнгийн үнэлгээ,  эд хөрөнгийг худалдах ажиллагааг зохион байгуулах өдөр,   түүний нөхцөл, худалдсанаас олсон орлогыг хуваарилах урьдчилсан санал, худалдахаар товлосон өдрөөс өмнө энэ хуулийн дагуу уг ажиллагааг зогсоох барьцаалуулагчийн эрхийн талаар бичгээр мэдэгдэнэ.“ гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

10

Бүгд


42

76.2 хувийн саналаар дэмжигдлээ

31. Төслийн 63.1–д “барьцаалагч, барьцаалуулагчийн харилцан тохиролцож сонгосон ” гэснийг “барьцаалагчийн сонгосон” гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

27

Татгалзсан

15

Бүгд


42

64.3 хувийн саналаар дэмжигдлээ

32. Төслийн “63.4.2. эд хөрөнгийг худалдах анхны үнэ нэмэгдээгүй.” гэсэн заалтыг  хасах гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

29

Татгалзсан

13

Бүгд


42

69.0 хувийн саналаар дэмжигдлээ

33. Төслийн 63 дугаар зүйлийн дараа шинэ   зүйл нэмэх: 


631 дүгээр зүйл.  Барьцааны зүйлийг худалдахаас өмнө

             гуравдагч  этгээдийн эдлэх эрх

1. Барьцаалуулагч болон тухайн эд хөрөнгөтэй холбоотой эрхээ улсын бүртгэлд бүртгүүлсэн этгээд энэ хуулийн 63.6, 63.8 –д зааснаар барьцаалагч барьцаалуулсан эд хөрөнгийн тухайд эдлэх эрхээ хэрэгжүүлж эхлэхээс өмнө хэдийд ч, гэхдээ үл хөдлөх эд хөрөнгийн дуудлага худалдаагаар, эсхүл шууд худалдахаар товлосон өдрөөс 5-аас доошгүй хоногийн өмнө тухайн нэхэмжилсэн хэмжээний мөнгөн хөрөнгийг төлөх замаар үл хөдлөх эд хөрөнгийг худалдах ажиллагааг зогсоож болно.  

2. Нэгээс илүү этгээд энэ зүйлийн 1 дэх хэсэгт зааснаар төлбөрийг барагдуулахаар санал ирүүлсэн  тохиолдолд барьцаалагч нь гуравдагч этгээдийг  тухайн эд хөрөнгөтэй холбоотой эрхээ улсын бүртгэлд бүртгүүлсэн дарааллыг харгалзан сонгоно. 

3. Барьцаалагчид төлбөрийг төлж эд хөрөнгийг худалдах ажиллагааг зогсоосон барьцаалуулагч бус этгээдэд барьцааны гэрээний барьцаалуулагчийн  эрх  шилжинэ. гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

9

Бүгд


41

78.0 хувийн саналаар дэмжигдлээ

34. Төслийн 63 дугаар зүйлийн дараа дараахь агуулгатай  зүйл нэмэх: 


632 дугаар зүйл.   Шинэ өмчлөгчийн эрхийг бүртгэх 

“1. Барьцааны зүйлийг дуудлага худалдаа буюу харилцан тохиролцож худалдсан бол барьцаалагч барьцаалуулсан эд хөрөнгийг худалдах-худалдан авах гэрээ хийж, улсын бүртгэлд бүртгүүлэх бөгөөд уг гэрээнд барьцаалагч, барьцаалуулагчийн нэр, хаяг, барьцаалуулсан эд хөрөнгийн хаяг, газрын кадастрын мэдээлэл, мөн худалдах- худалдан авах ажиллагааг энэ хуулийн дагуу явуулсныг тэмдэглэнэ”. гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

9

Бүгд


41

78.0 хувийн саналаар дэмжигдлээ

 
35. Төсөлд дараахь агуулгатай зүйл нэмэх: 


633 дугаар зүйл. Эд хөрөнгийн тухайд үүссэн барьцаалах 

        болон  бусад эрх дуусгавар болох

“1. Барьцаалагч барьцаалуулсан үл хөдлөх эд хөрөнгийг худалдах-худалдан авах гэрээг худалдан авагчтай  байгуулсан, эсхүл шүүх албадан дуудлага худалдаагаар тухайн үл хөдлөх эд хөрөнгийг худалдсанаар  барьцааны гэрээ, барьцаалуулсан эд хөрөнгийн тухайд барьцаалагчийн эдлэх бүх эрх, барьцаалуулсан эд хөрөнгийн бүртгүүлээгүй эрх болон барьцааны гэрээ байгуулснаас хойш тухайн эд хөрөнгийн тухайд үүсч бүртгүүлсэн бүх эрх дуусгавар болно. 

2. Барьцааны гэрээ байгуулахаас өмнө улсын бүртгэлд бүртгүүлсэн барьцаалуулсан эд хөрөнгөтэй холбоотой эрх хангагдаагүй эсхүл худалдах худалдан авах гэрээгээр дуусгавар болоогүй бол хэвээр үлдэнэ.    

3. барьцаалагч барьцааны зүйлийг худалдан авагч буюу барьцаалуулагчид худалдан борлуулах, эсхүл албадан дуудлага худалдаагаар борлуулснаар барьцааны гэрээ, барьцааны зүйл болох үл хөдлөх эд хөрөнгийн тухайд барьцаалуулагчийн эдлэх бүх эрх, бүртгүүлээгүй  ашиг сонирхол, болон тухайн эд хөрөнгийн хувьд бүртгүүлсэн гуравдагч этгээдийн эрх  дуусгавар болно”. гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

9

Бүгд


42

78.6 хувийн саналаар дэмжигдлээ

 
36. Төсөлд дараахь агуулгатай зүйл нэмэх: 

634  дүгээр зүйл.  Эд хөрөнгийг худалдахаас өмнө

   



барьцаалуулагчийн эдлэх эрх 

1. Барьцаалуулагч нь эд хөрөнгийг худалдахаас өмнө хэдийд ч   үндсэн үүргийн төлөөгүй үлдсэн төлбөр, хүү, анз, хохирлыг төлөх замаар барьцаалагчийн борлуулах ажиллагааг зогсоох эрхтэй.

2. Энэ зүйлийн 1 дэх хэсэгт заасан  эрхийг дараалсан 12 сарын туршид нэг удаа, зээлийн нийт хугацааны туршид хоёр удаа хэрэгжүүлж болно гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

9

Бүгд


42

78.6 хувийн саналаар дэмжигдлээ

37. Төсөлд дараахь агуулгатай  зүйл нэмэх: 

635 дугаар зүйл.  Шүүхийн бус журмаар худалдах  ажиллагааг дуусгавар  




     болгох,  эсхүл  зогсоох талаар шүүхэд хандах 

1.  Барьцаалуулагч нь дараахь үндэслэлээр барьцаалуулсан үл хөдлөх эд хөрөнгийг шүүхийн бус журмаар худалдах барьцаалагчийн ажиллагааг зогсоох буюу дуусгавар болгох нэхэмжлэлийг анхан шатны шүүхэд гаргаж болно: 

1.1.   үндсэн үүргийг үүсгэсэн гэрээ  хүчин төгөлдөр бус,

1.2. барьцааны гэрээ  хүчин төгөлдөр бус,

1.3. нэхэмжилсэн мөнгийг бүхэлд нь төлж барагдуулсан, 

1.4.  энэ хуульд заасан худалдах журмыг зөрчсөн.          

2. 
Үүрэг гүйцэтгэгч өөрийн шаардлагын тухайд  нотлох баримт гаргаж өгөх үүрэг хүлээнэ. 

3 .  Шүүх барьцаалагчийн  хүсэлтээр Иргэний хэрэг шүүхэд хянан шийдвэрлэх тухай хуулийн 69 дүгээр зүйлд заасан шүүхээс гарах шийдвэрийн биелэлтийг  баталгаажуулах арга хэмжээ авч болно.

4.  Барьцаалуулсан эд хөрөнгийн үнэлгээ, дуудлага худалдааны анхны үнэ зэрэг энэ зүйлийн 1 дэх хэсэгт зааснаас бусад асуудлаар маргасан нь барьцаалагчийн эсрэг хохирол төлүүлэх нэхэмжлэл гаргах үндэслэл болох боловч тухайн эд хөрөнгийг худалдах ажиллагааг зогсоох, дуусгавар болгох үндэслэл болохгүй гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

9

Бүгд


42

78.6 хувийн саналаар дэмжигдлээ

 
38. Төслийн дараахь агуулгатай 73 дугаар зүйлийг хасах:

“73 дугаар зүйл. Газрыг барьцаанд өгөхдөө үнэлэх 

Газрын үнэлгээг талууд харилцан тохиролцож тогтоох бөгөөд ийнхүү тогтоож чадаагүй бол үнэлгээг хараат бус мэргэжлийн үнэлгээч хийнэ. 

73.2. Газар барьцаалах гэрээнд газрын нөөц, зохион байгуулалт эрхэлсэн албанаас олгосон тухайн газрын хилийн зураг, газар зохион байгуулалтын төлөвлөгөөний хувийг заавал хавсаргана.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

9

Бүгд


42

78.6 хувийн саналаар дэмжигдлээ


39.Төсөлд дараахь бүлэг, зүйл нэмэх:  

АРВАНДӨРӨВДҮГЭЭР  БҮЛЭГ 

Хэрэглэгчийн эрхийг хамгаалах 

/85/ дүгээр зүйл. Хэрэглэгчийн эрхийг хамгаалах 

1. Орон сууц худалдан авах, орон сууцны нөхцөлөө сайжруулах зорилгоор орон сууц барьцаалж зээл авах гэрээ байгуулахаас 5-аас доошгүй хоногийн өмнө барьцаалагч нь зээл авагчид дараахь мэдээллийг агуулсан зээлдэгчийн үүргийг бичгээр мэдэгдэнэ:

1.1. барьцаалагч, зээлийг төлөөлөх этгээдийн нэр, хаяг,

1.2. зээлийн зориулалт

1.3. зээлийг буцаан төлөх хугацаа, төлбөрийн хэмжээ, давтамж, зээлийн үндсэн өр болон хүүгийн хуваарилалт, төлөх газар, төлбөр хийх арга,

1.4. хувьсах хүүтэй зээлийн хувьд, хүүгийн өөрчлөлтийг тооцох томъёо, өөрчлөлтийн давтамж, 

1.5. зээлийн нийт хугацаанд зээл авагчийн хувьд урьдчилсан төлбөр хийхгүйгээр, үндсэн өр болон хүүг ялгавартайгаар тооцсон тухайн зээлийн өртөгийн тооцоо, хувьсах хүүтэй зээлийн тухайд хүүгийн тооцоо болон бодитойгоор төлсөн хүү нь харилцан тохиролцсонтой  ойролцоо байх тухай тэмдэглэгээ,  

1.6. зээл авагч төлбөл зохих захиргааны,  зээлтэй холбоотой бусад зардал, даатгалын шимтгэл, эрх зүйн, нотариатын, бүртгэлийн хураамж болон үнэлгээний зардал, 

1.7. зээл авагч зээлийн үндсэн өрийг бүхэлд нь буюу түүний хэсгийг хугацаанаас нь өмнө төлж болох эсэх, хэрэв болох бол урьдчилж төлөхтэй холбоотой нөхцөл, 

1.8. эд хөрөнгийг үнэлүүлэх шаардлагатай эсэх, хэрэв шаардлагатай бол үнэлгээ хийх этгээд,

1.9. барьцааны гэрээний нөхцөл, барьцаалуулсан эд хөрөнгийг ашиглах, захиран зарцуулах нөхцөл, эд хөрөнгийг хадгалж, хамгаалах, даатгах үүрэг,  

1.10. зээлийг хугацаанд нь төлөөгүй тохиолдолд барьцааны зүйлийн тухайд өмчлөх эрхээ алдаж болох тухай болон тухайн эд хөрөнгийн талаар барьцаалагчийн хэрэгжүүлж болох арга хэмжээ үе шаттайгаар.  

 2. Энэ зүйлд заасан хэрэглэгчид бичгээр өгөх мэдэгдлийн загварыг Санхүүгийн зохицуулах хороо, Төв банк хамтран тогтоох бөгөөд ийнхүү тогтоосон хэлбэр, агуулгыг зөрчсөн мэдэгдэл хүчин төгөлдөр бус байна. 

 3. Энэ зүйлийн 2 дахь хэсэгт заасан мэдэгдэл доторхи техник алдаа нь тухайн бичгийг хүлээн авагчид хохирол учруулахааргүй бол мэдэгдлийг хүчингүйд тооцохгүй. 

 4. Энэ зүйлийн 1 дэх хэсгийн  (5) болон (6)- д заасан төлбөр, зардлын хэмжээ бодит байдлаас зөрүүтэй болсон бол тухайн мэдэгдлийг алдаатайд тооцно гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

12

Бүгд


44

72.7 хувийн саналаар дэмжигдлээ

Хоёр. Хуулийн төслийн хэсэг, заалтыг өөрчлөн найруулах

болон хуулийн техникийн холбоотой  саналууд

40.Төслийн 6.4-т “6.1.2,” гэж нэмэх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

30

Татгалзсан

13

Бүгд


43

69.8 хувийн саналаар дэмжигдлээ

41.Төслийн 12 дугаар зүйлийн 12.1.3, 12.1.4-ийг дараахь байдлаар өөрчлөх:



“12.1.3. барьцааны зүйл, түүний өмчлөх эрхийн улсын бүртгэлийн дугаар;


12.1.4. барьцааны зүйлийн байгаа газар, тухайн эд хөрөнгө нь барьцаалуулагчийн өмч мөн болохыг нотолсон баримт, эд хөрөнгийн эрхийг бүртгэсэн байгууллагын нэр;” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

12

Бүгд


43

72.1 хувийн саналаар дэмжигдлээ

42.Төслийн 60.5.3, 60.5.4-ийг 12.2 дахь хэсэг  болгож дараахь байдлаар өөрчлөх: 


“12.2. Талууд барьцаалагдсан үл хөдлөх эд хөрөнгөөс шүүхийн бус журмаар гаргуулахаар тохиролцсон бол барьцааны гэрээнд дараахь зүйлийг нэмж тусгана: 



12.2.1. барьцаалуулсан эд хөрөнгийг борлуулах арга, барьцаалагч уул эд хөрөнгийг олж авах нөхцөл;


12.2.2. хэлцэл байгуулах үед талуудад тодорхой байсан тухайн эд хөрөнгийн өмнөх болон дараачийн барьцаа, тухайн эд хөрөнгийн талаарх гуравдагч этгээдийн эд хөрөнгийн болон ашиглах эрх.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

11

Бүгд


43

74.4 хувийн саналаар дэмжигдлээ

43.Төслийн 22.3-ын “тэмдэглээгүй” гэсний дараа “төлбөр хийсэн тухай санхүүгийн зохих баримтаар нотлоогүй” гэж нэмэх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

34

Татгалзсан

  9

Бүгд


43

79.1 хувийн саналаар дэмжигдлээ

44.Төслийн 25.2.3, 25.6-гийн “улсын тэмдэгтийн хураамж” гэснийг “үйлчилгээний хөлс” гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

10

Бүгд


43

76.7 хувийн саналаар дэмжигдлээ

45.Төслийн 27.1.3-ыг дараахь байдлаар өөрчлөх: 

“27.1.3. барьцаагаар хангагдах шаардлагын  хэмжээ.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

12

Бүгд


43

72.1 хувийн саналаар дэмжигдлээ

46.Төслийн 19.1.4-ийг “барьцаа үүссэн үндэслэл, огноо, газар” гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

10

Бүгд


43

76.7 хувийн саналаар дэмжигдлээ

47.Тавдугаар бүлгийн гарчгийг “Барьцааны зүйлийг хамгаалах” гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

11

Бүгд


43

74.4 хувийн саналаар дэмжигдлээ

48.Төслийн 43.1-ийг дараахь байдлаар өөрчлөх: 

“43.1. Бусдын өмчлөлд шилжүүлсэн буюу эрх залгамжлах журмаар, түүний дотор хуулийн этгээд өөрчлөн байгуулагдсан буюу өв залгамжилсны улмаас барьцааны гэрээгээр барьцаалуулсан эд хөрөнгийг шилжүүлэн авсан этгээд тухайн гэрээгээр барьцаалуулагчийн хүлээсэн бүх үүргийг хүлээх боловч өв залгамжлагч нь тухайн үүргийг өвлөн авсан, барьцаалсан хөрөнгийн үнийн дүнгийн хэмжээгээр хариуцна.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

11

Бүгд


43

74.4 хувийн саналаар дэмжигдлээ

49.Төслийн 48.2-ыг дараахь байдлаар өөрчлөх: 

“48.2.  Барьцааны эрхийг  энэ хуулийн 25.8-д заасны дагуу улсын бүртгэлд бүртгэсэн дарааллыг үндэслэн тогтооно.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

34

Татгалзсан

  9

Бүгд


43

79.1 хувийн саналаар дэмжигдлээ

50.Төслийн 49.4-т “өмнөх гэрээнд өөрөөр заагаагүй бол” гэснийг  “өмнөх гэрээнд барьцаагаар хангагдах шаардлагын хэмжээг нэмэгдүүлэх талаар заагаагүй бол” гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

12

Бүгд


43

72.1 хувийн саналаар дэмжигдлээ

51.Төслийн 53.1-ийг дараахь байдлаар өөрчлөх: 

“53.1. Барьцаалбарт заасан эрхийг  хууль ёсны өмчлөгч нь барьцаалбар дээр зөвшөөрсөн бичилт хийж шилжүүлж болох бөгөөд барьцаалбарт заасан эрх шилжсэнээр шаардах эрх /цесси/ дагалдан шилжинэ;” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

11

Бүгд


43

74.4 хувийн саналаар дэмжигдлээ

52.Төслийн 55.5-ыг 55.2 дахь хэсэг болгож дараахь байдлаар өөрчлөх: 

“55.2. Барьцаалуулагч нь барьцаагаар хангагдах үүргийг гүйцэтгэж байгаа боловч энэ хуулийн 40.2, 44.1.2, 46.2-т заасан шаардлагыг биелүүлээгүй бол барьцаалагч өөрийн шаардлагыг хугацаанаас өмнө барьцаалуулсан хөрөнгөөс гаргуулахаар шаардах эрхтэй.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

11

Бүгд


43

74.4 хувийн саналаар дэмжигдлээ

53.Төслийн 59.2 дахь хэсгийг дараахь байдлаар өөрчлөх: 

“59.2. Барьцаалуулсан эд хөрөнгөөс гаргуулах тухай шүүхийн шийдвэрт дараахь зүйлийг  заана:


59.2.1. барьцаалуулсан эд хөрөнгийн үнээс барьцаалагчид төлөх мөнгөний хэмжээ, төлбөр тооцох хугацаа;

59.2.2. барьцаалуулсан эд хөрөнгийн өмчлөх эрхийн улсын бүртгэлийн дугаар;

59.2.3. барьцаалуулсан эд хөрөнгийг албадан дуудлага худалдаагаар борлуулах анхны үнэ” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

10

Бүгд


43

76.7 хувийн саналаар дэмжигдлээ

4.Төслийн 59.2.4 дэх заалтын дараа  59.3 дахь хэсэг нэмэх: 

“59.3. барьцааны зүйлийг нийтийн дуудлага худалдаагаар худалдан борлуулах анхны үнийг барьцаалагчийн сонгосон эд хөрөнгийн хараат бус үнэлгээчийн хийсэн тухайн эд хөрөнгийн үнэлгээнд үндэслэн тодорхойлох бөгөөд энэхүү анхны үнэ нь тухайн үнэлгээчийн тогтоосон үнэлгээний 80%-иас багагүй байна;” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

29

Татгалзсан

14

Бүгд


43

67.4 хувийн саналаар дэмжигдлээ

55.Төслийн 66 дугаар зүйлийн гарчгийг “Газар барьцаалах” гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

26

Татгалзсан

17

Бүгд


43

60.5 хувийн саналаар дэмжигдлээ

56. Төслийн 68.4-ийг дараахь байдлаар өөрчлөх:

 “68.4. Хөдөө аж ахуйн зориулалттай газрын хувьд түүн дээрхи барьцаалуулагчийн өмчлөлд байгаа барилга, байгууламж зэрэг  салгаж үл болох бүрдэл хэсгийг хамтад нь барьцаалснаар уг барьцаа хүчинтэйд тооцогдоно.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

  9

Бүгд


40

77.5 хувийн саналаар дэмжигдлээ

57.Төслийн 8.2 дахь хэсгийг 8.1.6 болгох гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг хуулийн техникийн асуудал учраас санал хураах шаардлагагүй гэж үзэв.
58.Төслийн  12.2-ыг 12.1.6 болгох гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг хуулийн техникийн асуудал учраас санал хураах шаардлагагүй гэж үзэв.

59. Төслийн  13.1-ийг 11.2 болгож дараахь байдлаар найруулах:

“11.2. Барьцааны гэрээг бичгээр байгуулна.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

  9

Бүгд


41

78.0 хувийн саналаар дэмжигдлээ

60. Төслийн  13.5-д “13.1” гэсний өмнө “11.2” гэж нэмэх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье.

Зөвшөөрсөн

32

Татгалзсан

  9

Бүгд


41

78.0 хувийн саналаар дэмжигдлээ

61.Төслийн 13.7-гийн “нотариат” гэснийг “бүртгэх байгууллага”  гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

  8

Бүгд


41

80.5 хувийн саналаар дэмжигдлээ

62.Төслийн   3.1.7-д “нэрийн үнэт цаас” гэснийг “зөвшөөрлийн үнэт цаас гэх” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

34

Татгалзсан

  7

Бүгд


41

82.9 хувийн саналаар дэмжигдлээ


          63.Төслийн 18.2-оос “нотариатаар гэрчлүүлэх” 22.1-ээс “барьцаалбарыг нотариатад хадгалуулахаар шилжүүлсэн буюу” гэснийг хасах гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

  8

Бүгд


41

80.5 хувийн саналаар дэмжигдлээ

64.Төслийн 19.1.2-т  өөрийн нэр гэсний дараа  “регистрийн дугаар”, хуулийн этгээдийн “улсын бүртгэлийн дугаар” гэж нэмэх 25.2.3, 25.6-д “улсын тэмдэгтийн хураамж” гэснийг   “үйлчилгээний хөлс”  гэж өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

  9

Бүгд


41

78.0 хувийн саналаар дэмжигдлээ

65.Төслийн 21.2-ыг дараахь байдлаар өөрчлөх:

“21.2. Барьцаалбарын дараагийн хууль ёсны эзэмшигч нь  улсын бүртгэлд бүртгүүлж болно.” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

32

Татгалзсан

  9

Бүгд


41

78.0 хувийн саналаар дэмжигдлээ

66.Төслийн 23 дугаар зүйлийн “барьцаалбарын хуулбар” гэснийг “барьцаалбарыг” гэж “хуулбар” гэснийг “шинээр олгов”  гэж  өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

29

Татгалзсан

12

Бүгд


41

70.7 хувийн саналаар дэмжигдлээ

67.Төслийн 37.1, 38.3-т “даатгасан эд хөрөнгийг” гэснийг “барьцаалуулсан үл хөдлөх эд хөрөнгийг” гэж, төслийн 46.2-т “хураагдсан эд хөрөнгийн” гэснийг “дайчлан гаргуулсан эд хөрөнгийн” гэж, төсөлд “эрхийг талбин өгөх” гэснийг “шаардах эрхийг шилжүүлэх” гэж   өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

10

Бүгд


41

75.6 хувийн саналаар дэмжигдлээ

68.Төслийн 60.6.2-ыг 60.5 дахь хэсэг болгох гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг техникээр авав.

69.Төслийн 61.7-г дараахь байдлаар өөрчлөн найруулах: 

“61.7. Барьцааны зүйл нь үл хөдлөх эд хөрөнгөтэй холбоотой эрх  бол уг эрхийг энэ хуульд заасан журмын дагуу борлуулж мөн хуульд заасан шаардах эрх шилжүүлэх  журмаар хэлбэржүүлнэ.“ гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

34

Татгалзсан

  9

Бүгд


43

79.1 хувийн саналаар дэмжигдлээ

70.Төслийн 81 дүгээр зүйлийн “олон сууц бүхий орон сууцны байшин” гэснийг “Дундын өмчлөлийн орон сууцны барилга” гэж, 82 дугаар зүйлийн “барьж байгаа орон сууцны барилга ” гэснийг “орон сууцны зориулалттай дуусаагүй барилга”  гэж өөрчлөх;” гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

31

Татгалзсан

12

Бүгд


43

72.1 хувийн саналаар дэмжигдлээ

71.Төслийн “улсын нэгдсэн бүртгэл”, “үл хөдлөх эд хөрөнгийн бүртгэл “ гэснийг “улсын бүртгэл гэх”, 28.2-т “хэлэлцээрийг” гэснийг “бичгээр үйлдсэн хэлцлийг” гэх, 30.2-ын “барьцаалбарыг хүчингүй болсонд тооцно“ гэснийг “барьцаалбараар илэрхийлэгдэх эрх дуусгавар болно.” гэж тус тус өөрчлөх гэсэн УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн нарын гаргасан, Хууль зүйн болон Эдийн засгийн байнгын хороод дэмжсэн саналыг дэмжье

Зөвшөөрсөн

33

Татгалзсан

10

Бүгд


43

76.7 хувийн саналаар дэмжигдлээ

Байнгын хороод дэмжээгүй саналаар санал хураалт явуулав.

1. Төслийн 8.1.5-д  “Монгол Улсад бүртгэлтэй далайн болон агаарын тээврийн хөлөг онгоц” барьцааны зүйл байхаар нэмэх гэсэн УИХ-ын гишүүн Г.Батхүүгийн гаргасан  Хууль зүйн болон Эдийн засгийн байнгын хороо дэмжээгүй саналыг хүлээн авах боломжгүй гэсэн саналыг дэмжье


Зөвшөөрсөн

11


Татгалзсан

32


Бүгд


43


74.4 хувийн саналаар УИХ-ын гишүүн Г.Батхүүгийн гаргасан санал  дэмжигдлээ.

Дээрх саналтай холбогдуулан УИХ-ын гишүүн Г.Батхүү, З.Энхболд, Д.Ганхуяг нар санал хэлэв.


 Хуулийн төслийг эцсийн хэлэлцүүлэгт бэлтгүүлэхээр Эдийн засгийн болон Хууль зүйн байнгын хороодод шилжүүлэв.

Уг асуудлыг 12 цаг 10 минутад хэлэлцэж дуусав.

Хоёр. Хуульч сонгон шалгаруулах тухай хуулийн шинэчилсэн найруулгын төсөл /эцсийн хэлэлцүүлэг/  


Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, УИХ-ын Тамгын газрын зөвлөх Ч.Ариунхур, Хууль зүйн байнгын хорооны референт Э.Ганболд нарын бүрэлдэхүүнтэй ажлын хэсэг байлцав.


 Хуулийн шинэчилсэн найруулгын төслийг эцсийн хэлэлцүүлэгт бэлтгэсэн талаархи Хууль зүйн байнгын хорооны танилцуулгыг УИХ-ын гишүүн Ц.Жаргал танилцуулав.


Байнгын хорооны танилцуулгатай холбогдуулан УИХ-ын гишүүн Л.Гантөмөрийн асуусан асуултад Хууль зүйн байнгын хорооны дарга Ц.Мөнх-Оргил хариулж, тайлбар хийв.

Д.Лүндээжанцан: -Хуульч сонгон шалгаруулах тухай хуулийг баталъя 

Зөвшөөрсөн 
36

Татгалзсан

  6

Бүгд


42

85.7 хувийн саналаар хууль батлагдлаа.

Хуульчдаас сонгон шалгаруулах тухай хуулийг хүчингүй болсонд тооцох тухай хуулийг  баталъя 

Зөвшөөрсөн 
30

Татгалзсан

13

Бүгд


43

69.8 хувийн саналаар хууль батлагдлаа

Нотариатын тухай хуульд өөрчлөлт оруулах тухай хуулийг баталъя 

Зөвшөөрсөн 
34

Татгалзсан

  9

Бүгд


43

79.1 хувийн саналаар хууль батлагдлаа

Тагнуулын байгууллагын тухай хуульд өөрчлөлт оруулах тухай хуулийг баталъя

Зөвшөөрсөн 
35

Татгалзсан

  8

Бүгд


43

81.4 хувийн саналаар хууль батлагдлаа

Монгол Улсын Цагдаагийн байгууллагын тухай хуульд өөрчлөлт оруулах тухай хуулийг баталъя

Зөвшөөрсөн 
34

Татгалзсан

  9

Бүгд


43

79.1 хувийн саналаар хууль батлагдлаа

Прокурорын байгууллагын тухай хуульд өөрчлөлт оруулах тухай хуулийг баталъя

Зөвшөөрсөн 
37

Татгалзсан

  6

Бүгд


43

86.0 хувийн саналаар хууль батлагдлаа

Төрийн албаны тухай хуульд өөрчлөлт оруулах тухай хуулийг баталъя

Зөвшөөрсөн 
36

Татгалзсан

  7

Бүгд


43

83.7 хувийн саналаар хууль батлагдлаа

 Шүүхийн тухай хуульд өөрчлөлт оруулах тухай хуулийг баталъя

Зөвшөөрсөн 
34

Татгалзсан

10

Бүгд


44

77.3 хувийн саналаар хууль батлагдлаа

Шүүхийн шийдвэр гүйцэтгэх тухай хуульд өөрчлөлт оруулах тухай хуулийг баталъя

Зөвшөөрсөн 
35

Татгалзсан

  9

Бүгд


44

79.5 хувийн саналаар хууль батлагдлаа

Өмгөөллийн тухай хуульд өөрчлөлт оруулах тухай хуулийг баталъя

Зөвшөөрсөн 
35

Татгалзсан

  9

Бүгд


44

79.5 хувийн саналаар хууль батлагдлаа

 Хуульч сонгон шалгаруулах тухай хууль, түүнийг дагаж бусад хуулиудад нэмэлт өөрчлөлт оруулсан хуулиуд тус тус батлагдлаа.

Уг асуудлыг 12 цаг 20 минутад хэлэлцэж дуусав.


Гурав. Далай ашиглах тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Зам тээвэр, аялал жуулчлалын яамны тээврийн газрын дарга Д.Наранпүрэв, хэлтсийн дарга Ж.Сэрээтэр, УИХ-ын Тамгын газрын зөвлөх Г.Цэрэндулам нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи Эдийн засгийн байнгын хорооны санал, дүгнэлтийг УИХ-ын гишүүн Г.Батхүү танилцуулав.


УИХ-ын дэд дарга Д.Идэвхтэн 12.25-12.30 цаг хүртэл УИХ-ын чуулганы нэгдсэн хуралдааныг даргалав.

Далай ашиглах тухай хуульд нэмэлт, өөрчлөлт оруулах тухай  хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулав.

 Д.Идэвхтэн: 1.  Төслийн 1 дүгээр зүйлээс дор дурдсан агуулгатай  2 дахь хэсгийг хасах:

“2/ 51 дугаар зүйл: Үндэсний хороо

51.1. Далай ашиглах асуудлаархи төрийн захиргааны төв байгууллагуудын үйл ажиллагааг уялдуулан зохицуулах, тэдгээрийн хооронд мэдээлэл солилцоог сайжруулах, тухайн асуудлаар үр дүнтэй шийдвэр гаргах нөхцөлийг хангах зорилгоор Засгийн газар уг асуудлыг зохицуулах Үндэсний хороо байгуулна”.

 51.2 . Үндэсний хорооны дүрэм, бүрэлдэхүүнийг Засгийн газар батална.”  гэсэн УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн саналыг дэмжье

Зөвшөөрсөн

27

Татгалзсан

12

Бүгд


39

69.2 хувийн саналаар дэмжигдлээ

Д.Лүндээжанцан: 2. Төслийн 1 дүгээр зүйлийн 3 дахь хэсэг   61 дугаар зүйлийг 2 тусдаа зүйл болгож хуулийн  3 дугаар бүлгийн эхэнд оруулах /шинэ 9 дүгээр зүйл нь хуучныхаа оронд орно/ 
         2/  81 дүгээр зүйл: Далайн захиргаа
81.1.  Монгол Улсын далайн захиргаа байгуулах, өөрчлөх, татан буулгах асуудлыг тээврийн асуудал эрхэлсэн Засгийн газрын гишүүн Монгол Улсын олон улсын гэрээнд нийцүүлэн шийдвэрлэнэ. 

 81.2. Далайн захиргаа нь үйл ажиллагааныхаа орлого болон улсын төсвөөс хуваарилсан хөрөнгөөр санхүүжинэ.  

81.3. Монгол Улсын хөлөг онгоцны бүртгэлийн боомт нь Улаанбаатар хот байна гэсэн саналыг дэмжье

Зөвшөөрсөн

28

Татгалзсан

12

Бүгд


40

70.0 хувийн саналаар дэмжигдлээ

9 дүгээр зүйл. Далайн захиргааны чиг үүрэг 

9.1.  Далайн захиргаа нь Монгол Улсын олон улсын гэрээний дагуу дараахь чиг үүргийг хэрэгжүүлнэ:

9.1.1. далай ашиглах үйл ажиллагааны удирдлага, хяналт,

9.1.2.  хөлөг онгоцны байгууламж, хөдөлгүүр, бусад тоног төхөөрөмжид техникийн хяналт тавих;

9.1.3. хөлөг онгоцон дээр ажиллагсад, зорчигчдын  амь  нас, эрүүл мэндийг хамгаалах, ажиллаж амьдрах таатай орчин бүрдүүлэх арга хэмжээ авах; 

9.1.4.  далай ашиглах үйл ажиллагааны аюулгүй байдлыг хангах арга хэмжээ авах; 

9.1.5.  хөлөг онгоцноос далайг бохирдуулахаас урьдчилан сэргийлэх,  бохирдсон үед холбогдох арга хэмжээ авах;   

9.1.6. далайн чиглэлээр дотоод, гадаадын холбогдох байгууллагатай хамтарсан сургалт зохион байгуулах, мэргэжилтэй ажилтан сургах, давтан сургах, мэргэшүүлэх; 

9.1.7.  гадаад орны эрх бүхий байгууллагаас олгосон далайчны үнэмлэхийг хүлээн зөвшөөрөх;

9.1.8.  хөлөг онгоцны багийн бүрэлдэхүүнд ажиллах үндэсний боловсон хүчний ойрын болон хэтийн хэрэгцээг тодорхойлох, түүнийг олон улсын зохих конвенцид нийцүүлэн бэлтгэх ажлыг зохион байгуулах,

9.2. Энэ зүйлийн  9.1.1-9.1.6 дахь заалтыг  Далайн захиргаа олон улсын холбогдох эрх бүхий мэргэжлийн байгууллагатай гэрээ, хэлцэл байгуулсны үндсэн дээр хэрэгжүүлнэ


9.3. Хөлөг онгоц бүртгэх журмыг Засгийн газар батална гэсэн УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн саналыг дэмжье 

Зөвшөөрсөн

33

Татгалзсан

  7

Бүгд


40

82.5 хувийн саналаар дэмжигдлээ


3. “Төслийн 3 дугаар зүйлийн 2 дахь хэсгийн сүүлчийн хэсэг буюу Далай ашиглах тухай хуулийн 4.1.6-д оруулах өөрчлөлтийг хасах: 


“1/4 дүгээр зүйлийн 1 дэх хэсгийн 6 дахь заалт: 


“4.1.6. “1974 оны Йорк Антверпены дүрэм” гэж байгалийн онцгой аюул, давагдашгүй хүчин зүйлийн улмаас хөлөг онгоц, түүний ачаанд учирсан алдагдал, хохиролын талаар оролцогч талуудын харилцааг зохицуулдаг олон улсын дүрмийг,” гэсэн УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн саналыг дэмжье


Зөвшөөрсөн

33


Татгалзсан

6


Бүгд 


39


84.6 хувийн саналаар дэмжигдлээ


4. “Төслийн 3 дугаар зүйлийн 2 дахь хэсгийн “бүртгэлийн боомт” гэснийг “бүртгэгч” гэж өөрчлөх” гэсэн УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн саналыг дэмжье 


Зөвшөөрсөн

29


Татгалзсан

10


Бүгд 


39


74.4 хувийн саналаар дэмжигдлээ


5. “Төслийн 3 дугаар зүйлийн 5, 6 дахь хэсэгт “1974 оны Йорк-Антверпены” олон улсын дүрмийн дагуу зохицуулна” гэснийг “Монгол Улсын олон улсын гэрээнд заасан журмын дагуу зохицуулна.” гэж өөрчлөх” гэсэн УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн саналыг дэмжье 


Зөвшөөрсөн

31


Татгалзсан

8


Бүгд 


39


79.5 хувийн саналаар дэмжигдлээ


6. “Төслийн 1 дүгээр зүйлийн 1 дэх хэсэг буюу хуулийн “4.1.10. “Үл хөдлөх эд хөрөнгийн барьцаа /ипотека/ гэж тухайн хөлөг онгоц эд хөрөнгийн зээл, барьцааны баталгаа болж болохыг” гэсэн, 3 дугаар зүйлийн 4 дэх хэсэг “хуулийн 11 дүгээр зүйлийн 3 дахь хэсгийг хасах” гэсэн УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн саналыг дэмжье 


Зөвшөөрсөн

32


Татгалзсан

7


Бүгд 


39


82.1 хувийн саналаар дэмжигдлээ


7. “Төслийн 4 дүгээр зүйлд хуулийн 11.1 дэх заалтад “Бүртгэлийн боомт” гэснийг “Далайн захиргаа” гэж, мөн бүлгийн 10 дугаар зүйлийн гарчиг, 10.1 дэх хэсэгт “бүртгэлийн боомт” гэснийг “бүртгэгч” гэж өөрчлөхөөр нэмэх” гэсэн УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн саналыг дэмжье 


Зөвшөөрсөн

33


Татгалзсан

6


Бүгд 


39


84.6 хувийн саналаар дэмжигдлээ


8. “Төслийн 5 дугаар зүйлд хуулийн 4.1.6, 10.1.5-ыг хүчингүй болгохоор нэмэх” гэсэн УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн саналыг дэмжье 


Зөвшөөрсөн

32


Татгалзсан

7


Бүгд 


39


82.1 хувийн саналаар дэмжигдлээ


Далай ашиглах тухай хуульд нэмэлт, өөрчлөлт оруулах тухай хуулийг анхны хэлэлцүүлгээр баталъя” гэсэн Эдийн засгийн байнгын хорооноос гаргасан горимын саналыг дэмжье


Зөвшөөрсөн

33


Татгалзсан

6


Бүгд 


39


84.6 хувийн саналаар горимын санал дэмжигдлээ


Далай ашиглах тухай хуульд нэмэлт, өөрчлөлт оруулах тухай хуулийг баталъя 


Зөвшөөрсөн

33


Татгалзсан

7


Бүгд 


40


82.5 хувийн саналаар хууль батлагдлаа


Уг асуудлыг 12 цаг 40 минутад хэлэлцэж дуусав. 


Дөрөв. Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийн төсөл /хэлэлцэх эсэх/


Хэлэлцэж буй асуудалтай холбогдуулан Гадаад хэргийн сайд Н.Энхболд, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Наранцэцэг нарын бүрэлдэхүүнтэй ажлын хэсэг байлцав. 


Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийн төслийн талаар төсөл санаачлагчийн илтгэлийг Гадаад хэргийн сайд Н.Энхболд танилцуулав. 


Хуулийн төслийн хэлэлцэх эсэх асуудлаархи Аюулгүй байдал, гадаад бодлогын байнгын хорооны санал, дүгнэлтийг Байнгын хорооны дарга Б.Мөнхтуяа танилцуулав. 


Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.


Д.Лүндээжанцан: - “Хуулийн төслийг хэлэлцэх нь зүйтэй” гэсэн Аюулгүй байдал, гадаад бодлогын байнгын хорооны гаргасан саналыг дэмжье 


Зөвшөөрсөн

35


Татгалзсан

6


Бүгд: 


41


85.4 хувийн саналаар дэмжигдлээ


 “Бүтээгдхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийг баталъя” гэсэн Аюулгүй байдал, гадаад бодлогын байнгын хорооны гаргасан саналыг дэмжье


Зөвшөөрсөн

35


Татгалзсан

6


Бүгд 


41


85.4 хувийн саналаар хууль батлагдлаа.


Уг асуудлыг 12 цаг 45 минутад хэлэлцэж дуусав. 

Тав. Төрийн албаны тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Монгол Улсын Ерөнхийлөгчийн хуулийн бодлогын зөвлөх Д.Зүмбэрэллхам, Төрийн албаны зөвлөлийн ахлах референт М.Алтангэрэл, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлтэй холбогдуулан УИХ-ын гишүүн Л.Гантөмөр, С.Ламбаа нарын асуусан асуултад Монгол Улсын Ерөнхийлөгчийн Хуулийн бодлогын зөвлөх Д.Зүмбэрэллхам хариулж тайлбар хийв.


Өглөөний нэгдсэн хуралдаан 13 цаг 05 минутад завсарлав.


Оройн нэгдсэн хуралдаан 15 цаг 15 минутад эхэлж, хуралдаанд ирвэл зохих 76 гишүүнээс 47 гишүүн ирж 61.8 хувийн ирцтэй байв.

Чөлөөтэй: Р.Амаржаргал, Д.Арвин, Р.Бадамдамдин, Б.Батбаатар, Э.Бат-Үүл, Б.Бат-Эрдэнэ, Ц.Баярсайхан,  Ц.Дамиран, М.Зоригт, А.Мурат, Ж.Наранцацралт, Д.Одбаяр, С.Отгонбаяр, У.Хүрэлсүх, Р.Раш, М.Энхболд, Ө.Энхтүвшин, Б.Эрдэнэбат, Н.Энхболд

Өвчтэй:   Р.Нямсүрэн, Л.Одончимэд, А.Цанжид, Р.Эрдэнэбүрэн 

Тасалсан:  Ц.Батаа, Х.Баттулга, Д.Бат-Эрдэнэ, Л.Гүндалай, Б.Жаргалсайхан, Ч.Улаан.

Төрийн албаны тухай хуульд нэмэлт, өөрчлөлт оруулах тухай хуулийн төсөл санаачлагчийн илтгэлтэй холбогдуулан Ж.Гүррагчаа, С.Оюун, А.Бакей нарын асуусан асуултад Монгол Улсын Ерөнхийлөгчийн хуулийн бодлогын зөвлөх Д.Зүмбэрэллхам, Төрийн албаны зөвлөлийн ахлах референт М.Алтангэрэл нар хариулж, тайлбар хийв. 


Хуулийн төслийн хэлэлцэх эсэх асуудлаархи Төрийн байгуулалтын байнгын хорооноос гаргасан санал, дүгнэлтийг Байнгын хорооны дарга Д.Дондог танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Г.Адъяа, С.Ламбаа нарын асуусан асуултад Төрийн байгуулалтын байнгын хорооны дарга Д.Дондог хариулж, тайлбар хийв. 


Хэлэлцэж буй асуудалтай холбогдуулан УИХ-ын гишүүн Г.Адъяа санал хэлэв.

Д.Лүндээжанцан: - “Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцье” гэсэн Төрийн байгуулалтын байнгын хороо дэмжсэн саналыг дэмжье


Зөвшөөрсөн

39


Татгалзсан

3


Бүгд 


42


92.9 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 15 цаг 40 минутад хэлэлцэж дуусав. 


Зургаа. Олон нийтийн радио, телевизийн тухай хуульд нэмэлт,  өөрчлөлт оруулах тухай хууль болон хууль батлагдсантай холбогдуулан авах арга хэмжээний тухай Улсын Их Хурлын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан Улсын Их Хурлын Тамгын газрын зөвлөх Д.Одсүрэн,  Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Улсын Их Хурлын гишүүн С.Оюун танилцуулав. 


Төсөл санаачлагчийн илтгэлтэй холбогдуулан  Улсын Их Хурлын гишүүн Т.Очирхүү, М.Энхсайхан, С.Ламбаа, А.Бакей,  Г.Адъяа, З.Энхболд, С.Баярцогт нарын асуусан асуултад УИХ-ын гишүүн Ц.Мөнх-Оргил, С.Оюун, Д.Дондог нар хариулж,  тайлбар хэлэв. 


Хуулийн төслийн талаархи Төрийн байгуулалтын байнгын хорооны санал, дүгнэлтийг Байнгын хорооны дарга Д.Дондог танилцуулав. 


УИХ-ын гишүүн, Монгол Улсын шадар сайд М.Энхсайхан цаг үеийн асуудлаар товч мэдээлэл хийв. 

Байнгын хорооны санал, дүгнэлттэй холбогдуулан УИХ-ын гишүүн Г.Занданшатарын асуусан асуултад Төрийн байгуулалтын байнгын хорооны дарга  Д.Дондог хариулж, тайлбар хийв.

Хэлэлцэж буй асуудалтай холбогдуулан УИХ-ын гишүүн Д.Ганхуяг, Т.Очирхүү, С.Ламбаа, З.Энхболд, С.Баярцогт, Ц.Нямдорж нар санал хэлэв. 

УИХ-ын гишүүн М.Энхсайхан хэлэлцүүлгийн явцад гарч байгаа саналуудыг тусгах бололцоо байгаа эсэх талаар УИХ-ын дарга Д.Лүндээжанцангаас тодруулав. 

Д.Лүндээжанцан: Олон нийтийн радио, телевизийн тухай хуульд нэмэлт, өөрчлөлт оруулах тухай хууль болон хууль батлагдсантай холбогдуулан авах арга хэмжээний тухай УИХ-ын тогтоолын төслийг хэлэлцье гэсэн Төрийн байгуулалтын байнгын хороо дэмжсэн саналыг дэмжье

Зөвшөөрсөн

16

Татгалзсан

24

Бүгд


40

60.0 хувийн саналаар дэмжигдээгүй

УИХ-ын дарга Д.Лүндээжанцан  Олон нийтийн радио, телевиз дээр үүсэн бий болсон нөхцөл байдалд  Улсын Их Хурал хариу өгөх шаардлагатайг дурдаад ажлын  хэсэг ямар арга замаар шийдэх боломж байгааг судалж асуудлыг дахин оруулж ирэхийг үүрэг болгов.

Уг асуудлыг 17 цаг 18 минутад хэлэлцэж дуусав.

 Долоо. Монгол Улсын Ерөнхийлөгчийн хоригийг хүлээн авсантай холбогдуулан Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл

Хэлэлцэж буй асуудалтай холбогдуулан Монгол Улсын Ерөнхийлөгчийн Улс төрийн бодлогын зөвлөх Я.Долгоржав, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Одсүрэн, Төрийн байгуулалтын байнгын хорооны референт  З.Нямцогт нарын бүрэлдэхүүнтэй ажлын хэсэг байлцав.

Хуулийн төслийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Ц.Нямдорж танилцуулав.

Уг асуудалтай холбогдуулан УИХ-ын гишүүдээс асуулт гараагүй болно.

УИХ-ын дарга Д.Лүндээжанцан Үндэсний их баяр наадмын тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай хуулийн төслийг уншиж танилцуулав.

Д.Лүндээжанцан: Ерөнхийлөгчийн хоригийн тухай.

Монгол Улсын Их Хурлын чуулганы хуралдааны дэгийн 29.1, 29.6-г үндэслэн Монгол Улсын Их Хурлаас ТОГТООХ нь:

1. Монгол Улсын Их Хурал 2007 оны 7 дугаар сарын 6-ны өдөр баталсан Үндэсний их баяр наадмын тухай хуульд нэмэлт, өөрчлөлт оруулах тухай хуулийн 2 дугаар зүйлийн 7.1, 7.2 дахь хэсэг, 4 дүгээр зүйлд Монгол Улсын Ерөнхийлөгчөөс тавьсан хоригийг хүлээн зөвшөөрсүгэй.

2. Энэ тогтоолыг батлагдсан өдрөөс нь эхлэн дагаж мөрдөнө гэсэн саналыг дэмжье

Зөвшөөрсөн

23

Татгалзсан

18

Бүгд


41

56.1 хувийн саналаар тогтоол батлагдлаа.

Үндэсний их баяр наадмын тухай хуульд нэмэлт, өөрчлөлт оруулах тухай хуулийг баталъя 

Зөвшөөрсөн

26

Татгалзсан

15

Бүгд


41

63.4 хувийн саналаар хууль батлагдлаа.

Уг асуудлыг  17 цаг 25 минутад хэлэлцэж дуусав.

Найм. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Насанжаргал, Төрийн байгуулалтын байнгын хорооны референт  З.Нямцогт нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг УИХ-ын гишүүн Ч.Содномцэрэн танилцуулав. 

Уг асуудалтай холбогдуулан УИХ-ын гишүүдээс асуулт гараагүй болно.

Д.Лүндээжанцан:  Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг анхны хэлэлцүүлгээр баталъя гэсэн горимын саналыг дэмжье

Зөвшөөрсөн

30

Татгалзсан

11

Бүгд


41

73.2 хувийн саналаар дэмжигдлээ

1 дүгээр зүйл. Нийтээр тэмдэглэх баярын болон тэмдэглэлт өдрүүдийн тухай хуульд дор дурдсан агуулгатай 5.1.13 дахь заалт нэмсүгэй: 

“5.1.13. Шинэ ургацын өдрүүд: 9 дүгээр сарын 5-наас 10 дугаар сарын 20”.

2 дугаар зүйл. Энэ хуулийг  ...  оны ... дугаар сарын .... ны өдрөөс эхлэн дагаж мөрдөнө.

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийг бүхэлд нь баталъя 

Зөвшөөрсөн

27

Татгалзсан

15

Бүгд


42

64.3 хувийн саналаар хууль батлагдлаа.

Уг асуудлыг 17 цаг 30 минутад хэлэлцэж дуусав.

Ес. “Эртний нийслэл Хархорумыг жишиг хот болгон хөгжүүлэх хөтөлбөр батлах тухай” УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Барилга, хот байгуулалтын  дэд сайд Ц.Дашдорж, мөн яамны Төрийн нарийн бичгийн дарга Ц.Ганхүү, газрын дарга Г.Мягмар, ахлах мэргэжилтэн Д.Билэгсайхан, Барилга, хот байгуулалт, нийтийн аж ахуйн үндэсний төвийн дарга н.Бямбажав, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга С.Батболд танилцуулав. 


УИХ-ын гишүүн Ц.Нямдорж, Ч.Раднаа, А.Бакей, М.Энхсайхан, З.Энхболд нарын асуусан асуултад УИХ-ын дарга Д.Лүндээжанцан, УИХ-ын гишүүн Г.Батхүү, ажлын хэсгээс Ц.Дашдорж нар хариулж тайлбар хийв.

 УИХ-ын тогтоолын төслийн хэлэлцэх эсэх асуудлаархи Эдийн засгийн байнгын хорооны санал, дүгнэлтийг УИХ-ын гишүүн Г.Батхүү танилцуулав.


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

УИХ-ын гишүүн М.Энхсайхан, Ч.Раднаа, Ц.Шаравдорж, Л.Гантөмөр, Ч.Авдай, Д.Ганхуяг, Г.Занданшатар нар санал хэлэв.

Д.Лүндээжанцан: Эртний нийслэл Хархорумыг жишиг хот болгон хөгжүүлэх хөтөлбөр батлах тухай УИХ-ын тогтоолын төслийг хэлэлцье гэсэн Эдийн засгийн байнгын хороо дэмжсэн саналыг дэмжье

Зөвшөөрсөн

35

Татгалзсан

 9

Бүгд


44

79.5 хувийн саналаар тогтоолын төслийг хэлэлцэхээр шийдвэрлэв.

Бусад. Эцсийн найруулга 

1. Төсвийн хүрээний мэдэгдлийг зөвшөөрөх тухай 

2. Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай 

3.  Хууль хүчингүй болсонд тооцох тухай

4. Төмөр замын тээврийн тухай 

5. Гамшгаас хамгаалах тухай хуульд өөрчлөлт оруулах тухай 

6. Улсын нөөцийн тухай

7. Тогтоолын төслийг буцаах тухай УИХ-ын тогтоол болон хуулиудын эцсийн найруулгыг уншиж танилцуулав.

Дээрх тогтоол болон хуулиудын эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хууль болон тогтоолын эцсийн найруулгыг сонсов /18.28-18.30 цаг/.

16.50 цагт Увс аймгийн Өлзийт сумын сургуулийн багш нар УИХ-ын чуулганы нэгдсэн хуралдааны үйл ажиллагаатай танилцав.

Хуралдаан 18 цаг 25 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА






В.ОЮУН

МОНГОЛ УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ 

ЧУУЛГАНЫ 8 ДУГААР САРЫН 02-НЫ ӨДӨР (ПҮРЭВ ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан: Засгийн газрын хуралдаан тарвал ирц хүрэхээр байна. 

Картаа хийгээд ирцэнд ороод гарсан гишүүд орж ирье санал хураалт явуулна. Наян хэдэн санал байгаа. Санал хураалтад алдаг оног дарвал хуулийн юу эвдэрчихнэ шүү дээ.

Гишүүдийн өдрийн амгаланг айлтгая. Одоогийн байдлаар 43 гишүүн ирцэнд орчихсон байна, хүрэлцэн ирсэн байна. 56.6 хувьтай байна. УИХ-ын 2007 оны хаврын чуулганы 8 дугаар сарын 2-ны өдрийн нэгдсэн хуралдаан нээснийг мэдэгдье.

Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулиудын төсөл анхны хэлэлцүүлэг үргэлжилнэ,

Хуульд сонгон шалгаруулах тухай хуулийн төсөл эцсийн хэлэлцүүлэг, 

Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн акцид нэгдэн орсныг соёрхон батлах тухай хуулийн төсөл хэлэлцэх эсэх,

Далай ашиглах тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг,

Төрийн албаны тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх,

Олон нийтийн радио, телевизийн тухай хуульд нэмэлт, өөрчлөлт оруулах тухай хууль болон хууль батлагдсантай холбогдуулан авах арга хэмжээний тухай УИХ-ын тогтоолын төсөл хэлэлцэх эсэх,

Монгол Улсын Ерөнхийлөгчийн хоригийг хүлээн авсантай холбогдуулан Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл,

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл анхны хэлэлцүүлэг,

Эртний нийслэл Хархорумыг жишиг хот болгон хөгжүүлэх хөтөлбөр батлах тухай УИХ-ын тогтоолын төсөл хэлэлцэх эсэх, бусад гэсэн ийм асуудлууд байна. 

Хэлэлцэх асуудалдаа оръё. 

Нэг. Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулиудын төсөл /анхны хэлэлцүүлэг/

Түрүүчийн Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулиудын төсөл анхны хэлэлцүүлгийг үргэлжлүүлэн явуулъя.

Байнгын хорооны санал, дүгнэлттэй холбогдуулан асуулт асуух гишүүд асуултаа асууж эхлэнэ. Эрдэнэсүрэн гишүүн асуултаа асууя.

Б.Эрдэнэсүрэн: Энэ барьцаалах объект дээр юм асууя гэж бодоод байгаа юм. Энийг хараад байхад би Эдийн засгийн байнгын хорооны хуралд хурал давхцсан учраас орж чадаагүй. Бас буруу ойлгосон байж магадгүй. Тодруулъя гэж бодоод байгаа юм. Өөрөөр хэлбэл барьцаалж байгаа хөрөнгүүд бол дандаа салангид барилга байшин, газар, эд хөрөнгө гээд яваад байнаа. Бүхэлдээ аж ахуйн нэгжийг барьцаалж барьцааны объект болгох асуудал хэр зэрэг хөндөгдсөн юм бэ. Аж ахуйн нэгжийн. Энэ асуудлыг би юутай холбогдуулж асуух гээд байгаа юм бэ гэхээр манайд жижиг, дунд үйлдвэрлэл гэж яриад байдаг. Тэр жижиг дунд үйлдвэрүүд барих асуудал дээр зарчмын энэ хуулинд өөрчлөлт хийж томоохон өөрчлөлт хиймээр байгаа юм. 

Юу вэ гэхээр одоо жижиг, дунд үйлдвэрлэлд зориулагдсан зээл бол банкаар дамжаад хүү нь өсөөд тэрийг нь аж ахуйн нэгж бариад бас тэндээ нэлээд хэмжээний ашиг суугаад ингээд яг одоо жижиг, дунд үйлдвэрлэл хөгжүүлэх тэр зээл чинь хүндээ хүрэхгүй байгаа юм. Ийм учраас жижиг, дунд үйлдвэрлэл барих чинь өөрөө өртөгтэй шүү дээ 10 сая, 20 сая, 100 сая, төсөвтэй. Тэрэн дотор 30 хувь байна уу, 10 хувь ашиг нь суучихсан. Яг тэр үнээр нь үйлдвэр байгуулчихаад энийг энэ барьцааны объект болгоод бас одоо биетээр лизенгээр шууд дуудлагын худалдаагаар тодорхой хугацаанд З жилийн дараа, 2 жилийн дараа үнийг нь эргэж төлөхөөр хүмүүст барьцаалаад зээлүүлээд өгчих тийм бололцоо энэ хуулинд нээгдэж байна уу, үгүй юү.

Тийм зүйл нээгдэх юм бол Монгол оронд энэ жижиг, дунд үйлдвэрлэлийг дэмжих, жижиг, дунд үйлдвэрлэлийн зээлийг оновчтой ашиглах асуудал дээр эргэлт гарна.

Тэгэхгүй өнөөдөр баахан яаманд сан нэртэй юм байгуулчихаад бүгд адилхан банкны үүрэг гүйцэтгээд, эсвэл нэг хэсэг хөрөнгийг нь банкинд аваачиж төвлөрүүлчихээд тэгээд тэрүүгээрээ жижиг, дунд үйлдвэрлэл хөгжүүлэх гэж явна, ерөөсөө хариултаа өгөхгүй, асуудал шийдэгдэхгүй байна. Тийм учраас энэ жижиг аж ахуйн нэгж, үйлдвэр, компани, аж ахуйн нэгж өөрөө үл хөдлөх барьцааны объект байх, тэрнийг нь барьцаалаад лизенгээр өгөх, тэрнийг нь барьцаалаад зээл өгөх энэ асуудал хэр зэрэг хуулинд сууж байна вэ гэдгийг асуух гэсэн юм.

Д.Лүндээжанцан: Энэ бол хэлэлцэх эсэхийг яриагүй анхны хэлэлцүүлэг шүү дээ. За Ганхуяг дарга, ажлын хэсгээс З.Энхболд гишүүн, Мөнх-Оргил дарга нар л хариулна даа. Ганхуяг дарга хариулах уу, З.Энхболд гишүүн хариулах юмуу.

Д.Ганхуяг: Дэлхий даяараа бизнесийн үйлдвэр, үйлчилгээ, худалдаа гэж ангилдаг. Үл хөдлөх хөрөнгийн бизнес бол худалдаа болон үйлчилгээний бизнес ордог, тэр утгаараа л байгаа гэж хэлэх байна.

Б.Эрдэнэсүрэн: Юу гэсэн үг вэ, огт ойлгосонгүй шүү дээ.

Д.Лүндээжанцан: Дахиад тодруулга. Ганхуяг даргаас асуугаадахаач. За З.Энхболд гишүүн.

Мөнх-Оргил дарга бас сууж байна.

З.Энхболд: Энэ нэг хоёр өөр юмыг хольж хутгаад ойлголт яваад байгаа. Аж ахуйн нэгжийг барьцаалах, аж ахуйн нэгжийн балансад байгаа үл хөдлөх хөрөнгө хоёрыг барьцаалах хоёр бол хоёр өөр юмаа. Аж ахуйн нэгж хуулийн этгээдийн барьцаа, хуулийн этгээд гэдэгт эд хөрөнгийн цогцолбор орж байгаа юм. Явуулж байгаа үйл ажиллагаа, ашиг орлого, гэрээнд барьж болдоггүй хөрөнгөнүүд байна шүү дээ. Тэр болгон орж байгаа юм. Тогтсон үйлчлүүлэгчид, тогтсон зах зээл гээд. Тийм юм бол мэдээж орохгүй.

Барьж болдог үл хөдлөх хөрөнгө орж байгаа юм. Бодитой хөрөнгө. Энэ хуулийн зохицуулах харьцааг.

Б.Эрдэнэсүрэн: Би тодруулчих уу. Одоо тэр аж ахуйн нэгжийг барьцаалдаг ийм юм манай Монголд байна уу. Аж ахуйн нэгжийг барьцаалаад лизенгээр өгөхөд хууль зөрчигдөж байгаа ийм зүйл байгаа юү, үгүй юү.

З.Энхболд: Аж ахуйн нэгж чинь өөрөө нэг бол хувьцаат компани, нэг бол хязгаарлагдмал хариуцлагатай компани, хоршоо гээд үргэлжлээд хуулиараа яваад өгч байгаа юм. Тэгэхээр тэр компанийн эд хөрөнгийн илэрхийлэл болж байгаа хувьцаа, ногдол хувь гэх мэтийн ойлголтууд бол барьцааны зүйл байж болж байгаа юм, эрхийн барьцаа гэдгээрээ. Энэ хуулинд бол огт хамаагүй, хувьцаагаа барьцаалаад зээл авч болж байгаа шүү дээ. Тэр бол энэнд хамаагүй. Энэ бол бодитой барьж болох газар, үл хөдлөх хөрөнгө, байр, өвөлжөө, хаваржаа усалгааны систем гэх мэтийн юмнууд байгаа юм.

Д.Лүндээжанцан: Б.Бат-Эрдэнэ гишүүн байхгүй байна. Мөнх-Оргил гишүүн хариулах ёстой.

Байнгын хорооны санал, дүгнэлттэй холбогдуулан асуулт асуух Их Хурлын гишүүд асуултаа асууж дууслаа. 

Одоо Байнгын хорооноос гаргасан зарчмын зөрүүтэй саналуудаар санал хураая. Санал тус бүрээр санал хураалт явуулна.

Нэг. Зарчмын бөгөөд хуулийн төсөлд зүйл, хэсэг, заалт нэмэх, түүнээс зүйл, хэсэг, заалт хасах саналуудыг хураалгая.

1.Төслийн 2 дугаар зүйлийн 2.1 дэх хэсгийг дараахь байдлаар өөрчлөх:

“2.1. Үл хөдлөх эд хөрөнгө барьцаалах тухай хууль тогтоомж нь Үндсэн хууль, Иргэний хууль, энэ хууль тэдгээртэй нийцүүлэн гаргасан бусад хууль тогтоомжоос бүрдэнэ. “ гэж найруулсан байна. Хууль зүйн байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн З.Энхболд, Н.Батбаяр, Б.Бат-Эрдэнэ, Ц.Дамиран, Ц.Жаргал, Т.Очирхүү, Р.Эрдэнэбүрэн гэсэн байна. Санал хураалт явуулна. Гишүүд орж ирье. Картаа хийгээд гараад явчихсан гишүүд ороод ирье.

Засгийн газрын хуралдаан дуусч байна уу, тэгвэл одоо хуралдаа орж ирмээр байна. Амаржаргал, Арвин гишүүн, Бакей гишүүн, Батаа гишүүн, Батбаатар гишүүн, Б.Батбаяр гишүүн, Сү.Батболд гишүүн, Баттулга гишүүн, Жаргал гишүүн, Жаргалсайхан гишүүн.

Нөөцийн тухай хууль редакциуд тарсан байгаа шүү. Тэрийгээ сайн харж байгаарай. Үдээс хойш редакци танилцуулна. Төсвийн хүрээний мэдэгдлийг зөвшөөрөх тухай бас редакци тарсан байгаа.

Засгийн газрын гишүүд, Су.Батболд сайдаа гишүүдээ оруулаа. Санал хураалт явуулъя Туяа гишүүн орж ирж байна. Ингээд 39 болж байна. Гишүүд картаа хийгээд гарчихсан гишүүд одоо орж ир.

Би түрүүн томъёоллыг уншсан байгаа. Сул кнопнууд дарагдаад картаа хийж гарчихаад эсрэг гараад байхвий дээ нөхдүүд.

1.Төслийн 2 дугаар зүйлийн 2.1 дэх хэсгийг дараахь байдлаар өөрчлөх:

“2.1. Үл хөдлөх эд хөрөнгө барьцаалах тухай хууль тогтоомж нь Үндсэн хууль, Иргэний хууль, энэ хууль тэдгээртэй нийцүүлэн гаргасан бусад хууль тогтоомжоос бүрдэнэ. “ гэсэн саналын томъёоллоор санал хураалт явуулъя.

Санал хураалтад 39 гишүүн оролцож зөвшөөрсөн 32, татгалзсан 7, 82.1 хувийн саналаар уг санал дэмжигдлээ.

2. Төслийн  2 дугаар зүйл, 8 дугаар зүйлийн 8.1.2-оос “үйлдвэрийн газар” гэснийг болон “Үйлдвэрийн газар, барилга байгууламжийг барьцаалах онцлог” гэсэн бүлгийг бүхэлд нь хасах. Хоёр байнгын хороо дэмжсэн санал байна. За З.Энхболд.

З.Энхболд: Нэгэнт хуульд дахин ажиллаж нэлээд зүйл хийх болж намрын чуулган руу шилжиж байгаа учраас үйлдвэрийн газрын барьцааны онцлогийг үлдээгээд дэлгэрүүлэх саналыг ажлын хэсэг дээр ярьсан байгаа. Энэ чуулганаар гаргаж зөвхөн орон сууцны ипотек болгож хувиргая гэдэг санал дэмжигдсэн учраас энэ хоёрдугаар санал орсон юм байгаа юм. Одоо Мөнх-Оргил даргатай яриад, Ганхуяг даргатай яриад үйлдвэрийн газрыг нэмэх нь зүйтэй юм байна. Тэгэхдээ энэ бүлгээ нэлээд онцлогоо дэлгэрүүлье гэж ярьсан юм.

Д.Лүндээжанцан: Тэгвэл нээлттэй үлдээе тийм үү.

З.Энхболд: Татаж авч байгаа юм. Хуучнаараа үлдэнэ гэсэн үг.

Д.Лүндээжанцан: Хуучнаар нь нээлттэй үлдээчихье. Тэгэхдээ ажиллах юм байна.

3. Төслөөс дараахь агуулгатай  2.2 дахь хэсгийг хасах:  

“2.2. Газар, үйлдвэрлэлийн газар, орон сууц болон бусад үл хөдлөх эд хөрөнгө, түүнтэй холбоотой эрхийг барьцаалахтай холбогдсон харилцааг энэ хуулиар зохицуулах бөгөөд түүнд заагаагүй үл хөдлөх эд хөрөнгө барьцаалах талаарх бусад харилцааг Иргэний хуулиар зохицуулна.” гэж найруулсан байна. Энэ заалтыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 30, татгалзсан 12, 71.4 хувийн саналаар уг санал дэмжигдлээ.

4. Төслийн 3 дугаар зүйлд  “барьцаа”, ”улсын бүртгэл”, ” хараат бус үнэлгээч”  гэсэн нэр томъёо нэмэх: 

3.1.1. “барьцаа”-гэж үүрэг гүйцэтгүүлэгч өөрийн шаардлагыг бусад үүрэг гүйцэтгүүлэгчдээс тэргүүн ээлжинд хангуулахаар үл хөдлөх эд хөрөнгө, түүнтэй холбоотой эрх барьцаалахыг;

“3.1.8. “улсын бүртгэл” гэж  эд хөрөнгө өмчлөх эрх, түүнтэй холбоотой эрхийн улсын бүртгэлийн тухай хуульд заасан бүртгэлийг”;

“3.1.9.”хараат бус үнэлгээч" гэж барьцаалагчийн буюу түүний харьяа салбар, нэгжийн ажилтан бус, хуульд заасны дагуу хөрөнгийн үнэлгээний үйл ажиллагаа эрхлэх тусгай зөвшөөрөл бүхий мэргэжлийн үнэлгээчийг” гэж нэр томъёон дээр нэмсэн саналууд байна. Хоёр байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 30, татгалзсан 13, 69.8 хувийн саналаар уг санал дэмжигдлээ.

5. Төслөөс  “9.6. Хууль буюу гэрээнд өөрөөр заагаагүй бол барьцаа нь тухайн үл хөдлөх бүх эд хөрөнгөд хамаарна.” гэсэн заалтыг хасах гэж байна. Хоёр байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 31, татгалзсан 12, 72.1 хувийн саналаар уг санал дэмжигдлээ.

6. Төслийн 12.1.4-ийн төгсгөлд дараахь зүйл нэмэх: 

 
“тухайн эд хөрөнгө нь өөр гэрээгээр барьцаалагдаагүй буюу барьцаалагдсан тухай лавлагаа,” гэж зүйл нэмж байна. Уг саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 27, татгалзсан 16, 62.8 хувийн саналаар уг санал дэмжигдэж байна.

7. Төслийн 17.1-д “Барьцаалбарыг барьцаалуулагч үйлдэнэ.” гэснийг “Барьцаалбарыг барьцаалуулагч Засгийн газрын баталсан загварын дагуу үйлдэнэ.”  гэж өөрчлөх. Хоёр байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 30, татгалзсан 13, 69.8 хувийн саналаар уг санал дэмжигдэж байна.

8. Төслийн 19.1 дэх хэсэгт  дараахь агуулгатай заалт нэмэх:

“19.1... барьцаагаар хангагдах үүргийг хугацаанаас нь өмнө гүйцэтгэж болох эсэх, тийнхүү гүйцэтгэх нөхцөл;

“19.1... барьцаалбарыг эзэмшигч нь бусдад шилжүүлж болохыг барьцаалуулагч зөвшөөрсөн тухай заалт; “. Хоёр байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 31, татгалзсан 11, 73.8 хувийн саналаар уг санал дэмжигдэж байна.

9. Төслөөс “19.1.9. барьцаалуулсан эд хөрөнгийн үнэлгээ, үл хөдлөх эд хөрөнгийн барьцаа нь хуулийн дагуу үүссэн бол үнэлгээний хөндлөнгийн байгууллагаас тогтоосон үнэлгээ;” гэсэн заалтыг хасах. Хоёр байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 31, татгалзсан 11, 73.8 хувийн саналаар уг санал дэмжигдэж байна.

10.Төслөөс 19.4, 19.5 дахь хэсгийг хасах: 


“19.4. Барьцаалбарт шинэ эзэмшигчийн тухай, барьцаагаар хангагдсан үүргийг хэсэгчлэн биелүүлсэн тухай, эсхүл уг барьцаалбарт тусгавал зохих бусад бичилт хийхэд зай нь хүрэлцэхгүй бол нэмэлт хуудас хавсаргана. Ингэхдээ уул бичвэр буюу мэдээллийн эхлэл нь барьцаалбар дээр, төгсгөл нь тийнхүү хавсаргасан хавсралт хуудсан дээр бичигдсэн байвал зохино. 

19.5. Барьцаалбарын бүх хуудсыг нэгтгэн үдэж дугаарлан хуудас бүрийг нотариатын тэмдгээр баталгаажуулна. Харин барьцаалбарын ийнхүү нэгтгэгдээгүй буюу тусдаа хуудсыг хэлцлийн зүйлд тооцохгүй.  ” гэсэн ийм хоёр хэсгийг хасах саналыг дэмжье гэсэн томъёоллоор санал хураалт явуулъя.

Санал хураалт явчихсан. Тэрний дараагаар хэлчихнэ. Анхааруулга.

Санал хураалтад 41 гишүүн оролцож зөвшөөрсөн 33, татгалзсан 8, 80.5 хувийн саналаар уг санал дэмжигдлээ. Гэхдээ сүүлчийн хэлэлцүүлэг намрын чуулганаар хийгдэнэ. Тэр хооронд үнэхээр хаягдсан барьсан, хоорондоо ойлгомжгүй ийм зүйлүүд гарах юм бол бүр сайн нягтална.

11. Төслөөс  20 дугаар зүйлийг хасна гэж байгаа юм. Барьцаалбарын хавсралт гэж. 


“20 дугаар зүйл. Барьцаалбарын  хавсралт


20.1. Барьцааны нөхцөлийг тодорхойлсон буюу барьцаалагч барьцаалбарын эрхээ хэрэгжүүлэхэд шаардлагатай бичиг баримтыг барьцаалбарт хавсаргаж болно. 


20.2. Хавсаргасан баримт бичиг дараахь шаардлагыг хангаагүй бол барьцаалбарыг худалдан авах, барьцаалах зэрэг бусад хэлбэрээр олж авсан этгээдийн уг барьцаалбарын эрх хүчин төгөлдөр бус байна:



20.2.1. барьцаалбарт хавсралтын холбогдох шинж байдлыг шаардлагатай хэмжээгээр хангалттай тодорхойлоогүй; 



20.2.2. хавсралт нь барьцаалбарын салшгүй хэсэг гэдгийг түүнд тусгайлан дурьдаагүй гэсэн ийм заалтыг хасъя гэсэн санал орж ирсэн байна. Уг саналыг хоёр байнгын хороо дэмжсэн байна. Байнгын хороодын саналаар хасъя гэсэн  санал хураалт явуулъя.

Санал хураалтад 42 гишүүн оролцож зөвшөөрсөн 33, татгалзсан 9, 78.6 хувийн саналаар уг санал дэмжигдэж байна.

12. Төслийн 30 дугаар зүйлийн 1 дэх хэсгийн дараа дараахь агуулгатай хэсэг нэмэх:

 “30.1. Барьцаалагч нь барьцаагаар хангагдах үүргийг бүрэн гүйцэтгэснээс хойш 30 хоногийн дотор барьцааны гэрээг  дуусгавар болгохыг зөвшөөрсөн бичгийг барьцаалуулагчид өгнө.” гэсэн  томъёоллоор хоёр байнгын хороо дэмжсэн санал байна. Санал хураалт явуулъя.

Санал хураалтад 42 гишүүн оролцож зөвшөөрсөн 33, татгалзсан 9, 78.6 хувийн саналаар уг санал дэмжигдсэн байна.

13. Төслийн 36 дугаар зүйлийн 2 дахь хэсгийн дараа дараахь хэсэг нэмэх: 

“36.3. Барьцаалагч нь  өөрийн нэгдмэл сонирхол бүхий даатгалын компаниар даатгуулахыг барьцаалуулагчаас шаардаж болохгүй.” гэсэн хэсэг нэмж байна. Уг саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 32, татгалзсан 11, 74.4 хувийн саналаар уг санал дэмжигдэж байна.

14. Төслийн 40 дүгээр зүйлд дараахь агуулгатай 1 дэх хэсэг нэмэх, 40.1-ийг дараахь байдлаар өөрчлөн 40.2 болгох : 

“40.1. Барьцаалуулагч  энэ хуулийн 34-37, 39 дүгээр зүйлд заасан хууль гэрээгээр хүлээсэн үүргээ биелүүлээгүй, эсхүл зөрчсөн тохиолдолд барьцаалагч нь тухайн үүргийг тогтоосон хугацаанд биелүүлэхийг түүнээс бичгээр шаардах эрхтэй.


40.2. Барьцаалуулагч энэ хуулийн 40.1-д заасан шаардлагыг хугацаанд нь биелүүлээгүй бол барьцаалагч барьцаагаар хангагдах үүргийг хугацаанаас нь өмнө биелүүлэхийг шаардах эрхтэй.” гэсэн хэсгийг нэмье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 33, татгалзсан 10, 76.7 хувийн саналаар уг санал дэмжигдэж байна.

15. Төслийн 53 дугаар зүйлд дараахь агуулгатай 53.9 дэхь хэсэг нэмэх:

“53.9. Барьцаалбарыг шилжүүлж байгаа этгээд нь барьцаалбарыг ийнхүү шилжүүлсэн талаар, барьцаалбарын шинэ хууль ёсны өмчлөгчийн нэр, хаяг болон дараагийн төлбөрийг хийх хугацааны талаар барьцаалуулагч, үүрэг гүйцэтгэгчид бичгээр мэдэгдэнэ.” гэсэн агуулгатай 53.9 дэх хэсэг нэмье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 33, татгалзсан 10, 76.7 хувийн саналаар уг санал дэмжигдэж байна.

16. Төслийн 54 дүгээр зүйлд дараахь агуулгатай 54.2 дахь хэсэг нэмэх: 

“54.2. Барьцаалбарыг барьцаалах бол түүн дээр энэ тухай тэмдэглэгээ хийнэ. “ гэсэн хэсэг нэмнэ гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 29, татгалзсан 14, 67.4 хувийн саналаар уг санал дэмжигдэж байна.

17. Төслөөс 55.3, 55.4 дэх хэсгийг хасах:

“55.3. Гэрээнд өөрөөр заагаагүй бол барьцаагаар хангагдсан мөнгөн төлбөрийг тогтмол төлөх үүргийн хувьд дараалсан 3 сарын турш, эсхүл 1 жилийн дотор 4-өөс дээш удаа хугацаа хэтрүүлсэн бол барьцаалагч нь тогтмол төлөх үүргийн гүйцэтгэлийг барьцаалуулсан хөрөнгөөс гаргуулан авахаар шаардах эрхтэй. 

55.4. Хууль болон барьцаагаар хангагдсан үүргийн нөхцөлийн дагуу үүрэг гүйцэтгэгч үүргээ биелүүлээгүй буюу зохих ёсоор биелүүлээгүйн хариуцлагаас чөлөөлөгдсөн бол барьцаалагчийн шаардлагаар барьцаалуулсан үл хөдлөх эд хөрөнгөөс шаардлагыг хангаж болохгүй.” гэснийг хасах хоёр байнгын хорооны дэмжсэн санал байна. 

Энэ саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 34, татгалзсан 9, 79.1 хувийн саналаар уг санал дэмжигдэж байна.

18. Төслийн  55 дугаар зүйлийн дараа дараахь агуулгатай зүйл нэмэх: 

“  551.1. дугаар зүйл .Үүргээ гүйцэтгэхгүй байгаа тухай

 мэдэгдэж  гүйцэтгэхийг шаардах

1. Мөнгөн төлбөрийн үүргээ гүйцэтгээгүй, буюу зохих ёсоор гүйцэтгээгүй тохиолдолд барьцаалагч буюу үүрэг гүйцэтгүүлэгч үүргийг бүхэлд нь хугацаанаас нь өмнө төлөхийг шаардахаас өмнө барьцаалуулагчид дараахь агуулгатай мэдэгдлийг бичгээр өгнө:

1.1. барьцааны гэрээ, барьцааны зүйлийн онцлох шинж;

1.2. мөнгөн төлбөрийн үүргээ гүйцэтгэхгүй, буюу зохих ёсоор гүйцэтгэхгүй байгаа талаархи тайлбар, төлбөрийн үүргээ гүйцэтгэхийн тулд үүрэг гүйцэтгэгч авбал зохих арга хэмжээ; 

1.3.  үүрэг гүйцэтгэгч үүргээ гүйцэтгэх талаар зохих арга хэмжээ аваагүй тохиолдолд үүргийг бүхэлд нь биелүүлэхийг шаардаж, барьцааны гэрээнд заасны дагуу  эд хөрөнгөөс гаргуулах тухай тайлбар;  

1.4. гүйцэтгээгүй, буюу зохих ёсоор гүйцэтгээгүй үүргийг гүйцэтгэх эцсийн хугацаа;

1.5. нэмэлт мэдээлэл шаардлагатай бол холбоо барих этгээд буюу барьцаалагчийн төлөөлөгчийн нэр;

1.6. барьцаалагч шаардлагатай гэж үзсэн бусад мэдээлэл. 
2. Үүрэг гүйцэтгэгч нь энэ зүйлийн 1 дэх хэсэгт заасан мэдэгдлийг хүлээн авснаас хойш 30 хоногийн дотор барьцаалагчид хариу мэдэгдэх үүрэгтэй. 

3. Хэрэв үүрэг гүйцэтгэгч тогтоосон хугацаанд хариу өгөөгүй бол барьцаалагч энэ тухай улсын бүртгэлийн байгууллагад бүртгүүлж барьцаалуулагч болон тухайн эд хөрөнгөтэй холбоотой эрхээ бүртгүүлсэн  гуравдагч этгээдэд  барьцааны гэрээнд заасан эрхээ хэрэгжүүлэх тухай бичгээр мэдэгдэнэ. Энэхүү мэдэгдэлд энэ зүйлийн 1 дэх хэсэгт зааснаас гадна дараахь зүйлийг тусгана: 

3.1. үүргээ бүхэлд нь гүйцэтгэх шаардлага ;
3.2. төлбөл зохих үндсэн төлбөр, хүү, гэрээнд заасан бол нэмэгдүүлсэн хүү; 
3.3. энэ зүйлийн  3.2-т заасан мөнгийг төлөх эцсийн хугацаа; 

3.4. энэ зүйлийн 3.3-т заасан хугацаанд төлбөрийг бүрэн төлөхгүй бол барьцааны зүйлийн тухайд түүний эдлэх эрх дуусгавар болох тухай; 

3.5. барьцаалуулагч барьцааны зүйл болох эд хөрөнгийн хувьд өөрийн ашиг сонирхол, эрхээ хамгаалахын тулд авч болох бүх арга хэмжээ;

3.6. эд хөрөнгийг борлуулах  арга;

3.7. уулзалт зохион байгуулах буюу нэмэлт мэдээлэл шаардлагатай бол холбоо барих этгээд буюу барьцаалагчийн төлөөлөгчийн нэр;

3.8. барьцаалагч шаардлагатай гэж үзсэн бусад мэдээлэл. 
4. Энэ зүйлийн 3 дахь хэсэгт заасан  мэдэгдэлд 30 хоногийн хугацаанд барьцаалуулагч хариу өгөөгүй бол барьцаалагч барьцааны зүйлийг борлуулах ажиллагааг хэрэгжүүлж эхэлнэ. “ хоёр байнгын хороо дэмжсэн санал байна. Энэ хэсгийг нэмье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 32, татгалзсан 11, 74.4 хувийн саналаар уг санал дэмжигдэж байна.

19. Төслийн 55 дугаар зүйлийн дараа дараахь агуулгатай зүйл нэмэх: 

“/552 / дугаар зүйл Мэдэгдэл өгөх, авах 

1. Энэ хуульд заасан мэдэгдлийг барьцаалуулсан үл хөдлөх эд хөрөнгийн хаягаар, хэрэв барьцаалуулагч буюу үүрэг гүйцэтгэгчийн хаяг нь үл хөдлөх эд хөрөнгийн хаягаас өөр бол түүний хаягаар  баталгаат шуудангаар илгээснээр мэдэгдлийг хүлээн авсанд тооцно.  

2. Барьцаагаар хангагдах үүргийн гүйцэтгэгч болон барьцаалуулагч нь тусдаа этгээд бол барьцаалагч нь үүрэг гүйцэтгэгчид илгээсэн мэдэгдлийн хувийг үл хөдлөх эд хөрөнгийн барьцаалуулагчид нэгэн зэрэг илгээнэ.

3. Мэдэгдлийг гуравдагч этгээдэд, түүний улсын бүртгэлийн байгууллагад бүртгүүлсэн хаягаар баталгаат шуудангаар илгээсэн буюу ийм хаяг олдохгүй буюу мэдэгдэл нь илгээгдээгүй буцаж ирсэн тохиолдолд өдөр тутмын сонинд тогтоосон журмын дагуу нийтэлсэн  бол  хүлээн авсанд тооцно.  

4. Энэ зүйлд “гуравдагч этгээд” гэдэгт тухайн эд хөрөнгөтэй холбоотой эрхээ бүртгүүлсэн аливаа этгээдийг ойлгоно. Хоёр байнгын хороо дэмжсэн санал байна. Энэ саналыг дэмжье гэсэн томъёоллоор санал хураалт явуулъя.

Шинэ шинэ ойлголтууд орж байгаа учраас бас түвэгтэй л байх шиг байна.

Санал хураалтад 44 гишүүн оролцож зөвшөөрсөн 21, татгалзсан 15, 65.9 хувийн саналаар уг санал дэмжигдэж байна.

20. Төслийн 55 дугаар зүйлийн дараа дараахь агуулгатай зүйл нэмэх: 

“/553/дугаар зүйл .   Уулзалт зохион байгуулах эрх 

1. Үүрэг гүйцэтгэгч нь барьцаалуулсан эд хөрөнгийг борлуулахаас өмнө барьцаалагчийн төлөөлөгчтэй уулзахыг шаардах эрхтэй бөгөөд, барьцаалагч нь уулзалтыг ажлын цагаар, байрандаа зохион байгуулах үүрэгтэй.   

2. Энэхүү уулзалтад үүрэг гүйцэтгэгчийг төлөөлж гуравдагч этгээд оролцож болно. 

3. Уулзалтын үед үүрэг гүйцэтгэгчийн санал болгосон арга хэрэгслийг зөвшөөрөхөөс татгалзсан нь барьцаалагч барьцааны зүйлийг борлуулах эрхээ хэрэгжүүлэхэд саад болохгүй. “ гэсэн зүйлийг нэмье гэсэн хоёр байнгын хорооны дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож зөвшөөрсөн 26, татгалзсан 16, 60.5 хувийн саналаар уг санал дэмжигдлээ.

 
21. Төслийн  дор дурдсан агуулгатай 57 дугаар зүйлийг хасах: 


“57 дугаар зүйл. Барьцааны гэрээгээр барьцаалуулсан 




эд хөрөнгөөс гаргуулах маргааны харъяалал


57.1. Гэрээгээр барьцаалуулсан эд хөрөнгөөс шаардлага хангуулах тухай нэхэмжлэлийг Иргэний хэрэг шүүхэд хянан шийдвэрлэх тухай хуульд заасан харьяаллын дагуу гаргана.” гэсэн ийм заалт байна.

Уг зүйлийг хасъя гэсэн санал хураалт явуулъя.

Санал хураалтад 44 гишүүн оролцож зөвшөөрсөн 2/, татгалзсан 16, 63.6 хувийн саналаар уг санал дэмжигдэж байна.

22. Төслийн дараахь агуулгатай 59.1 дахь хэсгийг хасах :


“59.1. Шүүх дор дурдсан үндэслэл байвал энэ хуулийн 55.3-т зааснаас бусад тохиолдолд барьцаалуулсан эд хөрөнгөөс гаргуулахаас татгалзаж болно: 



59.1.1. барьцаагаар хангагдсан үүргийг биелүүлэх талаар гүйцэтгэгчийн гаргасан зөрчил үзтэл ялимгүй;



59.1.2. энэ хуулийн 59.1.1-д заасан байдлын улмаас барьцаалуулсан эд хөрөнгийн үнэ барьцаалагчийн шаардлагын хэмжээнд илт тохирохгүй байгаа;” гэсэн энэ заалтыг хасъя гэсэн санал хураалт явуулъя.

Санал хураалтад 44 гишүүн оролцож зөвшөөрсөн 29, татгалзсан 15, 65.9 хувийн саналаар уг санал дэмжигдэж байна.

 
23.Төслийн 59.3- 59.7 дахь хэсгийг хасах: 

“59.3. Шүүх барьцаалуулсан эд хөрөнгөөс гаргуулах тухай шийдвэрлэхдээ дор дурдсан хүндэтгэх шалтгаан байвал барьцаалуулагчийн өргөдлөөр уг хөрөнгийг борлуулахыг 6 сар хүртэл хугацаагаар хойшлуулах эрхтэй: 

59.3.1. барьцаалуулагч нь ахуйн хэрэгцээгээ хангах зорилгоор эд хөрөнгө барьцаалуулсан иргэн  бол;

59.3.2.барьцааны зүйл нь хөдөө аж ахуйн зориулалттай газар бол.

59.4. Шүүх барьцаалуулсан үл хөдлөх эд хөрөнгийг борлуулахыг хойшлуулах хугацааг тодорхойлохдоо уг хугацаа дуусах үед гэрээгээр барьцаалуулсан хөрөнгийн үнээс барьцаалагчийн шаардлагыг хангах мөнгөн төлбөрийн хэмжээ илүүгүй байхаар харгалзан тогтооно. 

59.5. Барьцаалуулсан үл хөдлөх эд хөрөнгөөс борлуулах хугацааг хойшлуулсан нь барьцаагаар хангагдах үүргийн талуудын эрх, үүрэгт нөлөөлөхгүй. Хойшлогдсон хугацаанд үүрэг гүйцэтгүүлэгчид учирсан хохиролд ногдох хүү, анзыг нөхөн төлөх үүргээс үүрэг гүйцэтгэгч чөлөөлөгдөхгүй. Энийг 74 рүү шилжүүлсэн байна. Бүрмөсөн хасаагүй.

59.6. Хэрэв үүрэг гүйцэтгэгч нь хойшлогдсон хугацааны дотор үүрэг гүйцэтгүүлэгчийн барьцаагаар хангагдсан шаардлагыг бүрэн хангасан бол шүүх барьцаалуулагчийн өргөдлөөр барьцааны зүйлээс гаргуулах тухай шийдвэрээ хүчингүй болгоно.

59.7. Шүүх дараахь үндэслэл байвал барьцаалуулсан эд хөрөнгийг борлуулах хугацааг хойшлуулж болохгүй:

59.7.1. борлуулахыг хойшлуулах нь барьцаалагчийн санхүүгийн байдлыг ноцтой хүндрүүлэхээр байвал;

59.7.2. барьцаалагч, эсхүл барьцаалуулагчийг төлбөрийн чадваргүйд тооцуулахаар дампуурлын хэрэг үүсгэсэн бол.” гэсэн энэ заалтыг хасах саналыг дэмжье гэсэн санал хураалт явуулъя.

Санал хураалтад 44 гишүүн оролцож зөвшөөрсөн 31, татгалзсан 13, 70.5 хувийн саналаар уг санал дэмжигдэж байна.

24. Төслийн 60 дугаар зүйлд дараахь агуулгатай 60.2 дахь хэсэг нэмэх: 


“60.2. Барьцааны зүйлийг шүүхийн бус журмаар худалдан борлуулахад барьцаалагч энэ хуулийн 63 дугаар зүйлд заасан дуудлага худалдаа буюу энэ хуулийн 62 дугаар зүйлд заасан худалдах- худалдан авах аргыг хэрэглэнэ гэсэн ийм зүйл нэмье гэсэн хоёр байнгын хороо дэмжсэн санал байна.

Уг саналыг дэмжье гэсэн томъёоллоор санал хураалт явуулъя.

Санал хураалтад 44 гишүүн оролцож зөвшөөрсөн 28, татгалзсан 16, 63.6 хувийн саналаар уг санал дэмжигдэж байна.

25. Төслөөс 60.3.1, 60.3.2, 60.4, 60.5, 60.6, 60.6.1-ийг хасах:



“60.3.1. уг эд хөрөнгийг барьцаалахад өөр этгээд буюу байгууллагын зөвшөөрөл шаардлагатай байсан бол;



60.3.2. барьцааны зүйл нь энэ хуулийн арван хоёрдугаар бүлэгт заасан эд хөрөнгийн цогцолбор болох үйлдвэрийн газар бол;”


60.4. Энэ зүйлийн 60.3.1-60.3.4-т заасан тохиолдолд барьцаалуулсан эд хөрөнгөөс гаргуулах асуудлыг шүүх шийдвэрлэнэ.  60.3-тайгаа давхцсан юм байна.


60.5. Талууд нь энэ хуулийн 60.1-т заасны дагуу барьцаалагчийн шаардлагыг хангах тухай гэрээнд дараахь зүйлийг тусгана:



60.5.1. барьцаалагчийн шаардлагыг хангах гэрээгээр барьцаалуулсан хөрөнгийн нэр, үнэ;



60.5.2. барьцааны гэрээний болон барьцаагаар хангагдсан үүргийн үндсэн дээр үүрэг гүйцэтгэгчээс барьцаалагчид төлбөл зохих мөнгөний дүн; Хоёр байнгын хороо дэмжсэн санал байна. Энэ хэсгүүдийг хасъя гэсэн санал хураалт явуулъя.

Санал хураалтад 41 гишүүн оролцож зөвшөөрсөн 31, татгалзсан 10, 75.6 хувийн саналаар уг санал дэмжигдэж байна.

26. Төслийн 61.4-өөс “болон барьцаалуулагч” гэснийг хасах гэсэн хоёр байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож зөвшөөрсөн 31, татгалзсан 10, 75.6 хувийн саналаар уг санал дэмжигдэж байна.

 
27. Төслийн дараахь агуулгатай 61.5-ыг хасах:


“61.5. Барьцаалагчийн шаардлагыг энэ хуулийн 60.3-т заасан шүүхийн бус журмаар хангаж болохгүй бол барьцааны зүйлийг энэ хуулийн 64 дүгээр зүйлд зааснаар талуудын хэлэлцээрээр борлуулахыг хориглоно.” гэсэн 61.5-ыг хасъя гэсэн санал хураалт явуулъя.

Санал хураалтад 42 гишүүн оролцож зөвшөөрсөн 30, татгалзсан 12, 71.4 хувийн саналаар уг санал дэмжигдэж байна.

28. Төслийн дор дурдсан 61.6-гийн сүүлчийн өгүүлбэрийг хасах:


“Харин эдгээр хуульд өөрөөр заагаагүй бол уул журмыг шүүхийн бус журмаар барьцаалагчийн шаардлагыг хангах тухай гэрээгээр тодорхойлно.” гэсэн өгүүлбэрийг хасъя гэсэн санал хураалт явуулъя.

Санал хураалтад 42 гишүүн оролцож зөвшөөрсөн 25, татгалзсан 17, 59.5 хувийн саналаар уг санал дэмжигдэж байна.

29. Төслөөс 62 дугаар зүйлийг хасах: 


“62 дугаар зүйл. Шүүхийн шийдвэрээр албадан дуудлага





 худалдаа явуулах журам

62.1. Хуульд өөрөөр заагаагүй бол барьцаалуулсан эд хөрөнгийн нийтийн дуудлага худалдааг Иргэний хууль, Иргэний хэрэг шүүхэд хянан шийдвэрлэх тухай болон Шийдвэр гүйцэтгэлийн тухай хуульд заасан журмаар зохион байгуулж явуулна.” гэсэн энэ хэсгийг хасъя гэсэн санал хураалт явуулъя.

Санал хураалтад 42 гишүүн оролцож зөвшөөрсөн 32, татгалзсан 10, 76.2 хувийн саналаар уг санал дэмжигдэж байна.

 
30. Төсөлд  дараахь агуулгатай 62 дугаар зүйл нэмэх: 

“62 дугаар зүйл.  Хэлэлцэн тохиролцож худалдах  

62.1. Барьцаалагч нь барьцаалуулсан үл хөдлөх эд хөрөнгийг холбогдох этгээдээс бусад этгээдэд тухайн зах зээлийн нөхцөлд нийцүүлэн зах зээлийн үнээр тохиролцон худалдаж болно.    

62.2. Барьцаалуулагч нь үндсэн үүргийн холбогдох төлбөр энэ хуулийн дагуу төлбөл зохих бүх төлбөрийг төлсний дараа барьцаалагч  буюу дараагийн барьцаалагчийн өмнө хүлээсэн үүргийг тэдгээрийн давуу эрхийн дарааллаар гүйцэтгэх үүрэгтэй. 

62.3. Барьцаалагч барьцааны зүйлийг 62.1-д заасан буюу зах зээлийн үнээс доогуур борлуулсан бол барьцаалуулагч өөрт учирсан  хохирлыг түүнээс шаардах эрхтэй. 

62.4. Худалдааг зар сурталчилгаагаар буюу эсхүл үл хөдлөх эд хөрөнгийн худалдаа эрхлэх зөвшөөрөл бүхий этгээдийн жагсаалтаар явуулж болно. 

62.5. Худалдааг үл хөдлөх эд хөрөнгийн худалдаа эрхлэх зөвшөөрөл бүхий этгээдээр дамжуулан явуулсан бол худалдан борлуулах үйл ажиллагааны хураамж ердийн хураамжаас ихгүй хэмжээгээр худалдах ажиллагааны зардалд орсон байна.  

62.6. Худалдааг үл хөдлөх эд хөрөнгийн худалдаа эрхлэх зөвшөөрөл бүхий этгээдээр дамжуулан явуулсан бол зуучлалын үйл ажиллагааны хураамжийг зах зээлийн дундажаас ихгүй хэмжээгээр борлуулах ажиллагааны зардалд тооцно.

62.7. Барьцаалагч нь худалдааг зохион байгуулахаас 30-аас доошгүй хоногийн өмнө барьцаалуулагчид буюу тухайн эд хөрөнгөтэй холбоотой эрхээ улсын бүртгэлд бүртгүүлсэн гуравдагч этгээдэд барьцаалагчийн нэхэмжлэлийн хэмжээ, тухайн эд хөрөнгийн үнэлгээ,  эд хөрөнгийг худалдах ажиллагааг зохион байгуулах өдөр,   түүний нөхцөл, худалдсанаас олсон орлогыг хуваарилах урьдчилсан санал, худалдахаар товлосон өдрөөс өмнө энэ хуулийн дагуу уг ажиллагааг зогсоох барьцаалуулагчийн эрхийн талаар бичгээр мэдэгдэнэ.“ гэсэн ийм зүйлийг нэмье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 32, татгалзсан 10, 76.2 хувийн саналаар уг санал дэмжигдэж байна.

31. Төслийн 63.1–д “барьцаалагч, барьцаалуулагчийн харилцан тохиролцож сонгосон ” гэснийг “барьцаалагчийн сонгосон” гэж өөрчлөх санал байна. Хоёр байнгын хороо дэмжсэн. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 27, татгалзсан 15, 64.3 хувийн саналаар уг санал дэмжигдэж байна.

32. Төслийн “63.4.2. эд хөрөнгийг худалдах анхны үнэ нэмэгдээгүй.” гэсэн заалтыг  хасах гэсэн санал байна.

Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 29, татгалзсан 13, 69.0 хувийн саналаар уг санал дэмжигдэж байна.

33. Төслийн 63 дугаар зүйлийн дараа шинэ   зүйл нэмэх: 


631 дүгээр зүйл.  Барьцааны зүйлийг худалдахаас өмнө

        гуравдагч  этгээдийн эдлэх эрх

1. Барьцаалуулагч болон тухайн эд хөрөнгөтэй холбоотой эрхээ улсын бүртгэлд бүртгүүлсэн этгээд энэ хуулийн 63.6, 63.8 –д зааснаар барьцаалагч барьцаалуулсан эд хөрөнгийн тухайд эдлэх эрхээ хэрэгжүүлж эхлэхээс өмнө хэдийд ч, гэхдээ үл хөдлөх эд хөрөнгийн дуудлага худалдаагаар, эсхүл шууд худалдахаар товлосон өдрөөс 5-аас доошгүй хоногийн өмнө тухайн нэхэмжилсэн хэмжээний мөнгөн хөрөнгийг төлөх замаар үл хөдлөх эд хөрөнгийг худалдах ажиллагааг зогсоож болно.  

2. Нэгээс илүү этгээд энэ зүйлийн 1 дэх хэсэгт зааснаар төлбөрийг барагдуулахаар санал ирүүлсэн  тохиолдолд барьцаалагч нь гуравдагч этгээдийг  тухайн эд хөрөнгөтэй холбоотой эрхээ улсын бүртгэлд бүртгүүлсэн дарааллыг харгалзан сонгоно. 

3. Барьцаалагчид төлбөрийг төлж эд хөрөнгийг худалдах ажиллагааг зогсоосон барьцаалуулагч бус этгээдэд барьцааны гэрээний барьцаалуулагчийн  эрх  шилжинэ. Хоёр байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож зөвшөөрсөн 32, татгалзсан 9, 78.0 хувийн саналаар уг санал дэмжигдэж байна.

34. Төслийн 63 дугаар зүйлийн дараа дараахь агуулгатай  зүйл нэмэх: 


632 дугаар зүйл.   Шинэ өмчлөгчийн эрхийг бүртгэх 


1. Барьцааны зүйлийг дуудлага худалдаа буюу харилцан тохиролцож худалдсан бол барьцаалагч барьцаалуулсан эд хөрөнгийг худалдах-худалдан авах гэрээ хийж, улсын бүртгэлд бүртгүүлэх бөгөөд уг гэрээнд барьцаалагч, барьцаалуулагчийн нэр, хаяг, барьцаалуулсан эд хөрөнгийн хаяг, газрын кадастрын мэдээлэл, мөн худалдах- худалдан авах ажиллагааг энэ хуулийн дагуу явуулсныг тэмдэглэнэ. гэсэн зүйл нэмэх саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож зөвшөөрсөн 32, татгалзсан 9, 78.0 хувийн саналаар уг санал дэмжигдэж байна.

 
35. Төсөлд дараахь агуулгатай зүйл нэмэх: 


633 дугаар зүйл. Эд хөрөнгийн тухайд үүссэн барьцаалах 

        болон  бусад эрх дуусгавар болох

1. Барьцаалагч барьцаалуулсан үл хөдлөх эд хөрөнгийг худалдах-худалдан авах гэрээг худалдан авагчтай  байгуулсан, эсхүл шүүх албадан дуудлага худалдаагаар тухайн үл хөдлөх эд хөрөнгийг худалдсанаар  барьцааны гэрээ, барьцаалуулсан эд хөрөнгийн тухайд барьцаалагчийн эдлэх бүх эрх, барьцаалуулсан эд хөрөнгийн бүртгүүлээгүй эрх болон барьцааны гэрээ байгуулснаас хойш тухайн эд хөрөнгийн тухайд үүсч бүртгүүлсэн бүх эрх дуусгавар болно. 

2. Барьцааны гэрээ байгуулахаас өмнө улсын бүртгэлд бүртгүүлсэн барьцаалуулсан эд хөрөнгөтэй холбоотой эрх хангагдаагүй эсхүл худалдах худалдан авах гэрээгээр дуусгавар болоогүй бол хэвээр үлдэнэ.    

3. барьцаалагч барьцааны зүйлийг худалдан авагч буюу барьцаалуулагчид худалдан борлуулах, эсхүл албадан дуудлага худалдаагаар борлуулснаар барьцааны гэрээ, барьцааны зүйл болох үл хөдлөх эд хөрөнгийн тухайд барьцаалуулагчийн эдлэх бүх эрх, бүртгүүлээгүй  ашиг сонирхол, болон тухайн эд хөрөнгийн хувьд бүртгүүлсэн гуравдагч этгээдийн эрх  дуусгавар болно. Хоёр байнгын хороо дэмжсэн санал байна. Энэ саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 33, татгалзсан 9, 78.6 хувийн саналаар уг санал дэмжигдэж байна.

 
36. Төсөлд дараахь агуулгатай зүйл нэмэх: 

634  дүгээр зүйл.  Эд хөрөнгийг худалдахаас өмнө

   



барьцаалуулагчийн эдлэх эрх 

1. Барьцаалуулагч нь эд хөрөнгийг худалдахаас өмнө хэдийд ч   үндсэн үүргийн төлөөгүй үлдсэн төлбөр, хүү, анз, хохирлыг төлөх замаар барьцаалагчийн борлуулах ажиллагааг зогсоох эрхтэй.

2. Энэ зүйлийн 1 дэх хэсэгт заасан  эрхийг дараалсан 12 сарын туршид нэг удаа, зээлийн нийт хугацааны туршид хоёр удаа хэрэгжүүлж болно гэсэн заалт байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 33, татгалзсан 9,  78.6 хувийн саналаар уг санал дэмжигдэж байна.

37. Төсөлд дараахь агуулгатай  зүйл нэмэх: 

635 дугаар зүйл.  Шүүхийн бус журмаар худалдах  ажиллагааг дуусгавар  




     болгох,  эсхүл  зогсоох талаар шүүхэд хандах 

1.  Барьцаалуулагч нь дараахь үндэслэлээр барьцаалуулсан үл хөдлөх эд хөрөнгийг шүүхийн бус журмаар худалдах барьцаалагчийн ажиллагааг зогсоох буюу дуусгавар болгох нэхэмжлэлийг анхан шатны шүүхэд гаргаж болно: 

1.1.   үндсэн үүргийг үүсгэсэн гэрээ  хүчин төгөлдөр бус,

1.2. барьцааны гэрээ  хүчин төгөлдөр бус,

1.3. нэхэмжилсэн мөнгийг бүхэлд нь төлж барагдуулсан, 

1.4.  энэ хуульд заасан худалдах журмыг зөрчсөн.          

2. 
Үүрэг гүйцэтгэгч өөрийн шаардлагын тухайд  нотлох баримт гаргаж өгөх үүрэг хүлээнэ. 

3 .  Шүүх барьцаалагчийн  хүсэлтээр Иргэний хэрэг шүүхэд хянан шийдвэрлэх тухай хуулийн 69 дүгээр зүйлд заасан шүүхээс гарах шийдвэрийн биелэлтийг  баталгаажуулах арга хэмжээ авч болно.

4.  Барьцаалуулсан эд хөрөнгийн үнэлгээ, дуудлага худалдааны анхны үнэ зэрэг энэ зүйлийн 1 дэх хэсэгт зааснаас бусад асуудлаар маргасан нь барьцаалагчийн эсрэг хохирол төлүүлэх нэхэмжлэл гаргах үндэслэл болох боловч тухайн эд хөрөнгийг худалдах ажиллагааг зогсоох, дуусгавар болгох үндэслэл болохгүй. Хоёр байнгын  хороо дэмжсэн санал байна. Ийм агуулгатай зүйл нэмье гэсэн томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 33, татгалзсан 9, 78.6 хувийн саналаар уг санал дэмжигдэж байна.

 
38. Төслийн дараахь агуулгатай 73 дугаар зүйлийг хасах:

“73 дугаар зүйл. Газрыг барьцаанд өгөхдөө үнэлэх 

Газрын үнэлгээг талууд харилцан тохиролцож тогтоох бөгөөд ийнхүү тогтоож чадаагүй бол үнэлгээг хараат бус мэргэжлийн үнэлгээг хийнэ. 

73.2. Газар барьцаалах гэрээнд газрын нөөц, зохион байгуулалт эрхэлсэн албанаас олгосон тухайн газрын хилийн зураг, газар зохион байгуулалтын төлөвлөгөөний хувийг заавал хавсаргана.” гэсэн энэ зүйлийг хасъя гэсэн санал хураалт явуулъя.

Санал хураалтад 42 гишүүн оролцож зөвшөөрсөн 33, татгалзсан 9, 78.6 хувийн саналаар уг санал дэмжигдэж байна /10.35-11.35 цаг, В.Оюун/.

39. Төсөлд дараахь бүлэг, зүйл нэмэх:  

39.Төсөлд дараахь бүлэг, зүйл нэмэх:  

АРВАНДӨРӨВДҮГЭЭР  БҮЛЭГ 

Хэрэглэгчийн эрхийг хамгаалах 

/85/ дүгээр зүйл. Хэрэглэгчийн эрхийг хамгаалах 

1. Орон сууц худалдан авах, орон сууцны нөхцөлөө сайжруулах зорилгоор орон сууц барьцаалж зээл авах гэрээ байгуулахаас 5-аас доошгүй хоногийн өмнө барьцаалагч нь зээл авагчид дараахь мэдээллийг агуулсан зээлдэгчийн үүргийг бичгээр өгөх үүрэгтэй.  

1.1. барьцаалагч, зээлийг төлөөлөх этгээдийн нэр, хаяг,

1.2. зээлийн зориулалт

1.3. зээлийг буцаан төлөх хугацаа, төлбөрийн хэмжээ, давтамж, зээлийн үндсэн өр болон хүүгийн хуваарилалт, төлөх газар, төлбөр хийх арга,

1.4. хувьсах хүүтэй зээлийн хувьд, хүүгийн өөрчлөлтийг тооцох томъёо, өөрчлөлтийн давтамж, 

1.5. зээлийн нийт хугацаанд зээл авагчийн хувьд урьдчилан төлбөр хийхгүйгээр, үндсэн өр болон хүүг ялгавартайгаар тооцсон тухайн зээлийн өртөгийн тооцоо, хувьсах хүүтэй зээлийн тухайд хүүгийн тооцоо болон бодитойгоор төлсөн хүү нь харилцан тохиролцсонтой  ойролцоо байх тухай тэмдэглэгээ.  

1.6. зээл авагч төлбөл зохих захиргааны болон  зээлтэй холбоотой бусад зардал, даатгалын шимтгэл, эрх зүйн, нотариатын, бүртгэлийн хураамж болон үнэлгээний зардал, 

1.7. зээл авагч зээлийн үндсэн өрийг бүхэлд нь буюу түүний хэсгийг хугацаанаас нь өмнө төлж болох эсэх, хэрэв болох бол урьдчилж төлөхтэй холбоотой нөхцөл, 

1.8. эд хөрөнгийг үнэлүүлэх шаардлагатай эсэх, хэрэв шаардлагатай бол үнэлгээ хийх этгээд,

1.9. барьцааны гэрээний нөхцөл, барьцаалуулсан эд хөрөнгийг ашиглах, захиран зарцуулах нөхцөл, эд хөрөнгийг хадгалж, хамгаалах, даатгах үүрэг.  

1.10. зээлийг хугацаанд нь төлөөгүй тохиолдолд барьцааны зүйлийн тухайд өмчлөх эрхээ алдаж болох тухай болон тухайн эд хөрөнгийн талаар барьцаалагчийн хэрэгжүүлж болох арга хэмжээ үе шаттайгаар .  

2. Энэ зүйлд заасан хэрэглэгчид бичгээр өгөх мэдэгдлийн загварыг Санхүүгийн зохицуулах хороо, Төв банк хамтран тогтоох бөгөөд ийнхүү тогтоосон хэлбэр, агуулгыг зөрчсөн мэдэгдэл хүчин төгөлдөр бус байна. 

3. Энэ зүйлийн .2 дахь хэсэгт заасан мэдэгдэл доторхи техник алдаа нь тухайн бичгийг хүлээн авагчид хохирол учруулахааргүй бол мэдэгдлийг хүчингүйд тооцохгүй. 

4. Энэ зүйлийн .1 дэх хэсгийн  (5) болон (6)- д заасан төлбөр, зардлын хэмжээ бодит байдлаас зөрүүтэй болсон бол тухайн мэдэгдлийг алдаатайд тооцно.    
Хоёр байнгын хороо дэмжсэн санал байна. Энэ шинэ бүлэг зүйлийг нэмье гэсэн санал хураалт явуулъя. 

Санал хураалтанд 44 гишүүн оролцож, зөвшөөрсөн 32, татгалзсан 12, 72.7 хувийн саналаар уг санал дэмжигдэж байна.

Д.Лүндээжанцан: -За одоо хуулийн төслийн хэсэг заалтыг өөрчлөн найруулсан болон хуулийн техниктэй холбоотой саналууд байна.

40. Төслийн 6.4-т “6.1.2,” гэж нэмэх гэсэн саналыг дэмжье гэсэн томъёоллоор санал хураалт явуулъя. Анхааралтай яагаарай, техникийн жижиг сажиг засварууд байгаа юм. 


Санал хураалтанд 43 гишүүн оролцож, зөвшөөрсөн 30, татгалзсан 13, 69.8 хувийн саналаар уг санал дэмжигдэж байна.
41.Төслийн 12 дугаар зүйлийн 12.1.3, 12.1.4-ийг дараахь байдлаар өөрчлөх:



“12.1.3. барьцааны зүйл, түүний өмчлөх эрхийн улсын бүртгэлийн дугаар;


12.1.4. барьцааны зүйлийн байгаа газар, тухайн эд хөрөнгө нь барьцаалуулагчийн өмч мөн болохыг нотолсон баримт, эд хөрөнгийн эрхийг бүртгэсэн байгууллагын нэр; Энэ саналыг дэмжье гэсэн томъёоллоор санал хураалт явуулъя.


Санал хураалтанд 43 гишүүн оролцож, зөвшөөрсөн 31, татгалзсан 12, 72.1 хувийн саналаар уг санал дэмжигдэж байна. 
42. Төслийн 60.5.3, 60.5.4-ийг 12.2 дахь хэсэг  болгож дараахь байдлаар өөрчлөх: 


“12.2. Талууд барьцаалагдсан үл хөдлөх эд хөрөнгөөс шүүхийн бус журмаар гаргуулахаар тохиролцсон бол барьцааны гэрээнд дараахь зүйлийг нэмж тусгана: 



12.2.1. барьцаалуулсан эд хөрөнгийг борлуулах арга, барьцаалагч уул эд хөрөнгийг олж авах нөхцөл;


12.2.2. хэлцэл байгуулах үед талуудад тодорхой байсан тухайн эд хөрөнгийн өмнөх болон дараачийн барьцаа, тухайн эд хөрөнгийн талаарх гуравдагч этгээдийн эд хөрөнгийн болон ашиглах эрх.” Уг саналыг дэмжье гэсэн томъёоллоор санал хураалт явуулъя.


Санал хураалтанд 43 гишүүн оролцож, зөвшөөрсөн 32, татгалзсан 11, 74.4 хувийн саналаар уг санал дэмжигдэж байна.

 
44.Төслийн 25.2.3, 25.6-гийн “улсын тэмдэгтийн хураамж” гэснийг “үйлчилгээний хөлс” гэж өөрчлөх гэсэн санал байна. Уг саналыг дэмжье гэсэн томъёоллоор санал хураалт явуулъя. 

Санал хураалтанд 43 гишүүн оролцож, зөвшөөрсөн 33, татгалзсан 10, 76.7 хувийн саналаар уг санал дэмжигдэж байна.

45.Төслийн 27.1.3-ыг дараахь байдлаар өөрчлөх: 


“27.1.3. барьцаагаар хангагдах шаардлагын  хэмжээ.” Гэсэн заалт байна. Дэмжье гэсэн санал хураалт явуулъя. Хоёр байнгын хороо дэмжсэн санал байна. 

           Хууль бол хууль байдаг юм байна аа.


Санал хураалтанд 43 гишүүн оролцож, зөвшөөрсөн 31, татгалзсан 12, 72.1 хувийн саналаар уг санал дэмжигдэж байна.
46.Төслийн 19.1.4-ийг “барьцаа үүссэн үндэслэл, огноо, газар” гэж өөрчлөх гэсэн саналыг дэмжье гэсэн томъёоллоор санал хураалт явуулъя.

Санал хураалтанд 43 гишүүн оролцож, зөвшөөрсөн 33, татгалзсан 10, 76.7 хувийн саналаар уг санал дэмжигдсэн байна.


Д.Лүндээжанцан: -43 дээр тэмдэглээгүй явсан гээд байх юм. 

43.Төслийн 22.3-ын “тэмдэглээгүй” гэсний дараа “төлбөр хийсэн тухай санхүүгийн зохих баримтаар нотлоогүй” гэж нэмэх гэсэн 43 дахь саналаар санал хураалт явуулъя.

Санал хураалтанд 43 гишүүн оролцож, зөвшөөрсөн 34, татгалзсан 9, 79.1 хувийн саналаар уг санал дэмжигдэж байна.

47.Тавдугаар бүлгийн гарчгийг “Барьцааны зүйлийг хамгаалах” гэж өөрчлөх гэсэн саналаар санал хураалт явуулъя.

Санал хураалтанд 43 гишүүн оролцож, зөвшөөрсөн 32, татгалзсан 11, 74.4 хувийн саналаар уг санал дэмжигдэж байна.
48.Төслийн 43.1-ийг дараахь байдлаар өөрчлөх: 


“43.1. Бусдын өмчлөлд шилжүүлсэн буюу эрх залгамжлах журмаар, түүний дотор хуулийн этгээд өөрчлөн байгуулагдсан буюу өв залгамжилсны улмаас барьцааны гэрээгээр барьцаалуулсан эд хөрөнгийг шилжүүлэн авсан этгээд барьцааны гэрээгээр барьцаалуулагчийн хүлээсэн бүх үүргийг хүлээх боловч өв залгамжлагч нь тухайн үүргийг өвлөн авсан, барьцаалсан хөрөнгийн үнийн дүнгийн хэмжээгээр хариуцна.” Хоёр байнгын хороо дэмжсэн санал байна. Энэ саналыг дэмжье гэсэн томъёоллоор санал хураалт явуулъя.


Санал хураалтанд 43 гишүүн оролцож, зөвшөөрсөн 32, татгалзсан 11, 74.4 хувийн саналаар уг санал дэмжигдэж байна.

49.Төслийн 48.2-ыг дараахь байдлаар өөрчлөх: 


“48.2. Барьцааны эрхийг энэ хуулийн 25.8-д заасны дагуу улсын бүртгэлд бүртгэсэн дарааллыг үндэслэн тогтооно.” гэж өөрчилсөн байна. Энэ саналыг дэмжье гэсэн томъёоллоор санал хураалт явуулъя.


Санал хураалтанд 43 гишүүн оролцож, зөвшөөрсөн 34, татгалзсан 9, 79.1 хувийн саналаар уг санал дэмжигдэж байна. 
50. Төслийн 49.4-т “өмнөх гэрээнд өөрөөр заагаагүй бол” гэснийг  “өмнөх гэрээнд барьцаагаар хангагдах шаардлагын хэмжээг нэмэгдүүлэх талаар заагаагүй бол” гэж өөрчлөх гэсэн томъёоллоор санал хураалт явуулъя.


Санал хураалтанд 43 гишүүн оролцож, зөвшөөрсөн 31, татгалзсан 12, 72.1 хувийн саналаар уг санал дэмжигдэж байна.
51.Төслийн 53.1-ийг дараахь байдлаар өөрчлөх: 


“53.1. Барьцаалбарт заасан эрхийг  хууль ёсны өмчлөгч нь барьцаалбар дээр зөвшөөрсөн бичилт хийж шилжүүлж болох бөгөөд барьцаалбарт заасан эрх шилжсэнээр шаардах эрх /цесси/ дагалдан шилжинэ; гэж өөрчилсөн байна. Уг саналыг дэмжье гэсэн санал хураалт явуулъя. 


Санал хураалтанд 43 гишүүн оролцож, зөвшөөрсөн 32, татгалзсан 11, 74.4 хувийн саналаар уг санал дэмжигдэж байна.

52.Төслийн 55.5-ыг 55.2 дахь хэсэг болгож дараахь байдлаар өөрчлөх: 

“55.2. Барьцаалуулагч нь барьцаагаар хангагдах үүргийг гүйцэтгэж байгаа боловч энэ хуулийн 40.2, 44.1.2, 46.2-т заасан шаардлагыг биелүүлээгүй бол барьцаалагч өөрийн шаардлагыг хугацаанаас өмнө барьцаалуулсан хөрөнгөөс гаргуулахаар шаардах эрхтэй.” гэж өөрчлөх саналыг дэмжье гэсэн санал хураалт явуулъя.


Санал хураалтанд 43 гишүүн оролцож, зөвшөөрсөн 32, татгалзсан 11, 74.4 хувийн саналаар уг санал дэмжигдэж байна.
53.Төслийн 59.2 дахь хэсгийг дараахь байдлаар өөрчлөх: 

“59.2. Барьцаалуулсан эд хөрөнгөөс гаргуулах тухай шүүхийн шийдвэрт дараахь зүйлийг  заана:


59.2.1. барьцаалуулсан эд хөрөнгийн үнээс барьцаалагчид төлөх мөнгөний хэмжээ, төлбөр тооцох хугацаа;

59.2.2. барьцаалуулсан эд хөрөнгийн өмчлөх эрхийн улсын бүртгэлийн дугаар;

59.2.3. барьцаалуулсан эд хөрөнгийг албадан дуудлага худалдаагаар борлуулах анхны үнэ. Уг хоёр байнгын хороо дэмжсэн санал байна. Уг өөрчлөлтийг дэмжье гэж санал хураалт явуулъя.


Санал хураалтанд 43 гишүүн оролцож, зөвшөөрсөн 33, татгалзсан 10, 76.7 хувийн саналаар уг санал дэмжигдэж байна.

54. Төслийн 59.2.4 дэх заалтын дараа  59.3 дахь хэсэг нэмэх: 

“59.3. барьцааны зүйлийг нийтийн дуудлага худалдаагаар худалдан борлуулах анхны үнийг барьцаалагчийн сонгосон эд хөрөнгийн хараат бус үнэлгээчийн хийсэн тухайн эд хөрөнгийн үнэлгээнд үндэслэн тодорхойлох бөгөөд энэхүү анхны үнэ нь тухайн үнэлгээчийн тогтоосон үнэлгээний 80%-иас багагүй байна;” гэж өөрчилж нэмэх заалтыг дэмжье гэсэн санал хураалт явуулъя.

Санал хураалтанд 43 гишүүн оролцож, зөвшөөрсөн 29, татгалзсан 14, 67.4 хувийн саналаар уг санал дэмжигдэж байна.

55.Төслийн 66 дугаар зүйлийн гарчгийг “Газар барьцаалах” гэж өөрчлөх. Хоёр байнгын хороо дэмжсэн байна. Уг саналыг дэмжье гэсэн томъёоллоор санал хураалт явуулъя.

Санал хураалтанд 43 гишүүн оролцож, зөвшөөрсөн  26, татгалзсан 17, 60.5 хувийн саналаар уг санал дэмжигдсэн байна. 

56. Төслийн 68.4-ийг дараахь байдлаар өөрчлөх:

“68.4. Хөдөө аж ахуйн зориулалттай газрын хувьд түүн дээрхи барьцаалуулагчийн өмчлөлд байгаа барилга, байгууламж зэрэг  салгаж үл болох бүрдэл хэсгийг хамтад нь барьцаалснаар уг барьцаа хүчинтэйд тооцогдоно.” гэж найруулсан байна. Уг саналыг дэмжье гэсэн томъёоллоор санал хураалт явуулъя.


Санал хураалтанд 40 гишүүн оролцож, зөвшөөрсөн 31, татгалзсан 9, 77.5 хувийн саналаар уг санал дэмжигдэж байна.
57.Төслийн 8.2 дахь хэсгийг 8.1.6 болгох санал байна. Энэ саналыг ер нь байр солих санал учраас хураах шаардлагагүй юм шиг байна даа. Консенсусаар авчихъя.

58.Төслийн  12.2-ыг  12.1.6 болгох саналыг мөн одоо техникээр авъя.

59. Төслийн  13.1-ийг 11.2 болгож дараахь байдлаар найруулах:

“11.2. Барьцааны гэрээг бичгээр байгуулна.” гэж найруулъя гэсэн саналыг дэмжье гэсэн томъёоллоор санал хураалт явуулъя.


Санал хураалтанд 41 гишүүн оролцож, зөвшөөрсөн 32, татгалзсан 9, 78.0 хувийн саналаар уг санал дэмжигдэж байна. 

60. Төслийн  13.5-д “13.1” гэсний өмнө “13.1, 2” гэж нэмэх саналыг дэмжье гэсэн томъёоллоор санал хураалт явуулъя. Нэмж байгаа учраас.

Санал хураалтанд 41 гишүүн оролцож, зөвшөөрсөн 32, татгалзсан 9, 78.0 хувийн саналаар уг санал дэмжигдэж байна.

61.Төслийн 13.7-гийн “нотариат” гэснийг “бүртгэх байгууллага”  гэж өөрчлөх гэсэн саналыг дэмжье гэсэн томъёоллоор санал хураалт явуулъя.

Санал хураалтанд 41 гишүүн оролцож, зөвшөөрсөн 33, татгалзсан 8, 80.5 хувийн саналаар уг санал дэмжигдэж байна.


62.Төслийн   3.1.7-д “нэрийн үнэт цаас” гэснийг “зөвшөөрлийн үнэт цаас гэх” гэж өөрчилъё гэсэн саналаар санал хураалт явуулъя.


Санал хураалтанд 41 гишүүн оролцож, зөвшөөрсөн 34, татгалзсан 7, 82.9 хувийн саналаар уг санал дэмжигдэж байна.

 

63.Төслийн 18.2-оос “нотариатаар гэрчлүүлэх” 22.1-ээс “барьцаалбарыг нотариатад хадгалуулахаар шилжүүлсэн буюу” гэснийг хасъя гэсэн саналыг дэмжье гэсэн санал хураалт явуулъя.

Санал хураалтанд 41 гишүүн оролцож, зөвшөөрсөн 33, татгалзсан 8, 80.5 хувийн саналаар уг санал дэмжигдэж байна. 

64.Төслийн 19.1.2-т  өөрийн нэр гэсний дараа “регистрийн дугаар”, хуулийн этгээдийн “улсын бүртгэлийн дугаар” гэж нэмэх 25.2.3, 25.6-д “улсын тэмдэгтийн хураамж” гэснийг  “үйлчилгээний хөлс”  гэж өөрчлөх. 2 байнгын хороо дэмжсэн санал байна. Энэ томъёоллоор санал хураалт явуулъя.


Санал хураалтанд 41 гишүүн оролцож, зөвшөөрсөн 32, татгалзсан 9, 78.0 хувийн саналаар уг санал дэмжигдэж байна. 

65.Төслийн 21.2-ыг дараахь байдлаар өөрчлөх:

“21.2. Барьцаалбарын дараагийн хууль ёсны эзэмшигч нь  улсын бүртгэлд бүртгүүлж болно.” гэж өөрчлөх санал байна. Уг саналыг дэмжье гэсэн томъёоллоор санал хураалт явуулъя.


Санал хураалтанд 41 гишүүн оролцож, зөвшөөрсөн 32, татгалзсан 9, 78.0 хувийн саналаар уг санал дэмжигдэж байна.
66.Төслийн 23 дугаар зүйлийн “барьцаалбарын хуулбар” гэснийг “барьцаалбарыг” гэж “хуулбар” гэснийг “шинээр олгов”  гэж  өөрчлөх гэсэн санал байна. 


Санал хураалтанд 41 гишүүн оролцож, зөвшөөрсөн 29, татгалзсан 12, 70.7 хувийн саналаар уг санал дэмжигдэж байна.

 
67.Төслийн 37.1, 38.3-т “даатгасан эд хөрөнгийг” гэснийг “барьцаалуулсан үл хөдлөх эд хөрөнгийг” гэж, төслийн 46.2-т “хураагдсан эд хөрөнгийн” гэснийг “дайчлан гаргуулсан эд хөрөнгийн” гэж, төсөлд “эрхийг талбин өгөх” гэснийг “шаардах эрхийг шилжүүлэх” гэж тус тус өөрчлөх санал байна. Уг саналыг дэмжье гэсэн томъёоллоор санал хураалт явуулъя.


Санал хураалтанд 41 гишүүн оролцож, зөвшөөрсөн 31, татгалзсан 10, 75.6 хувийн саналаар уг санал дэмжигдэж байна. 

68.Төслийн 60.6.2-ыг 60.5 дахь хэсэг болгох санал байна. Энэ бол техникийн санал юм байна даа. Байрлалын санал учраас энийг авчихъя.

69.Төслийн 61.7-г дараахь байдлаар өөрчлөн найруулах: 

“61.7. Барьцааны зүйл нь үл хөдлөх эд хөрөнгөтэй холбоотой эрх  бол уг эрхийг энэ хуульд заасан журмын дагуу борлуулж мөн хуульд заасан шаардах эрх шилжүүлэх  журмаар хэлбэржүүлнэ.“ гэсэн томъёоллоор санал хураалт явуулъя.

Санал хураалтанд 43 гишүүн оролцож, зөвшөөрсөн 34, татгалзсан 9, 79.1 хувийн саналаар уг санал д эмжигдэж байна.

70.Төслийн 81 дүгээр зүйлийн “олон сууц бүхий орон сууцны байшин” гэснийг “Дундын өмчлөлийн орон сууцны барилга” гэж, 82 дугаар зүйлийн “барьж байгаа орон сууцны барилга ” гэснийг “дуусаагүй орон сууцны зориулалттай барилга”  гэж өөрчлөн найруулах саналууд байна. Уг саналыг дэмжье гэсэн томъёоллоор санал хураалт явуулъя.

Санал хураалтанд 43 гишүүн оролцож, зөвшөөрсөн 31, татгалзсан 12, 72.1 хувийн саналаар уг санал дэмжигдэж байна.
71.Төслийн “улсын нэгдсэн бүртгэл”, “үл хөдлөх эд хөрөнгийн бүртгэл “ гэснийг “улсын бүртгэл гэх”, 28.2-т “хэлэлцээрийг” гэснийг “бичгээр үйлдсэн хэлцлийг” гэх, 30.2-ын “барьцаалбарыг хүчингүй болсонд тооцно “ гэснийг “барьцаалбараар илэрхийлэгдэх эрх дуусгавар болно.” гэж тус тус өөрчлөх саналыг дэмжье гэсэн томъёоллоор санал хураалт явуулъя.  

Санал хураалтанд  43 гишүүн оролцож, зөвшөөрсөн 33, татгалзсан 10, 76.7 хувийн саналаар уг санал дэмжигдэж байна.


Д.Лүндээжанцан: -За одоо Байнгын хороо дэмжээгүй санал байна.

1.Төслийн 8.1.5-д  “Монгол Улсад бүртгэлтэй далайн болон агаарын тээврийн хөлөг онгоц” барьцааны зүйл байхаар нэмэх гэсэн Г.Батхүү гишүүний гаргасан санал байна. Г.Батхүү гишүүн цөөнх байна. Үг хэлэх үү. За цөөнх үг хэлье.


Г.Батхүү: -Энэ асуудлаар цөөнх болсон юм. Тэгээд энэ дээр би бас тайлбар хэлэх гэсэн юм. Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулинд 2000 оны 6 дугаар сарын 19-ний өдөр батлагдсан хуулийн 3 дугаар зүйлийн 1 дээр Монгол Улсын нутаг дэвсгэрт байгаа газар, түүнээс салбарт зориулалтын дагуу ашиглах, ашиглаж үл болох барилга байгууламж, хөлөг онгоц  зэрэг үл хөдлөх эд хөрөнгийн өмчлөх эрхийг иргэний хуулийн 182.1-д заасныг үндэслэн эрхийн улсын бүртгэлд бүртгэнэ гэсэн нэг ийм заалт байгаа юм. 


Ер нь бол цаашдаа бас олон улсын жишгээр энэ хөлөг онгоцыг Монголд манай бид нарын хэлэлцэж байгаа хуулинд оруулж шийдвэрлүүлэх нь зүйтэй юм гэсэн ийм асуудлаар би цөөнх болоод байгаа юм. Тэгээд энэ дээр хуулийн процедур, хууль хэлэлцэх процедурын дагуу энэ асуудлыг эргэж хэлэлцэж, хоёр дахь хэлэлцүүлгийн үеэр хэлэлцэх боломжийг олгох тийм боломж байна уу гэж гишүүдээс хүсч байна.


Д.Лүндээжанцан: -Энэ дээрээ санал хураагаад олонхи болоод авчихвал ярих юм байхгүй болно. Хэрвээ орж чадахгүй бол эцсийн хэлэлцүүлэг дээр 3-ны 2-оор босгож оруулж ирэх л ийм асуудал байна. Тэгэхээр 2 талаасаа л ярих хэрэгтэй. Бас ажлын хэсгийн нөхдүүд энэ дээр ямар байр суурьтай байгааг сонсъё. За З.Энхболд гишүүн.


З.Энхболд: -Энэ хэрэгжүүлэхэд хүндрэлтэй санал гэж үзсэн юм. Онгоцыг одоо аргамжих уу, далай дээр байгаа Монгол улсаас өөр улсын нутаг дэвсгэрт байгаа далайн хөлгийг барьцааллаа гэхэд албадан хураах ажиллагааг яаж явуулах вэ, тэгээд тиймэрхүү практик юмнууд байгаа юм. Хууль бол үл хөдлөх хөрөнгийн хууль байгаа. Хөдөлдөг том хэмжээний иймэрхүү хөрөнгүүдийг оруулдаг улс ч байна, оруулдаггүй ч улс байгаа юм. Бид нар зүгээр ярьж байгаад практик үйл ажиллагааны хувьд хэцүү юм даа гэдэг л одоо Боингийг аргамжаад гинжлэх үү гээд яаж хэрэгжүүлэх вэ гэдэг дээр л маргасан юм л даа. 


Г.Батхүү: -Энэ дээр бол туслахаар бол тэр нисэх зөвшөөрөл олгодог газарт нь шүүхийн шийдвэр хүргүүлээд тэгээд нисэх эрхийг нь зогсоочихож байгаа юм л даа. 


З.Энхболд: -Далайг яах вэ?


Г.Батхүү: -Далай ч мөн ялгаагүй хөдөлгөөнд орох эрхийг нь олгодог байгууллага байх ёстой.


З.Энхболд: -Өөр улс руу, өөр улсын хуулийн байгууллага руу бичиг явуулах юм байна тиймээ?


Г.Батхүү: -Үгүй тэр Монгол улсын барьцаанд л байгаа бол тэгээд тэрийг хуулийн хүрээнд, ядахдаа тэгвэл агаарын хөлгийг энэ дээр оруулж өгөх, зааж.


Д.Лүндээжанцан: -За өөр.


Г.Батхүү: -Ер нь бол цаашдаа энэ салбарыг хөгжихөд тэр байгууллагын гол хөрөнгө нь бол тэр агаарын хөлөг өөрөө байдаг. Тэгэхлээр агаарын хөлгөө барьцаалах, цаашдаа паркаа нэмэгдүүлэх, хөрөнгө оруулалтаа нэмэгдүүлэх, эдийн засгийн үр ашигтай үйл ажиллагаа явуулахад нь дэмжлэг туслалцаа үзүүлэх зорилгоор энэ хуулинд ийм заалт оруулж өгвөл цаашдаа хэрэгтэй юмаа гэсэн ийм санаа би бодож байгаа юм.


З.Энхболд: -Яахав хасагдсан хоёр дахь шалтгаан нь зөвхөн орон сууцны моргиж ипотикээ батлаад үлдсэн зүйлийг нь хойш нь тавъя гэдэгтэй байсан учраас одоо бол энийг оруулахад бас татгалзлаа зохицуулж, далайгий нь хасаад агаарыг нь авбал.


Д.Лүндээжанцан: -Аль бололцоотойгий нь тиймээ.


З.Энхболд: -Тийм. Монголд байгаа Хөвсгөл далайд байгаа онгоц Монголын нисэх онгоц хоёрыг оруулж болох юм гэж бодож байна л даа.


Д.Лүндээжанцан: -Ганхуяг дарга нэмэх юм уу, үгүй юу.


Д.Ганхуяг: -Ер нь зүгээр Монголд байгаа хөлөг онгоц бол тэртэй тэргүй манайх нөгөө далайтай хиллээгүй учраас хөлөг онгоц болох байх л даа. Онгоцны хувьд бас их юутай л юм билээ л дээ. Үйлдвэрлэгчээсээ авахуулаад. Зүгээр нэлээд олон оронд бол онгоцны хувьд нисэх онгоцны ипотекийн тухай хууль гээд биеэ даасан хууль байсан. Тэгээд Батхүү гишүүн бас энийг ярьж байсан учраас уг нь намрын чуулганы хугацаанд ийм хууль санаачлах нь зүйтэй юмаа гээд ингэж оруулаад, ажлын хэсэг ч уул нь ингэж тохирсон юм л даа.


Ер нь бол  моргейжийн энэ хууль бол бас их нарийн чанд ийм асуудал байгаа. Эхлээд орон сууцаа яагаад яваа яваандаа бас зохицуулалт хийгээд явж болох болов уу гэсэн ийм асуудал байнгын хороон дээр яригдаж байсан. 


Д.Лүндээжанцан: -За одоо ингээд саналаа хураачихъя. Тэгээд байна шүү дээ гишүүд бол ойлгож байгаа л даа. За энэ олонхи болоогүй санал байна. За яах вэ намрын чуулганы үед хүрээгий нь өргөжүүлж орж ирэх үед ярьж болох нэг гарц байна. Гол одоо анхаарал төвлөрч байгаа нь бол моргейж, орон сууцны хөнгөлөлттэй зээл, иргэдээ эд хөрөнгөтэй болгох л асуудал байгаа. Гэхдээ энэ  үйлдвэрийн газар, энэ хөлөг онгоц бусад зүйлүүдийг оруулах эрх нээлттэй үлдэж байна. Ингээд санал хураалт явуулъя, яадаг ч байсан үр дүнгээр. 


За Төслийн 8.1.5-д Монгол Улсад бүртгэлтэй далайн болон агаарын тээврийн хөлөг онгоц барьцааны зүйл байхаар нэмье гэсэн саналыг дэмжих боломжгүй гэсэн томъёоллоор санал хураалт явуулъя. Дэмжих боломжгүй.


Санал хураалтанд 43 гишүүн оролцож, зөвшөөрсөн 11, татгалзсан 32, 74.4 хувийн саналаар энэ санал орохоор боллоо.


Д.Лүндээжанцан: -Гэхдээ ер нь сайн ярилцаарай, ордог байлаа ч гэсэн, сайн ярилцах хэрэгтэй.


За ингээд байнгын хороодын зарчмын зөрүүтэй саналаар санал хурааж дууслаа. Хууль хүчингүй болсонд тооцох тухай болон банк бус санхүүгийн үйл ажиллагааны тухай хуульд нэмэлт оруулах тухай хуулиуд байгаа. Гэлээ гэхдээ энэ хуулийг Монгол Улсад иргэдээ орон байртай болгох, үл хөдлөх хөрөнгөтэй болгох асуудлаар хийж байгаа нэлээн дорвитой эдийн засгийн шинэчлэлийн эрх зүйн үндсийг бүрдүүлэхэд чиглэсэн их том хууль байгаа учраас энэ хуулинд их анхааралтай хандах ёстой. Аль ч хуулинд анхааралтай хандах ёстой. Энэ дээр бид ойлгогдохгүй юм уу, бас зарим талаар бүрхэгдүү тийм зүйлүүд бас надад ч гэсэн тохиолдоод байна шүү дээ явц дунд тулгаад харахад. Ингээд хоёр байнгын хороо нэлээн ярьчихсан, гэхдээ одоо энийгээ нэг хийгээд үзэхээр дахиад нэг юм харагдана тиймээ. Юу юу орхигдов, хоорондоо ямар зөрчил үүсэв, бусад хуулиудтай яав, хэрэгжих практикт юу болох бол гэж энийгээ нягталж нэг сайн үзээд ингээд эцсийн хэлэлцүүлэгт бэлтгэх нь зүйтэй. 


Ингээд Хуулийн төслийг эцсийн хэлэлцүүлэгт бэлтгүүлэхээр Эдийн засгийн болон Хууль зүйн байнгын хороонд шилжүүллээ. За ажлын хэсгийнхэнд баярлалаа.


Дараагийн хэлэлцэх асуудалдаа оръё. 

Хоёр. Хуульч сонгон шалгаруулах тухай хуулийн шинэчилсэн найруулгын төсөл / эцсийн хэлэлцүүлэг/

Хуульч сонгон шалгаруулах тухай хуулийн төслийн эцсийн хэлэлцүүлгийг явуулъя. Уг хуулийн төслийг эцсийн хэлэлцүүлэгт бэлтгэсэн тухай Хууль зүйн байнгын хорооны танилцуулгыг УИХ-ын гишүүн Ц.Жаргал танилцуулна. Жаргал гишүүнийг индэрт урьж байна. Хууль батлагдах гэж байна. Гишүүд орж ирээрэй одоо. Сая цай уух гээд гарсан гишүүд орж ирээрэй.


Ц.Жаргал: -Улсын Их Хурлын дарга, эрхэм гишүүд ээ,


Монгол Улсын Их Хурал 2007 оны 7 дугаар сарын 27-ны өдрийн нэгдсэн хуралдаанаараа Хуульч сонгон шалгаруулах тухай хуулийн төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.


Хууль зүйн байнгын хороо 2007 оны 7 дугаар сарын 31-ний өдрийн хуралдаанаараа Хуульч сонгон шалгаруулах тухай хуулийн төсөл, түүнтэй холбогдуулан зарим хуульд өөрчлөлт оруулах тухай хуулийн төслүүдийн эцсийн хэлэлцүүлгийг хийлээ.


Хуулийн төслийн анхны хэлэлцүүлгийн үеэр санал хурааж шийдвэрлэсэн дараахь санал болон хууль зүйн техник, найруулгын шинжтэй засварыг төсөлд тусгасан хуулиудын төслийг Та бүхэнд тараасан болно. Үүнд:

1.“Хуульч” гэдэг нэр томъёог энэ хуульд заасан сонгон шалгаруулалтанд тэнцэж гэрчилгээ авсан этгээд гэж тодорхойлон хуулийн төсөлд нэмж тусгалаа.

2.Сонгон шалгаруулалтын шалгалтын үргэлжлэх нийт хугацаа 2 хоног байсныг 3 хоног гэж өөрчлөх, шалгалтын хорооны бүрэлдэхүүнд нотариатын байгууллагын төлөөллийг нэмж оролцуулах, төслийн “Хууль тогтоомж”-ийн хэсэгт Үндсэн хуулийг нэмж тусгахтай холбогдсон өөрчлөлтийг хийлээ.

3.Хуулийн төслийн 10 дугаар зүйлд сонгон шалгаруулалтыг жилд нэг удаа зөвхөн Улаанбаатар хотод зохион байгуулж байхаар холбогдох өөрчлөлтийг хийж, 11 дүгээр зүйлээс сонгон шалгаруулалтын даалгавар орон даяар ижил байхтай холбогдсон хэсгийг хаслаа.

4.Хуулийн төсөлд эрх зүйн чиглэлээр сургууль төгсөж бакалаврын боловсрол эзэмшээд хоёроос дошгүй жил мэргэжлээрээ ажилласны дараа шалгаруулалтанд оролцох эрх олж авахтай холбогдсон өөрчлөлтийг тусгалаа.

Хуульч сонгон шалгаруулах тухай хуулийг батлагдсан өдрөөс нь эхлэн дагаж мөрдөх нь зүйтэй гэж хуралдаанд оролцсон гишүүд үзсэн болно.

Хуульч сонгон шалгаруулах тухай, түүнтэй холбогдуулан зарим хуульд өөрчлөлт оруулах тухай хуулийн төслийн эцсийн хэлэлцүүлгийн үеэр хураалгах санал байхгүй бөгөөд хуулийн төслүүдийг нэгдсэн хуралдаанаар хэлэлцүүлэн батлах саналыг Байнгын хорооны хуралдаанд оролцсон гишүүд санал нэгтэй дэмжсэн болно.

Улсын Их Хурлын эрхэм гишүүд ээ,

Хуульч сонгон шалгаруулах тухай, Хуульчдаас сонгон шалгаруулах тухай хуулийг хүчингүй болсонд тооцох тухай, Нотариатын тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Монгол Улсын цагдаагийн байгууллагын тухай хуульд өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай, Өмгөөллийн тухай хуульд өөрчлөлт оруулах тухай хуулийн төслүүдийг баталж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: -За Жаргал гишүүнд баярлалаа. Одоо Байнгын хорооны танилцуулгатай холбогдуулан асуулт асуух гишүүд байвал асуултаа асууя. За алга байна.

Одоо санал хураалт явуулна. Олон хуулийг бүхэлд нь батлах санал хураалтууд явуулна. Гишүүд орж ирье цай уух гээд гарсан гишүүд. Үүдэнд байгаа гишүүд ороод ирцгээ. Одоогоор 43 гишүүн ирцэнд орсон байна. Гантөмөр гишүүн Хууль зүйн байнгын хороон даргаас асуух гэж байна. 

Л.Гантөмөр: -Би зүгээр эртээд ярьж байсан юмаа дахиад нэг тодруулах гээд байгаа юм. Энэ хуульчийн сонгон шалгаруулалт гээд төрийн албан хаагчийн сонгон шалгаруулалтан дээр аман шалгалт гэдэг юмыг л алга болгомоор байна. Ерөөсөө энэ дэлхийн жишгээр шалгалт бол тестээр авдаг байх ёстой. Тэгээд тестэн дээр хэдэн оноо авсан байна тэр хүний мэдлэг боловсролыг тэрүүгээр нь дүгнэдэг баймаар. Тэгэхгүй бол тестээр нэг шалгалт аваад дараа нь томилогдсон 3, 4 нөхөр уулзаж юм асуудаг, ярилцдаг, тэгээд дахиад нэг дүн тавьдаг ийм байдлыг болих арга ер нь бий юу? Тэгэхгүй болчихоор л нэг “но” орчихоод байгаа юм даа.

Д.Лүндээжанцан: -За Мөнх-Оргил дарга. Хууль зүйн байнгын хорооны дарга хариулъя.

Ц.Мөнх-Оргил: -Гантөмөр гишүүний асуултанд хариулахад хуульчийн сонгон шалгаруулалтанд аман ярилцлага байхгүй шүү дээ Гантөмөр гишүүн ээ. Одоо бол эхлээд тест бөглөж байгаа, хоёрт нь сорилт буюу бодлого бодож байгаа.  Тэгээд дүнгээ тавиулж байгаа шүү дээ. Бодлого нь бол тест гэсэн үг.

Д.Лүндээжанцан: -За санал хураалт явуулъя. Буд гишүүнээ наашаа суучих. За гишүүд орж ир. За ингээд 41 гишүүн ирцэнд орсон байна. Санал хураалт явуулъя. 

Хуульч сонгон шалгаруулах тухай хуулийг бүхэлд нь баталъя гэсэн санал хураалт явуулах уу. За явуулъя. Хуульч сонгон шалгаруулах тухай хуулийг бүхэлд нь баталъя гэсэн санал хураалт явуулж байна.

Санал хураалтанд 42 гишүүн оролцож, зөвшөөрсөн 36, татгалзсан 6, 85.7 хувийн саналаар уг санал дэмжигдэж Хуульч сонгон шалгаруулах тухай хууль батлагдлаа.

Хуульчдаас сонгон шалгаруулах тухай хуулийг хүчингүй болсонд тооцох тухай хуулийг бүхэлд нь баталъя гэсэн санал хураалт явуулъя. Хуучин хуулийг бүхэлд нь хүчингүй болгоё гэсэн санал хураалт явуулж байна. Үгүй үгүй. Энэ чинь хуульчид учраас бөөн бөөнөөр нь, яг юугаар нь явдаг шүү дээ.

Санал хураалтанд 43 гишүүн оролцож, зөвшөөрсөн 30, татгалзсан 13, 69.8 хувийн саналаар уг санал дэмжигдэж байна.

Нотариатын тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд 43 гишүүн оролцож, зөвшөөрсөн 34, татгалзсан 9, 79.1 хувийн саналаар уг санал дэмжигдэж Нотариатын тухай хуульд өөрчлөлт оруулах тухай хуулийг баталлаа.

Тагнуулын байгууллагын тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд 43 гишүүн оролцож, зөвшөөрсөн 35, татгалзсан 8, 81.4 хувийн саналаар уг санал дэмжигдэж Тагнуулын байгууллагын тухай хуульд өөрчлөлт оруулах тухай хууль батлагдлаа.

Монгол Улсын Цагдаагийн байгууллагын тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд 43 гишүүн оролцож, зөвшөөрсөн 34, татгалзсан 9, 79.1 хувийн саналаар уг хууль батлагдлаа.

Прокурорын байгууллагын тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд 43 гишүүн оролцож, зөвшөөрсөн 37, татгалзсан 6, 86.0 хувийн саналаар уг санал дэмжигдэж байна.

Төрийн албаны тухай хуульд өөрчлөлт оруулах тухай хуулийг бүхэлд нь батлах санал хураалт явуулъя. 

Санал хураалтанд 43 гишүүн оролцож, зөвшөөрсөн 36, татгалзсан 7, 83.7 хувийн саналаар уг санал дэмжигдэж байна.

Дараа нь Шүүхийн тухай хуульд өөрчлөлт оруулах тухай хуулийг бүхэлд нь батлах санал хураалт явуулъя.

Санал хураалтанд 44 гишүүн оролцож, зөвшөөрсөн 34, татгалзсан 10, 77.3 хувийн саналаар уг санал дэмжигдэж байна.

Дараа нь Шүүхийн шийдвэр гүйцэтгэх тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд 44 гишүүн оролцож, зөвшөөрсөн 35, татгалзсан 9, 79.5 хувийн саналаар уг санал дэмжигдэж байна.

Дараа нь Өмгөөллийн тухай хуульд өөрчлөлт оруулах тухай хуулийг бүхэлд нь батлах санал хураалт явуулъя.

Санал хураалтанд 44 гишүүн оролцож, зөвшөөрсөн 35, татгалзсан 9, 79.5 хувийн саналаар уг хууль батлагдлаа.

За ингээд Хуульч сонгон шалгаруулах тухай хууль болоод мөн түүнийг дагаж бусад хуулиудад нэмэлт өөрчлөлт оруулсан хуулиуд батлагдлаа. Ажлын хэсгийнхэнд баярлалаа.

Дараагийнхаа асуудалд оръё. 

Одоо Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийн төслийг хэлэлцье.

Хууль санаачлагчийн илтгэлийг, Засгийн газрын гишүүдээс, Нямаагийн Энхболд сайд хаана байна? Засгийн газрын гишүүд орж ирье. Илтгэл тавих гишүүдгүй болчихсон байна шүү дээ. Нямаагийн Энхболд сайд орж ирж илтгэлээ тавъя.  Эрдэнэбүрэн гишүүн байна уу дүгнэлт унших байнгын хорооны дүгнэлт. Дүгнэлтийг Мөнхтуяа гишүүн унших юм байна. За Энхболд сайд. За хэрвээ юу яахгүй бол дараагийн асуудалд орчихье. 

За дараагийн хэлэлцэх асуудалдаа оръё. 

Гурав. Далай ашиглах тухай хуульд нэмэлт, өөрчлөлт оруулах тухай хуулийн төслийн /анхны хэлэлцүүлэг/

Далай ашиглах тухай хуульд нэмэлт өөрчлөлт оруулах тухай хуулийн төслийн анхны хэлэлцүүлгийг явуулъя. Уг хуулийн төслийн талаар Эдийн засгийн байнгын хорооны санал дүгнэлтийг сонсъё. Санал дүгнэлтийг УИХ-ын гишүүн Г.Батхүү танилцуулна. Батхүү гишүүнийг индэрт урьж байна.

Г.Батхүү: -УИХ-ын дарга, эрхэм гишүүд ээ,   

Засгийн газраас 2006 оны 12 дугаар сарын 13-ны өдөр УИХ-д өргөн мэдүүлсэн Далай ашиглах тухай хуульд нэмэлт өөрчлөлт оруулах лтухай хуулийн төслийн хэлэлцэх эсэх тухай асуудлыг 2007 оны 6 дугаар сарын 21-ний өдрийн хуралдаанаар хэлэлцээд төслийг эхний хэлэлцүүлэгт бэлтгүүлэхээр Эдийн засгийн байнгын хороонд шилжүүлсний дагуу байнгын хороод төслийг 2007 оны 7 дугаар сарын 25-ны өдрийн хуралдаанаар хэлэлцээд гаргасан санал, дүгнэлтийг танилцуулъя.

Засгийн газраас өргөн мэдүүлсэн төсөлд далай ашиглах тухай асуудлаар үндэсний хороо, далайн захиргаа гэсэн 2 байгууллагыг шинээр байгуулахаар байсныг УИХ-ын гишүүн Батхүүгийн гаргасан саналын дагуу хэлэлцээд ийм давхардсан ижил чиг үүрэг бүхий 2 байгууллага байх шаардлагагүй гэж үзэж үндэсний хороог төслөөс хасах саналыг байнгын хорооны хуралдаанд оролцсон гишүүдийн олонхи дэмжсэн болно.

Далайн захиргааг тээврийн асуудал хариуцсан төрийн захиргааны төв байгууллагын бүтцэд байгуулж, Монгол Улсад нэгдсэн орсон олон улсын гэрээ, конвенцийн дагуу далайн захиргааны хэлэлцүүлдэг нийтлэг чиг үүргийг хэрэгжүүлэхээр хуульд заасан. Үүнтэй холбоотойгоор далайн хөлөг онгоц бүртгэх, далайн захиргааны чиг үүргийг хэрэгжүүлдэг түүний нэгж салбарыг бүртгэх гэж нэрлэх саналтай байна. 

Мөн одоогийн боомтын хэрэгжүүлж байгаа зарим чиг үүргийг далайн захиргаа Монгол улсын олон улсын гэрээний дагуу гадаад улсын тухай тухайн чиг үүргийг хэрэгжүүлдэг мэргэжлийн эрх бүхий байгууллагатай гэрээ байгуулсны үндсэн дээр хэрэгжүүлэх боломжтой болох юм. 

БНМАУ-ын Ардын Их Хурлын Тэргүүлэгчдийн 1976 оны 170 дугаар зарлигаар Монгол Улс нэгдсэн орсон далайн гарцгүй улсуудын далбаагаа мандуулах эрхийг хүлээн зөвшөөрөх тухай Тунхаглал, далайд гарцгүй улсын далбааг мандуулсан хөлөг онгоц нь тухайн улсын нутаг дэвсгэрт тодорхой нэгэн газарт бүртгэлтэй байвал зохих бөгөөд энэ газар нь тэдгээрийн бүртгэлийн боомт хот байна гэж заасны дагуу хуулийн 8.3 дахь заалтыг Монгол Улсын хөлөг онгоцны бүртгэлийн боомт нь Улаанбаатар хот байна гэж томъёолох санал олонхийн дэмжлэг авсан болно.

Далайн захиргааны чиг үүрэгтэй холбоотой зүйлийг хуулийн далай ашиглах гэсэн бүлэгт оруулах нь хуулийн техникийн хувьд тохиромжтой байгааг харгалзан 6.1 дүгээр зүйлийг 8 болон 9 гэсэн хоёр тусдаа зүйл болгон хуулийн 3 дугаар бүлгийн эхэнд оруулах нь зүйтэй гэж үзлээ. Байгалийн онцгой аюул, давагдашгүй хүчин зүйлийн улмаас хөлөг онгоц, түүний ачаанд учирсан хохирлын талаар оролцогч талуудын харилцааг зохицуулдаг 1974 оны Йорк-Антверпены дүрэмд Монгол Улс одоогоор нэгдэн ороогүй байгаа учир энэ дүрмийг тайлбарласан төслийн заалтыг хасах санал оруулсан байна. 

Хуулийн төслийн 1 дүгээр зүйлийн 1 дэх хэсэгт хөлөг онгоц үл хөдлөх эд хөрөнгийн барьцаа ипотекийн зүйл байж болох, хөлөг онгоц түүний хувьцаа нь барьцааны зүйл болохыг гэрчлэх баримт бичгийг Иргэний хуулийн 166.1-д заасны дагуу үл хөдлөх эд хөрөнгийг улсын бүртгэлд бүртгэх заалтуудыг далай ашиглах тухай хуулийн зохицуулах харилцаанд хамаарахгүй гэж үзэж төслөөс хасах санал оруулж байна.  

Хөлөг онгоцны барьцаатай холбоотой харилцааг хуульд тусгахгүйгээр тогтсон практикаар зохицуулж, цаашид бүртгэж байх нь зүйтэй гэж үзэж байна. Далайн захиргааг байгуулж, чиг үүргийг нь тодорхойлсонтойгоор холбоотойгоор хуулийн заалтын давхардлыг арилгах үүднээс 10.1.5 дахь заалтыг хүчингүй болгох саналыг оруулж байна. 

Далай ашиглах тухай хуулийн төслийг эхний хэлэлцүүлгээр батлах саналыг Эдийн засгийн байнгын хорооноос Улсын Их Хурлын нэгдсэн хуралдаанд оруулж байна. Далай ашиглах тухай хуулийн төслийн эхний хэлэлцүүлэгт Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсан явдалд баярлалаа.

Д.Идэвхтэн: -Их баярлалаа илтгэгчид. Байнгын хорооны санал, дүгнэлттэй холбогдуулан асуух асуулт УИХ-ын гишүүдэд байна уу, байвал нэрсээ өгнө үү. За асуулт алга байна, асуулт тасаллаа.

Одоо байнгын хорооноос гаргасан зарчмын зөрүүтэй саналуудаар санал хураалт явуулъя. 

1.Төслийн 1 дүгээр зүйлээс дор дурдсан агуулгатай 2 зүйлийг хасах санал байна. Үүнд: 

1. Төслийн 1 дүгээр зүйлээс дор дурдсан агуулгатай  2 дахь хэсгийг хасах:

“2/ 51 дугаар зүйл: Үндэсний хороо

51.1. Далай ашиглах асуудлаарх төрийн захиргааны төв байгууллагуудын үйл ажиллагааг уялдуулан зохицуулах, тэдгээрийн хооронд мэдээлэл солилцоог сайжруулах, тухайн асуудлаар үр дүнтэй шийдвэр гаргах нөхцөлийг хангах зорилгоор Засгийн газар уг асуудлыг зохицуулах Үндэсний хороо байгуулна”.

 51.2 . Үндэсний хорооны дүрэм, бүрэлдэхүүнийг Засгийн газар батална.” Ийм саналыг Эдийн засгийн байнгын хороо дэмжсэн байна, санал гаргасан УИХ-ын гишүүн Т.Очирхүү, Г.Батхүү, Б.Мөнхтуяа нар. Энэ саналыг дэмжье гэсэн томъёоллоор санал хураая.

Санал хураалтанд 39 гишүүн оролцож, зөвшөөрсөн 27, татгалзсан 12, 69.2 хувийн саналаар энэ санал дэмжигдлээ.

Д.Лүндээжанцан: -За дараагийн санал хураалтанд оръё. 

2. Төслийн 1 дүгээр зүйлийн 3 дахь хэсэг   61 дугаар зүйлийг 2 тусдаа зүйл болгож хуулийн  3 дугаар бүлгийн эхэнд оруулах /шинэ 9 дүгээр зүйл нь хуучныхаа оронд орно /  гэсэн ийм найруулгын шинжтэй засвар байна. Үүнд:
         2/  81 дүгээр зүйл: Далайн захиргаа
81.1.  Монгол Улсын далайн захиргаа байгуулах, өөрчлөх, татан буулгах асуудлыг тээврийн асуудал эрхэлсэн Засгийн газрын гишүүн Монгол Улсын олон улсын гэрээнд нийцүүлэн шийдвэрлэнэ. 

 81.2. Далайн захиргаа нь үйл ажиллагааныхаа орлого болон улсын төсвөөс хуваарилсан хөрөнгөөр санхүүжинэ.  

81.3. Монгол Улсын хөлөг онгоцны бүртгэлийн боомт нь Улаанбаатар хот байна гэсэн томъёоллоор санал хураалт явуулъя.

Санал хураалтанд 40 гишүүн оролцож, зөвшөөрсөн 28, татгалзсан 12, 70.0 хувийн саналаар уг саналын томъёолол дэмжигдэж байна. 

9 дүгээр зүйл. Далайн захиргааны чиг үүрэг 

9.1.  Далайн захиргаа нь Монгол Улсын олон улсын гэрээний дагуу дараахь чиг үүргийг хэрэгжүүлнэ:

9.1.1. далай ашиглах үйл ажиллагааны удирдлага, хяналт,

9.1.2.  хөлөг онгоцны байгууламж, хөдөлгүүр, бусад тоног төхөөрөмжид техникийн хяналт тавих;

9.1.3. хөлөг онгоцон дээр ажиллагсад, зорчигчдын  амь  нас, эрүүл мэндийг хамгаалах, ажиллаж амьдрах таатай орчин бүрдүүлэх арга хэмжээ авах; 

9.1.4.  далай ашиглах үйл ажиллагааны аюулгүй байдлыг хангах арга хэмжээ авах; 

9.1.5.  хөлөг онгоцноос далайг бохирдуулахаас урьдчилан сэргийлэх,  бохирдсон үед холбогдох арга хэмжээ авах;   

9.1.6. далайн чиглэлээр дотоод, гадаадын холбогдох байгууллагатай хамтарсан сургалт зохион байгуулах, мэргэжилтэй ажилтан сургах, давтан сургах, мэргэшүүлэх; 

9.1.7.  гадаад орны эрх бүхий байгууллагаас олгосон далайчны үнэмлэхийг хүлээн зөвшөөрөх;

9.1.8.  хөлөг онгоцны багийн бүрэлдэхүүнд ажиллах үндэсний боловсон хүчний ойрын болон хэтийн хэрэгцээг тодорхойлох, түүнийг олон улсын зохих конвенцид нийцүүлэн бэлтгэх ажлыг зохион байгуулах,

9.2. Энэ зүйлийн  9.1.1-9.1.6 дахь заалтыг  Далайн захиргаа олон улсын холбогдох эрх бүхий мэргэжлийн байгууллагатай гэрээ, хэлцэл байгуулсны үндсэн дээр хэрэгжүүлнэ


9.3. Хөлөг онгоц бүртгэх журмыг Засгийн газар батална гэсэн санал байна. Эдийн засгийн байнгын хороо дэмжсэн санал байна. Уг саналыг дэмжье гэсэн саналын томъёоллоор санал хураалт явуулъя. Гишүүд анхааралтай санал хураалтанд оролцоорой.

Санал хураалтанд 40 гишүүн оролцож, зөвшөөрсөн 33, татгалзсан 7, 82.5 хувийн саналаар уг санал дэмжигдэж байна.

3. Төслийн 3 дугаар зүйлийн 2 дахь хэсгийн сүүлчийн хэсэг буюу Далай ашиглах тухай хуулийн 4.1.6-д оруулах өөрчлөлтийг хасъя гэсэн санал байна. Энэ  санал нь бол:

 “1/ 4 дүгээр зүйлийн 1 дэх хэсгийн 6 дахь заалт: 

    “4.1.6. “1974 оны Йорк Антверпены дүрэм” гэж байгалийн онцгой аюул, давагдашгүй хүчин зүйлийн улмаас хөлөг онгоц, түүний ачаанд учирсан алдагдал, хохирлын талаар оролцогч талуудын харилцааг зохицуулдаг олон улсын дүрэм” байдаг юм байна. Энэ өөрчлөлтийг хасъя гэсэн саналаар санал хураалт явуулъя. Хасахгүй юмыг нь хасч байгаа юм биш биз Ганхуяг даргаа.

Санал хураалтанд 39 гишүүн оролцож, зөвшөөрсөн 33, татгалзсан 6, 84.6 хувийн саналаар уг санал дэмжигдлээ.

4. Төслийн   3 дугаар зүйлийн 2 дахь хэсгийн “бүртгэлийн боомт” гэснийг “бүртгэгч ” гэж өөрчлөх гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 29, татгалзсан 10, 74.4 хувийн саналаар уг санал дэмжигдэж байна.

5. Төслийн 3 дугаар зүйлийн 5, 6 дахь хэсэгт “1974 оны Йорк-Антверпены” олон улсын дүрмийн дагуу зохицуулна” гэснийг  “Монгол Улсын олон улсын гэрээнд заасан журмын дагуу зохицуулна. ” гэж өөрчлөх гэсэн томъёоллоор санал хураалт явуулъя. 

Санал хураалтанд 39 гишүүн оролцож, зөвшөөрсөн 31, татгалзсан 8, 79.5 хувийн саналаар уг санал дэмжигдэж байна.
 
6. Төслийн 1 дүгээр зүйлийн 1 дэх хэсэг буюу хуулийн “4.1.10.  “Үл хөдлөх эд хөрөнгийн барьцаа /ипотек/” гэж тухайн хөлөг онгоц эд хөрөнгийн зээл, барьцааны баталгаа болж болохыг” гэсэн, 3 дугаар зүйлийн  4 дэх хэсэг “хуулийн 11 дүгээр зүйлийн 3 дахь хэсгийг тус тус  хасах.Эдийн засгийн байнгын хороо дэмжсэн санал байна. Уг саналын томъёоллоор санал хураалт явуулъя.


Санал хураалтанд 39 гишүүн оролцож, зөвшөөрсөн 32, татгалзсан 7, 82.1 хувийн саналаар уг санал дэмжигдлээ /11.35-12.35  Д.Энэбиш/.

7. УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн “Төслийн 4 дүгээр зүйлд хуулийн 11.1 дэх заалтад “Бүртгэлийн боомт” гэснийг “Далайн захиргаа” гэж, мөн бүлгийн 10 дугаар зүйлийн гарчиг, 10.1 дэх хэсэгт “бүртгэлийн боомт” гэснийг “бүртгэгч” гэж өөрчлөхөөр нэмэх” гэсэн саналыг дэмжье. 


За санал хураалтад 39 гишүүн оролцож, зөвшөөрсөн 33, татгалзсан 6, 84.6 хувийн саналаар уг санал дэмжигдлээ. 


8. УИХ-ын гишүүн Т.Очирхүү, Г.Батхүү, Б.Мөнхтуяа нарын гаргасан, Эдийн засгийн байнгын хороо дэмжсэн “Төслийн 5 дугаар зүйлд хуулийн 4.1.6, 10.1.5-ыг хүчингүй болгохоор нэмэх” гэнэ үү? За хүчингүй болгоё л гэсэн томъёолол юм шиг байна. За энэ томъололоор санал хураалт явуулъя. Энэ их ойлгомжгүй байна шүү. Төслийн 5 дугаар зүйлд хуулийн 4.1.6, 10.1.5-ыг хүчингүй болгохоор нэмэх гэж. Тэгэхээр энэ зүйлийг найруулж л байгаа юм байна. Хасаж найруулж байгаа юм байна. За санал хураалт явуулж байна. 


Энэ анхааралгүй явчихлаа даа манай. За дахин санал хураалт явуулъя. Энэ хүчингүй санал. Яагаад гэхээр хонх цохигдоогүй, нөгөө ойлгомжгүйгээс болоод, юугаа цохиогүй юм. Нөгөө алх цохиогүй. Төслийн 5 дугаар зүйлд хуулийн 4.1.6, 10.1.5-ыг хүчингүй болгохоор нэмэх гээд байгаа юм. Тэгэхээр энийг байна шүү дээ. За энэ нэмэлт, өөрчлөлт оруулж байгаа төслийн 5 дугаар зүйл тийм үү, 2 зүйлийг хүчингүй болгохоор нэмье гэж байгаа юм байна шүү дээ, тийм ээ. Энэ томъёололоор санал хураалт явуулъя. 


За санал хураалтад 39 гишүүн оролцож, зөвшөөрсөн 32, татгалзсан 7, 82.1 хувийн саналаар уг санал дэмжигдлээ. 


Ингээд Байнгын хорооноос хуулийн төслийг одоо тийм ээ, анхны хэлэлцүүлгээр батлах санал оруулсан уу? Өө за за. Байнгын хорооноос гаргасан зарчмын зөрүүтэй саналуудаар санал хурааж дууслаа. Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн томъёололоор санал хураалт явуулъя. 


За санал хураалтад 39 гишүүн оролцож, зөвшөөрсөн 33, татгалзсан 6, 84.6 хувийн саналаар горимын санал дэмжигдэж байна. 


Иймд Далай ашиглах тухай хуульд нэмэлт, өөрчлөлт оруулах тухай хуулийг бүхэлд нь батлах санал хураалт явуулъя. 


За санал хураалтад 40 гишүүн оролцож, зөвшөөрсөн 33, татгалзсан 7, 82.5 хувийн саналаар Далай ашиглах тухай хуульд нэмэлт, өөрчлөлт оруулах тухай хуулийг бүхэлд нь баталлаа. 


За ажлын хэсгийнхэнд талархлаа илэрхийлье. 


Уг асуудлыг 12 цаг 40 минутад хэлэлцэж дуусав. 

Дөрөв. Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийн төсөл /хэлэлцэх эсэх/


Д.Лүндээжанцан: - За дараагийн хэлэлцэх асуудалдаа оръё. Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Ерөнхийлөгчийн хуулийн бодлогын зөвлөх Д.Зүмбэрэллхам танилцуулна. Д.Зүмбэрэллхам зөвлөхийг индэрт урьж байна. За тэгвэл энийг хүчингүй болгоод, түрүүчийнхээ нэг Бүтээгдэхүүний загварын гэрээ байгаа. Тэрийгээ оруулъя. 


За Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийн төслийг хэлэлцье. 


Хууль санаачлагчийн илтгэлийг Гадаад хэргийн сайд Н.Энхболд танилцуулна. Н.Энхболд сайдыг индэрт урьж байна. 


Н.Энхболд: - УИХ-ын дарга, эрхэм гишүүд ээ, 


Бүтээгдэхүүний загварын олон улсын хадгалалтын талаархи Гаагийн хэлэлцээрийг 1925 онд байгуулж түүнээс хойш 3 удаа нэмэлт, өөрчлөлт оруулснаар одоогийн байдлаар Гаагийн хэлэлцээрийн 1934 оны Лондоны, 1960 оны Гаагийн, 1999 оны Женевийн гэсэн 3 баримт бичиг үйлчилж байна. 


Гаагийн хэлэлцээрийн олон улсын бүртгэлийн 1999 оны Женевийн акт нь 2004 оны 12 дугаар сарын 23-ны өдөр хүчин төгөлдөр болсон бөгөөд түүнд одоогоор 19 улс нэгдэж ороод байна. Монгол Улс 1960 оны Гаагийн актад 1997 онд нэгдэн орсон. Ингэж нэгдэн орсноор гадаадын бүтээгдэхүүний загварыг манай улсад бүртгүүлж эрхийн хамгаалалт олгох, үндэсний бүтээгдэхүүнийг загварыг гадаад орнуудад хамгаалуулах боломжтой болсон юм. Өнөөдрийн байдлаар Монгол Улсын нэрийг зааж олон улсын хадгалалтын журмаар 2 мянга гаруй бүтээгдэхүүний загварын материалыг хүлээн аваад байна. 


Энэ 1999 оны Женевийн актын оролцогч болсноор нэгдүгээрт бид ямар нэгэн аливаа нэмэлт төлбөр хураамж төлөхгүй. Хоёрт, Монгол Улсын нэрийг заасан мэдүүлгийн тоо болон хураамжийн хэмжээ нэмэгдэнэ. Үүний зэрэгцээ БНСУ, БНХАУ, ОХУ зэрэг улсын үйлдвэр, компанийн бүтээгдэхүүний загварын олон улсын мэдүүлгийг шинээр хүлээн авах боломжтой болно. Гуравдугаарт, үндэсний үйлдвэрлэлийн бүтээгдэхүүний уламжлалт загварыг холбогдох хуулийн дагуу хөрш орнууд Япон, Европын орнуудын нэр зааснаар нэг мөр хялбар, хямд замаар шууд дэлхийн оюуны өмчийн байгууллагын олон улсын товчоонд бүртгүүлж эрхийн хамгаалалт хийлгэх боломжтой болно. Дөрөвдүгээрт, олон улсын мэдүүлгийг цахим хэлбэрээр авч эхлэх нөхцөлд цаашид мөн цаасгүй үйл ажиллагаанд шилжих мэдээллийн технологийг өргөнөөр нэвтрүүлэх, хүний нөөцийг хөгжүүлэхэд тус дөхөм болно гэж үзэж байна. 


Энэ актад нэгдэн орох асуудлыг Засгийн газрын 2007 оны 05 сарын 23-ны өдрийн хуралдаанаар хэлэлцэж УИХ-д өргөн мэдүүлэхээр тогтсон. УИХ-ын Аюулгүй байдал, гадаад бодлогын байнгын хороо 2007 оны 07 дугаар сарын 18-ны өдрийн хуралдаанаараа хэлэлцэж дэмжсэн юм. Ийм учраас асуудлыг хэлэлцэж холбогдох шийдвэр гаргаж өгөхийг эрхэм гишүүдээс хүсч байна. 


Анхаарал тавьсанд баярлалаа. 


Д.Лүндээжанцан: - За Н.Энхболд сайдад баярлалаа. Хууль санаачлагчаас асуулттай гишүүд. За алга байна. 


Одоо уг хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг Аюулгүй байдал, гадаад бодлогын байнгын хорооны дарга Б.Мөнхтуяа танилцуулна. Б.Мөнхтуяа гишүүнийг индэрт урьж байна. 


Б.Мөнхтуяа: - Улсын Их Хурлын дарга, эрхэм гишүүд ээ !


Монгол Улсын Засгийн газраас 2007 оны 7 дугаар сарын 2-ны өдөр Улсын Их Хуралд өргөн мэдүүлсэн Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2007 оны 7 дугаар сарын 18-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна.


Бүтээгдэхүүний загварын олон улсын бүртгэлийн Гаагийн хэлэлцээрийн Женевийн актад Монгол Улс нэгдэн орох саналыг Улсын Их Хурлын Аюулгүй байдал, гадаад бодлогын байнгын хорооны 2005 оны 12 дугаар сарын 13-ны өдрийн хуралдаанаар хэлэлцэж зөвшилцсөн бөгөөд уг актад нэгдэн орсныг соёрхон батлах тухай хуулийн төслийг Байнгын хорооны хуралдаанд оролцсон гишүүд олонхийн саналаар дэмжиж, хуулийн төслийг Улсын Их Хурлын чуулганы хуралдааны дэгийн 27.1.1-д заасны дагуу “соёрхон батлах” нь зүйтэй гэсэн дүгнэлтийг гаргасан болно. 


Улсын Их Хурлын эрхэм гишүүд ээ !

Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 
Анхаарал тавьсанд баярлалаа.


Д.Лүндээжанцан: - Б.Мөнхтуяа дарга баярлалаа. За одоо Байнгын хорооны санал, дүгнэлттэй холбогдуулан асуух асуулттай гишүүд асуултаа асууя. Алга байна. 


За одоо хуулийн төслийг хэлэлцэх эсэх асуудлаар санал хураая. Байнгын хорооны саналаар хуулийн төслийг хэлэлцэх нь зүйтэй гэсэн саналын томъёололоор санал хураалт явуулъя. 


За санал хураалтад 41 гишүүн оролцож, зөвшөөрсөн 35, татгалзсан 6, 85.4 хувийн саналаар хэлэлцэх нь зүйтэй гэж үзлээ. 


За тайлбар, дэгийн 27.3-т нэгдсэн хуралдаанд хууль санаачлагчийн илтгэл, Байнгын хорооны санал, дүгнэлтийг сонсож, Байнгын хорооны саналын оруулсан томъёололоор ил санал хураалт явуулж дүнг гишүүдэд гаргана гэж заасан. 


Байнгын хорооноос хуулийн төслийг батлах санал гаргасан тул бүртээгдхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийг баталъя гэсэн санал хураалт явуулъя. Олон талт гэрээ учраас.


За санал хураалтад 41 гишүүн оролцож, зөвшөөрсөн 35, татгалзсан 6, 85.4 хувийн саналаар Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийг баталлаа. 


За ажлын хэсэгт орсон улсуудад баярлалаа. 


Уг асуудлыг 12 цаг 45 минутад хэлэлцэж дуусав. 

Тав. Төрийн албаны тухай хуульд нэмэлт, өөрчлөлт  оруулах тухай хуулийн төсөл /элэлцэх эсэх/


Д.Лүндээжанцан: - Одоо Төрийн албаны хууль, Д.Зүмбэрэллхам зөвлөх ирсэн үү? Илтгэл тавьчихаад, асуултаа авчихаад тэгээд завсарлая. Асуух гишүүд нь нэрсээ ирүүлэх байх. 


Одоо Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Ерөнхийлөгчийн хуулийн бодлогын зөвлөх Д.Зүмбэрэллхам таниццуулна. Д.Зүмбэрэлхам зөвлөхийн индэрт урьж байна. 


Д.Зүмбэрэллхам: - УИХ-ын дарга, УИХ-ын эрхэм гишүүд ээ, 


Монгол Улсын Ерөнхийлөгч Намбарын Энхбаяр үндсэн хуульд заасан бүрэн эрхийнхээ хүрээнд Төрийн албаны хуульд нэмэлт, өөрчлөлт оруулах тухай хуулийг санаачлан хуулийн төслийг боловсруулж, УИХ-аар батлуулахаар өргөн мэдүүлээд байна. Энэ хуулийн төсөл нь 8 зүйлээс бүрдэж байгаа бөгөөд одоогийн дагаж мөрдөж байгаа хуулийн 6 бүлэг, 28 зүйлд нэмэлт, өөрчлөлт оруулахаар тусгаж, үүнтэй холбоотойгоор 12 хуульд нэмэлт, өөрчлөлт оруулахаар хуулийн төслийг боловсруулан хамт өргөн мэдүүлсэн болно. 


Тус хуулийн санаачлах гол үндэслэл нь нэгдүгээрт, УИХ-ын 2004 оны 24 дүгээр тогтоолоор баталсан Монгол Улсын Засгийн газрын үйл ажиллагааны мөрийн хөтөлбөрт төрийн жинхэнэ албан хаагчдыг намын харъяалалгүй болгож, улс төрийн албан тушаалын хамтрах хүрээг багасгах, төрийн жинхэнэ албан хаагчийн төрийн аль нэг шатны сонгуульд нэр дэвшигчээр оролцох бол үүрэгт ажлаасаа чөлөөлөгддөг жишиг тогтоох зорилт дэвшүүлснийг бодит байдалд хэрэгжүүлэх. Хоёрдугаарт улс төрийн зүй бус нөлөөллөөс хамгаалалттайгаар төрийн албанд үүссэн зарим гажуудлыг арилгаж, албан хаагчдийн мэргэшсэн тогтвортой байдлыг баталгаатай болгох, нийтэд хүргэх үйлчилгээний шударга, хүртээмжтэй байдлыг хангах. Гуравдугаарт, төрийн албаны төв байгууллагын эрх зүйн байдлыг, түүнийг гүйцэтгэх ёстой чиг үүргийн шаардлагыг хангах түвшинд зохицуулан хараат бус байдлын баталгааг сайжруулах. Дөрөвдүгээрт, төрийн албаны хууль зөрчигчдөд хүлээлгэх хариуцлагын гарцаагүй байдлыг хангах болон үр нөлөөг дээшлүүлэх. 


Төрийн албаны тухай хуульд дараахь чиглэлээр нэмэлт, өөрчлөлт оруулахаар төсөлд тусгалаа. 


1. Төрийн жинхэнэ албан хаагчдыг намын харъяалалгүй байх талаар. 


Төрийн жинхэнэ албан хаагчийг намын гишүүнээс түдгэлзүүлэх, тэднийг улсөрийн намын үйл ажиллагаа, сонгуулийн сурталчилгаанд оролцохыг нэг мөр хориглох, төрийн үйлчилгээний албан хаагчдын төвийг сахихтай холбоотой шаардлагыг ёс зүйн хэм хэмжээ болон хөдөлмөрийн дотоод журам, хөдөлмөрийн гэрээнд тусгадаг байхаар заасан. 


2. Төрийн жинхэнэ албан хаагчдыг сонгуулийн сурталчилгаанд оролцохыг хориглох талаар. 

Төрийн жинхэнэ албан хаагч бүх шатны улс төрийн сонгуулийн сурталчилгаанд аливаа хэлбэрээр оролцохгүй байна. Сонгуульд зориулалтын бус төсвийн мөнгө, төрийн өмч хөрөнгийг дайчлах, албан унаа ашиглахгүй байхаар заасан. 

3. Төрийн улс төрийн албан тушаалын хамрах хүрээг багасгах талаар. 

Баг, хорооны Засаг дарга Монгол Улсаас гадаад улс, олон улсын байгууллагуудад суух бүрэн эрхт төлөөлөгчийн газрын тэргүүн, Монгол Улсын Үндэсний аюулгүй байдлын зөвлөлийн нарийн бичгийн даргын албан тушаалыг төрийн захиргааны албан тушаалд хамааруулахаар заасан. 

4. Төрийн жинхэнэ албаны мэргэшсэн тогвортой байдлийг хангах талаар. 

Төрийн жинхэнэ албан тушаалын сул орон тоог нөхөхдөө түр хугацаагаар томилохыг хориглох. Төрийн жинхэнэ албан хаагч улс төрийн сонгуульд нэр дэвшихээр ажлаасаа чөлөөлөгдөөд эргэж орох хүсэлт гаргасан бол мэргэжлийн шалгалт өгч байх. Төрийн байгууллагыг өөрчлөн байгуулах, эсвэл зохион байгуулалтын бүтцийг өөрчлөхөд ажлын байрны тодорхойлолт заасан чиг үүрэг нь өөрчлөгдөөгүй бол уг шалтгаанаар ажлаас халахгүй байна. Төрийн өндөр албан тушаалтны зэрэг зиндаатай адилтгах албан тушаалтны зэрэглэлд хамаарах болон удирдах албан тушаалд тавигдах тусгай шаардлагыг төрийн албан төв байгууллагын саналыг үндэслэн УИХ тогтоож байх. Төрийн жинхэнэ албаны бусад албан тушаалд тавигдах тусгай шаардлагыг төрийн албаны төв байгууллага тогтоож байх. Төрийн жинхэнэ албан хаагч тэтгэвэр тогтоолгох, төрийн алба хаах насны дээд хязгаарт хүрсэн үндэслэлээр ажлаас чөлөөлөгдөхөд 36 сарын албан тушаалын цалинтай нь тэнцэх нэг удаагийн буцалтгүй тусламж олгохоор заасан. 

5. Төрийн албаны төв байгууллагын хараат бус бие даасан байдал, эрх мэдлийг нэмэгдүүлэх талаар.

Энэ хуулийг зөрчиж төрийн албан тушаалд томилох, шийдвэр гаргасан албан тушаалтны шийдвэрийг Төрийн албаны төв байгууллага хүчингүй болгож, шүүгч энэ хуульд заасан хариуцлага хүлээлгэж байх. Төрийн жинхэнэ албаны хүний нөөцийн удирдлагатай холбогдох асуудлаар гаргасан албан тушаалтны шийдвэрийг Төрийн албаны төв байгууллага хүчингүй болгох, өөрчлөх эрхтэй байх. Төрийн албаны төв байгууллагын шийдвэрийг зохих албан тушаалтан биелүүлэх үүрэгтэй байх. Төрийн албан хаагчийн албан тушаалын дундаж цалингийн хэмжээг эрх бүхий байгууллага тогтоохдоо Төрийн албаны төв байгууллагын саналыг үндэслэдэг байх. Төрийн албаны зөвлөлийн орон тооны 2 гишүүнээр өргөтгөх. Зөвлөлийн даргыг Ерөнхийлөгчийн санал болгосноор УИХ 6 жилийн хугацаагаар томилдог байхаар тус тус заасан.

Нийгмийн хөгжил, өнгөрсөн жилүүдийн туршлага, шалгарал, цаг үеийн шаардлагаар буй болсон тулгамдсан асуудлуудыг эрх зүйн зохицуулалтын арга хэрэгслэлээр зохистой шийдвэрлэж, төрийн албыг гагцхүү нийтийн ашиг сонирхолд захирагдан шударга, шуурхай, чанартай явуулах эрх зүйн нөхцөл баталгааг бүрдүүлэн төгөлдөржүүлэх зорилгоор Монгол Улсын Ерөнхийлөгчийн санаачлан боловсруулсан энэ хуулийн төслийг хэлэлцэн шийдвэрлэж өгөхийг та бүхнээс хүсэж байна. 

Анхаарал тавьсан явдалд баярлалаа. 

Д.Лүндээжанцан: - Д.Зүмбэрэллхам зөвлөхөд баярлалаа. Одоо хууль санаачлагчийн илтгэлтэй холбогдуулан асуух асуултдаа оръё. Л.Гантөмөр гишүүн эхлээд асуултаа асууя. 

Л.Гантөмөр: - Нэгдүгээрт, Монгол Улсын Ерөнхийлөгчид талархаж байгаагаа илэрхийлье. Өнөөдөр Монголын нийгэмд хамгийн хэрэгтэй хуулийг санаачилж оруулж ирлээ. Тэгээд Их Хурлын гишүүддээ бас энэ хуулийг удаахгүйгээр, улс төржихгүйгээр, олон талцахгүйгээр яаралтай баталж гаргахыг уриалж байна. 

Тэгээд ганц зүйлийг тодруулмаар байгаа юм. Хуульд хорихоор заагдсан заалтууд, одоо зөвшөөрөхгүй байгаа заалтууд олон орж байгаа юм. Жишээлбэл, одоо төрийн жинхэнэ албан хаагч улс төрийн аливаа сонгуулийн сурталчилгаанд оролцохыг хориглоно гээд. Тэгээд бид нар аятайхан хуулиудыг батлаад байгаа. Тэгсэн мөртлөө хэрэгжүүлэх шат нь дээрээ очоод гажуудал бий болдог. 

Тэгэхээр би тодоруулж асуух гээд байна вэ гэвэл сонгуулийн сурталчилгаанд оролцоод, оролцсон ямар нэгэн байдлаар дүрсжүүлдэг ч юм уу, зурагжуулдаг ч юм уу, ямар нэгэн байдлаар нотлогдсон тохиолдолд тэр хүнд ямар шийтгэл оногдуулж байгаа вэ? Миний санаа бол нэг, хоёр, гурван удаа өршөөнө гэдэг байдлаар асуудалд хандмааргүй байгаа юм. Тэр нь нотлогдох юм бол шууд албанаас нь чөлөөлдөг. Дахиад тэр хүн төрийн алба хашихад 3 жилийн хугацаагаар зөвшөөрөхгүй байдаг ч юм уу, ийм байдлаар хорих, хорьж байгаа зүйлүүдийнхээ шийтгэлийг нэлээн тодорхой чангахан хийж өгөхгүй бол тэгээд яг хэрэгжих түвшиндээ очихоороо гажуудах үзэгдэл гарч байгаа юм. Тэгээд энэ дээр л миний саяны хэлсэн байдлаар асуудалд хандаж болох уу? гэсэн асуулт. 

Д.Лүндээжанцан: - Д.Зүмбэрэллхам зөвлөх. 

Д.Зүмбэрэллхам: - Баярлалаа. Энэ аливаа сурталчилгаанд оролцохыг хориглоно гэдэг бол хуульдаа их тодорхой, томъёолол нь их тодорхой заагдсан байгаа. Хүлээлгэх хариуцлагын хувьд бол энэ төрийн албаны хуулийг зөрчсөн бол зарим заалтууд нь ер нь хариуцлага тооцогдоогүй ийм үүрэг хүлээлгэсэн заалтууд хүртэл байсныг хариуцлагажуулсан байгаа. Тэрний дотор энэ саяны Л.Гантөмөр гишүүний асуудаг энэ үйлдэл бас орж байгаа. Тийм учраас төрийн албаны энэ хуулийг, Төрийн албаны тухай зөрчсөн тохиолдолд хүлээлгэх хариуцлагуудыг аль нэгийг оногдуулахаар энэ зүйлийг дотор нь тусгасан. Тэгэхдээ ямар байдлаар оролцож вэ гэдэг юуг бас ялгавартай харж үзэхгүй бол бүгдийг нь албан тушаалаас нь халаад байж бас болохгүй байх аа гэж ингэж бодож байгаа юм. Тэгэхээр санкцийг сонгож хэрэглэх боломж хуульд байж байгаа. 

Д.Лүндээжанцан: - Л.Гантөмөр гишүүн тодруулах юм уу, үгүй юу? С.Ламбаа гишүүн асуултаа асууя. 

С.Ламбаа: - Хоёр гурван асуулт байгаа юм. Тэгэхээр ер нь бол Төрийн албаны тухай хуульд нэмэлт, өөрчлөлт оруулах тухай хууль шинэчилсэн найруулгаар орж ирсэн бол УИХ дээр хэлэлцэх явцад нэлээд өөр асуудлуудыг бас нэмж өгөх ийм шаардлага бол байсан л даа. Нэгэнт нэмэлт оруулаад ирсэн болохоор энэтэй холбогдсон хоёр гурван асуулт асууя. Төрийн албан зөвлөлийн даргыг Монгол Улсын Ерөнхийлөгч заавал санал болгож оруулах ямар үндэслэл байгаа юм бэ? Ерөнхийлөгчийн санал оруулснаар баталдаг болгох нь л дээ. Уг нь бол УИХ-ын дарга оруулж ирж баталдаг байсан тогтолцоо шүү дээ. Энэний зарчмын ялгаа нь юу байгаа юм бэ? 

Хоёрдугаарт, энэ 34.16 дээр төрийн албан төв байгууллага, Монгол төрийн хүндэт ажилтан, цол тэмдэгтэй байна гэсэн нэг юм орж ирсэн байх юм. 34.16-д Монгол төрийн хүндэт ажилтан цол, тэмдэгтэй байна. Цол, тэмдэг олгох болзол, журмыг УИХ тогтооно гэсэн байх юм. Тэгэхээр ийм цол, тэмдэгтэй байна гэдэг нь одоо Их Хурал тогтооно гэдэг чинь одоо энэ яамдуудад байж байгаа энэ тэргүүний ажилтан гээд цол, тэмдэг өгч байгаа юмыг бас Их Хурал сүүлд нь баталдаг юм руу явах юм биш биз дээ. Ер нь тэгээд одоо бол төрийн захиргааны тэргүүний ажилтан гээд юм өгдөг юм билээ шүү дээ, энэ. Төрийн албаны тэргүүний ажилтан ч билүү? Тэгээд одоо хоёр газар булаацалдаад байгаа юм билээ шүү дээ. Засгийн газрын Хэрэг эрхлэх газар манайх өгнө гэдэг нэг юмтай. Төрийн албаны зөвлөл бас нэг юм өгнө гэдэг юмтай. Ийм хоёр юмтай болсон юм билээ. 

Тэгээд энэ ер нь Монгол төрийн хүндэт ажилтан гэдгийг хийнэ гэдэг чинь энэ төрд зүтгэж байгаа энэ олон улсуудаас цөөн тооны хүнд өгч таараа, бусад нь одоо Монгол төрийн хүндэт, Монгол төрд зүтгээгүй хүнд хүндэтгэл хүлээхгүй улсууд болж хувирах тийм ойлголт явах юм биш биз ээ.

Гурав. Та Монгол Улсын Их Хурлын сонгуулийн тухай хуульд төрийн жинхэнэ албан хаагч сонгуулийн сурталчилгаанд оролцохыг хориглосон байна. Ерөнхийлөгчийн сонгууль, орон нутгийн хурлын сонгууль. Би санахад сонгуулийн ерөнхий хууль, орон нутгийн сонгуулийн тухай хуулиуд энийг чинь бол хориглоод өгсөн заалтууд байгаа шүү дээ. Тэгээд тэрнээс ямар ялгаатай юм бол оо. Би бол бүр хориглоод өгсөн заалтыг нь бүр сайн санаж байх юм. 

Дөрөвдүгээр асуулт, намаас одоо шууд түдгэлзүүлдэг заалт Ц.Элбэгдоржийн Засгийн газрын оруулж ирээд Их Хурлаас буцсан томъёолол, одоо таны, та бүхний оруулж ирж байгаа энэ хоёрын хооронд ямар нэг зарчмын зөрүүтэй асуудал байна уу? үгүй юу? Энэ чинь орж ирээд буцсан шүү дээ, төрийн жинхэнэ албан хаагч намаас түдгэлзүүлэх асуудал нь бол. Та бүхний санаачилж оруулж ирж байгаа зарчим, баримталж байгаа зарчим, тэр үед орж ирсэн, энэ хоёрын хооронд зарчмын ялгаа бий юу? байхгүй юу? Ийм дөрвөн асуултад хариулт авъя. 

Д.Лүндээжанцан: - Д.Зүмбэрэллхам зөвлөх хариулъя. 

Д.Зүмбэрэллхам: - За баярлалаа. Ерөнхийлөгч томилдогийн тухайд бол ер нь хараат бус бие даасан байгууллагуудын тэргүүнийг хараат бус бие даасан байдлыг нь хангах үүднээс улсын прокурор гэдэг юм уу, шүүхийн ерөнхий шүүгч гэдэг юм уу, ер нь хараат бус байх ёстой байгууллагуудын тэргүүнийг намын гишүүнээсээ татгалзсан, бүх ард түмний ашиг сонирхлыг илэрхийлж сууж байгаа Ерөнхийлөгч томилдог байхаар ингэж Монгол Улсын эрх зүйн зохицуулалтын жишиг бол ингэж нэгэнт тогтож байгаа юм. Тийм учраас Төрийн албаны зөвлөлийг хараат бусаар ажиллуулах энэ зарчмын байр суурин дээрээс харахад Ерөнхийлөгч энэ нэгэнт тогтож байгаа энэ жишгээр Ерөнхийлөгч санал болгоод УИХ батлаад ингээд л ажиллах нь зүйтэй гэсэн ийм байр сууринаас энэ асуудалд хандсан юм. 

Хоёрт нь, тэр хүндэт тэмдэг гэдэг дээр бол энэ төрийн албаны төв байгууллага бол салбарын байгууллагуудын олгож байгаа тэмдэгнээс гадна ерөнхийдөө төрийн албаны төв байгууллага бол бүх л төрд ажиллаж байгаа энэ албан хаагчдыг хамруулж байгаа гэдэг үүднээсээ төрд олон жил үр бүтээлтэй ажилласан ийм улсуудад өөрийнхөө хүндэт тэмдгийг олгоно. Тэргүүний, хүндэт гэдэг бол хоёр шаттай ийм шагналтай баймаар байсан гэсэн ийм санал Төрийн албаны зөвлөлөөс гарч ирж, энэ Төрийн албаны зөвлөлөөс оролцсон энэ ажлын хэсгийн гишүүдийн саналаар энэ төсөлд тусгагдсан юм. Тэгээд ингээд хоёр шаттайгаар төсөлд тусгагдаад явж байгаа. 

Төрийн албаны бүх шатны сонгуульд оролцохыг, сонгуульд оролцохыг хориглосон заалт бас зарим хуулиудад байгаа. Тэгэхдээ энэ бол төсвийн байгууллагын зориулалтын бус өмч хөрөнгийг тэрэнд зарцуулах, унаа тэрэг хэрэглэхгүй байх гэх мэтийн ийм зүйлүүдийг нэмж тусгасан. Тэрнээс гадна тэр хуулийн зохицуулалтад хамрагдаагүй хэсгийг нь бас энэ зохицуулалтаар бүгдийг нь хамруулж өгч байгаа гэж ингэж ойлгож байгаа. 

Дөрөвт нь, тэр түрүүнд оруулж ирсэн төслөөс ялгаатай зүйл олон бий л дээ. Ер нь бид нар барихдаа Засгийн газрын мөрийн хөтөлбөрт заасан энэ асуудлуудыг л ер нь ажил хэрэг болгож шийдвэрлэх, энэ чиглэл рүү нэлээн яасан, нарийн үзвэл нэлээд зүйлийг тайлбарлаж болох талтай. 

Д.Лүндээжанцан: - С.Ламбаа гишүүн тодруулъя. 

С.Ламбаа: - Д.Зүмбэрэллхам гуай нэг ийм л юм асуугаад байгаа юм л даа, сонгуулийн хуульд одоо жишээлэх юм бол та төрийн жинхэнэ албан хаагч, албан үүргийнхээ хувиар аливаа хэлбэрээр сонгуулийн сурталчилгаанд оролцож нэг талыг дэмжих буюу шүүмжлэх, сонгуулийн сурталчилгаа бие даан явуулахын хориглоно гэсэн байгаа юм. Тэгээд 37.11.1 гээд төрийн жинхэнэ албан хаагч сонгуулийн сурталчилгаанд оролцохыг хориглох гэсэн бүр нэртэй байгаа байхгүй юу, 37.1.1. Энийг ингээд яг өгүүлбэр болгоод оруулаад ирж байгаа тохиолдолд бид нарын энэ сонгуулийн хуулийг батлахдаа төрийн жинхэнэ албан хаагч сонгуулийн ямар нэгэн сурталчилгаанд орж болохгүй ээ гэсэн заалтуудыг нь харж оруулж, хасч оруулж ирдэггүй юм уу гэдгийг би асуугаад байгаа юм л даа. Манай сонгуулийн хуульд бид нар батлахдаа яг оролцуулахгүй гэдгийг нь бол хийгээд өгсөн шүү дээ. Сурталчилгаа хийж болохгүй, явахгүй, машин тэрэг явуулж болохгүй гээд хийсэн шүү дээ. Тэгээд би ийм ийм заалт оруулаад ирэхээр нөгөөхөө хүчингүй…

Д.Лүндээжанцан: - Д.Зүмбэрэллхам зөвлөх. 

Д.Зүмбэрэллхам: - Энэ сонгуулийн хуульд тэр салбар хуулиудад заасан, энэ төрийн албаны ер нь гол хууль шүү дээ. Тийм учраас төрийн албан хаагчдийг тэр бусад салбар хуулиудад заасан тэр зүйлийг нь Төрийн албаны тухай хуулиар давхар баталгаажуулна гэдэг юм уу, ер нь гол хуулийн хувьд энэ заалт нь бүгдэд нь хамааралтай, энэ хуульд энэ заалт нь байх ёстой гэж үзэж ажлын хэсгийнхэн ярьж байж оруулсан юм. 

Д.Лүндээжанцан: - Техникийг нь, та нар юмаа нягталж харсан уу? 

Д.Зүмбэрэллхам: - Ойлголоо. Сонгуулийн ерөнхий хуульд орсон байж байгаа. Сонгуулийн ерөнхий хуульд. Тийм учраас энэ Монгол Улсын Их Хурлын тухай, Их Хурлын сонгуулийн тухай хууль, Ерөнхийлөгчийн сонгуулийн хууль, Орон нутгийн сонгуулийн хууль гээд ингээд тараагаад бүр жижиглээд бүр тодорхой тодорхой тус тусын хуульд нь оруулсан юм. 

Сонгуулийн ерөнхий хуульд байж байгаа заалтыг л энэ сонгуулийн хууль дагалдаж гарсан бусад хуулиудад ер нь тусгагдах нь зүйтэй гэж ажлын хэсэг дээр ярьж байж л энэ дагалдах хуулиудыг хийж өргөн барьж байгаа байхгүй юу. 

Д.Лүндээжанцан: - За ойлгомжтой. Ингээд завсарлага. Б.Эрдэнэсүрэн гишүүн орж ирээд асуултаа асууна, 3 цагаас /12:35-13:05 цаг, Ц.Алтан-Од/.
Үдээс өмнөх хуралдаан 13 цаг 05 минутад завсарлаж, үдээс хойшхи хуралдаан 15 цаг 15 минутаас үргэлжлэв. 

Д.Лүндээжанцан: - За Ж.Гүррагчаа гишүүн. 

Ж.Гүррагчаа: - Миний ойлгож байгаагаар бол улстөрийн албан тушаал юм шиг байгаа юм тийм ээ. Одоо энийг төрийн тусгай албан хаагчийн зэрэглэлд оруулах гэж байгаа нь ямар учиртай юм бэ? Энэ яагаад хуучнаараа байж болоогүй юм бэ гэж, ийм нэгдүгээр асуудал. 

Хоёрдугаар асуудал нь, юу вэ гэхээр зэрэг энэ тэтгэвэрт гарахад нь 6 сарын цалинтай тэнцэх нэг удаагийн тэтгэмж олгох байсныг 36 сар болгож байгаа юм байна, тийм ээ. Энэ хоёрыг тайлбарлаж өгөхгүй юу? Тэгээд би тодруулж асуух юм байгаа юм аа. 

Д.Лүндээжанцан: - За Д.Зүмбэрэллхам зөвлөх хариулъя. 

—

Д.Зүмбэрэллхам: - За Ж.Гүррагчаа гишүүний асуултад хариулъя. Үндэсний аюулгүй байдлын зөвлөлийн нарийн бичгийн дарга, Ерөнхийлөгчийн бүрэн эрхийн хугацаанд өөрт нь үйлчлэх албан тушаалууд гэсэн байгаа. Энэ Төрийн албаны тухай хуульд улс төрийн албан тушаал гэдгийг тодорхойлсон. Улс төрийн албан тушаалд бол сонгогдсон албан тушаалтнууд, тэгээд тэнд сонгуулийн хугацаанд түүнд үйлчлэх албан тушаалтнуудыг улс төрийн албан тушаалд хамааруулна гэсэн ийм тодорхойлолттой. Тэгээд Үндэсний аюулгүй байдлын зөвлөлийн дарга бол одоо тухайн сонгуулийн хугацаанд үйлчлэх албан тушаалтан биш ер нь бол тогтвортой байх ёстой. Энэ албыг тогтвортой хашиж энэ төрд үйлчлэх ёстой ийм албан тушаал гэдэг үүднээсээ улс төрийн албан тушаалаас одоо энэ дараачийн ангилал руу оруулахаар ингэж тусгасан юм. 

Д.Лүндээжанцан: - За нэрээ хэлээд…

М.Алтангэрэл: - Би Алтангэрэл, Төрийн албаны зөвлөлийн ахлах референт. За энэ 36 сарын гэдгийг бид нар яагаад энд ингэж оруулсан бэ гэхээр зэрэг өмнө нь 2002 оны өөрчлөлтөөр бол энэ 12 сар байж байгаад тэгээд эргээд 6 сар болсон байгаа. Одоо яагаад ингэж 36 болгож байгаа вэ гэхээр төрийн жинхэнэ алба гэдэгт төрийн захиргааны болон төрийн тусгай алба ордог. Тэгэхээр энийг бол ижилсгэж ойролцоо хэмжээгээр, ойролцоо байлгая гэсэн утгаар ингэж орсон юм. Одоо өнөөдөр бол нийтдээ төрийн жинхэнэ албанд 120 гаруй мянган хүн ажиллаж байна гэж байгаа. Энэнээс 98 хүн буюу төрийн захиргааны албан хаагчид нь 6 сарын ийм тэтгэмж авч байгаа, нэг удаагийн буцалтгүй тэтгэмж. Тэгээд үлдсэнийг нь бол янз бүр байгаа юм л даа. Жишээлбэл, цагдаа, шүүхийн шийдвэр гүйцэтгэл гэхэд л 18-аас 36 сар, шүүх, прокурорын ажилтнууд гэхэд 18-аас 24 сар гээд ингээд янз бүр байгаа юм. Тэгэхээр энийг нэг жигд болгож жигдрүүлэх үүднээс энэ заалтыг оруулсан юм. 

Д.Лүндээжанцан: - За Ж.Гүррагчаа гишүүн тодруулъя. 

Ж.Гүррагчаа: - Тэгэхээр ийм л дээ, ерөөсөө энэ улс төрийн албан тушаал бол бүгдээрээ сонгогддог биш л дээ, томилогддог зөндөө албан тушаалууд бий. Сайд нар байна. Засгийн газрын гишүүд, дэд сайд нар, энэ албан тушаалуудад бүгдээрээ томилогддог албан тушаалууд, энийг яагаад ингэж тайлбарлаж байгааг нь би ойлгохгүй байна. Яагаад төрийн тусгай албан хаагч болгож байгаа юм бэ? Төрийн захиргааны албан хаагч яагаад болгож болоогүй юм бэ гэдгийг. 

Хоёрдугаарт, энэ тэтгэвэрт гарахад нь яах вэ 36… 

Д.Лүндээжанцан: - Ж.Гүррагчаа гишүүн 1 минут.

Ж.Гүррагчаа: - 36 сар гэж байж болно. Гэлээ гэхдээ ингэж 36 сар гэж шууд ингэж хийж ерөөсөө болохгүй ээ. Ямар нэгэн байдлаар энийг олгодог журамтай байхгүй бол төрийн албанд 3 жил ажиллаад, тэтгэвэрт гараад тэгээд 36 сарын тэтгэвэр авна шүү. Энийг буруу гаргасан ганцхан хууль бий. Тэр бол Прокурорын тухай хуульд 36 сар гээд шууд ингэсэн байгаа. Номоороо бол 2 сар ажиллаад ч гэсэн энэ хүн тэтгэвэрт гарч болно. Одоо нас хугацаа юм нь болсон бол. Тэгэхдээ ингээд гарахаар зэрэг 36 сарыг шууд өгнө гэдэг бол болохгүй ээ. Тийм учраас 16-аас юм уу, 12-оос юм уу, 18-аас юм уу, 36 гэсэн энэ приделийг тогтоож өгөх ёстой. Энэ Үндэсний аюулгүй байдлын зөвлөлийн нарийн бичгийн даргыг төрийн тусгай албан хаагч байлгана гэдэг бол…

Д.Лүндээжанцан: - За Д.Зүмбэрэллхам. 

Д.Зүмбэрэллхам: - Улс төрийн албан тушаалын тодорхойлолт бол энэ төрийн албаны хуулийн 6.1-д бол ингэж тодорхойлсон байгаа юм. Төрийн улс төрийн албан тушаалд Монгол Улсын Үндсэн хууль, бусад хуулиар тогтоосон болзол, журам, шалгуурын дагуу сонгогддог болон уг сонгуулийн үр дүнд томилолтын журмаар ажиллах, мөн тэдгээрийн бүрэн эрхийн хугацаанд өөрчлөн үйлчлэх орон тооны дараахь албан тушаалд хамаарна гэж. Тэгэхээр хэрвээ одоо Үндэсний аюулгүй байдлын зөвлөлийн нарийн бичгийн дарга ингэж сонгуулийн үр дүнгээр томилогддог болох юм бол ерөөсөө л одоо сонгуулийн дараа Үндэсний аюулгүй байдлын зөвлөлийн нарийн бичгийн дарга заавал томилогдож байдаг ийм журамд орж байгаа юм. Нөгөө яагаад төрийн тусгай алба бэ гэхээр энэ Үндэсний аюулгүй байдлын зөвлөл бол ер нь төрийн тусгай чиг үүрэг хэрэгжүүлдэг гэдэг үүднээсээ энэ ангилал руу оруулж байгаа юм. 

Д.Лүндээжанцан: - За С.Оюун гишүүн асуултаа асууя даа. 

С.Оюун: - Энэ зарчмын хувьд маш зүйтэй ийм нэмэлт, өөрчлөлтүүд оруулж ирж байна гэж бодож байна. Тэгээд би ажлын хэсгийнхнээс нэг зүйл асуух гэсэн юм. Мэдээж энэ хуулийн төслийг өргөн барихдаа тодорхой судалгаа хийсэн байдаг байх л даа. Тэгээд манай төрийн алба бол үнэхээрийн бараг төрийн биш намын алба болоод ингээд олон жил болж байна л даа. Тэгээд судалгаа хийгдсэн үү? Юу нь дээр гэхээр төрийн жинхэнэ албан хаагчдийн хэдэн хувь нь ер нь намын гишүүн байдаг юм бэ? Ер нь хариуцлагатай албан тушаал дээр, хэлтсийн дарга, газрын дарга, төрийн нарийн бичиг гэдэг юм уу, тэр улс төрийн албан тушаалаас бусад, гэхдээ шийдвэр гаргах түвшний хариуцлагатай тийм албан тушаалууд дээр намын гишүүн хэд байдаг юм бэ гэсэн ийм судалгаа ер нь ямар нэгэн байдлаар хийгдсэн байдаг юм уу? Та нар тийм судалгаа хийсэн үү? 

2000 онд Иргэний Зориг нам анх байгуулагдаад дараа нь сонгуульд оролцож байсан. Тэгээд санаж байна. Сонгуулийн дараахан манай намын нэлээн олон гишүүд ажлаасаа халагдаж байсан. Намын шалгуураар. Ц.Нямдорж дарга, би бас санаж байна. Сонинд ярилцлага өгөхдөө, Хууль зүйн сайд байсан тухайн үед ээ. Одоо нэг гайгүй шиг хүмүүсийг ажилд тавьчихмаар байдаг, яам нь дээрээ, гэтэл Эх орон нам, Иргэний Зориг намын гишүүд байгаад байх юм гэж. Тийм ярилцлага өгч байсан шүү дээ та. 

Ц.Нямдорж: - Худлаа хэлэхээ боль. 

С.Оюун: - Нээрээ сонин дээр байгаа. Сонинг нь би таньд олж өгье. Манай намын агентлагийн 2 дарга байсан. Хоёулаа ажлаасаа халагдаад, нэг агентлагийн дарга нь 2000 оны сонгуулийн дараа шүүхдээд, 2 жил явж явж байгаад шүүхийн шийдвэр бол тэр агентлагийн хуучин даргын талд гардаг. Тэгээд сүүлдээ 2 жилийн дараа тэр шүүхээрээ халж чадахгүй болохоороо агентлагийнхаа нэрийг өөрчлөөд шинэ хүн тавьж байсан байх жишээтэй. Үнэхээрийн төрийн алба бол намын алба болсон л байгаа шүү дээ. Тэгэхээр ийм судалгааны дүн байдаг юм уу? Энийг би нэг сонирхох гэсэн юм. 

Таны тэр сонинд өгсөн ярилцлага байдаг юм аа, Ц.Нямдорж дарга аа. Та одоо мартсан байх. 2001 оны сонинд өгсөн ярилцлага байдаг юм. 

Д.Лүндээжанцан: - За хариулъя. С.Оюун гишүүний асуултад. 

Д.Зүмбэрэллхам: - За С.Оюун гишүүний асуултад хариулъя. Ер нь зүгээр намын харъяаллаар ажлаас халсан энэ тэр гэдэг асуудал бол сүүлд нь шүүхэд, одоо захиргааны шүүхэд хичнээн хүн одоо ажлаасаа халагдаад очиж байна вэ, Хүний эрхийн комиссын бас өнгөрсөн жил, тэрний түрүүчийн жилийн Хүний эрхийн үндэсний комиссын илтгэлд байх, ер нь бол энэ намын харъяаллаас, сонгуулийн үр дүнгээс ажлаас нь халах, солих, энэ дээр төрийн албан хаагч одоо хохирох ийм явдал их байна гэж бүр одоо Хүний эрхийн үндэсний комиссын илтгэлд дурдагдсан ийм асуудал бий. 

Ер нь бол их байгаа юм байна гэдэг нь бол энэ шүүхийн практикаас ч харагдаж байгаа. Сонгуулийн дараа бол одоо ингээд ажлаасаа халагдсан, солигдсон ийм асуудал бол их гардаг гэж. Энэ бол статистикаар харагдаж байгаа. 

Намын гишүүд төрийн албанд хичнээн намын гишүүн байна вэ гэдэг, аль намын гишүүн байна вэ гэдэг асуудлыг судалж, тогтоох боломж их муу юм билээ. Яагаад гэвэл ажилд авахдаа тэр намынх энэ тэр гээд намын шалгуураар нь авсан гэдэг яг ийм баримт байдаггүй. Тийм учраас ерөнхийдөө багцаалаад энэ намын хүн, энэ одоо манай намын хүн, энэ тэдний намын хүн ч гэдэг юм уу, ингэж одоо хүнээ таньж яадаг болохоос биш тэр намын шалгуураар ажилд авч байна, намын шалгуураар ажлаас халж байна гэдэг яг тийм тодорхой баримттай тогтоох зүйл их байдаг учраас энэ тоо статистикийг гаргахад төвөгтэй юм билээ. Ер нь бол энэ намын асуудал бол энэ төрийн албыг тогтворгүй байлгахад нэлээд тийм ноцтой нөлөөлж байна гэдэг нь бол баримтуудаас харагддаг. 

Д.Лүндээжанцан: - А.Бакей гишүүн асуултаа асууя. 

А.Бакей: - За баярлалаа. Энэ хууль бол маш чухал хууль. Тийм учраас одоо дэмжиж байгаа гэдгээ тэмдэглэж хэлмээр байна. Тэгээд нэг тодруулах ганц нэг асуулт байна. Нэгдүгээрт бол төрийн жинхэнэ албан тушаалтныг намын харъяалалгүй болгож, тэднийг улс төрийн намын гишүүнчлэлээс түдгэлзүүлэх, сонгуулийн сурталчилгаанд оролцуулахгүй байх энэ баримтлал бол энэ хуулийн төсөлд орж байна л даа. Энэ бол зөв зүйтэй. Ганцхан яг энэ заалтын, энэ чухал заалтуудын хэрэгжих баталгаа, механизм, арга хэрэгслэл нь энэ хуульд сууж өгсөн үү, үгүй юу гэдгийг сонирхмоор байна. Яагаад гэвэл тухайн хувь хүн хэдийгээр намын гишүүнчлэлээс татгалзлаа ч гэсэн өөрийнх нь дотоод итгэл үнэмшил гэж нэг юм байгаа. Тэрүүгээрээ нөгөө намынхаа байр сууринаас асуудалд хандаад, ил далд хэлбэрээр, шууд дан байдлаар одоо бас л хууль зөрчсөн ийм байнга гаргах болно л доо. Тэгэхээр энийг таслан зогсоох, хэрэгжүүлэх арга хэрэгслэл, механизм нь юу вэ? Энийг хуульд тодорхой тусгасан уу гэсэн ийм нэгдүгээр асуудал байна. 

Хоёрдугаарт, баг, хорооны Засаг дарга нарыг багийн иргэдийн хурлаас нэр дэвшүүлээд, дээд шатных нь Засаг дарга бол томилохоор болж байгаа юм л даа. Тэгэхдээ төрийн жинхэнэ албан тушаалд анх орох иргэдийн нөөцийн жагсаалтад бүртгэгдсэн иргэдээс сонгож байхаар болсон гэж байгаа. Энэ бол яах вэ нөгөө иргэдийн нөөцийн жагсаалт гэж хуучнаар бол яах вэ нөгөө боловсон хүчний нөөц гэж би ойлгож байна л даа. Тэгэхээр иймэрхүү хүний нөөцийн судалгаа, жагсаалт албан ёсоор, зөвхөн багийн даргын хувьд байна уу, эсвэл бүх шатанд ийм судалгаа, боловсон хүчний хүний нөөцийн судалгаа байдаг юм уу, үгүй юу? Энийгээ хэрвээ байдаг бол энийг яаж ямар арга журмаар хэрэгжүүлэх вэ? Эндээс сонгож томилох асуудлыг гэсэн ийм хоёр асуудал байна. 

Д.Лүндээжанцан: - Д.Зүмбэрэллхам зөвлөх. 

Д.Зүмбэрэллхам: - За баярлалаа. А.Бакей гишүүний асуултанд хариулъя. Хэрэгжих баталгааны хувьд бол хуульд механизм хийж өгсөн байгаа. Өөрөөр хэлэх юм бол намаас түдгэлзэх тухай асуудлыг хариуцлагатай нь уяж өгсөн. Тэрнээс гадна хууль бусаар шийдвэр гаргаж томилсон, хууль бусаар ажлаас халсан ийм тохиолдолд энэ шийдвэрийг төрийн албаны төв байгууллага хүчингүй болгох хүртэл арга хэмжээ авч байхаар энэ шинэ хуульд тусгагдаж байгаа. Энэ бол бас хуучин бас хэрэгжихгүй явж ирсэн энэ орон зайг нөхөхөд чиглэгдсэн ийм заалт болсон гэж ингэж үзэж байгаа. Аль аль талаараа санкцид бол ажлаас нь энэ хуулийг зөрчсөн тохиолдолд ажлаас нь халах хүртэл арга хэмжээ авахаар сахилгын шийтгэл хүлээлгэхээр заасан байгаа шүү дээ. Тийм учраас шат шатны шийтгэл хүлээлгэнэ. Тэр хүн хууль бусаар халсан, сольсон тохиолдолд ажлаасаа халагдах хүртэл арга хэмжээ авахуулахаар энэ хуульд заасан байгаа. Тийм учраас бас хэрэв энэ хуулийг одоо хэрэгжилтийг нь хангах юм бол механизм нь энэ хуульд орж ирж байгаа гэж ингэж нэгдэх асуултад хариулмаар байна. 

Хоёр дахь асуулт нь бол нөөцөд бүртгэнэ асуудал энэ төрийн албаны төв байгууллага хийдэг ажил. Нөгөө сонгон шалгаруулалтынхаа шалгалтад оруулаад, тэгээд албан тушаалд томилох хүмүүсийн нөөцийн жагсаалтад бүртгэгдээд энэ төрийн албаны төв байгууллагын салбарууд чинь шат шатандаа байгаа шүү дээ. Тийм учраас нөөц бол шат шатандаа бүртгэгдсэн байна гэсэн үг. Тэгээд тэндээсээ зөвхөн нөөцөд бүртгэгдсэн хүмүүсээр томилгоо явагдана. Нөгөө түр томилгоо гэдэг юм байхгүй болсон гэж байгаа шүү дээ. Түр томилно, тэгээд дараа нь одоо бүр мөсөн томилно гэдэг ийм асуудал байхгүй болж байгаагаараа нэлээд асуудлыг цэгцэлсэн гэсэн ийм бодолтой байгаа, ажлын хэсгийн хувьд. 

Д.Лүндээжанцан: - За Б.Эрдэнэсүрэн гишүүн. За Б.Эрдэнэсүрэн гишүүн алга байна. Ингээд хууль санаачлагчийн илтгэлтэй холбогдуулан асуух асуулттай гишүүд асуултаа асууж дууслаа. Одоо уг хуулийн төслийн талаар төрийн байгуулалтын байнгын хорооны санал, дүгнэлтийг сонсоё. Санал, дүгнэлтийг Төрийн байгуулалтын байнгын хорооны дарга Д.Дондог танилцуулна. Д.Дондог даргыг индэрт урьж байна. 


Д.Дондог: - УИХ-ын дарга, эрхэм гишүүд ээ, 

Монгол Улсын Ерөнхийлөгчөөс 2007 оны 5 дугаар сарын 11-ний өдөр УИХ-д өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Төрийн байгуулалтын байнгын хороо 2007 оны 7 дугаар сарын 17-ны өдрийн хуралдаанаар хэлэлцлээ.

Төсөл санаачлагч одоо хүчин төгөлдөр мөрдөж байгаа Төрийн албаны тухай хуульд төрийн жинхэнэ албан хаагчийг намын гишүүнээс нь түдгэлзүүүлж аливаа улс төрийн нам, хөдөлгөөний үйл ажиллагаанд оролцохгүй байх талаар зарчмын өөрчлөлтийг тусгаснаас гадна төрийн албатай холбогдсон зарим асуудлаар зохих нэмэлт, өөрчлөлтүүдийг оруулсан байна. 

Дээрх хуулийн төслийг Байнгын хорооны хуралдаанд оролцсон гишүүдийн олонхи зарчмын хувьд дэмжиж чуулганаар хэлэлцэх нь зүйтэй гэж үзлээ. 

УИХ-ын гишүүн Ц.Нямдорж уг төслийг хэлэлцэхээр шийдвэрлэсэн тохиолдолд УИХ-д суудалтай намуудын төлөөллийг оролцуулсан ажлын хэсгийг Байнгын хорооноос байгуулж ажиллуулах, хэлэлцүүлгийн шатанд  уг төслийг энэ чиглэлээр өмнө нь УИХ-д өргөн мэдүүлж байсан хуулийн төсөлтэй харьцуулсан судалгаа гаргаж сайтар нягтлан үзэх, УИХ-ын гишүүн Д.Идэвхтэн намын гишүүнээс нь түдгэлзүүлж аливаа улс төрийн нам, хөдөлгөөний үйл ажиллагаанд оролцохгүй байх заалтыг багш, эмч зэрэг төрийн үйлчилгээний албан хаагчдад нэгэн адил хамааруулах тухай тодорхой саналуудыг гаргасан бөгөөд Байнгын хороо эдгээр саналыг анхааран үзэх болно.  


Улсын Их Хурлын эрхэм гишүүд ээ,


Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлаар гаргасан тус Байнгын хорооны санал, дүгнэлтийг хэлэлцэн шийдвэрлэж өгнө үү.

Анхаарал тавьсан баярлалаа.

Д.Лүндээжанцан: - Д.Дондог даргад баярлалаа. За гишүүд орж ирье. Энэ чухал хуулийг хэлэлцэх гэж байна. Хэлэлцэх эсэхийг шийдэх гэж байна. Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. За Г.Адъяа гишүүн асууя. 

Г.Адъяа: - За баярлалаа. Д.Дондог гишүүний Байнгын хорооны дүгнэлтээс би нэг зүйлийг бас тодруулж асуумаар байна. Төрийн үйлчилгээний албан хаагчдын намын харъяаллын асуудал, сонгуульд оролцох асуудлаар яг ямар дүгнэлтийг гаргасан юм бэ? Би бас дутуу сонсов уу? Ер нь цаашдаа анхаарна гэж хэллээ. Тэр чинь одоо юу гэсэн үг юм бэ? Энэ хуулийг хэлэлцэх явцад анхаарч авч үзэх юм уу? Ер нь бодлогын чанартай анхаарч байгаа асуудал гэж ойлгох уу? 

Д.Лүндээжанцан: - Д.Дондог дарга хариулъя. 

Д.Дондог: - Г.Адъяа гишүүний асуултад хариулъя. Байнгын хорооны хуралдаан дээр төслийн хэлэлцэх эсэх асуудлыг ярьж байхад Д.Идэвхтэн гишүүн санал гаргасан байгаа. Намын гишүүнээс түдгэлзүүлэх, аливаа улс төрийн нам, хөдөлгөөний үйл ажиллагаанд оролцохгүй байх заалтыг зөвхөн төрийн жинхэнэ албан хаагч нар биш, төрийн үйлчилгээний албан хаагчид буюу багш, эмч нар зэрэг үйлчилгээний албан хаагчдыг хамруулах зүйтэй гэсэн ийм санал гаргасан юм. Мөн одоо энэ асуудлыг бас Байнгын хороон дээр ажлын хэсэг байгуулж, өмнөх хуулиудын заалттай харьцуулж үзэх гэсэн ийм саналууд гарсан. Үүнийг Байнгын хорооны хэлэлцүүлгийн явцад бид нар анхаарч үзье. Санал онол, ажлын хэсэг гараад энийг судалж үзье. Тэгээд одоо санал хураалт юм нь дээрээ гишүүдийн саналыг бас төвлөрүүлж анхаарч ажиллая гэсэн санал байгаа юм. Ер нь одоо хэлэлцэх эсэхийг тухайн асуудлыг хэлэлцэж байх явцад гишүүдийн гаргасан саналыг тухайн үед нь санал хурааж болдоггүй учраас анхны хэлэлцүүлэг, хоёрдугаар хэлэлцүүлэг дээр л анхаарч үзэх асуудлууд нь одоо ажлын хэсэг анхаараад, тусгаад, тусгаж болохгүйгээ одоо зарчмын зөрүүтэй санал болгож хурааж, үлдсэн саналууд байдаг шүү дээ. Тэрийг л хэлж байгаа юм. 

Д.Лүндээжанцан: - За гишүүд орж ирье. Тэгэхээр манай энэ зарим хэвлэл мэдээллийн хэрэгслэлээр гурав дөрөвхөн хүн суучихсан хууль баталсан гээд ингээд бичсэн байдаг. Тэр чинь бол хэлэлцүүлгийн явцад нэг хэсэг нь гараад явсан, редакци сонсож байсан ийм үе таарсан шүү дээ. Тэгээд сонин дээр бичсэн. 

За С.Ламбаа гишүүн асуултаа асууя. Байнгын хорооны санал, дүгнэлтээс асууна шүү дээ. За. С.Ламбаа гишүүн. Дараа нь үг хэлэх ажилдаа орно шүү. 

С.Ламбаа: - Би сая Г.Адъяа гишүүний асуултыг л асуух гэж байсан юм л даа. Гэхдээ би өөр өнцгөөс нь асуумаар байгаа юм. Төрийн албаны тухай хууль бол төрийн жинхэнэ албан хаагчдийн эрх зүйн асуудлыг зохицуулсан хууль л гэж ойлгож байгаа шүү дээ. Тэгэхээр үйлчилгээний албан хаагчид чинь ер нь төрийн албаны хуульд хамаарагдах юм уу? Тэрийг Байнгын хороон дээр уг тийм юм яригдаагүй шүү дээ. Д.Идэвхтэн гишүүн ийм асуудал ярьсан. Хэрвээ багш, эмч зэрэг. Би энэний өмнө бас хэлэлцэж байхад асуудал тавьж байсан шүү дээ. Багш, эмч гэхээсээ илүү ер нь бол энэ эрүүл мэндийн байгууллагын дарга нар, энэ сургуулийн удирдлагууд чинь төрийн үйлчилгээний албан хаагч гээд явдаг. Төрийн захиргааны байгууллага руу оруулмаар байгаа байхгүй юу. Тэрийг ер нь энэ хэлэлцүүлгийн явцад бас шийдвэрлэх арга зам байх уу? Төрийн албаны хуульд. Яагаад вэ гэхээр, одоо жишээлэх юм бол сургуулийн захирал, эмнэлгийн дарга нар чинь бол ажил хаялтад оролцож болохгүй гэсэн хуультай мөртлөө төрийн үйлчилгээний албан хаагчийнхаа хувьд болно гэж маргалддаг байхгүй юу. Нөгөө захиргаа болон төрийн албандаа байдаггүй учраас. Тэгэхээр энийг харин ялгаж, салгаж өгөх тухай асуудал бол байж магадгүй гэж бодоод байдаг юм л даа. Энийг зүгээр Байнгын хороон дээр ямар утгаар ярилцсан юм бол Д.Идэвхтэн гишүүний саналыг. Д.Идэвхтэн гишүүн бол зүгээр хувь гишүүний санал байх л даа. Энэ арай тийм бүлгийн баримталж байгаа бодлого гэж үзэж, арай тэгж үзэж болохгүй биз дээ. Тэгэх юм бол энэ бол явахгүй л дээ. Энэ хууль унана, тийм ээ. Бас эргээд унах момент гараад ирлээ л дээ. 

Д.Лүндээжанцан: - За Д.Дондог дарга. 

Д.Дондог: - Одоо мөрдөж байгаа төрийн албаны хуульд болохоор төрийн албыг 4 ангилаад, тэгээд үйлчилгээний албан хаагч нар төрийн алба гэдэг юм нь даа ерөнхийдөө орж яваа л даа. Тэгэхээрээ орж байгаа утгаараа төрийн албаны тухай хууль гэхээр зэрэг бас үйлчилгээний албан хаагчтай холбоотой асуудал байвал энэ хуульд тусгагдах нь тусгагдаж…

С.Ламбаа: - Үгүй ээ үгүй, түдгэлзүүлэх нь бол, одоо орж байгаа чинь би бол жинхэнэ албан хаагчид гэж ойлгоод байгаа шүү дээ. 

Д.Дондог: - Хуулийн төслөөр бол жинхэнэ албан хаагч гэж орж байсан юм. Зүгээр ер нь хамруулъя гэдэг саналыг бүлгийн дарга гэдэг утгаараа биш, УИХ-ын гишүүн гэдэг утгаараа одоо энэ хувь хүний санал гаргаж байна гэж Д.Идэвхтэн дарга гаргасан юм. Тэр утгаар л тэмдэглэж хэлж байгаа юм. Энэ дээр бол бүлгийн санал, дүгнэлт гэсэн юм байхгүй. Тэгээд яах вэ хэлэлцүүлгийн явцад одоо бүгдээрээ ярьж байгаад ямар зүйлээ хааш нь яаж шийдэх вэ гэдгээ одоо анхны хэлэлцүүлэг, хоёрдугаар хэлэлцүүлэг хоёр дээр л яригдана шүү дээ. Ажлын хэсэг байгуулагдана. Энэ намар ажиллана. Энийг хэлэлцэх эсэхийг шийдсэний дараагаар Байнгын хороон дээр ажлын хэсэг байгуулна. Тэгээд намрын чуулган хүртэл энийгээ ажиллуулж байж байгаад, тэгээд одоо намрын чуулганаар хэлэлцүүлээд дуусна гэсэн байр суурьтай байгаа. 

Д.Лүндээжанцан: - За 39 гишүүн ирцэд орсон байна. Ирцэд орсон гишүүд орж ирье. Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууж дууслаа. Одоо үг хэлэх. Төслийн талаар Байнгын хорооноос гаргасан санал, дүгнэлтийг дэмжсэн 3 хүртэл, эсрэг байр суурьтай 3 хүртэл гишүүн үг хэлнэ гэж. За үг хэлэх гишүүн байна уу? За Г.Адъяа гишүүн байна. За Г.Адъяа гишүүн үгээ хэлье. 

Г.Адъяа: - Тэгэхээр энэ Төрийн албаны тухай хуульд нэмэлт, өөрчлөлт оруулах тухай хуулийн төслийг Их Хурлаар хэлэлцэх нь зүйтэй гэж үзэж байгаа юм. Тэгэхээр харин энэ төрийн үйлчилгээний албан хаагчдын улс төрийн намын харъяаллын тухай асуудлыг бол энэ хэлэлцэх эсэх асуудлыг шийдсэний дараагаар нэлээн нухацтай авч үзэх шаардлагатай л даа. Төрийн үйлчилгээний албан хаагчдын эвлэлдэн нэгдэх эрх гэдэг маань тэр улс төрийн эрхийг нь бас хязгаарлах тал руу энэ хууль явж болохгүй байх гэж бодоод байгаа юм. Зүгээр зохицуулах харилцааны тухай асуудал бий. Сая С.Ламбаа гуай хөндлөө л дөө. Эрүүл мэндийн салбарын ухаандаа одоо эмнэлгийн байгууллагын удирдлага гэдэг юм уу, сургуулийн захирлууд гэдэг юм уу, ийм хүмүүсийг бол улс төрийн харъяаллаар нь тодорхой ажил, албан тушаалд томилох, тодорхой улс төрийн хүчин бас улс төрийн харъяалал харж сонголт хийх зэрэг ийм зүйлүүдийг гаргуулах байх чиглэлээр харин хуульд их тодорхой хамгаалалт хийж өгөх шаардлагатай байгаа юм. 

Жишээлбэл, одоо нэг сайд өөрчлөгдлөө гэхэд харъяалж байгаа байгууллагын тэр захирлуудыг намын харъяаллаар хардаг явдлыг зогсоох шаардлагатай. Тэгэхээр ийм асуудлыг энэ хуульд нэлээн нарийн авч үзэх шаардлагууд байгаа. Нөгөө талаар бол төрийн жинхэнэ албан хаагчдыг бол үнэхээр энэ төрийн албаны тухай хуульд нэмэлт, өөрчлөлт орж ирсэн тэр хуулийн төслүүдийг бол би зүйтэй гэж үзэж байна. Ийм учраас энэ хуулийг хэлэлцэх нь зүйтэй гэсэн ийм саналтай байгаа юм. 

Д.Лүндээжанцан: - За үг хэлэх гишүүд үг ээ хэлээд дууслаа. 

За одоо ингээд санал хураалт явуулна. Ирцэд бол 42 гишүүн байна. За тэр үүдэнд байгаа гишүүд ороод ир. Ирцээ бүрдүүлье. 

За одоо хуулийн төслийг хэлэлцэх эсэх асуудлаар санал хураая. Байнгын хорооны саналаар Төрийн албан тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналын томъёололоор санал хураалт явуулъя. 

Санал хураалтад 42 гишүүн оролцож, 39 зөвшөөрч, 3 татгалзаж, 92.9 хувийн саналаар Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцье гэж шийдлээ. Ингээд хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Төрийн байгуулалтын байнгын хороон дээр том ажлын хэсэг гараад, энэ дээр маш нухацтай, одоо гишүүдийн яригдсан олон асуудлууд тал талаасаа хөндөгдсөн байгаа, бусад хуулиудтай холбогдоод. За энэ асуудал дээр маш идэвхтэй ажиллаж, намын чуулганаар шийдэх нь зүйтэй гэж ингэж бодож байна. 

Уг асуудлыг 15 цаг 40 минутад хэлэлцэж дуусав. 

Зургаа. Олон нийтийн радио, телевизийн тухай хуульд нэмэлт, өөрчлөлт оруулах тухай хууль болон хууль батлагдсантай холбогдуулан авах арга хэмжээний тухай УИХ-ын тогтоолын төсөл хэлэлцэх эсэх/

Д.Лүндээжанцан: - Дараагийн хэлэлцэх асуудалдаа оръё. Олон нийтиийн радио, телевизийн туха й хуульд нэмэлт, өөрчлөлт оруулах тухай хууль болон хууль батлагдсантай холбогдуулан авах арга хэмжээний тухай УИХ-ын тогтоолын төслийг хэлэлцье. Хууль санаачлагчийн илтгэлийг хэн хийх юм бэ? За Ц.Мөнх-Оргил. Хууль санаачлагчийн илтгэлийг УИХ-ын гишүүн Ц.Мөнх-Оргил танилцуулна. За Ц.Мөнх-Оргил гишүүн хаана байна?

За Д.Дондог гишүүн, Э.Бат-Үүл гишүүн, Ц.Жаргал гишүүн, Ц.Мөнх-Оргил гишүүн, С.Оюун гишүүн, С.Отгонбаяр гишүүн нарын санаачилсан төсөл байгаа. Олон нийтийн радио, телевизийн тухай хуульд нэмэлт, өөрчлөлт оруулах тухай хуулийн болон хууль батлагдсантай холбогдуулан авах арга хэмжээний тухай тогтоолын төслүүд байгаа. За Ц.Мөнх-Оргил гишүүн орж ирж илтгэлээ тавъя. С.Оюун гишүүн сая байж байсан. Эсвэл С.Оюун гишүүн тавъя. Хууль санаачлагчид нь өөрсдөө байлцана шүү, одоо. 

С.Оюун: - Олон нийтийн радио, телевизийн тухай хууль 2005 оны 01 дүгээр сарын 27-ны өдөр батлагдсанаас хойшхи хугацаанд тус хуулийн хэрэгжилтийн талаар иргэд, байгууллага, олон нийтээс болон Үндэсний олон нийтийн радио, телевизэд ажиллагсадаас удаа дараа санал шүүмжлэл гарч байсан бөгөөд Их Хурлын төрийн байгуулалтын байнгын хорооноос байгуулагдсан ажлын хэсэг 2006 оны 05 дугаар сард хуулийн хэрэгжилт дээр газар дээр нь танилцаж дүнг тус байнгын хорооны гишүүдэд илтгэх хуудсаар танилцуулж байсан  /15:15-15:45 Ц.Алтан-Од/.
  2007 оны 6 сарын 1З-ны өдөр олон нийтийн радио телевизийн хамт олны зөвлөлөөс дахин Их Хурлын даргад хандан өргөдөл гаргаснаар Их Хурлын гишүүн Дондог бүхий 5 гишүүн нарын бүрэлдэхүүнтэй ажлын хэсэг байгуулагдан Радио телевиз үүссэн нөхцөл байдлыг судалж, санал, дүгнэлт боловсруулах үүрэг өгөгдөн тус ажлын хэсгээс санал дүгнэлт гаргасан болно. Энэхүү санал дүгнэлтэд 24.1.5-д заасан олон нийтийн радио телевизийн хөтөлбөр энэ хуульд нийцэж байгаа эсэхэд хяналт тавих үүргийг үндэсний зөвлөл биелүүлээгүй, Улсын Их Хурлын Төрийн байгуулалтын байнгын хорооноос  2006 онд байгуулагдсан  Олон нийтийн радио, телевизийн тухай хуулийн хэрэгжилттэй танилцах ажлын хэсгээс Олон нийтийн радио, телевизийн үндэсний зөвлөл, ерөнхий захиралд өгсөн 20 заалт бүхий зөвлөмжийг анхааралдаа бүрэн авч ажиллаагүй, Олон нийтийн радио телевизийн үндэсний зөвлөлийн үйл ажиллагаатай холбогдуулан З шатны шүүхээс гаргасан шийдвэрийг одоо болтол биелүүлээгүй, үндэсний зөвлөл, олон нийтийн радио телевизийн өөрчлөгдөн шинэчлэгдэж байгаа шилжилтийн энэ үеийн онцлогийг харгалзсан нэн тэргүүнд шийдвэрлэх ач холбогдол бүхий бодлогын томоохон асуудлуудыг шийдвэрлэхэд алгуурласан, Олон нийтийн радио телевизийн хөгжлийн гол асуудлуудад анхаарлаа төвлөрүүлж чадаагүй. Үндэсний зөвлөл Олон нийтийн радио телевизэд ажиллагсдын ёс зүйн дүрмийг одоо болтол батлаагүй байгаа нь Олон нийтийн радио телевизийн тухай хуулийн  24.1.1-д заасан үүргээ хэрэгжүүлээгүй нь Олон нийтийн радио телевизийн тухай хуульд заасан бүрэн эрхээ Олон нийтийн радио телевизийн үндэсний зөвлөл хангалтгүй биелүүлснээс уг хуулийн хэрэгжилтэд сөргөөр нөлөөлж,  улмаар олон нийтийн радио телевизэд үүсээд байгаа өнөөгийн нөхцөл байдалд шууд нөлөөлсөн байна гэж үзсэн байна.


Түүнчлэн олон нийтийн радио телевизийн тухай хуулийг батлах үед үндэсний зөвлөлийн үйл ажиллагааг хянаж байх үүрэгтэй хяналтын зөвлөлийг үндэсний зөвлөл өөрөө байгуулахаар заасныг залруулах нь зүйтэй гэж үзсэний дээр хяналтын зөвлөлийг үндэсний зөвлөлийн адил Улсын Их Хурлаас байгуулж, эрх, үүргийг нь тодорхой зааж өгөх, Үндэсний зөвлөлийн гишүүдийн хүлээх хариуцлагын механизмыг тодорхой болгох шаардлагын үүднээс Олон нийтийн радио, телевизийн тухай хуульд нэмэлт өөрчлөлт оруулах тухай хуулийн төслийг Ажлын хэсгээс боловсруулсан бөгөөд  түүнийг яаралтай хэлэлцэж шийдвэрлүүлэх саналтай байна.


Ажлын хэсгийн санал, дүгнэлтийг Улсын Их Хурлын Төрийн байгуулалтын байнгын хорооны  2007 оны 7 дугаар сарын 9-ний өдрийн хуралдаанаар хэлэлцээд Олон нийтийн радио, телевизийн тухай хуульд нэмэлт өөрчлөлт оруулах тухай хуулийн төсөл яаралтай боловсруулж,  Улсын Их Хуралд өргөн мэдүүлэхийг Ажлын хэсэгт даалгасан.


Түүний дагуу энэхүү төслүүдийг боловсруулсан байна. Олон нийтийн радио, телевизийн үндэсний зөвлөлөөс хуулийн 24 дүгээр зүйлд заасан үүргээ хэрхэн хэрэгжүүлж байгаад тавих хяналтын механизм бүрдүүлэх зайлшгүй  шаардлагатай байна. Учир нь тус зөвлөлийг үндэсний зөвлөл өөрөө байгуулж, бүрэлдэхүүнд нь үндэсний зөвлөлийн гишүүд бүгд давхар орж байгаагаас хуульд заасан үүргээ, тухайлбал Үндэсний зөвлөлийн гишүүнийг эгүүлэн татах тухай зөвлөмж гаргах асуудал зохих ёсоор биелэгдэхэд ихээхэн хүндрэл учирч байсан юм.


Иймд хяналтын зөвлөлийн үйл ажиллагааг зохицуулж байгаа 28 дугаар зүйл буюу тус зүйлийн эрх, үүрэгт энэ хуулийн  24 дүгээр зүйлийн биелэлтийн байдалд хяналт тавих чиг үүрэгтэй гэж нэмэхээр заалаа. 


Түүнчлэн хяналтын зөвлөлийн бүрэлдэхүүнийг Улсын Их Хурлын Төрийн байгуулалтын байнгын хорооноос санал болгож, энэ хуулийн  21.3-т заасан шалгуурыг хангасан хүмүүсээр бүрдүүлж, Улсын Их Хурлын тогтоолоор  6 жилийн хугацаатай томилж, урамшууллыг нь мөн хуулийн 27.2-т заасны дагуу тооцон олгож байхаар тусгав.


Энэхүү заалтыг хэрэгжүүлэхийн тулд хууль батлагдсантай холбогдуулан авах арга хэмжээний тухай Улсын Их Хурлын тогтоолын төслийг боловсруулсан бөгөөд энэ төслөөр тус Байнгын хороо, хяналтын зөвлөлийн дарга, гишүүдийг сонгон шалгаруулж, Улсын Их Хуралд санал болгохыг даалгасан байна.


Үндэсний зөвлөлийн гишүүдийн хариуцлагыг өндөржүүлэх шаардлага байгааг харгалзан тэднийг эгүүлэн татах тухай хуулийн 26.1.5-д Үндэсний зөвлөлийн хуралдаан 6 сараас дээш хугацаагаар биечлэн оролцоогүй гэж заасныг 2 сараас дээш хугацаагаар гэж багасган заах нь зүйтэй гэж үзсэн болно.


Хууль тогтоолын төсөл батлагдсанаар олон нийтийн радио, телевизийн үйл ажиллагаа, ялангуяа хяналтын зөвлөлийн бүтэц, бүрэлдэхүүн тодорхой болсноор үндэсний зөвлөлийн үйл ажиллагаанд тавих хяналт сайжирч, улмаар хуулийн хэрэгжилтэд тодорхой нөлөө үзүүлэхийн зэрэгцээ, Олон нийтийн радио телевизийг жинхэнэ утгаар нь төлөвшүүлэх хуулийн шаардлагыг хэрэгжүүлэх ажилд ахиц, дэвшил гарна гэж үзэж байна.


Төслүүдийн талаар Засгийн газрын  2007 оны 7 дугаар сарын 25-ны өдрийн хуралдаанаар хэлэлцээд төслүүдийг зарчмын хувьд дэмжсэн болно.


Иймд одоо энэ төслүүдийг дэмжиж өгөхийг та бүгдээс хүсч байна. Баярлалаа.


Д.Лүндээжанцан:  Одоо хууль санаачлагчийн илтгэлтэй холбогдуулан асуулт асуух гишүүд асуултаа асууя. Очирхүү гишүүн эхлээд асууя.


Т.Очирхүү:  Би ганц хоёр зүйл асууя.  Одоо үйлчилж байгаа хуулийн ажлын хэсэгт орж ажиллаж байсан юм. Тэгээд концепцийн хувьд зөрүүтэй тийм байдал одоо өргөн барьсан төсөлтэй холбогдуулаад байгаа учраас асуулт асууж байна.


Нэгдүгээрт нь, Үндэсний радио, телевизийг олон нийтийн шинжтэй болгохдоо удирдлагыг олон салаа мөчиртэй биш, аль болохоор олон нийтээс  сонгогдсон  үндэсний зөвлөл гэсэн тийм бүтцээр удирдахаар бодсон юм. Тэгэхээр одоо Хяналтын зөвлөлийг хэрвээ  Төрийн байгууллагаас сонгогдоод гараад ирвэл хоёр толгойтой болчих юм биш үү. Үндэсний зөвлөл гэж Их Хурлаас томилогдсон хэсэг, Хяналтын зөвлөл гэсэн Их Хурлаас томилогдсон хэсэг. Энэ бол одоогийн байгаа байдлаасаа дордох биш үү гэж, нэгдүгээрт.


Хоёрдугаарт нь, Ерөөсөө үндэсний зөвлөлийн бүрэлдэхүүнийг хийхдээ жишээлбэл,  Мөнх-Оргил, Дэмбэрэл гишүүн бид нар ярихдаа бол төрийн байгууллагыг, ялангуяа улс төрийн шинжтэй байгууллагыг аль болохоор оролцуулахгүйгээр бодсон юм. Монгол Улс дахь төрийн бус байгууллагууд юм уу, олон нийтийн төлөөллөөс бүрдэхээр бодсон юм.  Яахав ажлын хэсэг дээр явц дундаа  өөрчлөгдөх нь өөрчлөгдсөн. Гэхдээ тэр зарчим бол мөрдөгдсөн. Тэгэхээр хяналтын зөвлөл дээр надад тийм юм  нэгдүгээрт төрөөд  байна. Хоёрдугаарт нь, үндэсний зөвлөлийг олон нийтийн байгууллагуудаас сонгогдсон түүнийг  аль болохоор тогтвортой ажиллуулах, тийм байдлыг бас бодсон юм. Ганц нэг гишүүд бол тэр үндэсний зөвлөлөөс гарахыг үгүйсгэх арга байхгүй юм. Гэхдээ ерөнхийдөө яс нуруу нь байж байхаар ингэж бодсон. Тэгэхээр өмнө Их Хурлаар батлагдсан хуулийн концепциос үзэл баримтлалаас тэс өөр зүйл оруулж ирж байгаа нь Их Хурлын гишүүд юу гэж үнэлж байна вэ? үүнийг. Хяналтын зөвлөлийг зэрэгцүүлж аваачиж тавиад хоёр удирдлагатай болгож байгаа.


Хоёрдугаарт нь, Үндэсний зөвлөлийн гишүүдийг ерөөсөө хоёр сарын дотор өөрчлөх ийм нөхцөлийг бүрдүүлж байгаа нь хэр оновчтой вэ гэж одоо хууль санаачлагчийн нэгийн хувьд, анхных нь нооргийг хийсэн гишүүний хувьд асууж байна. 


Д.Лүндээжанцан: Дондог дарга, Оюун гишүүн, Мөнх-Оргил гишүүд хариулна. Мөнх-Оргил гишүүн хариулъя.


Ц.Мөнх-Оргил:  Хууль санаачлагчдын нэг Радио телевизийн хуулийг анх  өргөн барьж байсан гишүүдийн нэг Очирхүү гишүүний асуултанд хариулъя. Энэ нэмэлт өөрчлөлтийг  санал болгохдоо бид нар одоо хүчин төгөлдөр үйлчилж байгаа энэ хуулийн ерөнхий зарчим, агуулга, үзэл баримтлал, зарчмын зөрүү гарахгүй гэж бодож байгаа юм. Яагаад тэгж бодож байна вэ гэхээр Очирхүү гишүүн ээ, нэгдүгээрт,  хяналтын зөвлөл  бид нар анх хуулийн зөвлөл өргөн барьж байхдаа хяналтын зөвлөлийг үндэсний зөвлөл дотроосоо сонгоно гэж ерөөсөө бодоогүй шүү дээ.


Т.Очирхүү: Лүндээ даргаа, би Мөнх-Оргил гишүүнийг энэ ажлын хэсэгт гэж бодоогүй юм. Би Мөнх-Оргил гишүүнээс хариу авмааргүй байна. Мөнх-Оргил гишүүн өөрөө энэ концепцийн зөрүүтэй санал оруулж ирдэг нь өөрөө буруу болчихож байгаа юм. Өөр гишүүдээс асууя. Анхных нь  ноорог дээр суучихаад  одоо ийм юм ярина гэдэг бол утгагүй гэж бодож байна. Би бусад гишүүдээс нь асууя.


Д.Лүндээжанцан: Оюун гишүүн хариулъя.


Ц.Мөнх-Оргил: Би хууль санаачилсан хүнийхээ хувьд тайлбарлаж болно  биз дээ.


Д.Лүндээжанцан: Болноо, болно. Оюун гишүүн хариулъя.


С.Оюун: Уг нь Мөнх-Оргил гишүүнийг дуусгаад тэгээд нэмэлт тайлбар тавья гэж бодсон юм. Тэгэхдээ маш энгийн логик байгаа Очирхүү гуай. Удирдах зөвлөл дотроосоо хүмүүсээ сонгоод, өөрсдийгөө хянаад, тэгээд өөрсдийгөө огцруулах саналыг  ер нь өргөн барина гэдэг логик нь их буруу юм билээ. Анх хуулиндаа түүнийг оруулахдаа анзаараагүй юм уу? аливаа байгууллагыг үүсгэн байгуулагчид нь байгуулахдаа удирдах зөвлөлөө томилоод, хажууд нь хяналтын зөвлөлийг хараат бусаар тусдаа хүмүүс байдаг шүү дээ, ямар ч байгууллагад, компани ч бай, төрийн бус байгууллага ч бай, олон нийтийн байгууллага ч бай. Энэ чинь удирдах зөвлөл нь өөрийнхөө хянах хүмүүсийг дотроосоо сонгож байгаа нь өөрөө өөрийгөө хянах боломжгүй, өөрийгөө ямар нэгэн байдлаар ажлаа хийж чадахгүй бол огцруулах саналыг хэзээ ч оруулахгүй тийм л байдал үүсчихээд байгаа юм.


Тийм учраас л одоо энэ хуулийг өргөн барьж байгаа гишүүд бол удирдах зөвлөлийг нь тусад нь байгуулъя. Тусад нь байгуулна гэдэг нь анх үүсгэн байгуулсан буюу анх  удирдах зөвлөлийг нь томилж байгаа тэр хүмүүс нь  хяналтын зөвлөлийг байгуулах ёстой. Тэгээд нэгэнт Олон нийтийн радио, телевиз чинь олон нийтийн өмч, Монголын ард түмний өмч, Монголын татвар төлөгчдийн мөнгөөр санхүүждэг, тэгээд үүнийг удирдах бөгөөд хянах хүмүүсийг нь нэгэнт олон нийтээс сонгогдсон мандаттай Улсын Их Хурлын гишүүд буюу Улсын Их Хурал  нь сонгож томилох нь зүйтэй юм гэсэн ийм л логик байгаа юм.


Т.Очирхүү: Тэгэхээр Оюун гишүүн ээ, хуулин дээр үндэсний зөвлөлийн гишүүд  хяналтын зөвлөлийн гишүүн байна гэсэн заалт ерөөсөө байхгүй. Би тэр заалтыг буруу хэрэглэжээ гэж бодож байгаа юм. Бид нар энэ туршлагыг судлаад Би-Би-Си, Дойчи-Вэйл гээд Германууд чинь 1945 онд Английн эзэмшил газар нутаг дээрээ анх Би-Би-Си-гийн структур, бүтцийг оруулж ирж хийснийг нь бид нар авсан юм. Тэгэхээр тэнд хяналтын зөвлөл нь гол төлөв холимог байдаг. Үндэсний зөвлөлөөсөө байдаг, гаднаас байдаг. Гэхдээ нэг зарчим нь бол Үндэсний зөвлөл нь арай илүү давуу эрхтэй байж  тогтвортой байдлыг хадгалдаг. Тэгэхээр хуулийн заалтыг буруу хэрэглэсэн байна уу гэдгийг л тэгвэл би одоо асууя. Тэгвэл буруу хэрэглэсэн байвал зөв болгохын оронд  одоо хууль санаачилдаг нь оновчтой юу? үгүй юу гэдгийг асууж байна.


С.Оюун: Би бас анх хууль санаачлаагүй гишүүдийн нэг л дээ. Хуулин дээр сүүлд бид нар ажлын хэсэг гаргаад ажиллаад, анхаарсан зүйл юу вэ гэхээр хуулин дээрээ хяналтын зөвлөл нь бас тусдаа байна гэсэн заалт нь ерөөсөө ороогүй, их тодорхой бус байсан учраас нэгдүгээрт, үүнийг их тодорхой болгох шаардлагатай юм байна гэж үзсэн.  Тодорхой биш юм билээ, тэгээд тусдаа байна гэсэн заалт байхгүй учраас дотроосоо сонгосон юм билээ. Тэгээд Дондог дарга бас нэмж тайлбарлах байх.


Д.Лүндээжанцан: Дондог Төрийн байгуулалтын хорооны дарга.


Д.Дондог:  Очирхүү гишүүний асуултанд нэмж хариулъя. Тэгэхээр одоо үүсч буй нөхцөл байдал бол хуульд тодорхой заалтгүй учраас  үндэсний зөвлөл бол яг өөрөөсөө З хүнээр хяналтын зөвлөл байгуулчихсан. Тэгээд маргаан юунаас үүссэн бэ гэхээр хяналтын зөвлөлд орсон З хүний 2 нь  хуульд хориглосон заалтуудыг зөрчсөн, тухайлбал ямар нэгэн хувийн телевиз, бусад юунд хөрөнгө оруулалт хийсэн ч байдаг юм уу? зөвлөлд нь багтдаг ч байдаг юм уу? ийм сонгуультай улсууд байсан байна. Тийм учраас асуудлыг оруулах нь байтугай, өөрсдийнх нь асуудал зөрчилтэй байна гээд ингээд маргаан үүссэн. Уг нь логикоороо бол тийм байсан байж магадгүй. Тэгэхдээ заавал одоо энэ хэрэгжиж болохгүй юмыг тэнд байсан хуульд тийм байсан гээд шахах нь бас ямар зохимжтой юм бэ гэж хэлэх байна.


Хоёрдугаарт, одоо энэ хяналтын зөвлөлийн ажиллах журмыг Улсын Их Хурлаар баталж өгөх юм. Тэгэхээр заавал тэр үндэсний зөвлөлийн ажиллах эрх үүргийг хяналтын зөвлөл эдлэхгүй нь ойлгомжтой. Зөвхөн хяналт тавих чиглэлээр ажиллана. Тэр журмыг нь Улсын Их Хурлаар баталж өгнө гэж байгаа.


Хоёр сарын хугацаатай гэдэг дээр ийм байгаа юм. Үндэсний зөвлөлийн гишүүдээс  6 сарын хугацаагаар хуралдаа суугаагүй хүн байдаг юм байна. Тэгэхээр одоо тийм үүрэг функци байхгүй, оролцохгүй байгаа хүнийг тэгээд цалингий нь өгөөд, сар болгон  180 мянган төгрөгний цалин өгөөд ингээд яваад байх нь зохимжтой юм уу? үгүй юм уу?  шалтаг шалтгаан байж болно, хоёр сараар хугацаагий нь багасгаж өгье гэж ингэж ажлын хэсэг дээр санал гарсан.  


Бид нар  ер нь яагаад  энэ хуулийг санаачлах болов гэвэл Байнгын хорооны хуралд асуудал оруулаад тэгээд ажлын хэсэгт хууль санаачлахыг нь даатгасан юм. Тийм учраас энэ 6 гишүүн ингэж  оролцсон байгаа гэдгийг бас давхар хэлье.


Тогтвортой ажиллуулахын хувьд бол  заавал хяналтын зөвлөл байгуулангуут үндэсний зөвлөлөө байнга өөрчилж бай гэсэн юм энэ хуульд бас байхгүй л дээ. Тэс өөр ч юм байхгүй, тэгэхгүйгээр одоо практик дээр энэ  үндэсний зөвлөл өөрөө хууль зөрчсөн гэдэг нь З шатны шүүхээр тогтоочихоод байхад   энэ тухай асуудал хэн ч халдахгүй яваад байвал бас энэ Олон нийтийн радио, телевизийн үндсэн хуулийн агуулга хэрэгжихгүй болоход хүрнэ гэж үзэж байгаа юм.


Хуулийн концепцитой бид нар анхныхаа хуулийн концепцийг нэг их өөрчлөөгүй гэж ойлгож байгаа юм. Яагаад гэвэл  энд 4 намын гишүүн байгаагаас хоёр ч хуулийн төсөл явсан. Өөр юманд гар хүрэхээ болъё, зөвхөн үүнийг нь ажиллах механизмыг нь бүрдүүлж өгье,тэгээд тэр огцруулах,огцруулахгүй,  оруулж ирэх, оруулж ирэхгүй саналаа тэр Хяналтын зөвлөл өөрөө л мэднэ гэсэн ийм зарчмаар л хийж байгаа юм. Түүнээс эндээс заавал  түүнийг оруулж ир, оруулж ирэхгүй гэсэн юм бол байхгүй. Хяналтын зөвлөлийн гишүүдийг яаж шалгаруулах вэ? гишүүдийг оруулж ирэх асуудлыг харин бусад Монголбанкны байдаг юм уу? Санхүүгийн зохицуулах хорооны хяналтын зөвлөлтэй адилхан холбогдох Байнгын хороо нь боловсруулж оруулж ирэх нь зүйтэй гэсэн ийм заалт тогтоолоор хийж өгч байгаа.


Д.Лүндээжанцан: Энхсайхан гишүүн асуултаа асууя.


М.Энхсайхан:  Баярлалаа. Би энэ хууль санаачилсан улсууд ямар шинж тэмдгээр ганзага нийлэв гэж асуумаар байна. Магадгүй би Олон нийтийн радио, телевиз дээр болж байгаа үйл явдалд ямар нэгэн байдлаар хариу өгөх гэж эндээс хүмүүс цуглаж очсон байх. Тэр  улсууд л юм санаачилсан юм шиг байна гэж  би ингэж хараад байгаа юм, зөв байна уу? буруу байна уу?  Хэрвээ энэ зөв байгаа бол дахин тиймэрхүү үйл явдал давтахааргүй юм та нар хийж чадав уу гэж асуумаар байна. Энэ хууль чинь дахин ийм юм Олон нийтийн радио телевизээр гарахгүй болохоор тэгж хийж чадав уу гэж асуумаар байна.


Ер нь удирдах зөвлөл, хяналтын зөвлөл гээд  дандаа хоёр засаглал тогтоод байдаг ийм юмаа болихгүй юм уу? ер нь концепцио яагаад эргэж харахгүй байна вэ? ер нь  урьд нь юу алдчихаад, яагаад ийм болсон гэж дүгнэлт хийчихээд ийм хууль санаачилав гэж асуух гээд байгаа юм л даа. Ер нь хаа газар болгонд дандаа хоёр засаглал тогтоодог. Удирдах зөвлөл, хяналтын зөвлөл гээд. Тэгээд хоорондоо хэрэлдүүлээд тэгээд л байлгаж байдаг, тэгээд түүнийгээ ардчилал гээд  ойлгочихсон бүгдээрээ бүх шатан дээр.  Үүнийгээ янзлах ёстой байсан юм биш үү гэж би асуух гээд байгаа юм. Дээр нь дахиад  хэлэхэд  санал асуумаар байгаа юм. Ерөөсөө Монголын төр өөртөө хэвлэл мэдээлэлгүй болчихоод, тэгээд өөрийгөө яаж хамгаалах юм бэ? гадны нөлөөнөөс, гадны дайралтаас, гадны мэдээллийн дайралтаас яаж өөрийгөө хамгаалах юм бэ? буу барьчихаад, зэвсэг барьчихаад, хэдэн цэрэг зогсоогоод өөрийгөө  Монгол Улс хамгаална гэж байхгүй шүү дээ.  Тэр тусмаа энэ хамаг телевизүүдийг чинь хувийнх нь аваад, гадаадынх нь аваад, харийнх нь аваад, тэгээд манай соёл заншилд нь нийцэхгүй юм хийгээд явж байхад бид нар чих нь дүлий, тэгээд өөртөө байгаа ганц телевизээ олон нийтийн, олон нийтийн гэж байгаад туугаад тавьчихсан.  Энэ зөв юм уу гэдэг асуудлыг би асуумаар байгаа юм. Заавал олон нийтийн шинжтэй болгоно гэдэг нь заавал өмчөөсөө сал гэсэн үг биш гэж би ойлгож байна. Монголбанк гээд байгууллага байж л байна, хэзээ Монголбанкны ажил жишээлбэл Парламент бүх юм хутгалдаад ороод өдөр тутмын ажилд нь орж байсан юм бэ? Яг түүнтэй адилхан яагаад Монгол телевиз төрийн өмчлөлдөө гэхдээ дотоодод нь оролцохгүй байх хэлбэрээр юм зохион байгуулж болдоггүй юм бэ? яагаад тэнд нэг хэсэг бүлэг хүмүүст давуу эрх мэдэл өгчихсөн, тэгээд түүнийг нь дараа нь хөндлөнгөөс нь хараад эрүүл болгож хардаг юмыг бид нар хараад сууж байх, үүнийг бүтэн концепциор нь өөрчилж болоогүй юм уу? 


Дахиад асуухад та нарын хийж байгаа энэ өөрчлөлт, дахиад олон нийтийн радио телевиз дээр ийм явдал гарахгүйн баталгаа болж чадах юм уу гэж асуумаар байна.


Д.Лүндээжанцан: Мөнх-Оргил дарга эхлээд хариулах уу? 


Ц.Мөнх-Оргил:  Энхсайхан гишүүн ээ, энэ нэг хэдэн хүн сонирхоод л, дураараа цуглараад л, гүйж очоод  тэгээд ийм хуулийн төсөл санаачлаад оруулаад  ирсэн юм биш л дээ. Энэ Их Хурлын даргын захирамжаар ажлын хэсэг байгуулаад, үүссэн нөхцөл байдлыг судлаад Их Хуралд тайлагна, илтгэ гэсэн үүрэг өгсөн юм. Түүний дагуу ажлын хэсэг байгуулагдаад ажлаа хийгээд 2-З ч удаа үүссэн нөхцөл байдалтай нь танилцсан юм. Одоо оруулж ирж байгаа хууль энэ  байдлыг  дахин давтахгүй байхыг урьдчилан сэргийлж байгаа юу? үгүй юу гэвэл бүрэн урьдчилан сэргийлж чадахгүй байж магадгүй. Тэгэхдээ нэлээд хэмжээгээр үүссэн нөхцөл байдлын гол  шалтгаан нөхцөлийг арилгахад чухал хүчин зүйл болно л гэж бодож байгаа юм.


Парламент энэ олон нийтийн радио телевизийн үйл ажиллагаанд ийм маягаар хутгалдаж ороод байх нь зөв үү гэж асуух шиг л боллоо. Ерөөсөө анх энэ хуулийн төсөл өргөн баригдахдаа энэ Олон нийтийн радио, телевизийн хууль батлагдахдаа ерөөсөө  парламент оролцоогүй л ийм хуулийн төсөл баталсан шүү дээ, ерөөсөө оролцоогүй. Засгийн газар ч оролцох эрх байхгүй, парламент Удирдах зөвлөлийг нь баталснаас хойш оролцох эрхгүйгээр ийм концепци байгаа. Энэ концепци хэвээрээ л явж байгаа.  Харин одоо хийж байгаа тодотгол нь хууль батлахдаа хяналтын зөвлөлийг удирдах зөвлөл  батлах, өөр дотроосоо томилох ёсгүй юм гэдгийг маш ойлгомжтой, цагаан дээр хараар бичих ёстой байсныг жаахан бүдэг орхисныг энэ Удирдах зөвлөлийн нөхдүүд  овжин ашиглаж, дотроосоо хяналтын зөвлөлөө байгуулчихаад өөрсдийнхөө зарим үед хууль бус, зарим үед  хууль бусын хооронд үйл ажиллагаагаа  хамгаалаад  байгаад л учир оршиж байгаа юм. Түүнээс парламент юм уу, ажлын хэсэг ороод, ерөнхий захирлынх нь үйл ажиллагаанд ороод, мэдээллийн программ юм уу, эсхүл хөтөлбөрийн агуулга, бодлогод нь оролцоод байгаа юм ерөөсөө байхгүй шүү дээ, үүнийг та сайн харж байгаа байх.


Яагаад   хяналтын зөвлөлийг байгуулахдаа заавал гаднаасаа байх  шаардлагатай юм бэ гэдэг дээр би дэлгэрэнгүй тайлбар хэлээд хэрэггүй биз дээ. Энэ чинь хоёр засаглал тогтоогоод байгаа юм ерөөсөө байхгүй шүү дээ, Энхсайхан гишүүн ээ. Хуульд үндэсний олон нийтийн радио телевизийн удирдах зөвлөлийн эрх, үүрэг гээд маш тодорхой байж байгаа юм. Тэр нь ийм ийм  байна гээд хуулиндаа заасныг Хяналтын зөвлөл нь программын хөтөлбөрөөс бусад асуудлаар санхүүгийн хяналт, удирдах зөвлөлийн үйл ажиллагаанд ямар нэгэн алдаа дутагдал гарч байгаа бол түүнийг нь засч залруулах зорилгоор ийм хяналтын зөвлөл байгуулж байгаа юм. Энэ чинь ямар ч компанид байдаг л зүйл шүү дээ. Та компани байгууллаа, хувь нийлүүлэгч чинь хөрөнгө эзэмшигч чинь төлөөлөн удирдах зөвлөлөө байгууллаа, төлөөлөн удирдах зөвлөлийнхөө хажууд хяналтын зөвлөлийг байгуулаад ингээд л явдаг шүү дээ. Үүнийг хоёр толгой бий болголоо гэж хэлдэггүй байх гэж бодож байна.  Ер нь ажлын хэсэгт 5 гишүүн орсон, олон санал гарсан, маш их санал гарсан. Зарим санал нь Удирдах зөвлөл одоо ингээд ажлаа хийж чадахгүй байна, тэр чигт нь татан буулгая гэдэг санал гарсан, хяналтын зөвлөлийг шууд Засгийн газраас оруулъя гэсэн санал тавьсан.  Хяналтын зөвлөлийг аудитын газраас томилъё гэсэн санал явсан. Энэ бүгдийг ярьж ярьж байгаад  5 гишүүн санал нийлж болох хамгийн консесный хувилбар нь энэ л болсон юм. Үүнийг л оруулж ирж байгаа юм.


М.Энхсайхан:  Түрүүн бас ярианд хөндөгдсөн, удирдах зөвлөл хяналтын зөвлөл байх юм байна гээд. Тэгээд хяналтын зөвлөлийн журмыг Их Хурал батлах юм байна гээд Дондог дарга түрүүн хэлсэн. Тэгээд одоо нэгэнт Хяналтын зөвлөлийн тухай яригдаж байгаа юм бол, хууль яригдаж байгаа юм бол, хяналтын зөвлөлийнх нь журамтай нь авч хэлэлцэх хэрэгтэй шүү дээ. Дараа нь журам баталж байна гээд тэгээд нөгөө удирдах зөвлөлтэйгээ эн тэнцсэн, тэгээд дахиад л хэрүүлийн тулам. Ер нь хууль хэлэлцүүлэх практик чинь бол гарах журмынх нь концепци юмтай нь хамт хэлэлцдэг шүү дээ. Тэр нь байгаа юм уу? 


Д.Дондог: Ихэнх асуудлыг Мөнх-Оргил гишүүн хариулчихлаа. Журам бол хийсэн төслүүд байж байна. Бид нар журам, хууль  хоёр тусдаа учраас хуулийн төсөлд нэмэлт өөрчлөлт оруулахаар өргөн барьсан учраас өнөөдөр хуулийн төслөө л ярьж байгаа юм. Журмыг нь бол эргүүлээд араас нь цувуулаад л оруулаад ирнэ. Дараагийн Байнгын хорооны хуралдаанаар Байнгын хорооноос гарах журам,  Их Хурлаас гарах журам хоёрыг хоёулангий нь оруулж ирнэ, анхны хэлэлцүүлэг хийх явцад, хэлэлцэх эсэх тухай дээр нь зөвхөн хуулиа хэлэлцэх үү?  үгүй юу? хэлэлцэхгүй юм бол тэр журмуудыг оруулж ирэх шаардлага байхгүй гэж үзсэн, нэгдүгээрт.


Хоёрдугаарт, дахин зөрчил гарахгүй юу гээд байх юм. Тэгэхээр аль ч хуулин дээр  дахин зөрчил гарахгүй гэж хэн ч хэлээгүй. Бид нар гарцаа хийж өгөөд аль болохоор Их Хурал, Засгийн газар оролцохгүй байх талаасаа л одоо нэг хяналтын зөвлөл байгуулаад өгье гэж ингэж л тооцож байгаа юм. Энэ явцад Засгийн газраас юм уу, Их Хурлаас гүйцэтгэх захирлыг нь шууд тавиад,  Үндэсний зөвлөлгүй болгоё гэдэг санал бас гарч ирж байсан. Ажлын хэсэгт бол 4 намын  6 гишүүн байгаа учраас хамгийн тохирсон санал нь зүгээр л хяналтын зөвлөл байгуулаад л тэгээд л түүгээрээ асуудал орж ирвэл орж ирнэ биз, орж ирэхгүй бол тэгээд биеэ даагаад яваг. Үндсэн концепцийг нь алдагдуулаад яахав гэж ингэж тооцсон юм. Энэ хуулийг батлахдаа Улсын Их Хурал баталсан учраас Олон нийтийн байна гэдэг нь олонхи шийдсэн учраас тэр  концепцийг нь алдагдуулахгүй л гэж бодсон.


Монголбанкинд бол бид нар өдөр тутам ордоггүй ч гэсэн Хяналтын зөвлөлийг нь бас л Улсын Их Хурлаас баталж өгсөн юм билээ, түүний загвараар л хяналтын зөвлөлийг батлаад өгье гэсэн санал гаргаад л явж байгаа юм. Эсхүл үүнийг огт оролцохгүй ингээд хаяна гэвэл Үндэсний зөвлөл хууль зөрчөөд, түүнийг хамт олон эсэргүүцэж янз бүрийн үйлдэл илэрхийлээд ингээд байж байг гэсэн санаа арай байхгүй байх гэж ойлгож байна.


Д.Идэвхтэн: Одоо Ламбаа гишүүн асуултаа асууя.


С.Ламбаа: Би  Төрийн байгуулалтын байнгын хороогоор хэлэлцэх явцад бол тэр журмаа хамт хэлэлцье гэсэн асуудал тавьсан л даа. Тэгэхдээ энэ журмыг анхны хэлэлцүүлэг явагдах үед заавал  харах ёстой. Эхний хэлэлцүүлэг яваад ирэхээр тэнд юу журамлагдаад байна вэ гэдэг асуудал.  Тэгээд миний асуух гээд байгаа юм Төрийн байгуулалтын байнгын хороон  дээрээс ч асуусан, З хүний бүрэлдэхүүнтэй, хөндлөнгийн хяналт тавих хяналтын хороог Хяналтын байгууллагыг нь байгуулаад  Их Хурлаас батлаад өгье гэж. З хүн гэдэг нь ойлгомжтой байгаа юм. Энэ З хүн хаанаас нэр дэвшиж орж ирж, Их Хурлаар  тэр З хүнийг батлах гэж байгаа. Тэгэхээр энэ З хүнийг хаанаас оруулж ирнэ гэж бодож  манай ажлын хэсгийнхэн ажилласан юм бол? Жишээлбэл  би бодохдоо Хяналтын зөвлөлийн З хүний нэг нь  тэр хамт олны зөвлөлөөс нэг хүн, иргэний нийгмийн байгууллаас нэг хүн, үндэсний зөвлөлийнх нь гишүүдээс нэг хүн ч гэдэг юм уу? бүр тодорхой ингэж хуульчилж болохгүй юм уу? өөрөөр хэлбэл нөгөө З хүнээ тэр Монголын үндэсний  олон нийтийн радио, телевизийн  хамт олны зөвлөлөөс 1 хүн тэр хурлаасаа, иргэний нийгмийн байгууллагуудын төлөөлөл 1 хүн тэр хурлаасаа, эсхүл үндэсний зөвлөлөөсөө 1 хүн ч гэдэг юм уу? эсхүл төр засгийн байгууллагуудын зөвшилцлөөр төр төлөөлж орох 1 хүн ч гэдэг юм уу? үүнийг яг ийм тодорхой болгоод З хүнээ хуулиндаа тусгах боломж бий юу?  энэ хуулиндаа. Хяналтын зөвлөлийн З хүний бүрэлдэхүүнийг тэндээс  оруулж ирнэ. Нэр дэвшигчийн тоо нь бол Дондог даргын хэлснээр бол би  6 хүн нэр дэвшиж орж ирнэ. 6 хүнээс З-ыг нь Их Хурал батална гэж ингэж журмаараа зохицуулж өгнө гэж ярих шиг болсон, Төрийн байгуулалтын байнгын хорооны хурал дээр. Үүнийг юу гэж бодож байгаа бол?  Би бол хөндлөнгийн хяналт гэдэг юм яриад байгаа мөртлөө үнэндээ бол яг хууль чинь бол хөндлөнгийн хяналтын байгууллага байгуулснаас л болж ингээд байгаа шүү дээ. Хөндлөнгөөс нь орж хяналт тавьдаг хүмүүс биш, үндэсний зөвлөл дотроо юм чинь ямар золигийнх нь хөндлөнгийн хяналт байх вэ? Харин тэр бол дотоод хяналтын байгууллага, одоо байгаа чинь. Тэр үндэсний зөвлөл яаж ажиллаж байна вэ гэдэгт хяналт тавьдаг, яг нөгөө өргөн барьдаг асуудлаа хуулийнхаа өргөн барих ёстой үүргээ гүйцэтгэх эрх мэдэлгүй улсууд болчихсон учраас саад гаргаж байна гэж үзээд байгаа шүү дээ. Тийм учраас хөндлөнгийн байх нь бол зөв. Харин яаж З хүнээ сонголт хийх вэ гэдгийг л бодож үзсэн юм байна уу? Яг миний хэлснээр эндээс нэг хүн, эндээс нэг хүн гэж хуулиндаа оруулахгүй бол энэ журмаар бол зохицуулагдахгүй зүйл шүү дээ, хэцүү.


Д.Идэвхтэн: Ламбаа гишүүний асуултанд хариулъя. Дондог гишүүн


Д.Дондог:  Тэгэхээр одоо хоёр журмын төсөл над дээр байна, энд. Өчигдөр ч би аваад явж байсан. Нэг нь Хяналтын зөвлөлийн ажиллах журам гээд  4 хуудас материал байна. 


С.Ламбаа: Наад журмыг чинь бид нар яахав, анхны хэлэлцүүлэг дээр яриад байсан.


Д.Дондог: Бид нарын өргөн барьсан хуулийн нэмэлт өөрчлөлт, дагаж мөрдөх тухай тогтоолын төсөл хоёр бол батлагдаж байж энэ журмууд нь батлагдахаар хэлэлцэгдэхээр хийсэн байгаа юм. Тэгээд хэлэлцүүлгийн явцад  яг зэрэг батална гээд явчих юм бол одоо би хэлэлцүүлгийн явцад ингээд зэрэг оруулахад бэлэн байж байгаа юм. Үүнийг нь батлагдсаны дараа гэвэл хоёрдугаар хэлэлцүүлэг хийгээд анхны хэлэлцүүлгээр баталж чаддаг бол баталчихаад, тэгээд араас нь залгах маягтайгаар ингээд  өргөн барихдаа бол ингээд барьчихсан юм. Энэ дээрээ бол таны асууж байгаагийн дагуу  яг  хүсэлтээ иргэд материалаа бүрдүүлж ирүүлнэ гэсэн байгаа юм. Тэгэхээр ямар ямар материал бүрдүүлэх вэ? ямар шаардлага хангасан байх ёстой вэ гэдэг нь энэ журмандаа нэгбүрчлэн ингээд заагаад өгчихөж байгаа юм, одоогийн байдлаар. Тэгээд Байнгын хороон дээр хэлэлцэх явцдаа өчигдрийн ярьж байдгийн дагуу би энэ дүгнэлтэнд бас хийсэн байгаа юм. Тэндээс тэндээс байна гээд ингээд тодорхой заана гэвэл заагаад л оруулна. Одоогийн бид нарын хийсэн төсөл дээр бол хаанаас санал ирж болохоор маягтай хийсэн байгаа.


Өчигдөр таны ярьсан саналын дагуу Байнгын хороон дээр хамт олны зөвлөлөөс хүн орохоор зэрэг нөгөө Үндэсний зөвлөлийн  өөр бүрэлдэхүүнээс нь орчихоор зэрэг эрх ашгийн зөрчилтэй хоёр бүрэлдэхүүний нэгээс нь хүн оруулаад, нэгээс нь оруулахгүй байна гээд санал гарч байна билээ. Та бол өнөөдөр үндэсний зөвлөлөөс нь ч оруулъя, хамт олны зөвлөлөөс нь ч оруулъя, иргэдээс ч оруулъя гэсэн санал гаргаж байна. Тэгээд түүнийгээ бол энэ журам батлах үедээ л баталъя гэсэн санаатай. Хуулинд оруулна гэвэл маргааш зарчмын зөрүүтэй санал анхны хэлэлцүүлэг явах үед гаргаад явуулахад болохгүй гэхгүй.


Д.Идэвхтэн: Одоо Бакей гишүүн асуултаа асууя.


А.Бакей: Баярлалаа.  Энэ хууль батлагдаад багагүй хугацаа өнгөрсөн ч гэсэн ер нь олигтой хэрэгжсэнгүй ээ. Араасаа нэг баахан хэрүүл уруул дагуулсан ийм хууль болсон.  Тэгэхээр энэ хууль ингэж хэрэгжихгүй байгаагийн шалтгаан нь хуулийн цоорхойд байна уу? эсхүл үндэсний зөвлөлийн бүрэлдэхүүнд байна уу? үгүй юу гэдгийг л тодруулмаар байна. Хуулийг уншаад үзэхэд үндэсний зөвлөл хяналтын зөвлөл хоёрын аль аль нь бие биенээсээ их юм шиг ингэж ойлгогдоод байгаа юм. Өөрөөр хэлбэл Үндэсний зөвлөл бол Хяналтын зөвлөлөөс нэг болохоор их давуу эрхтэй юм шиг, нөгөө болохоороо эргээд үндэсний зөвлөлийн гишүүдийг, даргыг эгүүлэн татах эрхийг нь харахаар хяналтын зөвлөл нь бас илүү давуу эрхтэй ч юм шиг. Тэгсэн мөртлөө өөрөөсөө төрсөн хүүхэд нь эргээд  аавыгаа хянах маягтай ийм сонин хууль болсон байгаа юм.  


Дээр нь хяналтын функц бол үндэсний зөвлөлд ч байна, хяналтын зөвлөлд ч байна, хоёуланд нь хуулийг уншаад үзэхэд хяналтын функц аль алинд нь байна. Тэгэхээр энэ хуулийн цоорхойдоо байна уу? эсхүл удирдах зөвлөлийн  15 хүний бүрэлдэхүүндээ байна уу? хууль ёсоор бол  үндэсний зөвлөлийн бүрэлдэхүүнд бол улс төрийн болоод төрийн жинхэнэ албан хаагч орох ёсгүй. Намын улс төрийн удирдах албан тушаалтан орох ёсгүй. Тэгэхээр энэ  15 хүний дотор  хичнээн  улс төрийн болоод төрийн жинхэнэ албан хаагч байна? Мөн намын улс төрийн ажилтан байна? Энэ чинь жинхэнэ завхруулаад байгаа юм биш үү. 


Дээр нь энэ шинэ оруулж ирж байгаа төсөл ёсоор хоёр том толгой гараад харин ч хоёр тал талцаад сөргөлдөөд байх юм биш үү гэсэн  ийм асуултуудыг тодруулмаар байх юм.


Д.Идэвхтэн: Хууль санаачлагч Мөнх-Оргил гишүүн Бакей гишүүний асуултанд хариулъя.


Ц.Мөнх-Оргил: Бакей гишүүний асуултанд хариулъя. Хуульд  үндэсний зөвлөлийн үүрэг функц, хяналтын зөвлөлийн үүрэг функцийг маш сайн ялгаад өгсөн байгаа юмаа уг нь. Тэгээд Үндэсний зөвлөл бол  хуулиар олон нийтийн радио телевизийн нэвтрүүлгийн тавигдах шаардлагууд байгааюм. Тэр шаардлагуудыг биелүүлж байна уу? мөн хөгжлийн стратеги төлөвлөгөөг батлах ёстой, Боловсон хүчний бодлогыг боловсруулах ёстой, Санхүүгийн бэхжилт, тоног төхөөрөмжийг шинэчлэх стратеги, төлөвлөгөө гээд ийм олон заалтууд хэрэгжүүлэх ёстой. Хяналтын зөвлөл нь энэ ажилд ерөөсөө оролцохгүй. Хяналтын зөвлөл нь энэ үүрэг гүйцэтгэж байна уу? үгүй юу гэдгийг л хянаж байх ёстой. Тэгээд  хяналтын зөвлөлөө дотроос нь томилох бололцоотой юм шиг хуулийн заалтыг тайлбарлаад асуудлыг хүндрүүлээд байгаад  учир байна гэж үзэж энэ хуулийн төслийг өргөн барьсан юм.


Хуульд бүхэлдээ цоорхой байна уу? эсхүл  удирдах зөвлөлөөс, үндэсний зөвлөлөөсөө болоод байна уу гэж Бакей гишүүн асууж байна. Би бол хуульд  үндсэндээ  том хэмжээний цоорхой гараад энэ хуулийн энэ заалтаас нь болоод ийм юмнаас нь болоод энэ хууль хэрэгжихгүй байна гэж хэлэх үндэслэл байхгүй байгаа юм. Хоёр ч удаа Төрийн байгуулалтын байнгын хорооноос ажлын хэсэг ажилласан, хамт олны төлөөлөгчидтэй ч, үндэсний зөвлөлийн нөхдүүдтэй ч уулзсан. Ер нь бол хуульд асуудал алга, гагцхүү хэрэгжилтийн үед Үндэсний зөвлөлийг томилохдоо бид  ний нуугүй хэлэхэд  намууд, Улсын Их Хуралд гол гол  суудалтай улс төрийн намууд зөвшилцөх, тохиролцох замаар Үндэсний зөвлөлийг бүрдүүлснээс болж энэ  төрийн бус байгууллагууд, иргэний нийгмийн төлөөллөөс нэр дэвшсэн хүмүүсийг тэр болгон сонгоогүйгээс, томилоогүйгээс болж нэлээд алдаа завхрал гарч уу гэдэг дүгнэлтийг хийж байгаа юм. Тэгэхдээ хуульд  нэгэнт  үндэсний зөвлөлийн эрх дарх ямбыг хатуу заачихсан, үндэсний зөвлөлийн гишүүнийг зөвхөн хяналтын зөвлөл татах саналыг оруулахаар заачихсан байх учраас Хяналтын зөвлөлийг гаднаас нь томилох энэ зарчмыг нь баталгаажуулж өгье гэсэн санаа.


Тэгэхээр ерөөсөө одоо бидний хуульд оруулж байгаа гол санаа бол хяналтын зөвлөлийг  хөндлөнгөөс байгуулах энэ зарчмыг дэмжээд өгөөч ээ, хэлэлцэх асуудал дээр. Тэгээд түрүүний Ламбаа гишүүний хэлж байгаа шиг Их Хурал батлах юм уу? олон нийтийн байгууллагуудын саналыг авах юм уу? эсхүл манай Төрийн байгуулалтын байнгын хорооны зарим гишүүдийн хэлж байснаар шууд аудитын байгууллагаас томилох юм уу? энэ асуудлуудыг анхны хэлэлцүүлгийн үеэр ярья гэсэн бодолтой байгаа.


Д.Идэвхтэн: Баярцогт гишүүн асуултаа асууя. Баярцогт гишүүн алга байна. Адъяа гишүүн асуулт асууя.


Г.Адъяа:  Тэгэхээр энэ хууль хэрэгжихгүй байгаа, мөн маргаан их гараад байгаагийн шалтгааныг би бас зөвхөн хяналтын зөвлөл байгаа, үгүйтэй холбож ойлгохгүй байна. Саяны өнгөрсөн хугацаанд гарсан энэ олон нийтийн радио телевиз дээр бий болсон нөхцөл байдал бол гол нь хамт олны эрх ашигтай бидний томилсон удирдах зөвлөлийн эрх ашиг нэлээн ноцтой зөрчилдсөнөөс болсон гэж үзэж байгаа юм.


Тэгэхээр энд юу харуулж байна вэ гэвэл, магадгүй удирдах зөвлөл чинь өөртөө ямар нэгэн давуу боломж бий болгох гээд, хамт олны эрх ашгийг үл хайхраад өөртөө цалин хангамж, бусад нөхцөл тогтоох гээд ингээд   байгаа чинь энэ олон нийтийн радио  телевизийн уран бүтээлчид бухимдаад байгаа юм биш үү. Шударга бус  явдлыг энэ үндэсний зөвлөл бий болгоод байгаа юм биш үү. Энэ нөхцөл байдалтай холбогдуулаад хөндлөнгийн  шугамаар баталдаг хяналтын зөвлөлийг л бий болгочихвол цаашдаа ямар нэгэн маргаан будилаан гарахгүй гэсэн баталгаа  байхгүй байж чадахгүй л дээ. Тийм учраас ямар асуудал үүний цаана байна вэ гэвэл магадгүй удирдах зөвлөлд хуулиар олгосон эрх үүргийг нэгдүгээрт их тодорхой болгож өгөх, дахин нягтлан үзэх шаардлага байгаа юм биш үү. Орохгүй ёстой асуудал руугаа ороод байгаа юм биш үү. 


Хоёрдугаарт нь, магадгүй энэ удирдах зөвлөл, хамт олны зөвлөлийн хоорондох харилцааны механизмыг хуулиар тодорхой болгох шаардлага байгаа юм биш үү? Энэ чиглэлээр ажлын хэсэг, хууль санаачлагчдын хувьд олж харсан зүйл байна уу? ямар нөхцөлд хамт олны зөвлөл, удирдах зөвлөлд тодорхой асуудал тавиад, ямар маягаар харьцаад яаж хариу авч явах юм бэ? Ерөөсөө үндэсний зөвлөл гэж тийм онцгой бүрэн эрхтэй ийм зөвлөл байж таарахгүй шүү дээ. Мэдээжийн хэрэг хяналтын зөвлөл байгуулаад, хөндлөнгөөс нь хянах асуудал бол нэг асуудал. Гэхдээ энэ  асуудал цаашдаа маргаан гарахгүй байх, ялангуяа өнөөдөр олон нийтийн радио телевизийн үйл ажиллагаа хуулийн дагуу бүрэн зүгшрээгүй байгаа нөхцөлд магадгүй удирдах зөвлөл, хамт олны зөвлөл, магадгүй шинээр хяналтын зөвлөлийг хөндлөнгөөс байгуулбал энэ З-ын харилцан ажиллах тэр механизмыг хуулиар тодорхой болгох шаардлага байгаа юм биш үү гэсэн ийм зүйлийг Байнгын хорооны хурал дээр ярьсан уу? Ер нь ажлын хэсэг энэ талаар ямар дүгнэлт хийв гэсэн ийм асуулт байна.


Ц.Мөнх-Оргил: Адъяа гишүүний асуултанд хариулахад  ерөөсөө энэ үндэсний олон нийтийн радио телевиз дээр үүссэн тун ээдрээтэй нөхцөл байдлын  гол  учир шалтгаан нь  дахиад давтаад хэлэхэд хуулиндаа биш, хуулийг хэрэгжүүлэхдээ бид тухайлбал, үндэсний зөвлөлийг томилохдоо Улсын Их Хурлаас, УИХ-ын гишүүдээс, биднээс үүдэлтэй алдаа. Өөрөөр хэлбэл томилгоондоо бид алдаа хийжээ гэдгийг хүлээн зөвшөөрөх хэрэгтэй, нэг талаас.


Нөгөө талаас Олон нийтийн радио телевизийн үндэсний зөвлөлийг хянах ёстой байгууллагыг нь, Хяналтын зөвлөлийг бид нар гаднаас  хараат бус, эд нарын нөмөр нөлөөнд ажилладаггүй, эд нараас тэр тусмаа дотроос нь  хүн томилогдоогүй ийм хяналтын зөвлөл байгуулж өгөхгүйгээр ажиллах нөхцөл боломжгүй юм гэдэг дээр санал нийлээд оруулж ирж байгаа төсөл.  Мэдээж Төрийн байгуулалтын байнгын хороон дээр ч, хуулийн төслийг санаачилж ярьж байхад ч гэсэн  ерөөсөө нэгмөсөн шинээр хууль санаачлаад Үндэсний олон нийтийн радио телевизийн энэ үндэсний зөвлөлийг тэр чигээр нь татан буулгая гэсэн саналууд ч яригдаж байсан. Үүнийг анхны хэлэлцүүлгийн үеэр гишүүд ярих юм уу? эсхүл тусдаа хууль санаачлаад ороод ирэх юм уу? энэ бол миний бодлоор гишүүдийн бүрэн эрхийн асуудал. УИХ-ын даргын захирамжаар байгуулагдсан  Ажлын хэсэг дээр тэгэх шаардлагагүй юмаа, энэ үндэсний зөвлөлийн гишүүд дотор ном журмаараа ажлаа хийгээд явж байгаа хүмүүс байна. Зарим нь  хуулиар тавьсан шаардлагыг биелүүлээгүй, нөхцөлийг хангаагүй, үндэсний зөвлөлийн гишүүнээр ажиллах бололцоогүй хүмүүс байгаа бол түүнийг хяналтын зөвлөл нь өөрөө тогтоож гаргаж ирэх ёстой юм гэсэн байр суурийг л баримталсан юм. Өөрөөр хэлбэл Их Хурал  энэ хяналтын зөвлөлийг нь шинээр бүрдүүлж, хяналтын зөвлөлөөр нь ажлаа хийлгүүлэх нь зүйтэй юм уу гэсэн бодлого баримталж байгаа юм.


Цалин хангамжийн хувьд энэ хяналтын зөвлөлийн гишүүд бол үндэсний зөвлөлийн гишүүдтэй яг адилхан байна.  Үндэсний зөвлөлийнхийг Үндэсний зөвлөлийн хурлын  протоколоор өөрсдөө тогтоочихсон байгаа, яг түүнтэй адил хэмжээнд тогтооно гээд хуулинд заасан байгаа. Үндэсний зөвлөлийн гишүүдэд ямар шаардлага тавьж байна, яг тэр хэмжээний шаардлагыг хяналтын зөвлөлийнхөнд тавихаар бид хуульчилсан байгаа. Тэгээд дахиад хэлэхэд энэ ажлын хэсгээс оруулж ирж байгаа санал. Гишүүд, хяналтын зөвлөлийг гаднаас нь байгуулах нь зүйтэй юм байна гэдэг дээр санал нийлэх юм бол хэлэлцэх эсэхээ шийдээд, анхны хэлэлцүүлгээр үүнийг тал талаас нь ярья гэсэн бодолтой байна.


Д.Идэвхтэн: З.Энхболд гишүүн


З.Энхболд: Би ийм юм бодоод байна. Нэг хэсэг хүн өлсгөлөн зарлахаар  /хууль санаачилсан гишүүн сонсож байгаа юу? өөр өөр юм хийгээд байх юм.  Би асуух гээд байна/ хуулиндаа өөрчлөлт оруулаад л бас нэг хоёр дахь толгой гаргаад ирдэг, маргааш нэг групп нь өлсгөлөн зарлахаар  хяналтын зөвлөл гэдэг юм уу? нэг зөвлөл дахиад гаргах нь л дээ. Хоёр жил болоогүй хуулиндаа хяналтын юм хийхээ боливол яасан юм бэ? механизм чинь угаасаа тэр хууль дотор нь байгаа юм шүү дээ. Удирдах зөвлөлийг өөрөөсөө томил гэж хэн ч хэлээгүй байхад томилсон нь буруу байна. Байнгын хороон дээр  15-уулангий нь авчирч байгаад арга хэмжээ авч болно шүү дээ.  Тэгвэл  Байнгын хорооноос зөвлөмж гаргаж болно. Та нар ингээд хуулийг буруу ойлгож хэрэгжүүлсэн байна. Одоо яг хараат биш, олон нийтийн төлөөллийг оруул. Олон нийт гэдэг чинь үздэг хүмүүсээ хэлж байгаа шүү дээ, 2 сая  500 мянган хүнээсээ томилоод,  зөвхөн томилох үүргийг л гүйцэтгэ. Түүнээс өөрийнхөө бодлогыг оруулж болохгүй ээ. Энэ улсууд бол хуульд заагдсан хяналтын зөвлөлийн үүргээ гүйцэтгэнэ. Ийм  нэг шанс өгөөд явуулж болоогүй юм уу?  нэг хэсэг хүн дургүйцлээ илэрхийлэнгүүт л хуульд өөрчлөлт ороод байх юм бол Монголын хуулинд хэн итгэж ажиллах юм бэ?  Дэндүү хямдхан байна шүү дээ. Тэгээд нэг үзвэл яасан юм бэ? энэ удаа хэлэлцэхээ жаахан хойшлуулаад, үнэхээр тэр удирдах зөвлөлийн гишүүд дотор болохгүй, бүтэхгүй улсууд байгаа бол тэр  нэр дэвшиж гарч ирээд, удирдах зөвлөлөөр нэрийн төдий баталгаажиж томилогдсон тэр хяналтын зөвлөл Их Хурал руу асуудлыг нь хуульд байгаа шиг, бичсэн шигээ оруулж ир гэж. Би Улсын Их Хурал жаахан консерватив  байх ёстой гэж үздэг.  Хоёр жил болоогүй хуулиндаа өөрчлөлт хийгээд байвал бид нарт хэн ч итгэхгүй шүү дээ. За тэгвэл дараагийн хэсэг улсууд нь бэлтгэж байгаа, бид нар өлсгөлөн зарланаа, орж ирсэн хяналтын зөвлөлийн З гишүүн чинь бид нарт таалагдахгүй байнаа, бид нарын хүссэн удирдах зөвлөлийн гишүүнийг огцруулж өгөхгүй байгаа учраас дахиад нэг хяналтын зөвлөлтэй болъё гэж иймэрхүү юмыг хууль санаачилсан гишүүд тооцож үзээгүй юу? нэг удаа энэ  удирдах зөвлөлд нь шанс өгөөд үзье. Тэд нар чинь мангар хүмүүс биш учраас ойлгох байх гэж бодох юм. 


Хоёрдугаарт,  Хэлэлцүүлгийн явцад гишүүд санхүүгийн хяналт, тэр үйл ажиллагааны хяналт, олон юмыг хооронд нь холиод байх юм. Санхүүгийн хяналтыг Сангийн яам мөнгөө өгдгийг хувьд  хянаад л явна шүү дээ, мөнгө нь буруу зөрүү зарцуулагдсан бол хийчихнэ, хажууд  хөндлөнгийн аудит байж байна. Тэгээд эдгээр механизмуудыг дайчлан ажиллаж хийлгэх талаар ажиллаагүй юм уу? угаасаа төсвийн  6-7 тэрбум төгрөг өгч байна, юунд зарцуулагдаж байгааг бид нар мэдэх хэрэгтэй шүү дээ. Тэгээд бид нар ямар  ММ-ээрээ түүнийг гарга гэж байгаа биш, өгсөн мөнгөө л хянах гэж байгаа шүү дээ.  Тэгэхээр энэ нэг олон төрлийн хяналтуудыг зөв зөв маягаар нь хянаж явахгүй бол олон нийтийн радио телевизэд Улсын Их Хурал оролцохгүй гэж хэлчихээд, одоо дахиад бас нэг З хүн томилж оролцох тал руугаа явах гээд байна шүү дээ. Ийм л нэг делегатный балансыг л барихгүй, юм л бол татан буулгая, юм л бол дахиад нэг хянагч тавья, тэр З хянагч болохгүй бол дахиад нэг З хянагч томилъё гэх маягаар дуусахгүй юм болох болов уу л гэж би санаа зовоод байна л даа. Энэ удаад хэлэлцэх эсэхээ хойшлуулаад,  удирдах зөвлөлтэй Байнгын хорооныхон уулзаад, зөвлөмж гаргаад ингээд явбал болохоор юм шиг байх юм.  Санал, асуулт хоёр цуг юм даа.


Д.Идэвхтэн: Асуултанд хариулъя.


Ц.Мөнх-Оргил:  Төрийн байгуулалтын байнгын хороо энэ асуудлыг хоёр дахь удаагаа авч хэлэлцэж байгаа юм билээ.  2006 оны 10 сард эхний ажлын хэсэг томилогдоод, Дэмбэрэл гишүүнээр ахлуулсан ажлын хэсэг олон нийтийн радио телевиз дээр  7 хоног ажиллаад, үндэсний зөвлөлтэй уулзаад, яг таны саяны хэлж байгаа чиглэлээр та нар хуулиа буруу ойлгосон байнаа,  хяналтын зөвлөлөө гаднаасаа байгуул, хуулиар та нар ийм ийм үүрэг хүлээсэн байхад, эдгээрийгээ биелүүлээгүй байгаа учраас бид нар та нарт хууль хэрэгжүүлэх талаар үүрэг чиглэл, зөвлөмж өгч байна гээд, Энхболд  гишүүн ээ, би таны асуултанд хариулж байна,  20 зүйлтэй зөвлөмж өгсөн байгаа.  Жилийн дараа Төрийн байгуулалтын байнгын хорооноос дахиад ажлын хэсэг томилогдоод очиход, энэ зөвлөмжүүдийн биелэлт тун хангалтгүй байгаа нь харагдсан.  Тухайлбал Хяналтын зөвлөлийг  буруу байгуулснаа засаж залруулаагүй, гаднаас байгуулаагүй, дотроосоо үндэсний зөвлөлийн гишүүдээсээ хяналтын зөвлөл  томилсон хэвээрээ, олон нийтийн радио телевизийг хөгжүүлэх стратеги төлөвлөгөөг боловсруулаагүй, техникийн шинэчлэлийн стратеги төлөвлөгөөг батлаагүй гэх мэтийн олон  алдаа дутагдлууд дахин давтагдсан учраас ийм арга зам санал болгож байгаа юм.


Мэдээж юм л бол  сүх, жоотуу бариад энэ хууль руугаа ороод ч юм уу, олон нийтийн радио телевизийн үйл ажиллагаанд оролцоод байх хүсэл сонирхол бидний хэнд маань ч байхгүй байна. Гэхдээ хяналтын зөвлөлийг гарцаагүй гаднаас нь томилох шаардлага байгаа учраас энэ саналыг л оруулж байгаа юм. Гаднаас нь байгуулъя. Хуулиндаа  хяналтын зөвлөл юу хийх ёстой юм бэ? үндэсний зөвлөл юу хийх ёстой юм бэ гэдэг хоёр нь хатуу заагтай байгаа учраас хоёр толгой үүсэх аюул байхгүй ээ. 


С.Баярцогт: Би энэ ажлын хэсгийн гишүүдээ өчигдөр Төрийн байгуулалтын байнгын хороон дээр нэлээн ярилцаад тэгээд та нар бас эргэж бодож юмнууд харав уу? үгүй юу гэж асуух гэж байна. Тэгээд би байнга хэлээд байдаг юмаа, миний ч хэлсэн үг биш. Менежментийн шинжлэх ухаанд нэг ийм үг байдаг. Юмыг зөв хий, зөв юм хийнэ гэдэг ийм хоёр том ойлголт байдаг юм. Тэгээд та нар юмыг зөв хийнэ гээд зүтгээд байх шиг байна, засаад янзлаад. Би харин эргүүлээд та нараас ийм юм асууя. Зөв юм хийж байна уу? үгүй юу гэдгээ бодсон юм уу?  Одоо  15 хүнд итгэж болохгүй, тэгэхээр дахиад  З хүнээр сэлэмдүүлье гээд энэ бол асуудал засч сайжруулна, энэ зөв хувилбар гэж тогтсон уу? та нар өчигдрийн хүмүүсийн санал дээр бодож үзэв үү? Энэ дээр өөрчлөлт гарах ийм боломж байна уу? эсхүл одоо үүнээс өөр сайн хувилбар байхгүй гээд  үүгээрээ зүтгүүлэх гээд байна уу? энэ тал дээр л би  хууль санаачилсан гишүүд, гадны жишгийг дандаа асуугаад байгаа шүү дээ. Монгол дугуй зохиохоо болъё. Та нар тэр зохиосон дугуйнуудаас дахиад эргэж  харж үзэв үү гэж би Оюун, Мөнх-Оргил, Дондог нараас асуумаар байна. Түүний дараа би саналаа илэрхийлье.


Д.Идэвхтэн: Оюун гишүүн хариулъя.


С.Оюун:  Би Энхболд гишүүний тавьсан асуултанд маш товчхон хариулъя. Уг нь бол хуулиа үнэхээр өөрчлөхгүй байх арга зам байна уу? гэж бид нэлээн бодсон. Хуулиндаа  бол хүрмээргүй  байна л гэсэн дээ. Тэгээд анх өргөн бариад  батлагдсан хуулин дээр удирдах зөвлөл нь ч байгаа, хяналтын зөвлөл нь ч байгаа, Энхболд гишүүн ээ сонсож байна уу? хариултаа. Түрүүн асуулт сонсож байна уу гээд байсан. 


Тэгэхээр бид нар цоо шинээр хяналтын зөвлөл байгуулах асуудлыг оруулж ирж байгаа юм биш,  тэр  2005 онд санаачлаад батлагдсан хуулин дээр чинь удирдах зөвлөл нь ч байгаа, хяналтын зөвлөл нь ч байгаа, цоо шинээр хяналтын зөвлөл 15-аас гадна З гэж оруулж ирж байгаа юм биш шүү дээ. Хамгийн гол нь баталчихсан хуулин дээрээ хяналтын зөвлөл нь удирдах зөвлөлөөсөө тусдаа байна, хараат бус байнаа, ангид байнаа гэдгийг л тодорхой зааж өгөөгүй тийм алдаа гаргасан юм билээ. Ер нь аль ч байгууллагын жишиг бол удирдах зөвлөл, тэгээд хяналтын зөвлөл тусдаа л байдаг шүү дээ. Тэр алдааг л засъя гэсэн ийм энгийн логик байгаад байгаа юм. Түүнээс энэ  15 нь болохгүй учраас дахиад нэг З мангас тавиад өгье гэсэн асуудал бол биш. Аль аль нь түрүүчийн хуулин дээр байгаа. Заалтан дээрээ  энэ чинь тусдаа байх юмаа гэдгийг зааж өгөөгүй, тухайн үедээ санаачлагчид нь бол тусдаа байна гэж ойлгосон юм билээ, тийм биз дээ Очирхүү гуай. Түүнийгээ тодорхой зааж өгөөгүй учраас удирдах зөвлөл нь дотроосоо сонгосон байхгүй юу? тэгэхээр тусад нь байх ёстой л гэдгийг оруулж өгөхгүй л юм бол болохгүй байна гэсэн ийм энгийн логик яваад байгаа юм. Түүнээс цоо шинээр хяналтын зөвлөл байгуулж байгаа асуудал биш шүү.


Тэгээд анх санаачлагчдын концепци явж байна гэсэн үг. Яагаад гэвэл анх санаачлагчид хяналтын зөвлөл тусдаа байна гэж ойлгочихоод, хуулин дээр заагаагүй учраас яг концепци дээрээ тэр хяналтын зөвлөл нь байгуулагдаагүй. Тэгэхээр бид нар тодорхой  зааж өгч байна гэсэн үг.


Д.Лүндээжанцан: Гишүүд асуултаа асууж дууслаа. Байнгын хорооны санал, дүгнэлттэй холбогдуулан асуух асуулттай гишүүд асуултаа асууж дууслаа. Одоо дэгд заасны дагуу Байнгын хорооноос гаргасан санал, дүгнэлтийг дэмжсэн З хүртэл, эсрэг байр суурьтай З хүртэл гишүүн. 


Одоо төслийн талаар Төрийн байгуулалтын байнгын хорооны санал дүгнэлтийг сонсоё. Санал дүгнэлтийг Улсын Их Хурлын гишүүн Д.Дондог танилцуулна.


Д.Дондог:  Улсын Их Хурлын дарга, эрхэм гишүүд ээ


Олон нийтийн радио, телевизийн тухай хуульд нэмэлт, өөрчлөлт оруулах тухай хуулийн  болон “Хууль батлагдсантай холбогдуулан авах арга хэмжээний тухай” УИХ-ын тогтоолын төслүүдийг Улсын Их Хурлын гишүүн Д.Дондог, Э.Бат-Үүл, Ц.Жаргал, Ц.Мөнх-Оргил, С.Оюун, С.Отгонбаяр нар санаачлан боловсруулж,  2007 оны 7 дугаар сарын 25-ны өдөр УИХ-д өргөн мэдүүлсэн билээ.


Олон нийтийн радио, телевизийн тухай хуульд Үндэсний зөвлөлийн гишүүдийг эгүүлэн татах эрх бүхий Хяналтын  зөвлөлийг Үндэсний зөвлөл өөрөө байгуулахаар заасныг залруулж, тус зөвлөлийг Үндэсний зөвлөлийн адил Улсын Их Хурлаас байгуулж, эрх үүргийг нь тодорхой зааж өгөх, Үндэсний зөвлөлийн гишүүн хуралдаандаа 6 сараас дээш хугацаагаар хүндэтгэх шалтгаангүйгээр оролцоогүй бол эгүүлэн татах тухай хуулийн заалтыг 2 сар болгон багасгах замаар Үндэсний зөвлөлийн гишүүдийн хүлээх хариуцлагыг тодорхой болгох нь зүйтэй гэж төсөл санаачлагчид үзэж энэхүү хуулийн төслийг боловсруулсан байна.


“Хууль батлагдсантай холбогдуулан авах арга хэмжээний тухай” УИХ-ын тогтоолын төсөлд Хяналтын зөвлөлийн ажиллах журмыг УИХ-аас, Хяналтын зөвлөлийн дарга, гишүүдийг сонгон шалгаруулах журмыг Төрийн байгуулалтын байнгын хороо баталж, уг шалгаруулалтыг явуулж дүнг УИХ-д оруулан хэлэлцүүлэх зэрэг асуудлыг тусгасан байна.


Төрийн байгуулалтын байнгын хорооны  2007 оны 8 дугаар сарын 1-ний өдрийн хуралдаанаар төслүүдийг хэлэлцэх эсэх асуудлыг авч хэлэлцлээ. Хуралдаанд оролцсон УИХ-ын гишүүн Д.Идэвхтэн хяналтын зөвлөлийг байгуулах механизмыг хуульд шууд тусгах, мөнгө зардлыг хэн гаргаж байна, тэндээс хянах нь зүйтэй гэсэн зарчмаар тус тус 1 хүн оруулж байгуулах, УИХ-ын гишүүн А.Цанжид хяналтын зөвлөлийг УИХ томилбол урьдын Үндэсний зөвлөлийн гишүүдийг томилсон гашуун туршлага давтагдах тул даргыг Засгийн газар, хяналт хариуцсан 1 гишүүнийг Үндэсний аудитын газар, мэдээллийн тэнцвэртэй байдал хариуцсан 1 гишүүнийг Улсын Их Хурал томилно гэж зохицуулах, Улсын Их Хурлын гишүүн С.Баярцогт хяналтын зөвлөлийн З гишүүнийг гаднаас томилсноор асуудал бүрэн шийдэгдэхгүй, тэр нь “сэлэм эргүүлдэг” байгууллага болж хувиран Үндэсний зөвлөлийн гишүүдийг огцруулахаар Улсын Их Хуралд  ээлжлэн оруулдаг нөхцөл байдалд хүргэнэ, тэднийг Улсын Их Хурал баталдаггүй байх, олон нийтийн мэдэлд үлдээх, ОНРТ-ийн удирдлагыг Ерөнхий сайд томилдог байх, Улсын Их Хурлын гишүүн Ц.Нямдорж өмнөх хуулиар алдаа гарсан бол бага дээр нь засах, Үндэсний зөвлөл улс төрждөг байгууллага болж хувирсан,  шинээр байгуулагдах яналтын зөвлөл зөвлөмжөө гаргахгүй харин ч Үндэсний зөвлөл болон Ерөнхий захиралтайгаа нийлээд дийлдэхгүй байгууллага болбол асуудлыг яаж шийдэх, дэлхий нийтийн жишиг гэдгээр амьдралд нийцэхгүй хууль гаргаж болохгүй, хэрэв хяналтын зөвлөл ийм хувилбараар дэмжигдвэл түүнд орох хүнд тавигдах шаардлагыг маш өндөр тогтоох шаардлагатай, жишээлбэл Л.Түдэв гуай шиг, Улсын Их Хурлын гишүүн С.Ламбаа хяналтын зөвлөлийг ингэж хараат бус болгон салгах нь зөв, Улсын Их Хурлын гишүүн Ч.Содномцэрэн хяналтын зөвлөлийн гишүүдийг ОНРТ-ийн хамт олон өөрөө сонгодог байх зэрэг санал гаргаж байсан болно.


Улсын Их Хурлын гишүүн С.Оюун, Ц.Мөнх-Оргил, Д.Дондог нар энэхүү төсөл нь Олон нийтийн радио,телевизийн тухай хуулийн суурь үзэл  баримтлалыг алдагдуулахгүйгээр хяналтын механизмыг тодорхой болгох зорилгоор боловсрогдсон, хэрэв Үндэсний зөвлөлийн гишүүдийн асуудал хөндөгдөх бол чуулганы хуралдааны дэгийн дагуу тусдаа хуулийн төсөл өргөн мэдүүлбэл асуудал шийдэгдэх боломжтой, хяналтын зөвлөлийн гишүүдийг сонгон шалгаруулах журмыг Байнгын хорооны тогтоолоор батлах үед гишүүдийн гаргасан шалгуурын талаар тусгах бүрэн боломжтой бөгөөд урьдчилсан төслийн байдлаар шалгуурыг нэлээд хатуу тавьж байгаа гэсэн санал гаргасан байна.


Төслүүдийг нэгдсэн хуралдаанаар хэлэлцүүлье гэсэн томъёоллоор санал хураахад тус Байнгын хорооны хуралдаанд оролцсон гишүүдийн олонхи дэмжсэн болно.


Улсын Их Хурлын эрхэм гишүүд ээ


Олон нийтийн радио, телевизийн тухай хуульд нэмэлт, өөрчлөлт оруулах тухай хууль, “Хууль батлагдсантай холбогдуулан авах арга хэмжээний тухай” УИХ-ын тогтоолын төслүүдийг хэлэлцэх эсэх талаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.

Д.Лүндээжанцан: Энэ Мобикомоос л мессеж ирээд байх юм. Үер буух гэж байна. Болгоомжтой, сонор сэрэмжтэй бай гээд. Шадар сайд М.Энхсайхан.

М.Энхсайхан:  Өчигдөр 1, 2-нд Оросын Алтайский Крайд 13-18 метр секунд салхитай, маш хүчтэй аадар бороо ороод, тэгээд сул байгууламжууд нурах аюултай, өндөр хүчдэлийн шугамууд унана гэсэн ийм онц байдал зарлаж байгаа юм билээ. Тэгээд өчигдөр бид нар Засгийн газрын хуралдаан дээр яриад бүх байгууллагууддаа анхааруулга өгчихсөн,түүний хүрээнд явагдаж байгаа ажил байх гэж бодож байна.

Д.Лүндээжанцан: Тийм учраас хэвлэл мэдээллийн хэрэгслээр, цаг агаарын урьдчилан сэргийлэх мэдээгээр зарлаж байгаа юм байна, тийм үү?

М.Энхсайхан: Бүх хүмүүсүүдэд анхааруулсан, холбогдох байгууллага, хүмүүст бүгдэд нь анхааруулсан. Эрчим хүчнийхнийг ч гэсэн өндөр хүчдэлийн шугам унахад бэлэн байгаарай гээд бэлэн байдалд оруулчихсан байгаа.

Д.Лүндээжанцан: Занданшатар гишүүн асуултаа асууя. Байнгын хорооны санал дүгнэлтээс л асууж байгаа юм шүү дээ.

Г.Занданшатар: Энэ үндэсний радио, телевизийн тухай хуулинд болохоор  үндэсний радио телевизийн олон нийтийн зөвлөлийн бүрэн эрхэд хяналтын зөвлөлийг байгуулах эрхийг нь хуулиар өгсөн байгаа юм.  Тэр заалтаа  өөрчлөх асуудал энэ Байнгын хорооны дүгнэлт дээрээс би олж харсангүй. Түүнийгээ өөрчлөхгүйгээр  хяналтын зөвлөлийг сонгон шалгаруулах журмыг  тогтоолоор баталчихаар хуулийн зөрчил гарахгүй юу?

Д.Дондог:  Хууль хүчингүй болох тухай хуулийн төсөл зэрэг хэлэлцэгдээд явна. Тэр хуулин дотроо үндэсний зөвлөл, хяналтын зөвлөлөө байгуулна гэсэн заалтыг аваад, оронд нь тэр хяналтын зөвлөл байгуулахыг нь Улсын Их Хурал нэмэлт өөрчлөлт оруулж өгөөд түүгээр явна.

Д.Лүндээжанцан: Байнгын хорооны санал дүгнэлттэй холбогдуулан асуух асуулттай гишүүд асуултаа асууж дууслаа. Одоо үг хэлэх ажилдаа оръё. Ганхуяг гишүүн. З, З –н гишүүн, дэмжсэн З, сөрөг саналтай З гишүүн үг хэлнэ.  Одоо энэ шинэ дэгээрээ дэмжсэн З, дэмжээгүй З гээд орчихсон байгаа юм.

Д.Ганхуяг:  Энэ хуулийн төслийг дэмжиж байгаа юм. Дэмжиж байгаа шалтгаан нь ер нь энэ нийгэмд хязгаарлагдмал хариуцлагатай компаниас бусад хувьцаат компани, төрийн байгууллагууд  төлөөлөн удирдах зөвлөл, удирдах зөвлөл, хяналтын зөвлөлтэй байдаг. Тэр хяналтын зөвлөл нь хараат бус байдаг. Энэ бол зүйтэй. Тэгээд хяналтын зөвлөлийн үүрэг бол тодорхой шүү дээ. Өөрөөр хэлбэл удирдаж байгаа байгууллага, шийдвэр гаргаж байгаа байгууллага хуульд нийцүүлж байна уу? ажилчдын эрх ашигт нийцүүлж байна уу? хуйвалдаж байна уу? үгүй юу? иймэрхүү асуудлыг ярих учраас энэ бол гарцаагүй орох шаардлагатай юм гэдгийг хэлэх гэсэн юм /15.45-16.45 цаг, Д.Цэндсүрэн/.

Хоёрдугаар, ерөнхийдөө хууль, шийдвэрийн төсөл УИХ-аар батлагдаж гарч байгаа. Зарим нь сайн, зарим нь муу янз янз л гарч байгаа байх. Ер нь дунджийг нь аваад хэлэх юм бол хууль гаргах, хууль тогтоох процесст асуудал байгаа. Нөгөө талаас УИХ-ын гишүүд, Байнгын хороод шаардлагатай мэдээлэл, шинжилгээ судалгаа байдаггүй, энэнтэй холбоотой ийм асуудал байгаа. Тэгээд ийм тохиолдолд хууль гаргачихаад тэрэнд зохих харилцаагаа зохицуулж чадахгүй байгаа тохиолдолд хурдан хурдан өөрчлөлтөө хийдэг өнцгөөс харж өөрөөр хэлбэл тухайн хууль нь харилцаагаа зохицуулж чадахгүй байхад өөрчлөхгүй байх энэ бол утгагүй асуудал юм гэсэн энэ зүйлийг хэлэх гэсэн юм.

Ер нь шинжилгээ, төлөвлөлт, гүйцэтгэл, хяналт, дахин төлөвлөлт гэдэг ийм циклээр л явагдаж байгаа. Тэгэхээр энэ дагуу явж байгаа учраас энэ асуудлыг дэмжиж байна. Тэр Монгол төрийн хажууд хэвлэл, мэдээллийн хэрэгсэл байх хэрэгтэй гэдэгтэй угаасаа санал нийлэхгүй байна. Өнөөдөр хөгжиж байгаа парламентын засаглалтай бүх оронд төрийн дэргэд хэвлэл, мэдээллийн хэрэгсэл байхгүй байгаа. Дарангуйлалтай оронд л байгаа гэж хэлэх байна. Ер нь удирдах зөвлөл ч бай, хяналтын зөвлөл ч бай энд улс төрчид орчихоороо их будлиулж байгаа шүү. Улс төрийн өнцгөөс дандаа хардаг энэ асуудлыг тэр хяналтын зөвлөл энэ тэрээ сонгохдоо анзаарах хэрэгтэй. Олон нийтийн үзэгчдийн төлөөллөөс өөрөөр хэлбэл төлбөр төлдөг хүмүүсийн төлөөллөөс хүн оруулах нь зүйтэй юм гэсэн энэ саналыг хэлэх гэсэн юм.

Д.Лүндээжанцан: Очирхүү гишүүн аль талд нь үг хэлэх вэ.

Т.Очирхүү: Би саналаа хэлье. Би 1998 оноос хойш энэ олон нийтийн радио, телевизийн хуулийг гаргах гэж ажлын хэсэгт ажилласан байгаа юм. 2005 онд манай энэ парламент энийг гаргасан. Тэгээд энэ хуулийг хэрэгжүүлж эхэлсэн нь энэ хэвлэл, мэдээллийн эрх чөлөөний салбарт бол их чухал болсон гэж боддог юм нэгдүгээрт.

Хоёрдугаарт нь юу байна вэ гэвэл энэ хуулийг санаачлагчид бол шинээр дугуй бол зохион бүтээдээгүй, ерөөсөө үндсэндээ Би Би Си-гийн бүтэц, Би Би Си-гийн бүтцийг Германд яаж авсан тэрэн дээр үндэслээд хийчихсэн юм. Ерөөсөө тэрнийг л бараг авчихсан гэж хэлж болно. Тэгээд би энүүгээр юу хэлэх гэж байна вэ гэвэл энэ хуулийн төсөл дээр олон жил ажилласан тийм л эрх ашиг надад байгаа шүү гэж хэлэх байна.

Хоёрт нь юу байна вэ гэвэл хуулийг засах гэж оруулж ирэхдээ одоогийн концепцийг эвдсэн байна. Тийм учраас хүлээж авах бололцоо алга. Хоёр асуудал байгаа юм байна. Нэгдүгээрт нь Үндэсний зөвлөлийг бид нар УИХ-аас хэрэгжүүлэхдээ хувийн телевиз, хувийн салбарт ажилладаг эрх ашгийн зөрчилтэй улсуудыг оруулжээ. Тэрийг засах хэрэгтэй. Тэрийг зохион байгуулалтаар засахаас биш хуулиар биш гэж би бодож байна.

Дараа нь хяналтын зөвлөл байна. Хяналтын зөвлөл бол Үндэсний зөвлөлийн гишүүдээс сонго гэж хэн ч хэлээгүй. Тийм хуулийн заалт байхгүй, тэндээс олохгүй. Харин хяналтын зөвлөлийг байгуулах ажлыг зохион байгуулах тал дээрээ алдаа гаргасныг одоо бол харин хяналтын зөвлөлийг төрийн байгууллагаас байгуулахаар ингэж хийсэн байна. Энэ бол үндсэндээ Олон нийтийн радио, телевизийн төрөөс тусдаа байх концепцийг эвдсэн байна нэгд.

Хоёрт нь маш их  ноцтой юмруу орох гэж байна. Тэр нь бол Үндэсний зөвлөл, Хяналтын зөвлөл гэсэн хоёр толгойтой ийм юм гаргах нээ. Энэ бол энэ Үндэсний олон нийтийн радио, телевизийн тухай хуулийг үндсэндээ хэрэгжих ажлыг нь устгана гэсэн ийм зүйл болно. Тийм учраас Хяналтын зөвлөлийг нэгэнт хуулийн заалтыг буруу ойлгож хэрэгжүүлсэн бол зөв болгох л хэрэгтэй байна. Тэр нь юу байна вэ гэвэл Үндэсний зөвлөл гэдэг байгууллагаас хяналтын зөвлөлийг зохион байгуулж болно, гэхдээ дэлхий дээр хоёр вариант байна. Нэгдүгээрт нь Үндэсний зөвлөлийн гишүүд оролцоод гаднаас гэсэн холимог бүтэцтэй нэг вариант байна.

Хоёрдугаарт нь ерөөсөө гаднаас байна. Дангаараа Үндэсний зөвлөлийн гишүүд байгаа тийм газар байхгүй. Гэхдээ Үндэсний зөвлөл нь Хяналтын зөвлөлөө гаргадаг. УИХ буюу төрийн байгууллага биш ингэж болохгүй. Тийм учраас концепци эвдсэн байгаа учраас манай төсөл санаачлагчид татаж аваад тэгээд болохгүй бүтэхгүй байгаа юмыг засаж янзлахаар ажиллах хэрэгтэй. Хуулийн төслөө яг хяналтын зөвлөлийн хэсэг дээр одоо заачихсан заалтыг илүү тодорхой тайлбарласан маягтай болгоод оруулаад ирээ. Олон улсын жишгийн дагуу хийчихээ. Үндэсний зөвлөлийг ажиллахгүй байгаа гишүүд юмуу, үгүй бол эрх ашгийн зөрчилтэй байвал тэрийг зохион байгуулалтаар өөрчлөх хэрэгтэй. Хуулийг буруу гэж бодож ингэж хийдэг нь тэр 2 сар, 6 сар нь бол утгагүй болчихжээ. Тэр заалт хуулиндаа биш ерөөсөө хэрэгжүүлэх ажил дээр гарсан алдааг хуулиндаа байна гэж бодож оруулж ирсэн нь манай төсөл санаачлагчийн гол алдаа болсон байна гэж бодож байна. Ийм л зүйл байна даа, энэ их ойлгомжтой боллоо гэж, ойлгомжтой юм байгаа юм шүү дээ. Төсөл дээр энийг тогтож  ярьсан юмаа. Мөнх-Оргил яагаад яриагүйг би ерөөсөө ойлгохгүй байна. Би Мөнх-Оргилыг энд орчихсонд буруу гэж бодож байна. Мөнх-Оргил өөрөө энэ дээр суучихаад ингэж болохгүй шүү дээ.

С.Ламбаа: Би Ерөнхийдөө хуулийн төслийг дэмжиж байгаа л даа. Дэмжихдээ бол ер нь Үндэсний зөвлөлийнхөө гишүүдээс өөрсдөө хяналтын зөвлөлөө тогтоочихоод, байгуулчихаад тэгээд тэр хүмүүсээ өөрсдийнхөө мэдэлд авчихаад ингээд явах юм бол Үндэсний зөвлөл бол тэнд нэг том юуг эдэг юм бэ дээ том эрх мэдэлтэй улсууд бий болчихсон. Тэгээд хөндлөнгийн хяналт хаана ч байхгүй болсон. Хамт олны зөвлөл бол үндэсний зөвлөлдөө ямар нэгэн асуудал тавиад шийдвэрлэгдэх ямар ч боломж байхгүй болсон. Үндэсний зөвлөлийн буруу шийдвэр нь шүүхээр шийдэгдээд гараад ирсэн ч гэсэн Үндэсний зөвлөл хүлээж авдаггүй ийм сонин байгууллага бий болчихсон байна лээ л дээ. Гарчихсан процесс бол ойлгомжтой л байгаа шүү дээ.

Үндэсний олон нийтийн телевиз дээр одоо ямар байдалтай байгаа билээ. Тэгээд ер нь бол логик утгаараа авч үзэх юм бол хяналт чинь хөндлөнгөөсөө тавигддаг гэж бид яриад байдаг. Гэтэл дотоод хяналтын байгууллага байгуулчихсан. Уг нь хууль эрх зүйнхээ хувьд аваад үзэх юм бол яг өөр дотроосоо байгуулна, гаднаасаа байгуулна гэсэн юм огт байхгүй байгаа. Зөвлөл өөрөө байгуулахдаа л дотроосоо шууд байгуулчихсан. Энэ нь зорилготой юм болов уу гэж бодогдоод байгаа юм л даа.

Ер нь цаашдаа бол, би түрүүн ч гэсэн асуултандаа асууж байсан. Ер нь хөндлөнгөөс нь жишээлбэл тэр хамт олны дотор нь ажиллаж байгаа бүхэл бүтэн 500, 600 хүний ажиллаж байгаа хамт олны дотроос нэг хүн, тэр иргэний нийгмийн байгууллагаас нь нэг хүн, мөн төр төлөөлж байгаа байгууллагуудаас нэг хүн, магадгүй тэр нь төр төлөөлж орсон үндэсний зөвлөлдөх хорооны гишүүнээсээ нэг хүн ч байдаг юмуу ингэж тэнцвэртэй байдлаар хяналтын зөвлөлийг нь байгуулаад өгдөг тогтолцоог л бүрдүүлчихмээр байгаа юм. Магадгүй энэ хуулиар шийдэх асуудал мөн үү гэвэл эргэлзээтэй. Энийг тэгж байгуул гээд үндэсний зөвлөлд үүрэг өгөхөд байгуулахгүй юм байна гэдэг нь ойлгомжтой болчихоод байгаа юм л даа.

Тийм учраас Хяналтын зөвлөлийг нь нэлээд эрх мэдэл бүхий Хяналтын зөвлөлийг байгуулж өгөх нь зөв. Би зүгээр сонсож байхад энэ Үндэсний зөвлөл дэх Үндэсний зөвлөлтэй байна гэдэг дээрээ маш их санал нэгтэй байдаг юм байна лээ. Одоо Олон нийтийн радио, телевизийнхэн. Гагцхүү энэ дотор жишээлбэл дүрэм журам, жишээлбэл Үндэсний зөвлөлийн гишүүн байх эрхгүй заалтууд нь бий болчихоод байгаа хүнээ хүртэл оруулах байгууллагагүй болчихоод байгаа шүү дээ одоо манай хууль.

Яагаад вэ гэхээр хяналтын зөвлөл нь зөвхөн УИХ-д оруулж ирэх үүрэгтэй маягаар хуулиа хийчихсэн. Гэтэл тэр улсууд нь оруулж ирэх тухай ойлголт байхгүй.  Хэн ч оруулж ирэхгүй, одоо оруулж ирэх тухай ойлголт байхгүй шүү дээ Очирхүү гишүүнээ. Өөрөөр хэлэх юм бол одоо хувийн телевизтэй болчихсон, хувийн телевизийн удирдах зөвлөлийн дарга болчихсон хүнийг Үндэсний зөвлөлөөсөө гаргая гээд оруулчих гэхээр оруулдаг тогтолцоо нь байхгүй. Үндэсний зөвлөлөө өөрөө оруулах эрх байхгүй тийм л учраас энэ Хяналтын зөвлөлийн эрх үүрэг, журам дүрмийг нь жаахан боловсронгуй болгоод өгчих юм бол энэ Үндэсний телевиз жаахан байр сууриа олох болов уу гэсэн байдлаар би дэмжиж байгаа л даа. Тэгээд ер нь хөндлөнгөөс нь, тэр үндэсний зөвлөл өөрт нь багтаж байдаг биш улсууд л хяналт тавина уу гэхээс биш өөрөө өөртөө хяналт тавьдаг тийм тогтолцоо байхгүй шүү дээ Монголд, хаана ч байхгүй, хувийн компани дээр ч байхгүй. Тэр утгаар нь л дэмжиж байгаа юм. Хууль хэлэлцэх явцдаа бол бид нар засаж янзлах, миний түрүүний асуугаад байгаа энэ З хүнээ хаанаас оруулах гээд байгаа юм бэ, хэн оруулах гээд байгаа гэдэг нь үнэндээ огт харагдахгүй байгаа байхгүй юү. Зүгээр З хүний бүрэлдэхүүнтэйгээр УИХ батална. Дондог даргын тайлбарласнаар тэр журмандаа 6 хүн дэвшүүлнэ, З-ыг нь Их Хурал батална гэсэн юм ярьж байгаа. Хэн оруулж ирэх, иргэд өргөдлөө Байнгын хороонд ирүүлээд тэгээд тэрнээс нь сонгоно гэх юм бол энэ бас хүндрэлтэй асуудал болно шүү дээ. Байнгын хороо чинь 60 юм авч байгаад өргөдөл өглөө хүн би тэрүүнд ч оръё гээд. Тэгэх юм бол одоо яаж шийдэх вэ. З-ыгаа оруулдаг тодорхой байгууллагыг нь хуульчилж өгөх ёстой гэж би үзээд байгаа байхгүй юү.

Иргэний нийгмийн байгууллагаас, хамт олны зөвлөлөөс, төрөөс ч гэдэг юмуу, хаанаас гэдэг юм бэ, эсвэл Үндэсний зөвлөлийн нэг гишүүн орж болно шүү дээ. Тэгж байж энэ З хүн асуудлаа зохицуулж болохгүй гэх газар байхгүй шүү дээ. Хамгийн зөв арга замаараа шийдвэрлэхийн төлөө бид нар ухаан бодлоо уралдуулж байгаад, энийг хэлэлцэж байгаад зөв л шийдчихмээр байгаа юм.

Д.Лүндээжанцан:  З.Энхболд гишүүн үг хэлэх үү. 

З.Энхболд: Би төслийг хэлэлцэх шаардлагагүй гэж үзэж байгаа. Нэг хүн өлсгөлөн зарлангуут л нэг хуулиндаа өөрчлөлт оруулж байдаг ийм гоомой юм хийж болохгүй. Дөнгөж саяхан батлагдсан, бас учраа олох гэж яваа, яг үнэнийг хэлэхэд УИХ, төрийн байгууллагууд анх удаагаа Иргэний нийгмийн төрийн бус байгууллагад эрхээ шилжүүлж өглөө, хөрөнгөө шилжүүлж өгсөн шүү дээ. Тэгээд энэнийхээ явцыг жаахан хармаар байгаа юм.

Төрийн байгуулалтын байнгын хороо нэлээд идэвхтэй ажиллаж болохгүй, бүтэхгүй байгаа улсуудыг нь нэгэнт томилсон юм бол чөлөөлөх эрх нь бас байгаа шүү дээ, байхгүй болчихоод байгаа юм. Одоо тэгээд 2 жилийн хугацаа чинь боллоо шүү дээ. Хоёр хоёр жилээрээ гуравны нэг, гуравны нэгээрээ өөрчлөгддөг механизм чинь байж байгаа шүү дээ.

Би яг тийм хуульд суусныг нь санаж байна л даа. Хамгийн эхний хүн хоёр жилийн дараа, дараагийнх нь 2 жилийн дараа бөөнөөрөө бол бүтэн эргэх нь 6 жилийн дараа байгаа шүү дээ. Тэгэхээр ийм ийм юмаа хүн хэлээрээ, мал хөлөөрөө учраа ололцож болох байхаа гэж бодох юм. Тэгээд өшөө жаахан хармаар л байна. Ерөнхийдөө Очирхүү гишүүний саналтай ойролцоо байгаа юм.

Бид нөгөө концепцийнхоо эсрэг яваад дахиж нэг шинэ хянагч гаргаж ирэх гээд байгаад л би эмзэглээд байгаа юм. Ерөнхийлөгч шүүгч нарыг томилдог механизм байгаа шүү дээ. Ерөнхийлөгч өөрөө Доржийг, Дондогийг шүүгч болгоё гэж санал гаргадаггүйтэй адилхан Шүүхийн ерөнхий зөвлөл шалгуур хангасан хүмүүсийн дунд шалгалт явуулаад зөвхөн томилох номинальны эрхийг нь өгч байгаа шүү дээ. Тэрэнтэй адилхан төрийн бус байгууллагууд цуглаж байгаад хүмүүсээ нэр дэвшүүлээд олон нийтийн радио, телевизийн удирдах зөвлөл нь зөвхөн томилгоо хийх эрхийг нь эдэлж байдаг, өөрөө ямар нэгэн байдлаар оролцдоггүй, тэгж  өөрийгөө хянуулдаг зөвлөлөө өөрөө батлавал зүгээр байхаа гэж бодох юм.

Төрөөс тусдаа байна гэж баахан хууль гаргачихаад одоо болохоор тусдаа байж байгаа удирдах зөвлөлөө хажуунаас нь хянах нэг хэсэг хүн гаргах гээд байгаа, томилсон 15 хүндээ итгэхээ больчихсон, мэдээж тэрэн дотор сайн муу хүн байгаа л байх, хууль зөрчсөн ч хүн байгаа л байх. Тэрийгээ татаж авчраад өөрчилчихдөг ийм л замаараа явбал зөв байхаа гэж бодож байна.

Д.Лүндээжанцан:  Баярцогт, Нямдорж хоёр гишүүн.

Манай Эрдэнэсүрэн гишүүний урилгаар Увс аймгийн Өлзийт сумын сургуулийн багш нар манай төрийн ордон, Их Хурлын хуралдааны үйл ажиллагаатай танилцаж байна.

Авдай гишүүн, Нямдорж гишүүн эд нар байх шиг байна. Ингээд та бүхэндээ сурган хүмүүжүүлэх үйлсэд чинь улам их амжилтыг хүсэн ерөөе.

Баярцогт гишүүн үгээ хэлье. 31 секунд явсан байна.

С.Баярцогт: Би яг энэ оруулж ирсэн төслийг дэмжихгүй байгаа. Энэ утгаар дэмжихгүй байгаа вэ гэхээр би энэ З хүн хяналтын зөвлөл томилогдсоноос хойш яг ямар юм болох вэ гэдгийг би яг зураглаж хараад байгаа юм л даа. Тэр З хүн гарч ирээд энэ нөгөө 15 гишүүнээсээ 6, 7-г ч юмуу ирэх намрын чуулганаар УИХ руу оруулж ирнээ. УИХ нэг хуучин энэ Засгийн газар, Их Хурлын даргаараа яадаг, Засгийн газрыг огцруулдаг ийм ажил хийдэг гээд шүүмжлүүлээд байсан энэ хаваржингаа. Одоо намаржингаа юу хийх вэ гэхээр дахиад л нэг талцаад олон нийтийн радио, телевизийн удирдах зөвлөлийн хэдэн гишүүнийг сонгох тухай асуудал руу ороод ирнэ. Тэгж байтал нөгөө шинэ удирдах зөвлөл нь бий болоод радио, телевизийнхээ даргыг солино. Тэгээд тэр нь жаахан ажиллаж байгаад дахиад эсэргүүцэл гарна, тэгэнгүүт дахиад тэр нь болохгүй байна, энэ нь болохгүй байна гээд энэ нь удаан үргэлжилсэн ийм зүйл болно.  Тэгээд би энэ талаар Байнгын хороон дээр ч гэсэн саналаа хэлсэн.

Ер нь юмыг сайн хуул л гэж би бодоод байгаа шүү дээ. Гаднаас хуулсан бол сайн хуулчих. Тэр Би Би Си, Эн Эйч Кей-гийн зохион байгуулалт ямар байна вэ яг тэр зарчмаар хийе.Тэгээд өчигдөр Байнгын хороон дээр асуусан шүү дээ. Зөрчил юунаас болоод байгаа юм бэ. Хуучин бол яадаг байсан бэ гэхээр Засгийн газар Радио, телевизийн даргыг томилдог байхад тухайн Засгийн газрын суталчилгаа л их яваад байна. Улс төрийн сэдвээр их үйл ажиллагаа явагдаж байна. Сөрөг хүчин юмуу, бусад намууд, хөдөлгөөнүүдийг аж амьдралаас харуулахгүй байна, болохгүй байна гэдэг ийм л шүүмжлэл гардаг байсан. Одоо бол тийм шүүмжлэл байхгүй болсон гэж байгаа юм.

Одоо яг гол маргаан чинь юун дээр болоод байгаа юм бэ гэхээр санхүүгийн асуудал дээр гараад байна гэж хууль санаачлагчид тайлбарлаад байгаа шүү дээ. Тэгэхээр миний санал ямар байгаа юм бэ гэхээр одоо тэр Би Би Си яаж томилогддог юм бэ гээд би өчигдөр асуусан чинь Оюун гишүүн бол Ерөнхий сайд нь томилдог юм байна лээ гээд тэгсэн. Өнөөдөр зарим нэг хүмүүс нь хатан хаан томилдог юм байна лээ гээд. Эн Эйч Кейг яадаг юм бэ гэсэн чинь Парламентын дээд, доод танхимаас нь хүмүүс зөвлөл гаргаад хүн санал оруулаад Ерөнхий сайд нь томилдог юм байна гэж байгаа юм. Тэгэхээр бид нарын хувьд нэг тал нь хязгааргүй ноёлоод дан нэг намын сурталчилгаа явагдаад байх энэ боломж нь байхгүй болсон.

Тийм учраас би энийг Парламентын Төрийн байгуулалтын байнгын хорооноос санал болгоод Ерөнхий сайд нь шууд томилдог гүйцэтгэх захиралтай болоод удирдах зөвлөлгүй болоод харин Парламентын ёс зүйн дэд хороо бүх намын бүрэлдэхүүнтэй, агуулгынх нь мониторг хийдэг болоод одоо нэг нам хэт давамгайлж байвал энэ асуудлыг нь ярьдаг, санхүүгийнх нь хяналтыг тэртэй тэргүй мөнгөө өгч байгаа юм чинь санхүүгийн хяналт хариуцсан байгууллага нь хариуцаад аудит давхар хянаад явахад асуудал маш их хэмжээгээр хөнгөрнө гэж бодож байгаа юм.

Тэгэхгүй энд оруулж ирээд 5 гишүүнээ томилохоор яаж байна вэ гэхээр тэртэй тэргүй олонхи байна, цөөнх байна. Тэгэхээр ямар нэгэн байдлаар консенсуст хүрч гарахын тулд тал нь Ардчилсан намын үзэл баримтлалтай эсвэл Ардчилсан намын тал дэмжсэн, эсвэл тал нь Хувьсгалт намын тал дэмжсэн ч байдаг юмуу ийм хүмүүс гараад тэр нь тэндээ очиж жижиг ард түмний дахиж нэг жижиг хувилбар бий болоод хоорондоо өрсөлдөөд ингээд ийм маргаанууд гараад байх шиг байна. Магадгүй тэр нь тодорхой бүлэглэл юмуу, хувь хүмүүсийн эрх ашгийг хамгаалдаг ч юмуу тийм чиглэл рүү явчих ч хандлага гараад байна. Тэгэхээр энэ нь буруу юм. Тэртэй тэргүй төр мөнгө өгч байгаа учраас төр өөрөө удирдлагыг нь томилдог, гэхдээ томилгоо нь өөрөө олон намын оролцоо оролцсон шүүлтүүрээр гарсан ийм хэлбэртэй байх нь зөв юм болов уу гэсэн тэр сонгодог хэлбэр рүү нь илүү ойртуулбал яасан юм бэ гэж бодож байна.

Тэгэхгүй бид нар энэ намрын чуулганаар биш юмаа гэхэд ирэх хаврын чуулганаар дахиад л олон нийтийн радио, телевизийн хуулинд өөрчлөлт оруулах тухай гээд хууль дахиад л яриад сууж байна.

Д.Лүндээжанцан: Нямдорж гишүүн. За ингээд гурав, гурав болж байна. Нямдорж гишүүн.

Ц.Нямдорж: Баярлалаа. Ер нь ийм л юм болсон шүү дээ. 2004 оны сонгуулийн дараа МАХН-ын дарга, Ардчилсан намын дарга хоёр гар, хөл барилцаад энэ олон нийтийн радио, телевизийн хуультай болно гэсэн юм ярьцгаагаад тэгээд явсаар байгаад энэ хууль гарсан. Яг үнэнийг хэлэх юм бол улс төрийн намуудын хууль, энэ Олон нийтийн радио, телевизийн хуулиудыг яамд руу явуулж санал аваагүй юм шүү дээ. Нэг өдөр Засгийн газрын хуралдаан дээр нэгэнт оруулаад л санал өгсөн дүр Засгийн газар эсгээд л, Их Хурал дээр оруулж ирж шуураад ингээд гаргасан. Улс төрийн шоу л болсон. Үр дүн нь юу болчихсон юм бэ гэхээр хэнд ч дийлддэггүй Үндэсний зөвлөл гэдэг хачин бүтэц гаргачихсан, юу ч хийдэггүй 15-16 хүнтэй тэгсэн мөртлөө хамгийн анхны шийдвэрээрээ юу ч хийгээгүй мөртлөө сард 180000 төгрөг авдаг, хамт олны дунд дандаа үймүүлж байдаг, дарангуйлал тогтоосон ийм л бүтцийг бий болгосон шүү дээ. Хууль зөрчдөг, шүүхийн шийдвэр биелүүлдэггүй. Энэ эсрэг тэмцээд байгаа зарим нэр хүндтэй хүмүүсийн хэлж байгаа үгийг сонссон. Амбасэлмаа гуайн ярьсан зүйл, нулимсаа бараг дуслуулаад ярьж байсан үгийг сонссон. Равдангийн үгийг сонссон гавьяат. Энэ ардчилал гэдэг юмны төлөө анхны өдрөөс нь явж байсан Бадамсамбуугийн үгийг би сонссон.

Ийм ахмад, дунд, залуу үеийнхэн бүгдээрээ ингэж 1000-аад хүний төлөөлөл болоод босч ирж байгаа явдал нь энэ Үндэсний зөвлөл, энэ хамт олны зөвлөлийг олон нийтийн байлгаж удирдах биш дотор нь хэрүүлийн алим тарьж гал голомтыг нь бөхөөх гэж байгаа юм байна лээ шүү дээ. Юунд нь энийг хамгаалаад байгаа юм бэ. Тэгээд асуудал оруулж ирэх гэхээр хяналтын зөвлөлгүй болохоор болдоггүй. Хяналтын зөвлөлийг нь байгуулах гэхээр дотроос нь байгуулаад хаячихсан, 20-оод хүний дарангуйлал тогтчихсон байгаа юм байна лээ тэнд.

Уран бүтээлч хүн жишээ нь тэр удирдлагын талаар, үндэсний зөвлөлийн талаар шүүмжлэл хэлэх юм бол бэлтгэсэн нэвтрүүлгийг нь хүлээж авдаггүй, гаргадаггүй, стутээс нь тэр бэлтгэсэн нэвтрүүлгийг нь худалдаж авдаг шинжтэй юм байна лээ л дээ. Энийг юу гэж үзэх юм бэ. Хуучин бол УИХ-аас, ард түмнээс сонгогдсон УИХ-аас томилогдсон Засгийн газар хүн томилоод, хэвийн ажиллаад ирж байсан шүүх бий. Ардчилсан нам засаг барьж байсан үед ч ингэж л ажиллаж байсан, Хувьсгалт нам засаг барьж байх үед хэвийн л ажиллаж байсан. Тэнд хэзээ ч ийм дайны бослого, тэмцэл явагдаж байгаагүй. 

Гэтэл ард түмний төлөөлөх, Их Хурлыг төлөөлөх ямар ч чадваргүй томилгооны хүмүүсээс гарсан энэ хэдэн хүн чинь 1000-аад хүний амьдралаар тоглож дууслаа шүү дээ. Тийм учраас энэ асуудлыг хэлэлцдэгээрээ хэлэлцье. Миний бодол бол өөр байдаг юм. Энэ Үндэсний зөвлөлтэй цаашаа хол явахгүй. Хяналтын зөвлөл гэдэг юмыг байгуулж жаахан хугацаа хожино. Хяналтын зөвлөл нь аягүй бол дахиад Үндэсний зөвлөлийн хэдтэйгээ хуйвалдаад санал оруулж ирэхгүй ингээд дахиад тэнд бослого, суулт, тэмцэл гарна. Дахиад УИХ энд З дахь удаагаа ноцолдох шаардлага гарнаа. Ийм учраас энэ Үндэсний зөвлөл гэдэг юмыг нь татан буулгаад УИХ-аас тэр гүйцэтгэх захирлыг нь томилоод  тэр одоо яг энэ Аудит ч юмуу, Статистик шиг биеэ даагаад ажлаад хийгээд явчихдаг Монголбанк шиг ийм харьцангуй бие даасан тогтвортой бүтцийг бий болгож өгөхгүй бол энэ Үндэсний зөвлөл байж байгаа цагт энэ радио, телевизийн хамт олон амар тайван амьдрахгүй ээ, амьдруулахгүй ээ. 2008 он дөхөж байгаа учраас энэ Үндэсний зөвлөл далд сонгуулийн сонирхолтой хүн олон бий. Эд нар өөрийгөө рекламдахын тулд чадах бүхнээ хийнэ. 

Телевиз, хэвлэл мэдээлэл гэдэг юмыг гадарладаггүй хүмүүс бүрэлдэхүүнд нь бий. Хөрөнгийн биржийн захирал байсан л гэнэ. Төрийн бус байгууллагад юу юу ч хийж явсан л гэнэв “А” ч байхгүй энэ чиглэлийн ийм юм байгаа учраас энэ асуудлаа байнгын хороо хэлэлцдэгээрээ хэлэлцээд тэгэхдээ хэлбэрийг нь өөр байдлаар авч үзээчээ. Энэ Баярцогт гишүүн бид хоёрын санал болгоод байгаа хувилбарыг нь аль нэгээр нь асуудалд хандаачээ гэж би гишүүдээс хүсмээр байна. Тэгээд баталгаатай хэлж чадах нэг юм бол Хяналтын зөвлөл байгуулаад ажиллууллаа гэхэд энэ бол түр зуур өөрийгөө хуурсан хэрэг явдал болно шүү. 15 хүн хуйвалдаж чадаж байгаа юм чинь нэмээд З-ыг хуйвалдаанд татан оролцуулахгүй гэх арга байхгүй шүү дээ. 

Яг үнэнийг хэлэхэд намуудыг харсан, дарга нарыг харсан юм байж л байгаа шүү дээ.

Д.Лүндээжанцан: Үг хэлж дууслаа. Ямар ч үг болчихов. За гурав, гурав л боллоо гэж тооцъё.

Ингээд санал хураалт болно. 39 гишүүн ирцэнд байна шүү. Тэгээд хариуцлагатай санал хураалт болно. Ирц байх шиг байна. Саналаа хураах уу.

Гишүүд орж ирье. Гүррагчаа гишүүн, Авдай гишүүн нар сая бүгдээрээ байсан шүү дээ. Гишүүд ороод ирье. Туяа гишүүн орж ирж байна.Тэрбишдагва гишүүн ирцэнд орчихсон байна. Тэрбишдагва гишүүн ороод ир. Занданшатар байгаа юм байна тиймээ. Одхүү гишүүн ороод ирмээр байна, ирцэнд орсон байна. Санжмятав гишүүн байж байсан гараад явчихаж, Су.Батболд гишүүүн байж байсан орж ирье. 

Санал хураалт явуулах уу. Ямар ч байсан хэлэлцэх эсэхээ шийдээдэхье. Тэгж байгаад дараа нь. Одоо яг 39 гишүүн байна л даа. Хэн хоёр орчихоод гараад явчихваа. Тэрбишдагва гишүүн, Улаан гишүүн, Хүрэлсүх гишүүн, Цанжид гишүүн хуралдаа орж ирмээр байна. Өнөөдөр Амаржаргал гишүүн, Арвин гишүүн ирсэнгүй, шалтгаанаа хэлсэн үү, Баттулга гишүүн, Гүндалай гишүүн, Жаргалсайхан гишүүн.

39 гишүүн байна. Саналаа хураах уу. Содномцэрэн гишүүнээ сууж бай. Эсрэг гараад ирцэнд орчихоод гарахаар эсрэг гараад тэгээд сүүлд нь, дэгээрээ бол зөрчил байхгүй ирцэнд орсон уу, орсон тэгээд тэр нь эсрэг гарч байгаа юм. Содномцэрэн гишүүнээ яагаад тийшээ гэнэтхэн гүйгээд гараад явчихваа. Зарим нь орж ирж ирцээ бүртгэчихээд өөрсдөө тогтохгүй юм.

Тамгын газраас энэ мэдэгдэхгүй байгаа, өнөөдөр хуралдаанд, сүүлийн өдрүүдэд хуралдаанд ирэхгүй байгаа улсуудыг тодруулмаар байна. Байнгын хороодын туслахууд, юунуудаас нь. Энхсайхан гишүүн яах гэсэн юм бэ. Мэдээлэл хийх гэсэн үү. М.Энхсайхан.

М.Энхсайхан: Лүндээ даргаа санал өгөхийн өмнө нэг юм асуух гэсэн юм. Хэрвээ анхны хэлэлцүүлгэнд нь орчихоод хэлэлцүүлгийн явцад жаахан яригдаж байгаа саналуудыг тусгах бололцоо байна уу, эсвэл анх оруулсан хэлбэрээрээ явна гэдэг ийм асуудал үүсэх үү гэдгийг мэдчихээд санал өгмөөр байх юм.

Д.Лүндээжанцан: Энэ бол одоо юу дууссан шүү дээ. Одоо бол дэгээрээ л явна.

М.Энхсайхан: Дэгээрээ юу гэж байгаа юм бэ,  Дэг дээр нь юу гэж байгаа юм бэ.

Д.Лүндээжанцан: Нэмэлт, өөрчлөлт оруулсан төслийг хэлэлцэх эсэх. Хэлэлцэх эсэх дээр найруулгын болоод бусад өөрчлөлтүүд оруулж болно, гэхдээ тэр хүрээнд нь.

М.Энхсайхан: Тэр хүрээнд гэдэг нь юу гэсэн үг юм бэ.

Д.Лүндээжанцан: Халихгүй гэсэн үг, шинэ зүйл.

М.Энхсайхан: Шинэ зүйл юм байхгүй, тэгвэл яах юм бэ хэлэлцэхийн утга учир юу байдаг юм бэ.

Д.Лүндээжанцан:  Нэмэлт, өөрчлөлт оруулж байгаа хэсэгтэй холбогдуулаад урган гарсан зүйлүүд байвал оруулж ирнэ. Тэрнээс биш тэс өөр саналууд орохгүй л гэсэн үг.

Горимын санал надаас асууж болно. Очирхүү гишүүн  горимын санал.

Т.Очирхүү:  Их Хурлын даргаа. Энэ их хурал тэр Олон нийтийн радио, телевизийн хуулийг баталсан л даа. Тэгэхдээ төрөөс хараат бус, бие даасан байдлыг нь хийх гэж маш их хичээсэн. Гэтэл одоо төрөөс шууд томилогдохоор сонголтонд ороод тэгээд томилогдохоор тэр концепцийн зөрүү гарч байгаа юмыг хүлээж авч болох уу даргаа. Та хууль ч хүн, Их Хурлын дарга хүн.

Д.Лүндээжанцан: Тэрийг юуны үед ярих хэрэгтэй.

Т.Очирхүү: Та энийг хэлдээ нэгд. Хоёрт Их Хурлын гишүүд Ерөнхий сайдаас Ерөнхий захирлыг томилъё гэж байна. Энэ чинь 1990 оноос хойш явсан концепци шүү дээ.

Д.Лүндээжанцан:  Энийг хариулахаа болъё. Ийм асуудал оруулж ирээгүй биз дээ манай хууль санаачлагчид.

Ирцээ гүйцээе. Би гишүүдийг дуудъя. Авдай гишүүн, Амаржаргал гишүүн, Арвин гишүүн, Батаа гишүүн, Батбаатар гишүүн, Баттулга гишүүн, Гүндалай гишүүн, Гүррагчаа гишүүн, Дэмбэрэл гишүүн, Жаргалсайхан гишүүн, Одбаяр гишүүн, Отгонбаяр гишүүн, Пүрэвдорж гишүүн, Санжмятав гишүүн, Сономпил гишүүн, Тэрбишдагва гишүүн, Улаан гишүүн, Хүрэлсүх гишүүн, Цанжид гишүүн, Цэнгэл гишүүн, Нямаагийн Энхболд гишүүн, Энхтүвшин гишүүн, Эрдэнэбат гишүүн, Эрдэнэбүрэн гишүүн нар хуралдаа ирье. Засгийн газрын гишүүд хуралдаандаа орж ирье. 

Гишүүд зүй ёсны шаардлага тавьж байна. Би одоо хураая гэж бодож байна. Гишүүд хуралдаа ирье. Зарим нь хуралд ирсэн, сая дундаас гарсан. Жишээ нь Гүррагчаа гишүүн, Авдай гишүүн хоёр бол бүтэн өдөржингөө суугаад, Дэмбэрэл гишүүн гурав бол чөлөө хүсээд гарсан. Тэгэхдээ ирэх ёстой одоо ажлын хэсэг хуралдаж байгаа гээд. Хэлэлцэх асуудал маш олон асуудал байна шүү дээ. Мөнх-Оргил дарга маргааш Хуулийн байгууллагын хуулиуд орж ирнэ тиймээ. Тэрбишдагва гишүүн ирлээ. Содномцэрэн гишүүн сая байж байгаад гараад явчихсан. Содномцэрэн гишүүн буцаад ороод ир. Тэгээд саналаа хураая.

Санал хураалт явуулъя.

Байнгын хорооны саналаар Олон нийтийн радио, телевизийн тухай хуульд нэмэлт, өөрчлөлт оруулах тухай хууль болон хууль батлагдсантай холбогдуулан авах арга хэмжээний тухай УИХ-ын тогтоолыг хэлэлцье гэсэн саналын томъёоллоор санал хураалт явуулъя.

Санал хураалтад  40  гишүүн оролцож, зөвшөөрсөн 16,  татгалзсан 24, 60.0 хувийн саналаар төслийг хэлэлцэхгүй гэсэн шийдвэр гаргалаа. Одоо яах вэ гишүүд шаардлагаа тавьсаар байгаад яасан юм. Ийм учраас манай ажлын хэсгийнхэн өөр ямар хувилбар байж болох вэ. Бүр болохгүй бол энэнээс өөр хувилбар байхгүй байна гээд байгаа юм. Болохгүй бол дахиад л оруулаад ир.

Ямар ч байсан радио, телевизийн энд гараад байгаа энэ хуультай холбогдоод болон олон нийтийн радио, телевиз дээр үүсэн бий болсон нөхцөл байдалд Их Хурал хариу өгөх шаардлагатай. Тэгж байж завсарлана чуулган. Тийм учраас одоо ямар ч байсан одоо ажлын хэсэг цаашид дахиж ажиллаад ямар арга замаар шийдэх боломжтой хувилбарыг дахин оруулж ир. Болохгүй бол ер нь энэ буцаад л орж ирэх байх гэж би бодож байгаа.

Дараагийн хэлэлцэх асуудалдаа оръё.

Долоо. Монгол Улсын Ерөнхийлөгчийн хоригийг хүлээн авсантай холбогдуулан Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл

Монгол Улсын Ерөнхийлөгчийн хоригийг хүлээн авсантай Үндэсний их баяр наадмын тухай хуульд нэмэлт, өөрчлөлт оруулах тухай хуулийн төслийг хэлэлцье.

Уг хуулийн төслийн талаар Төрийн байгуулалтын байнгын хорооны санал, дүгнэлтийг сонсъё. 

Санал, дүгнэлтийг УИХ-ын гишүүн Ц.Нямдорж танилцуулна. Нямдорж гишүүнийг индэрт урьж байна.


Ц.Нямдорж: Улсын Их Хурлын дарга, эрхэм гишүүд ээ.


Үндэсний их баяр наадмын тухай хуульд Монгол Улсын Ерөнхийлөгчийн тавьсан хоригийг Улсын Их Хурал хүлээж авсан учраас хоригтой холбогдуулан Үндэсний их баяр наадмын тухай хуульд нэмэлт өөрчлөлт оруулах тухай хуулийн төслийг Байнгын хорооноос боловсруулж, хэлэлцэж УИХ-ын гишүүдээр батлуулахаар оруулж байна.


Нэмэлт оруулах хуулийн төсөлд бас Ерөнхийлөгчийн хоригийг хүлээн авах тогтоолын төслийг та бүхэнд тараасан учраас энэ талаар дэлгэрэнгүй танилцуулах шаардлагагүй гэж үзэж байна. Ер нь амьдралд хэрэгжих боломжгүй хууль батлагдсанаас шалтгаалаад сүүлийн 5, 6 жилд эхний 5 байранд орсон 150 орчим моринд сэргээшийн шинжилгээ хийгээгүй байхад уяач нарт нь Ерөнхийлөгчийн зарлигаар хуулинд заасан цол чимэг өгсөн явдлууд гарсан. Энэ асуудлыг анхаарах тухай гишүүд саналаа хэлсэн, бас сэргээштэй холбогдсон асуудлаар Содномцэрэн гишүүн, Баярцогт  гишүүн, Ламбаа гишүүд өөрсдийн байр суурийг илэрхийлсэн. Эдгээр гишүүд төслийг хэлэлцэх явцад саналаа хэлэх байх гэж бодож байна. 


Анхаарал тавьсанд баярлалаа. 


Д.Лүндээжанцан: Гишүүдэд танилцуулъя. Дэгийн 29.8. Ерөнхийлөгчийн хоригийг хүлээн зөвшөөрсөн бол хууль, Улсын Их Хурлын  бусад шийдвэрийг бүхэлд нь буюу зарим хэсгийг нь хүчингүй болгож шаардлагатай гэж үзвэл зохих  нэмэлт, өөрчлөлт оруулах тухай хууль, УИХ-ын бусад шийдвэрийн төслийг хэлэлцэн баталж болно. 

Ингэж хориг хүлээн авсантай холбогдуулан хууль, УИХ-ын бусад шийдвэрт нэмэлт оруулах бол холбогдох шийдвэрийн төслийг холбогдох Байнгын хороо боловсруулж нэгдсэн хуралдаанд оруулах бөгөөд уг төслийн талаар Засгийн газар, холбогдох бусад байгууллагаас санал авахыг шаардахгүй.” гэж заасан.

Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Алга байна. Одоо та бүхэнд тараачихсан байгаа. Би нэг нэгэнгүй унших уу яах вэ, хэрэггүй байх.

Үндэсний их баяр наадмын тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай гээд тэгээд нэгдүгээр зүйл. Үндэсний их баяр наадмын тухай хуульд нэмэлт, өөрчлөлт оруулах тухай хуулийн 2 дугаар зүйлийн 7.1 дэх хэсгийн 512 бөх барилдах бөгөөд” гэснийг хассугай.

2 дугаар зүйл. Үндэсний их баяр наадмын тухай хуульд нэмэлт, өөрчлөлт оруулах тухай хуулийн 2 дугаар зүйлийн 7.2 дахь хэсгийн “бөгөөд” гэснийг “тохиолдолд” гэж өөрчилсүгэй.

З дугаар зүйл. Үндэсний их баяр наадмын тухай хуульд нэмэлт, өөрчлөлт оруулах тухай хуулийн 4 дүгээр зүйлийг хүчингүй болсонд тооцсугай.

4 дүгээр зүйл. Үндэсний их баяр наадмын тухай хуульд нэмэлт, өөрчлөлт оруулах тухай хуульд дараахь агуулга бүхий 4 дүгээр зүйл нэмсүгэй:

“4 дүгээр зүйл. Үндэсний их баяр наадмын тухай хуулийн 10.2, 12.4.5, 14.3 дахь хэсгийг дор дурдсанаар өөрчлөн найруулсугай:

1-10 дугаар зүйлийн 2 дахь хэсэг:

“10.2. Энэ хуулийн 7.1-д заасан барилдааны шөвгийн 16-д үлдсэн бөх, 9.2-т заасан үндэсний сурын хурвааны эхний З байр эзэлсэн харваачийг сэргээшийн шинжилгээнд заавал хамруулна:

2/12 дугаар зүйлийн 4 дэх хэсгийн 5 дахь заалт:

“12.4.5. бөх, харваачийг энэ хуулийн 10.2-т заасан сэргээшийн шинжилгээнд оруулах ажлыг зохион байгуулах;”

3/14 дүгээр зүйлийн З дахь хэсэг:

“14.3. Энэ хуулийн 10.2-т заасан шинжилгээгээр бөх, харваач сэргээш хэрэглэсэн нь тогтоогдвол тухайн баяр наадамд олгосон цол, байрыг хасна” гэсэн ийм хууль байна.

Эхлээд Ерөнхийлөгчийн хоригийг бүхэлд нь батлах тухай юм байна. Эхний санал хураалт нь. 

Ерөнхийлөгчийн хоригийн тухай.

Монгол Улсын Их Хурлын чуулганы хуралдааны дэгийн 29.1, 29.6-г үндэслэн Монгол Улсын Их Хурлаас ТОГТООХ нь:

1. Монгол Улсын Их Хурал 2007 оны 7 дугаар сарын 6-ны өдөр баталсан Үндэсний их баяр наадмын тухай хуульд нэмэлт, өөрчлөлт оруулах тухай хуулийн 2 дугаар зүйлийн 7.1, 7.2 дахь хэсэг, 4 дүгээр зүйлд Монгол Улсын Ерөнхийлөгчөөс тавьсан хоригийг хүлээн зөвшөөрсүгэй.

2. Энэ тогтоолыг батлагдсан өдрөөс нь эхлэн дагаж мөрдөнө гэсэн. Эхлээд тогтоолоо баталъя гэсэн Байнгын хорооны саналаар санал хураалт явуулъя.

Санал хураалтад 41 гишүүн оролцож, зөвшөөрсөн 23, татгалзсан 18, 56.1 хувийн саналаар тогтоол батлагдлаа.

Одоо Үндэсний их баяр наадмын тухай хуульд нэмэлт, өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Дэгэнд ингэж заасан байна. Шууд батална гэж. Байнгын хорооны санал дүгнэлттэй холбогдуулан асуулт асууж дууссан. Тэгээд дараа нь хоригийг хэлэлцэх асуудлаар санал хураана, тэгээд өөрчлөлт оруулсан, нэмж баталсныгаа батална гэсэн ийм заалт яг дэгэн дээрээ байна.

Санал хураалтад 41 гишүүн оролцож, зөвшөөрсөн 26, татгалзсан 15, 63.4 хувийн саналаар Үндэсний их баяр наадмын тухай хуульд нэмэлт, өөрчлөлт оруулах тухай хууль батлагдлаа.

Дараагийнхаа асуудалд оръё.

Найм. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл /анхны хэлэлцүүлэг/

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн анхны хэлэлцүүлгийг явуулъя. Уг хуулийн төслийн талаар Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Содномцэрэн танилцуулна. 

Содномцэрэн гишүүнийг индэрт урьж байна.

Ч.Содномцэрэн: УИХ-ын дарга, эрхэм гишүүд ээ. 

УИХ-ын гишүүн Э.Бат-Үүл, С.Баярцогт, Р.Нямсүрэн, Н.Энхболд нарын өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг 23007 оны 7 дугаар сарын 27-ны өдрийн нэгдсэн хуралдаанаар хэлэлцэхээр шийдвэрлэж анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. Тус Байнгын хороо 2007 оны 8 дугаар сарын 1-ний өдрийн хуралдаанаар уг төслийг хэлэлцсэн бөгөөд төсөлтэй холбогдуулан гишүүдээс зарчмын өөр санал гараагүй, Байнгын хорооны хуралдаанд оролцсон гишүүдийн олонхи нь төслийг анхны хэлэлцүүлгээр батлах нь боломжтой гэж үзлээ.

Дээрх горимын саналтай холбогдуулан Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг дүгнэлтийн хамт Та бүхэнд танилцуулж байна.

Харин “Шинэ ургацын өдрүүд”-ийг зохион байгуулах журмыг Засгийн газрын шийдвэрээр зохицуулах бүрэн боломжтой гэж үзэж “Журам батлах тухай” УИХ-ын тогтоолын төслийг төсөл санаачлагчид буцаахаар шийдвэрлэсэн тул үүнтэй нийцүүлж Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн 2 дугаар зүйлийн төслөөс хасаж техникийн засвар оруулсан болно.

УИХ-ын эрхэм гишүүд ээ,

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.

Д.Лүндээжанцан: Содномцэрэн гишүүнд баярлалаа. Байнгын хорооны санал, дүгнэлттэй холбогдуулан асуулт асуух гишүүд асуултаа асууя.

Асуулттай гишүүн алга байна. Хэлэлцэх эсэх дээр үгнүүд байдаг байхгүй юү. Цөөнх, олонхи гээд. Энэ батлах юман дээр чинь байдаггүй байхгүй юү.

Ингээд Байнгын хорооноос хуулийн төсөлд зарчмын зөрүүтэй санал гаргаагүй, хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураая.

Гишүүд орж ирнэ шүү. Эдгүй кнопнууд байгаад тэгээд сүүлд нь уначих гээд байдаг.

Санал хураалтад 41 гишүүн оролцож, зөвшөөрсөн 30, татгалзсан 11, 73.2 хувийн саналаар уг санал дэмжигдэж байна.

Одоо горимын санал дэмжигдлээ. Иймд нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийг бүхэлд нь баталъя гэсэн санал хураалт явуулъя. Ганцхан заалттай, хоёр зүйлтэй ийм санал байгаа шүү дээ. Унших шаардлагагүй байх, та нарт тарсан.

Нийтээр тэмдэглэх баярын болон тэмдэглэлт өдрүүдийн тухай хуульд дор дурдсан агуулгатай 5.1.13 дахь заалт нэмсүгэй. 

“5.1.13. Шинэ ургацын өдрүүд: 9 дүгээр сарын 5-наас 10 дугаар сарын 20”.

Энэ хуулийг  төдний өдрөөс эхлэн дагаж мөрдөнө. Ердийн журмаараа явчихна. Ингээд уг хуулийг бүхэлд нь баталъя гэсэн санал хураалт явуулъя.

Санал хураалтад 42 гишүүн оролцож, зөвшөөрсөн 27, татгалзсан 15, 64.3 хувийн саналаар уг санал дэмжигдлээ. Ингээд энэ хууль батлагдлаа.

Дараагийн хэлэлцэх асуудалдаа оръё.

Ес. Эртний нийслэл Хархорумыг жишиг хот болгон хөгжүүлэх хөтөлбөр батлах тухай УИХ-ын тогтоолын төсөл /хэлэлцэх эсэх/

Эртний нийслэл Хархорумыг жишиг хот болгон хөгжүүлэх хөтөлбөр батлах тухай УИХ-ын тогтоолын төслийг хэлэлцье.

Хууль санаачлагчийн илтгэлийг Засгийн газрын Хэрэг эрхлэх газрын дарга Монгол Улсын сайд Су.Батболд танилцуулна. 

Су.Батболд: Улсын Их Хурлын дарга, эрхэм гишүүд ээ.

Улсын Их Хурлын даргын 2004 оны 12 дугаар сарын 16-ны өдрийн 141 тоот захирамжаар Эртний нийслэл Хархоринг жишиг хот болгон хөгжүүлэх хөтөлбөрийн төсөл боловсруулах ажлын хэсгийг Монгол Улсын Ерөнхий сайд асан Ц.Элбэгдоржоор ахлуулан байгуулж ажиллуулсан байна.

 Ажлын  хэсэг эрдэмтдэн судлаачдын зөвлөснөөр энэхүү хөтөлбөрийн төсөлд эртний нийслэл, жишиг хоттой холбоотой мэдээлийг Хархорум гэсэн нэрээр, харин Өвөрхангай аймгийн Хархорин сумын талаархи мэдээллийг Хархорин гэсэн нэрээр тус тус оруулахаар тогтсон байна.

“Эртний нийслэл Хархоринг жишиг хот болгон хөгжүүлэх хөтөлбөр” батлах Улсын Их Хурлын тогтоолын төслийг Засгийн газрын хуралдаанаар  хэлэлцээд 2005 оны 7 дугаар сарын 14-ний өдөр Улсын Их хуралд өргөн мэдүүлсэн түүнээс хойш 2 жил өнгөрч байна.

Нийслэлийн баримжаатай жишиг хот байгуулахаар сонгосон газарт хот байгуулалт-экологийн үнэлгээ боловсруулах ажлыг Барилга, хот байгуулалтын яамны Төрийн нарийн бичгийн даргаар ахалсан комисс боловсруулж эхэлсэн байна. Засгийн газрын 2006 оны 37 дугаар тогтоолоор туc газар нь татан буугдсан учир Барилга, хот байгуулалт, нийтийн аж ахуйн үндэсний төвд шилжиж зураг төслийг боловсруулах ажлыг үргэлжлүүлэн дуусгасан байна.
Шинээр байгуулах хотын газрыг сонгох асуудлаар холбогдох яамд, орон нутгийн захиргаа, мэргэжлийн байгууллагуудын төлөөлөл бүхий 30 гаруй хүний бүрэлдэхүүнтэй ажлын хэсэг ажилласан байна.

Сонгосон газар нь тухайн газарт хот байгуулахад хязгаарагдмал тохиромжтой гэсэн үнэлгээнд хамаарагдаж байна. Үнэлгээнд зориулж хийсэн инженер геологийн тоймчилсон судалгаа болон архивын зарим баримт материалуудаас үзэхэд тухайн газарт хот байгуулахад сөрөг нөлөө бүхий байгалийн дараах хүчин зүйлүүд илэрч байгаа юм. Тийм учраас газрын асуудлаар дахин ажлын хэсэг дээр сайтар ярилцах нь зүйтэй гэсэн санал байгаа юм.

Асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: Хууль санаачлагчаас асуух асуулттай гишүүд байна уу. Засгийн газар, Их Хурлын хамтарсан ажлын хэсэг байгуулагдсан. Би ажлын хэсгийн орлогч нь ухаантай ажилласан. Их том ажлын хэсэг ажилласан л даа уул нь. Тэнд нэг 8 хавтастай материал байж байгаа. Нэмэлт судалгаанууд хийх зайлшгүй шаардлагатай байгаа ийм асуудал. Ингээд асуух асуулттай гишүүд алга байна. 

Нямдорж гишүүн асууна гэж байна.

Ц.Нямдорж: Хархорины асуудал тиймээ. Би ганцхан л юм асуух гэсэн юм. 8 бүсийн төв байгуулна гээд л нэг хууль гарчихсан байдаг мөнгө хаана байна, дээр нь Хархорин гэдэг ийм хот байгуулах юм байна. Мөнгө хаана байна. Энийг л асуух гэсэн юм. Мөнгөгүй үлгэр ярьдаг ажлаа хэзээ дуусгах вэ.

Д.Лүндээжанцан: Хэн хариулах вэ энэ дээр.

Энэ талын, би энэ дээр суучихаад хариулаад байх зовлонтой байна. Яг өргөн барьсан байхад нь би бас өргөн барилцсан байгаа юм. Тэгээд энэ дээр мөнгө төгрөгийн судалгаа гарсан. 2020 он хүртэл 13 дугаар зуунд Чингис хаан энэ Хархориныг байгуулах шийдвэрийг гаргасан байдаг юм байна. 1221 онд. Энэ үеэр нь энэ асуудлыг 800 жилийн дараа сэргээн хөгжүүлэх, аялал жуулчлал, соёл, шинжлэх ухааны төв маягийн, тэгээд яваандаа төрийн захиргааны төв байгуулах ийм баримжаатайгаар гэсэн ийм чиглэл ажилласан. Олон ажлын хэсэг чиглэл, чиглэлээрээ ажилласан. Жишиг гэдэгт нийцүүлэх талаар нь ажилласан байгаа.

Тэгээд энд УИХ-ын гишүүд арав гаруй гишүүд оролцсон. Мөн Засгийн газрын гишүүд, агентлагууд гээд нийтдээ салбар 10 гаруй комисс байгуулагдаж ажилласан байна. Тийм учраас мөнгөний асуудал дээр олон хувилбар байж болно гэдэг ийм хувилбаруудыг гаргасан байгаа. Тэгэхээр энэ бол ямар ч байсан Оюутолгой, Тавантолгой гэдэг юмуу, шинэ шинэ уул уурхайн хотууд бий болох нь байна. Улсын хэмжээнд 8 тулгуур төв байна гэдгийн нэг нь Хархорин гээд орчихсон байгаа юм бас өөрөө тулгуур төв гээд. Ингээд энэнээс үндэслээд нийслэл хотынхоо төвлөрлийг сааруулах хүрээнд Монгол Улсын төв хэсэгт энэ хуучин аялал жуулчлалын маш их урсгал явагдаж байна. Тэгэхээр энд шинэ хот сууринг жишиг байдлаар байгуулах нь зүйтэй юм гэсэн ийм монголчуудын санал их олон мянган иргэдийн санал, судалгаанууд, шинжлэх ухааны байгууллагууд, шинжлэх ухааны академи, эрдэм шинжилгээний хүрээлэнгүүдийг олон жилийн судалгааны үр дүн энэ болгоныг нэгтгэсэн байдлаар авч үзсэн. Ингээд  дөрөв, таван газар яригдаад нэг сонголт хийгдээд орж ирсэн. Гэхдээ тэрэн дээр нь усны асуудлаар 20 гаруй км-ээс ус татах асуудлаар бас хол байна энэ тэр гэдэг шүүмжлэлүүд, газар хөдлөлийн бүсийн цэвдэг судлал гээд их олон төрлийн шинжилгээнүүд хийгдсэн байгаа. 

Зарим шинжилгээнүүдийг дахин тодруулж хийх шаардлага байгаа гэдгийг үгүйсгэхгүй ийм байдалтай байна. 

Ингээд Барилга, хот байгуулалтын дэд сайд Дашдорж хариулах уу.

Н.Дашдорж: 2004 оны 12 дугаар сарын 16-ны өдрийн 141 тоот тушаалаар Ерөнхий сайдаар ахлуулсан ажлын хэсэг ажилласан байгаа. Хөрөнгө, мөнгөний хувьд нийслэлийн баримжаатай жишиг хот байгуулахаар тавьсан хөрөнгө оруулалтын хэмжээ гээд техник эдийн засгийн үндсэн үзүүлэлтүүдээс хэд хэдэн үндсийг бүтцэд шаардагдах ойролцоо хөрөнгө оруулалтад 631 тэрбум төгрөг гээд гарсан байгаа. Байгаль хамгаалах арга хэмжээнд шаардагдах хөрөнгө гээд 100 тэрбум гэсэн ерөнхий багцаа байгаа. Энэ дээр шийдвэрлэх асуудал бол авто замын асуудал байгаа, төмөр замын асуудал байгаа, нэлээд олон вариантаар энэ асуудлуудыг шийдээд ороод ирчихсэн. Олон жил хийсэн судалгааны материалуудад ч байсан хот байгуулалтын хүрээлэн дээр энэ асуудлууд хийгдсэн байгаа.

Цахилгаан хангамж, дулаан хангамж, усан хангамж, холбоо мэдээллийн асуудал гээд зайлшгүй шаардлагатай хөрөнгө оруулалтыг бүгдийг хэд хэдэн вариантаар нэгтгээд саяны миний хэлдэг 700 гаруй тэрбум төгрөгийн асуудал энэ дээр босч ирж байгаа.

Д.Лүндээжанцан:  Раднаа гишүүн асуултаа асууя.

Ч.Раднаа: Баярлалаа. Би хэлэлцэх нь зүйтэй гэж үзэж байгаа. Тэгэхдээ асуулт байна. Нэгдүгээрт энэ нэрнээс өгсүүлээд эртний нийслэл Хархоринг жижиг хот болгох хөтөлбөр гээд. Тэгээд эртний нийслэл Хархорин гэдэг маань одоо байхгүй зүйл. Тэгэхээр Хархорин байсан газарт жишиг хот байгуулах тухай гэхгүй юм бол энэ чинь одоогийн Хархорин сум юмуу, Хархорин сангийн аж ахуй болчихгээд байна шүү дээ. Эртний нийслэл Хархоринг жишиг хот болгоно гэхээр одоо байгаа хот юм шиг нэг юм ойлгогдоод байна. Байсан газар нь байгуулах байх гэж бодож байгаа юм энэ материалыг уншихаар. Тэгээд яах гэж ингэж нэрлэсэн юм бол нэгдүгээрт зайлшгүй шаардлага байсан л байх л даа нэгд /16.45-17.45 цаг, В.Оюун/.
Хоёрдугаарт, Хот байгуулалтын хувьд хэдэн гол шаардлага тавьдаг л даа. Юуны түрүүнд усан хангамжийн асуудал. Хоёрдугаарт эрүүл ахуйн нөхцөл, гуравдугаарт нь барилгажилтын талбай, дэд бүтцийн нөхцөл, газар хөдлөлийн байдал гээд, эрүүл ахуй, ус, талбай, дэд бүтэц гээд би боломжтой гэж үзээд байгаа юм. Газар хөдлөлийн хувьд хэр юм бол? 

Гуравдугаарт, жишиг хот гэдгээ юу гэж ойлгох вэ? ямар шалгуураар жишиг хот гэдгийг авч байгаа юм. Энэний цаана би жишиг хот гэдэг нэг юм байдаг л байх. Ер нь бүсийн тулгуур төв байх юм болов уу гэж би ойлгож байгаа юм. Энэ зөв үү? Нийслэлийн баримжаатай гэж байгаа нь ер нь зөв байх. Нийслэлийн баримжаатай гэдэг нь тэгээд нийслэл шиг юм болно, нийслэлийн дайны юм болно гэж байгаа юм уу. Нийслэл бараг цаашдаа шилжих ийм боломжтой гэж үзэж байгаа юм уу гэсэн ийм асуулт байна.

Д.Лүндээжанцан:  -Засгийн газрын зүгээс хариулна. Тэгэхдээ энэ ажлын хэсгийн бүрэлдэхүүнд манай УИХ-ын гишүүн Г.Батхүү, Батбаяр, Бадамжунай, Занданшатар, Цэнгэл, Раш, их олон гишүүн оролцсон байгаа шүү. Энэ гишүүд бас хариулах хэрэгтэй нэмж. Ингээд хэн хариулах вэ. Эхлээд Дашдорж сайд. Нэмэлт залруулга байвал Батхүү гишүүн хариулъя.

Ц.Дашдорж:  -Эртний нийслэл Хархоринг жишиг хот болгон хөгжүүлэх гэдэг энэ нэрийн хувьд бол УИХ-аас гаргасан 141 тоот захирамжийнхаа дагуу явж байгаа. Бид нар энэ чиглэлээр энэ асуудалд хандаж байгаа гэж. Нөгөө талаас нь ерөөсөө энэ хот байгуулалтын асуудлыг ярихад газар хөдлөлийн балл, дэд бүтцийн асуудал, экологийн эмзэг байдал ч гэдэг юм уу энэ маш олон зүйлээс хамааралтай. Яг Хархорин дээрээ 9 орчим баллын газар хөдлөлтийн ийм баллын газар хөдлөлтийн бүсэд багтаад байгаа юм. Хархорины орчим гэдэг дээр бид нар тийм дүгнэлт гаргаж байгаа юм. Хархориныхоо орчимд хэд хэдэн газар дээр энэ асуудлуудыг судалгаа хийж үзээд хамгийн тохиромжтой үнэлгээ хийж үзээд энэ дотроосоо жишиж байгаад тэр орчимд нь газрын сонголтыг нь хийх юм бол 8-8.5 баллын газар хөдлөлттэй, ерөнхийдөө бол 100-гаас 300 мянган хүн амьдраад дэд бүтэц болон бусад зүйлээр нь хангаад явчих бодит бололцоотой. Нийслэлийн баримжаатай жишиг хот байгуулах бодит бололцоотой гэсэн ийм үнэлэлт дүгнэлт өгч байгаа юм.

Д.Лүндээжанцан: -За Батхүү гишүүн.

Г.Батхүү:  -Энэ ажлын хэсэгт орж ажилласан. Раднаа гишүүний асуултад хариулахад ер нь Хархорины нутаг дээр үндэслээд газар нутаг дээр цаашдаа жишиг хот гэдэг нь үйлдвэр, техник, технологийг бүх зүйлсээр хамгийн сайн орчин үеийн бүх техник технологийг ашигласан жишиг хот болгож хөгжүүлэх тухай асуудал. Энэ нь цаашдаа магадгүй Монгол Улсын шинэ нийслэл болох тухай асуудлыг энд хөндөж болж байгаа юм гэсэн ийм зүйлийг ажлын хэсэг дээр бид нар ярьж байсан. Тийм учраас таны түрүүний асууж байгаа асуултан дээр ийм хариулт өгмөөр байна. 

Ер нь Улаанбаатар хотын өнөөдөр утааны асуудал, хүн амын нягтаршлын асуудал олон хүндрэлтэй асуудлууд гарч ирж байгаа. Түүний дотор хамгийн хүндрэлтэй асуудал бол хот төлөвлөлтийн асуудал байгаа. Улаанбаатар хотын хот төлөвлөлтийн асуудлыг өнөөдөр бид нар эргээд энийг засах тийм эдийн засгийн болон бусад техникийн боломж байхгүй. Харин одоо байгаагаа цаашид эмх замбараатай явуулах, аажмаар дэлхийн бусад орнуудын жишиг адилаар шинээр хот төлөвлөөд тэр хот нь тэргүүний техник технологитой, тэргүүний архитектор, бүх талын бүтэц, зохион байгуулалттай ийм хот болгох асуудлаар ер нь цаашдаа Монгол улс нутгийнхаа төв хэсэг рүү ийм хот байгуулах нь зүйтэй юм болов уу гэсэн ийм хөтөлбөр явж байгаа.

Ер нь Хархорины асуудлаар усны асуудал гэхэд Орхон, тэгээд бусад усны сав газрууд тэнд байгаа. Бүрэн хэмжээний Хархорины бүрэн хөтөлбөр батлагдаад бүрэн хэмжээний судалгаа хийгээгүй ч гэсэн саяын асуусан бүх чиглэлээр өөрчилсөн хөрсний, усны, газар хөдлөлтийн судалгаанууд бүгд хийгдсэн. Энд хот байгуулах бүрэн боломжтой гэсэн ийм дүгнэлтүүд байгаа юм. Ер нь Хархорины асуудлыг зөвхөн өнөөдөр манай УИХ дээр ажлын хэсэг байгуулах гэж байгаа биш 1996-2000 онд ажиллаж байсан УИХ дээр Бадамдамдин ахлагчтай ажлын хэсэг байгуулаад энэ ажлын хэсэгт маш олон монголын эрдэмтэд энэ чиглэл чиглэлээрээ салбарын тухай ажил хариуцаж байсан хүмүүс оролцоод ирсэн том судалгаа байдаг. Дараа нь 2004 онд мөн Засгийн газраас Хархорины төлөвлөлтийг нь хийгээд Хархорин ингэж ингэж хөгжих ёстой, ийм ийм хэсгүүдээс бүрдэх ёстой. Хичнээн хүн амтай байх ёстой гэж хийсэн тийм проект байдаг. 

Одоо энэ гурав дахь нь ерөөсөө Хархориныг жишиг хот болгон хөгжүүлэх хөтөлбөр баталъя гэдэг асуудал орж ирж байгаа. Энэ асуудлыг тодорхой болгож байгаа. Зарим асуудал маргаантай байсан л даа жишээлбэл Монгол Улсад хоёр дахь олон улсын нисэх онгоцны буудлыг хаана барих гэж байна гэж. Заавал хоёр дахь нь Хархоринд барих тухай асуудлыг бид ярихгүй байгаа шүү дээ. Ер нь Хархорин хот өөрөө хөгжөөд аялал жуучлалын төв болоод. Магадгүй эдийн засгийн тодорхой бүс болоод хөгжих юм бол тэнд олон улсын нисэх онгоцны буудлыг барих юм гэдэг ийм юм хөтөлбөр дотор явж байгаа. Түүнээс биш эхний ээлжинд Хархоринд нисэх онгоцны буудал бариад ингээд явах тухай асуудал яригдахгүй байгаа. Ер нь хөгжлийнхөө чиг хандлагаар, мэргэжлийн улсуудын тодорхойлолтоор Улаанбаатар хотын дараагийн хүн ам төвлөрсөн нутгийнхаа төв хэсэгт оршсон, байгаль, цаг уур бусад хот байгуулалтын тэр бүхий л шаардлагатай зүйлүүд нь бүрдсэн тийм газар Хархорин гэж үзэж байгаа. Тийм учраас энэ төслийг оруулж ирж байгаа юм.

Д.Лүндээжанцан:  -Раднаа гишүүний эртний нийслэл Хархорин чинь хаана байгаа юм бэ? гэж. Яг эртний нийслэл Хархоринг Түмэн-Амгалангийн орд эд нар нь Эрдэнэзуугийн дор байдаг. Энэ ЮНЕСКО-гийн хамгаалалтад орсон. Бас бүс нутаг болчихоод. Арай жаахан гаргаад сая археологийн судалгаагаар Герман-Японы эрдэмтэд ухаад, би наадахыг чинь олон жил судалж олон жилийн хөдөлмөр үрлээ шүү. Би дэд дарга байхдаа ажлын хэсгийн орлогч гээд УИХ, Засгийн газрын хамтарсан ажлын хэсэг гэж УИХ-ын даргын захирамж гарсан. Энэн дотор олон гишүүд байна. Энийг Үндэсний хөгжлийн цогц бодлоготой хамт уялдаатай хамт авч явъя гэж шийдээд оруулж ирж байна. Үндэсний хөгжлийнхөө цогц бодлогыг нэлээн хүлээсэн. 2021 он гээд байгаа. Тэгээд энэний бас нэг хэсэг нь энэ болъё гээд. 

Үндсэн хуульд Улаанбаатар хот бол нийслэл хот байна. Төрийн байгууллагууд энд байрлана гээд заачихсан. Ер нь яваандаа бол Дарханд, Хархоринд ч байдаг юм уу зарим зарим байгууллагууд нь тарж байрладаг, бусад улсын жишгийг Германы ч байдаг юм уу, ганц нэг жишгийг авахыг үгүйсгэхгүй. Зарим нэгэн яамд, агентлагууд, мөн түүнчлэн Үндсэн хуулийн цэц ч байдаг юм уу? Дээд шүүх ч байдаг юм уу. Энэ чинь Германд гэхэд Үндсэн хуулийн шүүх нь Клаусен гэдэг хотод, санхүүгийн шүүх нь Мюнхеньд, хөдөлмөрийн шүүх нь Лейпцигт гээд бүгд ингээд хуваагдсан байх жишээний. Гэлээ гэхдээ ер нь энэ талаар ярилцлага хийх юм уу, олон удаагийн эрдэм шинжилгээний хурал семинар болсон, энэ талаар олон улсын эрдэмтэд оролцсон, Монгол Улсын оюуны потенциал их төвлөрсөн энэ материалууд маш их байгаа юм. Ингээд ажилласан юм их байгаа.

Тийм учраас монголчуудын ХХI зуунд сэргэн мандах эв нэгдлийг харуулах бас нэг том үзүүлэлт бол уул уурхайн үйлдвэрлэлийг хөгжүүлэхийн зэрэгцээ аялал жуучлал, соёл, шинжлэх ухаанаа ингэж бас нэг шинэ төв бий болгох, төвлөрлийг сааруулахад чиглэсэн ийм анхнаас нь юмыг хийх энэ асуудал их чухал юм. Тэгэхээр үе үеийн парламентын гишүүдийн бүтээл байна. Жишээлбэл 1996-2000 он гэхэд манай талийгаач Зэнээ гишүүн, Султан гишүүн  нар маш чухал саналууд дэвшүүлээд ажлын хэсэгт ажиллаж байсан. Бүгдээрээ ажиллаж байсан. Тэгэхээр үе үеийн парламентын гишүүд ажиллаад ирсэн энэ асуудлыг энэ УИХ хэлэлцэх эсэхийг нь шийдээд Үндэсний хөгжлийн цогц бодлогын хүрээнд байрлал, бусад судалгаануудыг гүйцээж хийх асуудлуудыг яваандаа хийнэ. Ингээд УИХ Засгийн газрыг оролцуулна. Ингээд Эдийн засгийн байнгын хороо, холбогдох байнгын хороон дээр том ажлын хэсэг байгуулагдаж ажиллах ёстой юм гэж ингэж ойлгож байна.

За Бакей гишүүн асуултаа асуучих.

А.Бакей: -Баярлалаа. Энэ хөтөлбөрийн зорилго, санаа, агуулгыг нь дэмжиж байна. Зүгээр нэг тодруулах зүйл бол ер нь олон улсын хууль тогтоомж, манай улсын хууль тогтоомжид жишиг хот гэсэн тийм хотын статус гэх юм уу энэ нь жишиг хот, энэ нь жишиг биш хот гэж тийм ангилдаг статус байна уу? эрх зүйн талаасаа. Тэгэхээр энийг заавал жишиг гэхгүйгээр өөр нэрээр, эсвэл шууд яваандаа нийслэл болгоно гэж шууд тийм хөтөлбөр баталж болдоггүй юм уу? тэдэн оны дараа нийслэл болгоно гэж. Гэтэл жишиг хот гэдэг ойлголтыг сайн ойлгохгүй байна.

Хоёрдугаарт нь ямарваа нэгэн хүн амын суурьшил төвлөрөл үүсэхэд бол тэр орчимд томоохон үйлдвэр ч юм уу, ашигт малтмал, том орд татах хүч байх ёстой. Ийм талын хүчин зүйлийг энэ хөтөлбөрт харгалзаж үзсэн юм байна уу гэсэн ийм хоёр асуудал байна.

Д.Лүндээжанцан: -Хариулбал хариулж л байна. Энэ хавьд өгсөн Орхоны сав газрын тусгай хамгаалалттай газар нутаг байгаа. Энд хавьд өгсөн  лицензүүдийн бүх нарийн судалгаануудыг гаргаад ихэнх нь хаагдсан байна. Одоо болтол энэ асуудал шийдэгдээгүй учраас газар олголт, хуваарилалтын асуудал зогссон байгаа жишээлбэл. Энд гол нь бүх төрлийн барилгын материалын орд газрууд байна. Шинэ хотыг байгуулахтай холбогдсон барилгын материалын орд газрууд бүгдийнх нь судалгаанууд хийгдсэн байна тэр чигээрээ. Одоо элс хайрга, шороо, цемент гээд. Мөн түүнчлэн энэнтэй холбогдуулаад хамгийн гол нь аялал жуулчлал, соёл шинжлэх ухааны төв болгох талыг илүү барья гэж.

Сая Үндэсний хөгжлийн цогц бодлого дотор тэр чиглэлийн асуудал нь орж ирсэн. Хэдэн мянган, хэдэн зуун мянган жуулчин монголд ирж байна жил бүр. Тэгээд явж явж Хархоринд очдог. Очоод үнэндээ үзэж хараад байх юм хэцүү болж. Дээр нь энэнтэй холбогдуулаад Хархорин Хужирт, Архангайн Цэнхэр, Архангай-Булганы Өгийнуур гээд энэ том бүс нутаг аялал жуулчлалын бүс нутгийн гол зангилаа болгох тийм үү тэр чиглэлийнх нь дэд бүтцийн асуудлыг голлон анхаарч байгаа. Жишиг гэдэг статусын асуудлаар энэ ямар статустай байх вэ гэхээр энэ Өвөрхангай аймгийн Хархорин хот гэж явахгүй юм шиг байна лээ. Энэ статус нь аягүй бол шал өөр статустай болж гарч ирнээ. 

А.Бакей: -Шууд нийслэл байна гэж болохгүй юу?

Д.Лүндээжанцан: -Энэ бол нэг ёсондоо дундын бүсийн хөгжлийн тулгуур төв, дээр нь жишиг хот гэдэг статусынх нь асуудлаар бас хуульчид ажилласан. Ажлын давхар хэсэг, энэнтэй холбоотой хууль тогтоомжийн өөрчлөлтүүдийг бэлтгэсэн. Ийм ажлын хэсэг бас ажилласан. Энэний төслүүд нь бас хийгдээд явж байна. Ийм учраас яг хот гэдэг статустай байна. Энэ хот гэдэг статус нь жишиг хот зүгээр хот гэсэн ялгаа байхгүй. Анхнаасаа байгуулахдаа хот төлөвлөлт талаасаа бүх юм нь жишиг байя. Ядахдаа нөгөө хөгжлийн бэрхшээлтэй хүмүүст зориулсан зам нь хүртэл, нийгмийн хэв журам нь хүртэл, хүмүүсийн хүмүүжил нь хүртэл, архидан согтуурахтай тэмцэх асуудал хүртэл бүх юм нь XXI зууны өнөөгийн хөгжингүй хотуудын стандартад нийцсэн тэр түвшинд ойртуулахын төлөө анхнаас нь энэ байгуулалтыг хийе гэсэн байдлаар жишиг гэж нэрлэсэн байгаа юм.

Д.Лүндээжанцан: -Энхсайхан гишүүн асуултаа асуучихъя. Асуултаа асууж дуусгаад завсарлая.

М.Энхсайхан:  -УИХ-ын даргыг Өвөрхангай аймгаас сонгогдсон гэдгийг ойлгож байна.

Д.Лүндээжанцан: -Би тэр надад хамаагүй.

М.Энхсайхан: -Тэгээд тавьж байгаа асуултад хариулж байгаа хариултыг харах юм бол жишиг хот гэдэг утоп хот гэсэн маягтай ойлголт буугаад байна шүү дээ. Тэгээд ер нь жишиг гэдэг үг чинь ямар нэгэн юмтай жиш гэсэн үг шүү дээ. Тэгэхээр би Хархориныг Улаанбаатартай адилхан болгох гээд байгаа юм уу? Эсвэл Москва, Бээжин, Казахстаны Астанатай адилхан болгох гээд байгаа юм уу. Эсвэл Улиастай Ховдтой адилхан болгох гээд байгаа юм уу энэ жаахан тодорхой баймаар байна.

Түүнээс биш яадаг ч гэнэ үү бусадтай үлгэр дуурайл болсон гоё замтай болчихсон, яадаг ч гэнэ үү ийм утоп хотын тухай яриад байх утгагүй байна гэж хэлмээр байна. Хөтөлбөр гэдэг бол манайд зөндөө олон хөтөлбөр бий болчихсон. Тэгээд бас нэг хэрэгждэггүй хөтөлбөр нэмэх гээд байгаа юм биш үү гэж би асуумаар байна. Ер нь юугаараа жишиг юм бэ гэдэг асуултыг эхлээд хариулж чадах юм бол жаахан юм хийж болмоор юм шиг. Тэгэхдээ үнэндээ хариулж чадахгүй юм байна. Миний бодоход Элбэгдорж дарга Өвөрхангайн Хархоринд очиж өөрөө амьдарна гээд байсан. Элбэгдорж очоод амьдраад, энд сууж байгаа Батхүү, Энхболд, Лүндээжанцан нар очоод өөрсдөө амьдардаг болчихвол би жишиг хот боллоо гэж тооцмоор байна.

Д.Лүндээжанцан:  -Харин бүгдээрээ л явъя гээд байгаа байхгүй юу. За яахав тэр жишиг хот гэдэг нэр томъёо зохисон уу зохиогүй юу гээд бас их яриа болсон. Ингээд хөтөлбөр нь ийм нэртэй яваа. Ямар ч гэсэн бид хэлэлцэх асуудлыг нь шийдээд УИХ эх барьж аваад. Ингээд энэ бол монголын ард түмний бүтээл шүү. Энэ шийд гараад энийг бүтээнэ гэвэл. Гол нь байна шүү дээ аливаа юманд анх байгуулахдаа л бага алдаж замаа хийсэн ч, гудамж талбайгаа хийсэн ч анхнаас нь хот төлөвлөлтийн алдаа багатай бүх юмаа хийе. Тийм байдлаар л энэ шинэ хотыг бий болгоё. Нүсэр том хот бишээ. Энэ бол цомхон, тэгсэн мөртлөө маш их хүн амьдрах тийм нөхцөл нь бүрдсэн ийм л хот байгуулахын төлөө аялал жуулчин очиход бүрэн боломжтой ийм хот байгуулж, хотынхоо төвлөрлийг багасгахад чиглэгдсэн ийм том арга хэмжээ болгоё гэж. Энэн дотор байгаа. Яг уншаад та нарт  уншаад, үзээд, чин сэтгэлээсээ үзье гэж болно. Энэ Өвөрхангайнхан амбицад хөтлөгдөж орж ирж байна гэж үзвэл энэ буруу. Яагаад вэ гэхээр энэ бол бүх л Өвөрхангайнхан гишүүд нь зарим нэг нь ажлын хэсэгт орсноос болоод байгаа юм. Тэрнээс биш эрдэмтэд, мэргэд, олон жил эрдэм шинжилгээний байгууллага, салбарын эрдэм шинжилгээний байгууллагад ажиллаж байсан үйлдвэрлэх хүчний байршлын хүрээлэн ч билүү? шинжлэх ухааны академийн бүхий л төрлийн хүрээлэнгүүдийн олон хүмүүсийн санал бодол энд орж ирж л ингэж орж байгаа юм гэдгийг хэлмээр байгаа юм. Тэрнээс биш орон нутгийн чанартай ийм явцуу эрх ашиг энд үнэндээ байхгүй гэдгийг хэлэх гэсэн юм.

М.Энхсайхан:  -Танаас өөр хариулах хүн байхгүй юу? 

Д.Лүндээжанцан:  -Би ажлын хэсгийн ахлагч ухаантай юм. Жинхэнэ ахлагчийг больсон, гэхдээ би энийг голлож ажилласан. З.Энхболд гишүүн асуултаа асууя.

З.Энхболд:  -Лүндээжанцан дарга дэд дарга байхдаа ажлын хэсгийн орлогч байсан юм. Тэр үед Нямдорж дарга УИХ-ын дарга байхдаа энэ төслийг өргөн барихад хүлээж авсан байгаа юм. Гэх мэтээр өөрийн чинь нэр байж байна л даа. Би Төрийн өмчийн хорооны дарга байхдаа ажлын хэсгийн гишүүн болоод ажиллаж байсан. Ер нь монголчууд нэг юманд зорих ёстой юм. Энхсайхан гишүүн ч гэсэн үндэсний хөгжлийн тухай их ярьдаг. Монголын тухай ярихад хоёрхон үг л дэлхий дээр брэнд маягаар мэдэгдсэн байдаг юм. Чингис хаан байдаг. Хоёрт нь Хархорум байдаг юм. Бид жуулчин ирэхэд үнэхээр ичмээр юм шүү дээ. Үзүүлэх юм байдаггүй. Хархориныг үзүүлэх юмтай болгоё, жуулчны хот болгоё, үйлчилгээ нь бас дэлхийн дундаж хотын жишигтэй гэж бодож хийсэн юм байгаа юм л даа.

Зөвхөн сүүлийн таван жилийн хугацаанд Хархорин, Хужирт, Архангайн рашаанууд, Булганы аялал жуулчлалын бүсэд зөвхөн гадаадын төдийгүй, дотоодын жуулчлалын хэмжээ жил бүр 20-30 хувиар нэмэгдэж байна. Өнгөрсөн жил 20 мянган гадаад дотоодын хүн очсон байна. Энэ жил 20 мянгаасаа хэтрэх юм шиг байна. Тэгэхээр жуулчны урсгал нэгэнт энийг чиглээд явчихлаа. Одоо бид энэ урсгалыг улам олон болгохын тулд тэнд нисэх буудал, хот нь өөрөө хоггүй цэвэрхэн, төлөвлөлт сайтай, хуучин Хархорин хот өөрөө макеттай ч болтугай болчихсон байх ёстой. Энд нэг ийм байсан гэдгийг нь харуулах гэх мэтээр эдийн засгийн ач холбогдол бас байгаа юм. Монгол Улс гадаадад бонд гаргаж үзээгүй, Хархорин нэртэй бондыг гаргаж, тэр бондоор энэ хотын дэд бүтцийн ажлыг санхүүжүүлэхэд болохгүй гэх юм ерөөсөө байхгүй. 

Өнөөдөр манай зэрэглэл өсч байна. Бид зөвхөн дэд бүтэц барих тухай ярьж байгаа юм. Ихэнх байшин зууны ерэн хувь нь хувийн хэвшлийн хөрөнгөөр босно. Нэгэнт энд ашиг орлоготой, аялал жуулчлал бусад бизнесүүд төвлөрч ирэх юм бол бусад нь болно гэж үзэж байгаа юм. Татварынхаа орлогоор Хархорин хот бондынхоо хүүг төлж болж байна. Гэх мэтийн олон олон юм энэн дотор яригдаж байгаа. Судалгаа маш их хийгдсэн. 1996 оноос хойш тооцвол арван нэг дэх жилдээ судалгаа хийгдэж байна. Манай улсын хамаг л нэртэй эрдэмтэд энэ судалгаанд оролцож, оюун ухааныхаа бүтээлийг өргөсөн байгаа. Хархорин хот Монгол Улсын бараг төв цэг гэдгийг та бүхэн бүгдээрээ мэднэ. Монгол Улсын хаанаас ч очсон хамгийн дөт зам бол яг жинхэнэ биографын цэг бол Бүрд суманд байгаа юм. Тэгэхдээ Хархорин бол Улаанбаатараас хамаагүй илүү төв цэг байгаа юм. Хамгийн эдийн засгийн хувьд ашигтай цэг гэсэн үг л дээ. Иймэрхүү зүйлээрээ Хархорин хот Монгол Улсын хот байх ёстой, улсын чанартай хот байх ёстой. Зөвхөн Өвөрхангайн хот биш. Тэр тусмаа Өвөрхангайн нэг сум биш юм байгаа юм. Ийм учраас энийг хэлэлцэж мөнгө төгрөгийг нь олох хэрэгтэй. Бонд гаргаж ирээдүйн ашигт малтмалын орлогоосоо хот байгуулах хэрэгтэй. Яваандаа төрийн байгууллага нэгдэж тийшээ нүүж нийслэл ч болох ийм агуулгыг хүртэл энэн дотор ярьсан байгаа шүү дээ. Тэгээд энийг хэлэлцэх эсэхийг гишүүд шийдэж өгөөч. Хэлэлцүүлгийн явцад бүх гишүүдийн санал хангалттай тусна. Энэ өөрөө хууль биш хөтөлбөр учраас их уян хатан нээлттэй байгаа гэдгийг хэлэх гэсэн юм.

Д.Лүндээжанцан:  -За ингээд асуултаа асууж дууслаа. Одоо Байнгын хорооны санал дүгнэлтийг сонсъё. Байнгын хорооны дүгнэлтийг хэн унших юм бэ? Уг тогтоолын төслийн талаар Эдийн засгийн байнгын хорооны санал дүгнэлтийг сонсъё. УИХ-ын гишүүн Батхүү танилцуулна.

Г.Батхүү: -УИХ-ын дарга, эрхэм гишүүд ээ. 

Монгол Улсын Засгийн газраас санаачлан боловсруулж Улсын Их Хуралд 2005 оны 7 дугаар сарын 14-ний өдөр өргөн мэдүүлсэн эртний нийслэл Хархорумыг жишиг хот болгон хөгжүүлэх хөтөлбөр батлах тухай УИХ-ын тогтоолын төслийг хэлэлцэх эсэх тухай асуудлыг Эдийн засгийн байнгын хороо 2007 оны 7 дугаар сарын 31-ний өдрийн хуралдаанаараа хэлэлцээд гаргасан санал дүгнэлтийг та бүхэнд танилцуулъя. 

Төслийг хэлэлцэх эсэхийг шийдвэрлэх явцад УИХ-ын гишүүн, Засгийн газрын Хэрэг эрхлэх газрын дарга Су.Батболд эртний нийслэл Хархоринг жишиг хот болгон хөгжүүлэх хөтөлбөр батлах тухай төслийг яамдаас санал авсны үндсэн дээр Засгийн газрын хуралдаанаар хэлэлцэх боломж олох үүднээс төслийг УИХ-ын чуулганы хуралдаанаар хэлэлцэхийг түр хойшлуулах саналтай байсан юм. УИХ-ын гишүүн Батхүү 2004 онд тухайн үеийн Ерөнхий сайд тэргүүлсэн ажлын хэсгийг УИХ-аас байгуулж энэ төслийг боловсруулах үүрэг өгсний дагуу гадаадын улс орнуудын жишиг хот байгуулах туршлагыг судалж, хотын байршил, газар, ус, хөрсний иж бүрэн шинжилгээ хийж холбогдох төслийг боловсруулан УИХ-д өргөн мэдүүлсэн.

Нөгөө талаар төрийн үйл ажиллагаа үргэлжлэн уламжлах шинж чанартай тул Засгийн газрын хуралдаанаар дахин хэлэлцэх шаардлагагүй, харин хамтарсан ажлын хэсгийг байгуулж төслийг УИХ-ын нэгдсэн чуулганаар хэлэлцэх нь зүйтэй гэсэн саналтай байсан. УИХ-ын гишүүн Д.Ганхуяг эртний нийслэл Хархорумыг жишиг хот болгон хөгжүүлэх хөтөлбөр батлах тухай УИХ-ын тогтоолын төсөл 2007 оны УИХ-ын чуулганы хаврын чуулганаар хэлэлцэх асуудлын жагсаалтад орж батлагдсан тул асуудлыг хэлэлцэх нь зүйтэй гэдгийг дурдаж байсан болно.

Хуулийн төслийг УИХ-ын чуулганы нэгдсэн хуралдаанаар хэлэлцүүлэх саналыг Байнгын хорооны хуралдаанд оролцсон гишүүд санал нэгтэйгээр дэмжсэн болно. Эртний нийслэл Хархорумыг жишиг хот болгон хөгжүүлэх хөтөлбөр батлах тухай УИХ-ын тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсан явдалд баярлалаа.

Д.Лүндээжанцан: -Байнгын хорооны санал дүгнэлттэй холбогдуулан асуулт асуух гишүүд байна уу? Шаравдорж гишүүн асуултаа асууя. Асуулт эхлээд явагддаг юм. За Энхсайхан гишүүн асуултаа асуух уу. Үг хэлэх үү. За Асуулт асуух гишүүд алга байна. Одоо үг хэлэх ажилдаа оръё. Энхсайхан гишүүн.

М.Энхсайхан:  -Би оруулж ирж байгаа асуудлын цаад санааг бас ойлгож болно. Би Хархорин манай жуулчдыг татдаг том цэг гэдгийг мэдэж байна. Тийм учраас Хархориныг жуулчин татах чадлыг нь яаж нэмэгдүүлэх вэ гэдэг талаар хөтөлбөр болгож хувиргах юм бол их зөв байна гэж хэлэх гээд байгаа юм. Түүнээс биш хаа хамаагүй жишиг хот ч гэнэ үү? өөр юм руу тэмүүлээд явчихдаг нь өөрөө амттай хоолны давсыг ихдүүлж байгаатай адилхан болчихоод байгаа юм. Давс хужир нь таарсан байж байж л жуулчид ирнэ шүү дээ. Тийм учраас би жуулчин татах тэр чадлыг нь яаж нэмэгдүүлэх вэ гэдгээр хөтөлбөр илүү тэгж бодогдож хийвэл их зөв болмоор байна гэж хэлэх гээд байгаа юм. Энэ тал руу анхаарч болохгүй юу. Энэ саналыг авч болохгүй юу. Тэгвэл илүү бодитой болно гэж хэлмээр байна. Тэгэхгүй бол асуудал буруу тавигдаад байна гэж санал хэлэх гэсэн юм. 

Д.Лүндээжанцан: -Аль болохоор авахыг хичээнэ шүү дээ. Бодитой болгох. За Раднаа гишүүн үгээ хэлье. За гишүүд орж ирээрэй. Дуусаагүй юм байна. За за М.Энхсайхан гишүүн.

М.Энхсайхан: -Тэгээд бас ийм юм байна лээ жуулчин хөгждөг газар үзүүлдэг юман дээрээ хот байгуулах юм уу, хүрч ирээд онгоцоор буучихаад зочид буудлынхаа цонхоор юмыг нь хараад кофе уугаад сууж байгаа хүн бол тэрэнд үнэтэй санагддаггүй. Монголын эртний нийслэл Хархоринг үзье гэж байгаа бол үнэхээр холоос машинаар яваад зорьж очоод үздэг. Тэгэхээр магадгүй Хархорин руу явах замаа сайжруулах асуудал. Замын үйлчилгээнүүдийг сайжруулах асуудал. Тэр татах хүчийг нь тэгж яана уу гэхээс биш хот байгуулаад иргэд нь юм яагаад хуучныхаа хотыг муухай болгож харагдуулаад дэргэд нь хүн ирж шууд бууж үздэг ийм байдалд орчихоор үнэ цэнээ хүртэл алддаг гэдэг ийм л жуулчин хөгжүүлэх арга ухаан байдаг юм билээ. Энэнтэй нь уялдуулж харах юм бол жишиг хот гэж ярих нь үнэхээр жаахан буруу болчихоод байгаа юм гэдгийг хэлэх гэсэн юм. 

Д.Лүндээжанцан:  -Нэр томъёог өөрчилж болно. Одоо Раднаа гишүүн, тэгээд Шаравдорж гишүүн.

Ч.Раднаа:  -Баярлалаа. Би хөтөлбөрийг дэмжиж байгаа. Энийг би зөвхөн Өвөрхангайнхны гүйгээд байгаа асуудал гэдэг юм уу? Өвөрхангайгаас сонгогдсон хэдэн гишүүдийн гүйгээд байгаа асуудал гэж үзэхгүй байгаа. Энэ бол зайлшгүй амин чухал шаардлагатай байгаа асуудал. Зүгээр нэг жуулчин төдий ч асуудал гэж би ойлгохгүй байгаа. Энэ нэлээн ирээдүйтэй арга хэмжээ болгож энийг авч хэрэгжүүлэх нь зүйтэй гэж үзэж байгаа юм. Нэгдүгээрт энэ бол Улаанбаатарын ачаалал ихсэж, утаа униараа дийлэхээ болилоо. Машиныхаа гацааг дийлэхээ болилоо. Хүн амынх нь бараг 50-иад хувь нь нийслэлдээ цугларчихаад энэ ачааллыг бид тогтоол гаргаад яагаад ч шийдэхгүй, томоохон арга хэмжээ авч иймэрхүү том хотыг байгуулах замаар шийднэ үү гэхээс юу гэдэг юм гэр хорооллыг барилгажуулна ч гэдэг юм уу тодорхой хэмжээгээр шийдэх л байх. Гэхдээ энэ том тоймтой арга хэмжээ болж чадахгүй нэгдүгээрт.

Хоёрдугаарт энийг дэмжиж байгаагийн нэг асуудал бол хангайн бүсийн тулгуур төв гэдэг маань өнөөдөр их хүндрэлтэй болчихоод байгаа. Бүс болгон хоёр тулгуур төвтэй юм. Тэгээд Эрдэнэт, Хархорин гээд хангайн бүсийг хэлсэн. Эрдэнэт маань хангайн бүсийнхээ зүүн захад нь. Тэгээд усны асуудал нь бүрэн шийдэгдэж чадаагүй Эрдэнэтийн,  60-70 км-ээс өдөр шөнөгүй турбагаар татаж авдаг. Тэр цагаан тоосны асуудал нь шийдэгддэггүй. Нэг тулгуур төв нь гэхээр нэг сум байгаад байдаг тэгээд тэр нь тулгуур төв гэхэд хэцүү. Сумын төвийг тулгуур төв гэчихээд байдаг. Сумын төвийнхөө сумын даргаа бүсийн дарга болгочиход хэцүү байгаад байдаг. Тэгээд нэг өөр аймгийн дарга байгаад байдаг. Энэ бүх асуудлаас үзэхэд энд Хархорин тулгуур төв мөн юм бол энэ хөтөлбөрийг даруй хэрэгжүүлж эхлэх хэрэгтэй. Энэн дээр нэлээн зоримог арга хэмжээ авч хэрэгжүүлж эхлэх нь зүйтэй юм гэж үзэж байгаа. Ийм учраас энийг хэлэлцье гэсэн саналтай байна.

Д.Лүндээжанцан: -За Шаравдорж гишүүн.

Ц.Шаравдорж: -Баярлалаа. Хархориныг жишиг хот болгох тухай асуудлыг нэг талаас ойлгож байна. Нөгөө талаасаа Лүндээжанцан дарга ярих тусам итгэл үнэмшил алдраад, үндэслэл харагдахгүй байна л даа. Хөгжлийн бэрхшээлтэй иргэдийн зам тавина, зам нь үлгэр жишээ байна ч гэх шиг. Архи уусан хүнийг үлгэр жишээ эрүүлжүүлнэ ч гэх шиг. Үндсэн хуулийн цэцийг тэнд аваачна ч гэх шиг. Энэ нэг их тийм үнэмшил төрсөн бишээ. Би бодохдоо Орхоны хөндий Хархорин гэдэг бол аялал жуулчлалын сүлжээгээ дээд зэргээр боловсронгуй болгосон ийм орчин байх ёстой. Өнөөдөр Хархориныг жишиг хот болгоно гээд саяын Энхсайхан гишүүний хэлсэнчлэн дэргэд нь баахан хятад, солонгосын хийцийн барилга бариад ингээд сүүлдээ харин өнөөх их үзэсгэлэнт Орхоны хөндийгөө үйлдвэрлэл, баахан хувийн үйлдвэр, баахан хувийн байшин, нэг иймэрхүү юм болговол харин нөгөө жуулчид, иргэд очих биш, зайлах, хөндийрөх, ийм юм болгочих юм биш биз ээ. Бид ер нь ингээд үндэслэл муутай, тэгсэн мөртлөө сэтгэлийн хөдөлгөөний ийм юмыг яриад байх юм. 

Хоёрдугаарт тэр мөнгө чинь хаана байна аа. 600 гаруй тэрбум төгрөг гэж яриад байдаг. Жил бүрийн төсөвт хэдэн удаа хэд нь тусгагдаж байж энэ шийдэгдэх юм бэ? Үнэн хэрэгтээ үнэмшил төрөхгүй байна л даа. Жишээлбэл Оюу толгой, Таван толгой бол монголын хөгжилд орж ирэх шиг энэ Хархорин монголын нүүр царай болно гээд байна. Өнөөдөр Оюу толгой, Тавантолгойн асуудлыг хэрхэн яаж шийдэгдэх юм бүү мэд байна. Үнэнийг хэлэхэд Хэрлэн гол гээд бид төсөл хийгээд Оюу толгой, Тавантолгой чинь усгүйгээр явахгүй шүү дээ. Гэтэл өнөөдөр энийг УИХ-ын дарга хав дарсан. Тэгсэн мөртлөө өнөөдөр яг асуудал хэлэлцэхийн сүүлэн дээр гишүүд жаахан залхсан үед тэрийг их хамааралгүй үнэнийг хэлэхэд нэг л наазгай хандаад байгаа юм. 

Д.Лүндээжанцан:  -Бүх ард түмнээр хэлэлцүүлж болно. Бүх ард түмнээр санал хураалгавал энэ дэмжигдэнэ.

Ц.Шаравдорж:  -Батхүү гишүүн ажлын хэсгийг нь ахлаад, Лүндээжанцан дарга хоёр ахлахаар бүр үнэмшилгүй болоод байгаа юм. Ер нь бодох ёстой юм их байна. Тийм учраас нөхдүүд минь хэдэн балчир хүүхдийг маллах гэж байгаа юм шиг уран цэцэн үгийг уралдуулан үнэмшүүлэх гэж оролдохоо боль. Тэр олон үндэслэл, тэр олон эрдэмтэн мэргэдийнхээ юмыг бидний өмнө тавь л даа. Үнэнийг хэлэхэд манай зарим эрдэмтэд сонин сонин юм ярьдаг шүү. Монголын хөгжлийг юу гээд Богд уулыг нүхлэнэ, хачин хачин юм ярьдаг. Тиймэрхүү байдлаар Хархориныг утоп, үлгэрийн хотхон шиг юм болгоно гэж биднийг төөрөлдүүлж байгаа бол энэ хол явахгүй. Ер нь амьдралд жаахан бодитой хандъя л даа.  Ийм учраас энэ хангай нутгийнхаа хэдэн гишүүнийг ойлгож байна. Нутагтаа жаахан юм хийчихье. Сонгууль ч ойртож байна. Лүндээжанцан, Батхүү маань юм ярих л байна. Тэгэхдээ жаахан үнэмшилтэй юм бол бид аятайхан дэмжилгүй яахав.

Д.Лүндээжанцан:  -Би тийм жижиг хүн бишээ ямар ч байсан. Сонгууль боддог хэмжээний өчүүхэн хүн бишээ. Гантөмөр гишүүн.

Л.Гантөмөр:  -Би Хархорин хотыг жишиг болгож хөгжүүлэх хэрэгтэй гэсэн саналтай байгаа. Бид нар юм бүтээнэ гэсэн саналуудыг шигшээд аваад байх хэрэгтэй. Олон тийм санал, төслүүд байдаг. Тэрэн дотроос Хархорин бол нэлээн үнэтэй, цэнэтэй төсөл байгаа гэж ойлгож байгаа. Тэгээд Хархорин хотыг хотынх нь хувьд сайхан зөв хот болгож хөгжүүлэхээс гадна түүх дурсгалын юмнуудыг сэргээж барих, тэнд Монголын нууц товчоог бодитойгоор амьдрал дээр хардаг болох ч юм уу янз бүрийн санал байж болно. Тэгээд Хархориныг өөрийг нь Хархорин хотын бонд гэж гаргаад Хархорин хот нь өөрөө жуулчлалаас олсон орлогоороо төлдөг байхаар дэлхий дээр бондоо гаргавал тэр бондыг маш хямд эх үүсвэрээр авах хүмүүс дэлхий дээр зөндөө байгаа. Хархорин Чингисийн түүхийг тэнд бодитой бүтээнэ гээд. 

Одоо бол дэлхий өөрөө аягүй прагматик биш болсон шүү дээ. Аль болохоор утоп санааг дэмждэг, тэрийг хөгжүүлэхийн төлөө явдаг. Тэрийг бодит юм болгохын төлөө явдаг болчихсон. Бид нар л өнөөдөр өөрийнхөө амьдралтай холбоотой асуудлыг шийддэг. Бусад асуудлаас зугатаадаг ийм байдалтай байгаад байгаа болохоос биш. Тийм учраас гадна талаас их том дэмжлэг ирнэ гэж бодож байна. Тэгээд энэ жишиг хот болгоно гэсэн төслөө би Ногоон хэрэм төсөлтэй уялдуулбал яасан юм бэ гэсэн саналтай байгаа. Яагаад вэ гэхээр одоо Монгол Улсын цөлжилт маш хурдтай явагдаж байгаа. ялангуяа говийн нутгууд удахгүй цөл болно. Энэ сайнаар ёрлосон ч, муугаар ёрлосон ч явж байгаа дэлхийн процесс. Эндээс Монгол Улс өөрийгөө аврахын тулд Хархориныг Өндөрхаантай холбосон, Хархориныг Баянхонгор, Алтайтай холбосон яг монголын дунд голоор нь Улаанбаатараас урагшаа 100 км газраар Ногоон бүсийг яаралтай байгуулах хэрэгтэй. 30-40 жилийн дараа Увс, Хөвсгөл, Завхан гэсэн газар Монголд үлдэх юм шиг байна лээ. Ер нь дэлхийн эрдэмтэд тийм тооцоо хийж байгаа. Тэгээд тэр Ногоон бүсээ Хархорин төсөлтэй уялдуулж бас нэг хөтөлбөр болгож гаргаад тэгээд энэ хоёрыг холбоод 20 км-ийн зурвасаар ногоон бүс байгуулчихаж чадах юм бол бид Ногоон бүсээс хойшхи нутгаа бүгдийг нь хамгаалалтад аваад байдаг шигээ дархан цаазтай болгоод ямар ч ашигт малтмал олборлохгүй гэсэн ийм төрийн нэг шийдвэртэй бодлого гармаар юм шиг байна лээ. 

Тэгэхээр зэрэг энэ жишиг хот болгох хөтөлбөрийг Засгийн газар Байнгын хороон дээр эсэргүүцсэн. Эсэргүүцэхдээ бид санал бодлоо нэгтгээгүй гэж байна лээ. Тэр олон янз бүрийн бодолтой сайдууд санал бодлоо нэгтгэнэ гэдэг бол цаг хугацааны хувьд амжихгүй юм шиг байна лээ. Тийм болохоор одоо өргөн баригдсан төслийг нь хэлэлцээд явах хэрэгтэй. Хэлэлцэж явахдаа харин тэр Ногоон бүстэйгээ яаж уялдуулах вэ гэдгээ бодмоор юм шиг байна лээ. Ийм саналтай байна.

Д.Лүндээжанцан: -За Авдай гишүүн хэлье.

Ч.Авдай: -Баярлалаа. Би хоёр гурван зүйл хэлье. Өчигдөр Эдийн засгийн байнгын хорооны хурал дээр энийг нэлээн дэлгэрэнгүй ярьсан л даа. Хархорин бол монголын дээр үеийн нийслэл. Торгоны зам дайрч гарч байсан. Газар орны урчууд ирж Хархорин хотыг байгуулж ингэж байсан түүхтэй газар. Тэгэхээр энийг бас жишиг хот гэдэг нь ч ямар учиртай байдаг юм. Аялал жуулчлалын бас үйлдвэрлэлийн чиглэлийн томоохон төв болгох хэрэгтэй л дээ. Ийм юм ярих хэрэгтэй байх болов уу гэж бодож байна. 

Тэгэхдээ энд бол жишээлбэл Багануур бол нүүрс бараадаад байгуулсан. Эрдэнэт бол зэс молибдений уурхай бараадаад байгуулсан хот. Хархорин бол аялал жуулчлал бараадах ёстой. Аялал жуулчлал бараадах, аялал жуулчлалаар хүмүүсийг татахын тулд яах вэ гэхээр монголын нүүдэлчдийн үндсэн уламжлалт технологи гэдгийг тэнд харуулах ёстой. Тэр чиглэлээр ч гэсэн Хархорин чинь үндэсний уламжлал, технологийн сургууль гэж байгуулаад Батсуурь аваад яваад байгаа шүү дээ. Тэгэхээр энэ юмыг нэлээн ингэж бодож хийх хэрэгтэй байхаа гэж бодож байна. Өчигдөр онгоцтой том буудал барина гэж байна лээ. Онгоцтой буудал барих нь зөв байх. Онгоцны буудал барих нь байтугай болдог бол төмөр зам ч тавиад, Галт тэрэг очдог байх юм бол сайхан байхгүй юу. Энд бас ийм зорилго тавьж ажиллах хэрэгтэй байхаа. Тийм учраас энийг ерөнхийдөө дэмжих нь зүйтэй болов уу гэж бодож байна. Тэгэхдээ хэтэрхий ийм туйлшруулж одоо ингээд Улаанбаатарын дараагийн хот ч гэдэг юм уу, Дарханы дээд талын хот ч гэдэг юм уу. Ингэж юмыг наана цаана гэлгүйгээр ямар ч гэсэн Хархорины эртний монгол уламжлал, монгол зан заншил, монголын нүүлтийн технологи энэ тэртэй уялдаатайгаар бас хүн үзэх юмтайгаар цэгцтэй хөгжүүлэх нь зүйтэй юм гэсэн саналтай байна. Баярлалаа.

Д.Лүндээжанцан: -За Ганхуяг гишүүн. Тэгээд Занданшатар гишүүн.

Д.Ганхуяг:  -Би энэ төслийг дэмжиж байгаа юм. УИХ-аар олон хөтөлбөр батлагдаж байгаа л даа. Тэгэхдээ энэ төсөл эрх зүйн орчин нь тодорхой болох гэж байгаа ийм төсөл. Хот байгуулалтын тухай хууль өргөн баригдаад ажлын хэсэг ажиллаж байна. Хот дахин төлөвлөлт манай Барилга, хот байгуулалт, барилгын яамнаас өргөн баригдана. Шинэ хот төлөвлөлт бас Эдийн засгийн байнгын хорооны 2007 оны намрын чуулганаар хэлэлцэх асуудалд орсон байгаа. Ер нь бас сэтгэлгээний өөрчлөлт байх шаардлагатай байгаа юм. Ер нь энэ зах зээлийн нийгэм бол эрэлт хэрэгцээ, оршин сууж байгаа хүмүүсийн тоотой уялдаж оршин тогтнодог ийм нийгэм. Тэгэхээр Хархорин бол Монгол Улсын төв. Хархориноос цааш баруун талдаа хүн амын тоо ч малын тоо ч энэ талаасаа ийм боломжтой, зах зээлийн талаасаа нөхцөл байдал бүрэлдсэн гэж үзэж байна. УИХ-д татвар төлөгчдөөс орж ирж байгаа хөрөнгө болон байгалийн баялгийг хуваарилах шийдвэрийг судалгаа, шинжилгээ муутай гаргадаг, энийгээ хийнэ гэж боддог ийм байдлаасаа салмаар байгаа юм.

Өнөөдөр хот төлөвлөлтийн дэд бүтцийн асуудлыг гадаад, дотоодын хувийн хэвшлийн хөрөнгө оруулалтаар шийддэг болоод удсан байна. Тийм учраас дамжуулан түрээслэх WOT-ий гэсэн хууль санаачлагдаад явж байгаа. Энд дэд бүтцийг бий болгоход гадаад, дотоодын хөрөнгө оруулагчдыг татах ийм бүрэн боломжтой гэж ингэж хэлэх байна. Нөгөө талаас улс орны хөгжилд том бүтээн байгуулалтууд их чухал ач холбогдлыг авчирдаг. Энэн дээр нийслэлийн дайтай хот байгуулах, олимп гэх мэт ийм олон үйл ажиллагаа нь энэнтэй холбоотой байдаг. Тийм учраас энийг дэмжих нь зүйтэй юм. Бид хэдийгээр бүсийн 8 төвтэй гэж яриад байгаа мөртлөө яг зах зээл талаасаа ийм нөхцөл бүрдсэн газар байгаа болов уу гэдэг дээр бас анхаарах ёстой. Мэдээж аялал жуулчлалын хувьд ер нь Хархорум гэдэг нэрээр нь очоод байгаа болохоос биш Эрдэнэзуугаас өөр үзэх юм ховор болчихсон. Тийм учраас энэ Өгөөдэй хааны Эзэн Чингисийн байгуулсан тэр хоттой холбоотой монгол түүх дурсгалын юу байдаг юм. Энийг бас авчирч, орчин үед хүн үзэхэд тохиромжтой техник технологитой хослуулах, энэ талаасаа жижиг хот гэж ингэж ярьж байгаа гэж үзэж байгаа. Тийм учраас энийг дэмжих, өөрөөр хэлбэл төлөвлөлтгүйгээр хот байгуулж байгаа биш, төлөвлөлттэйгээр хот байгуулах. Орчин үеийн хотыг байгуулах боломж, оюунлаг ийм ард иргэдтэй энийг хийдэг барилгачидтай ийм түвшинд ирсэн. Тийм учраас энийг цааш нь явуулах ёстой гэж үзэж байна.

Д.Лүндээжанцан: -За Занданшатар гишүүн үгээ хэлье.

Г.Занданшатар: -Энэ төслийг хэлэлцээд дэмжих нь зүйтэй гэсэн дэмжсэн санал хэлэх гэж байгаа юм, ажлын хэсгийн гишүүний хувьд. Манайхан чинь дандаа нэг юм барьж байгуулчихаад дараа нь зургийг нь зурдаг. Хот төлөвлөлт, зохион байгуулсан асуудлууд байдаггүй. Одоо манай Завхан аймагт гэхэд гэрэл цахилгаан одоо ч ороогүй байж байгаа. Тийм учраас эхлээд жишиг стандартыг нь гаргаад загвар аймгийн төв хотыг бий болгох асуудал нь зүйтэй гэж ажлын хэсэг дээр яригдсан. Энэн дээр эрдэмтэн судлаачид олон талаас нь ажилласан. Түүх дурсгалын талаасаа ч гэсэн тэр. Аялал жуулчлалын талаасаа. Хот байгуулалтын талаасаа бас жишиг хотыг загвар болчихоор хотыг бий болгох төсөв төлөвлөгөөг боловсруулаад УИХ-ын хэмжээнд гаргах нь зүйтэй байхаа гэж бодож байна. Газар зүйн байрлалын хувьд аль аль талаасаа хамгийн тохиромжтой, ирээдүйд Улаанбаатар хотод ганцхан улсынхаа нийслэлд хүн амынх нь бараг 50 хувь нь төвлөрсөн ийм хот болох гээд байна. Энэ төвлөрлийг сааруулж, бас энэ Монгол Улсад ганц биш, 3-4 жишиг стандартын хот байгуулах тэр нөхцөл боломжийг бүрдүүлэх зорилгоор энэ төслийг хэлэлцээд батлах нь зүйтэй гэсэн саналтай байна. Тийм учраас энийг аймагжиж нутгархах байдлаар биш асуудлыг ирээдүй рүүгээ хандсан бодитой байдлаар шийдвэрлэх нь зүйтэй гэж үзэж байна.

Д.Лүндээжанцан:  -Гишүүд үг хэлж дууслаа. Одоо өнөөдрийн энэ чинь хэлэлцэх эсэх асуудал шүү дээ. Хөтөлбөр батлах болоогүй байна. Одоо том ажлын хэсэг ажиллана. Тэгээд Эдийн засгийн байнгын хороо болж өгвөл бүх байнгын хороодоос ороод тэгээд Засгийн газар оролцсон том ажлын хэсэг ажиллана. Ингээд Үндэсний хөгжлийн цогц бодлогын хэлэлцэхийг нь шийдчихсэн. Одоо энэ нийт бүрэлдэхүүн хэсэг болж байгаа энэ хэсгийг нь хамтад нь явуулаад тэгээд явуулъя гэж. Ингээд эртний нийслэл Хархориныг, одоо тогтоолын төслийг хэлэлцэх эсэх асуудлаар санал хураая. Байнгын хорооны саналаар Эртний нийслэл Хархорумыг жишиг хот болгон хөгжүүлэх хөтөлбөр батлах тухай УИХ-ын тогтоолын төслийг хэлэлцье гэсэн томъёоллоор санал хураалт явуулъя. Дараа нь комисс гарна. Энэ бүтэн намаржин ажиллана. Тэгж байгаад шийднэ. 

Санал хураалтанд 44 гишүүн оролцож, зөвшөөрсөн 35, татгалзсан 9, 79.5 хувийн саналаар Эртний нийслэл Хархориныг жишиг хот болгон хөгжүүлэх хөтөлбөр батлах тухай УИХ-ын тогтоолын төслийг хэлэлцэхээр шийдлээ. 

Ер нь манай олон гишүүд үлгэр жишээ үзүүлж  яг тэнд очиж амьдрах хэрэгтэй шүү. Ер нь бол яваандаа. Би энийг албан ёсоор хэлж байна.

Хоёрдугаарт хэдэн редакци байна. Төсвийн хүрээний мэдэгдлийг зөвшөөрөх тухай редакци. Бүгдийг нь биш гэхэд хоёр гурвыг нь ядахдаа  хэлэлцье. Төсвийн хүрээний мэдэгдлийг зөвшөөрөх тухай редакци дээр саналтай гишүүн байна уу? Байхгүй байна. За сонслоо.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай редакци байна. Хууль хүчингүй болсонд тооцох тухай гээд энэ чинь Төмөр замын хуультай хамт явна. Төмөр замын хуулин дээр байна уу?. Бид хянасан даа нэлээн. За байхгүй байна. За төмөр замын хуулийн редакцийг сонслоо. Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн редакцийг сонслоо. Хууль хүчингүй болсонд тооцох тухай хуулийн редакцийг сонслоо. Нөөцийн тухай хууль байгаа. Нэлээн эрт тараасан. Улсын нөөцийн тухай хууль байна. Редакцийг сонслоо. Тогтоолын төсөл буцаах тухай гэсэн редакци байгаа. Бат-Үүл, Баярцогт, Нямсүрэн, Энхболд нараас саяын журам батлах тухайг буцаасан шүү дээ. Энэ редакцийг сонслоо. Далай болоогүй ээ. Өнөөдөр дөнгөж батлагдаж байгаа юм. 

Нөөцийн хуулийн ард талд хоёр хууль байгаа. Би тэрнийг гаргаад ирье. Гамшгаас хамгаалах тухай хуульд өөрчлөлт оруулах тухай хуулийн редакцийг сонслоо /17.45-18.30 цаг, Д.Энэбиш/.
Өнөөдрийн хуралдаан завсарлалаа 

Соронзон хальснаас хянаж буулгасан:

Хуралдааны нарийн бичгийн дарга

